
ᐱᔨᑦᑎᕋᖅᑎᐅᓐᓂᕐᒧᑦ ᒪᓕᒃᑕᐅᔭᕆᐊᓖᑦ ᖃᓄᐃᓕᖓᖁᔨᔾᔪᑎᖏᓪᓗ  

 

1.0 ᓯᕗᓕᖓ  
 
1.1 ᓈᒻᒪᒋᔭᐅᓯᒪᓂᖏᑦ:  
 ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᑦᑕ (QEC) ᒪᓕᒐᖁᑎᖏᓂ ᐊᒻᒪᓗ ᐱᓕᕆᔾᔪᑎᐅᔪᓄᑦ ᖁᑦᑎᖕᓂᕆᔭᐅᔪᓂᕐ ᕿᒥᕐᕈᔨᐅᓪᓗᑎᒃ 

ᑲᑎᒪᔨᒃᑯᑦ (URRC) ᒪᓕᒐᖁᑎᖏᓂ ᐅᖃᖅᑕᐅᓯᒪᓂᖏᑦ ᒪᓕᓪᓗᒋᑦ ᑖᒃᑯᐊ ᐱᔨᑦᑎᕋᖅᑎᐅᓂᕐᒧᑦ ᒪᓕᒃᑕᐅᔭᕆᐊᓖᑦ ᖃᓄᐃᓕᖓᖁᔨᔾᔪᑎᖏᓪᓗ 
(ᑕᐃᔭᐅᕙᓐᓂᐊᖅᑐᑎᒃ "ᒪᓕᒃᑕᐅᔭᕆᐊᓖᑦ") ᐃᓱᒪᓕᐅᕈᑕᐅᓯᒪᒻᒪᑕ ᐱᓕᕆᔾᔪᑎᐅᔪᓄᑦ ᖁᑦᑎᖕᓂᕆᔭᐅᔪᓂᒃ ᕿᒥᕐᕈᔨᐅᓪᓗᑎᒃ ᑲᑎᒪᔨᖏᓂᑦ 
ᓄᓇᕗᒻᒥ ᐊᒻᒪᓗ ᓈᒻᒪᒋᔭᐅᓯᒪᓪᓗᑎᒃ ᐱᓕᕆᐊᖃᖅᑎᐅᓪᓗᓂ ᒥᓂᔅᑕᕆᔭᐅᔪᒥ (ᑕᒪᑐᒪᖖᒐᑦ ᑕᐃᔭᐅᖃᑦᑕᕐᓂᐊᖅᑐᑎᒃ "ᑲᑎᒪᔨᕋᓛᑦ" ᐊᒻᒪᓗ 
"ᒥᓂᔅᑕ"), ᐊᒻᒪᓗ ᐅᖃᖅᑕᐅᓯᒪᓂᖏᑦ ᐊᓯᔾᔨᖅᑕᐅᔪᓐᓇᕐᓂᐊᖖᒋᑦᑐᑦ ᑲᑎᒪᔨᕋᓛᓂᑦ ᐃᓱᒪᓕᐅᕈᑕᐅᓯᒪᖅᑳᕐᑎᓐᓇᒋᑦ ᐊᒻᒪᓗ 
ᓈᒻᒪᒋᔭᐅᓯᒪᓕᖅᑳᕐᑎᓐᓇᒋᑦ ᒥᓂᔅᑕᐅᔪᒥᑦ.   

 
1.2 ᐊᑐᓕᖅᑎᑕᐅᕝᕕᔅᓴᖓᑕ ᐅᓪᓗᖓ:  
 ᑖᒃᑯᐊ ᒪᓕᒃᑕᐅᔭᕆᐊᓖᑦ ᐊᑐᓕᖅᑎᑕᐅᓯᒪᓂᐊᖅᑐᑦ ᒥᓂᔅᑕᕆᔭᐅᔪᑦ ᓈᒻᒪᒃᓴᐃᓯᒪᓕᕐᕕᐊᑕ ᐅᓪᓗᖓᑕ ᑭᖑᓂᐊᒍᑦ ᐊᒻᒪᓗ 

ᐃᓇᖏᕈᑎᐅᓂᐊᖅᑐᑎᒃ ᑎᒥᖁᑎᐅᔪᑦ ᒪᓕᒃᑕᐅᔭᕆᐊᓕᖁᑎᒋᓚᐅᖅᑕᖏᓄᑦ. ᖃᖓᑐᐃᓐᓇᖅ ᑲᑎᒪᔨᕋᓛᖑᔪᑦ ᐃᓱᒪᓕᐅᕈᑎᓕᐅᖅᓯᒪᓕᕌᖓᑕ 
ᐊᒻᒪᓗ ᒥᓂᔅᑕᕆᔭᐅᔪᒥᑦ ᓈᒻᒪᒋᔭᐅᓯᒪᓕᕌᖓᑕ ᐋᖅᑭᒋᐊᖅᑕᐅᔾᔪᑎᔅᓴᖏᑦ ᑖᒃᑯᐊ ᒪᓕᒃᑕᐅᔭᕆᐊᓕᖁᑎᖏᓄᑦ, ᐋᖅᑭᒋᐊᖅᑕᐅᕙᓐᓂᐊᖅᐳᑦ, 
ᐊᑐᓕᕐᕕᔅᓴᖓᑕ ᐅᓪᓗᖓ ᐋᖅᑭᒋᐊᖅᑕᐅᓯᒪᔪᓄᑦ ᓇᓗᓇᐃᔭᖅᑕᐅᓯᒪᕙᓪᓗᑎᒃ ᐊᑐᓂ ᖁᓛᒍ ᒪᒃᐱᕋᐅᑉ ᐋᖅᑭᒋᐊᖅᑕᐅᔾᔪᑎᖏᓂᒃ ᐃᓗᓕᖃᖅᑐᑦ.  

 
1.3 ᑕᐃᔭᐅᔾᔪᓯᖏᑦ:  
 ᐊᕕᒃᑐᒐᐅᓯᒪᓂᖏᑦ ᒪᓕᒃᑕᐅᔭᕆᐊᓖᑦ ᐊᕕᒃᑐᒐᐅᓯᒪᓂᖏᑦ ᐊᕕᒃᑕᐅᓯᒪᒃᑲᓐᓂᖅᐸᒃᑐᑎᒃ ᐊᒻᒪᓗ ᐊᓯᖏᑎᒍᑦᑕᐅᖅ 

ᐊᕕᒃᑕᐅᓯᒪᒃᑲᓐᓂᖅᐸᓐᓂᖏᑦ ᐊᒻᒪᓗ ᑕᐃᔭᐅᔾᔪᓯᕆᓂᐊᖅᑕᖏᓂᒃ ᐃᓕᐅᖅᑲᐃᓯᒪᓕᖅᐸᓐᓂᖅ ᐋᖅᑭᔅᓱᖅᑕᐅᓯᒪᒻᒪᑕ ᑐᑭᓯᒋᐊᕐᕕᒃᓴᐅᕙᓐᓂᖏᓂ 
ᐃᖢᐊᖅᓯᒋᐊᖅᑕᐅᓯᒪᓕᕆᐊᖅᑐᒋᑦ ᑭᓯᐊᓂ ᐊᒻᒪᓗ ᒪᓕᒃᑕᐅᔭᕆᐊᓕᖁᑎᐅᔪᑦ ᐋᖅᑭᔅᓱᖅᑕᐅᓕᖅᐸᓐᓂᖏᓄᑦ ᑐᑭᒋᔭᐅᑎᑕᐅᓂᖏᓄᓪᓗ 
ᐊᒃᑐᐃᓯᒪᓕᕈᑕᐅᓂᐊᖖᒋᓚᑦ.  

 
1.4 ᑐᑭᒋᔭᖏᓄᑦ ᐃᓚᒋᐊᕈᑏᑦ:  
 ᒪᓕᒃᑕᐅᔭᕆᐊᓕᖁᑎᓂ, ᐅᖃᖅᑕᐅᓯᒪᓂᖏᓂ ᐅᖃᖅᓯᒪᔪᑦ ᐊᑕᐅᓯᕐᒥᑐᐊᖅ ᐃᓚᖃᖅᑎᑕᐅᓂᐊᖅᑐᑦ ᐊᒥᓲᓂᖅᓴᐅᔪᓂᒃ ᐊᒻᒪᓗ 

ᐊᒥᓲᖖᒋᓐᓂᖅᓴᐅᔪᓂᒃ, ᐅᖃᐅᓰᑦ ᐅᖃᖅᓯᒪᔪᑦ ᐊᖑᑎᐅᓂᕋᐃᓪᓗᑎᒃ ᐃᓚᖃᖅᑎᑕᐅᓯᒪᓂᐊᖅᑐᑦ ᐊᕐᓇᐅᓂᖏᓂᒃ ᐊᒻᒪᓗ ᑭᓇᑐᐃᓐᓇᒨᖓᔪᓂᒃ 
ᐊᒻᒪᓗ ᐃᒡᓗᐊᒍᖔᖅᑕᐅᖅ ᑐᑭᖃᖅᑎᑕᐅᒻᒥᓗᑎᒃ ᐊᒻᒪᓗ ᐅᖃᐅᓰᑦ ᐅᖃᖅᓯᒪᓂᖏᑦ ᐃᓄᒻᒥᒃ ᐃᓚᖃᖅᑎᑕᐅᓂᐊᖅᑐᒃ ᐃᓛᒃᑰᕐᑐᒥᒃ, ᐱᔅᓇᓯᐅᔪᒥᒃ, 
ᐱᓕᕆᐊᖃᖃᑎᒌᑦᑎᐅᔪᓂᒃ, ᑲᑐᔾᔨᖃᑎᒌᖑᔪᓂᒃ, ᐸᐸᑦᑎᕕᒃᑯᓐᓂᒃ, ᑎᒥᖖᒍᖅᑎᑕᐅᓯᒪᔫᓇᑎᒃ ᑲᑐᔾᔨᖃᑎᒌᖑᔪᓂᒃ, ᑎᒥᖁᑎᒋᔭᐅᔪᓂᒃ, ᓄᓇᓕᐅᔪᒥ 
ᑎᒥᖁᑎᒋᔭᐅᔪᓂᒃ, ᐸᐸᑦᑎᔨᓂᒃ ᐅᕝᕙᓘᓐᓃᑦ ᑲᒪᔨᒋᔭᐅᔪᒥᒃ.  

 
1.5 ᒪᓕᒐᐃᑦ:  
 ᐊᓯᐊᒍᑦ ᓇᓗᓇᐃᔭᖅᑕᐅᓯᒪᓂᖃᖖᒋᑉᐸᑕ, ᑕᒪᕐᒥᒃ ᑐᑭᓯᒋᐊᕐᕕᔅᓴᖁᑎᐅᔪᑦ ᒪᓕᒐᖁᑎᐅᔪᓄᑦ ᐃᓚᖃᖅᑎᑦᑎᕗᑦ ᐋᖅᑭᒋᐊᕈᑎᐅᔪᓂᒃ 

ᑖᒃᑯᓄᖓ, ᐊᒻᒪᓗ ᑕᒪᐃᓂᒃ ᒪᓕᒐᖁᑎᒋᔭᐅᔪᓂᒃ, ᐱᒋᐊᖅᑎᑕᐅᓯᒪᔪᓂᒃ ᒪᓕᒃᑐᒋᑦ ᒪᓕᒐᐃᑦ.  
 
1.6 ᐱᓕᕆᐊᕆᔭᐅᕕᔅᓴᖏᑦ  
 ᒪᑯᐊ ᐱᓕᕆᐊᕆᔭᐅᕝᕕᔅᓴᖏᓄᑦ ᓇᓗᓇᐃᖅᓯᒋᐊᕈᑏᑦ ᐃᓕᔭᐅᖃᑕᐅᓯᒪᔪᑦ ᐊᒻᒪᓗ ᐅᖃᖅᑕᐅᓯᒪᓂᖏᓄᑦ ᐃᓚᒋᔭᐅᖃᑕᐅᓪᓗᑎᒃ 

ᒪᓕᒃᑕᐅᔭᕆᐊᓕᓐᓄᑦ:  
 ᐱᓕᕆᐊᕆᔭᐅᔪᔅᓴᑦ "ᐃ"-ᖓ - ᑎᒥᖁᑎᒋᔭᐅᔪᑦ ᖁᑦᑎᖕᓂᖅᐹᑎᒍᑦ ᑮᓇᐅᔭᓂᒃ ᕿᑐᕐᒋᐅᖅᑎᑦᑎᓂᖏᑦ  
 ᐱᓕᕆᐊᕆᔭᐅᔪᔅᓴᑦ "ᐅ"-ᖓ - ᓄᓇᐅᑉ ᐃᓗᐊᒍᑦ ᐱᔨᑦᑎᕋᖅᑎᐅᓂᖅ  
 ᐱᓕᕆᐊᕆᔭᐅᔪᔅᓴᑦ "ᐊ" - ᐊᑭᒋᔭᐅᕙᑦᑐᑦ ᐊᒻᒪᓗ ᐱᔨᑦᑎᕋᖅᑎᐅᓂᕐᒧᑦ ᐊᑭᒋᔭᐅᕙᑦᑐᑦ ᓇᐃᒡᓕᒋᐊᖅᑕᐅᓯᒪᓂᖏᑦ  
 
2.0 ᑐᑭᖏᑦ  
 ᒪᑯᐊ ᐅᖃᖅᑕᐅᓯᒪᓂᖏᑦ ᐅᕝᕙᓘᓐᓃᑦ ᐅᖃᕈᓯᕆᔭᐅᔪᐃᑦ, ᐊᑐᖅᑕᐅᑎᓪᓗᒋᑦ ᑖᒃᑯᓇᓂ ᐱᔨᑦᑎᕋᖅᑎᐅᓂᕐᒧᑦ ᒪᓕᒃᑕᐅᔭᕆᐊᓖᑦ 

ᖃᓄᐃᓕᖓᖁᔨᔾᔪᑎᖏᓪᓗ, ᐅᕝᕙᓘᓐᓃᑦ ᐱᔨᑦᑎᕋᕐᕕᐅᔪᑉ ᑐᒃᓯᕋᐅᑎᖏᓄᑦ ᐃᑯᒻᒪᖁᑎᖃᖅᑎᑕᐅᔪᒪᓂᕐᓄᑦ, ᐊᓯᐊᒍᑦ 
ᐅᖃᖅᑕᐅᔭᕆᐊᖃᖅᑎᑕᐅᖖᒋᑎᓪᓗᒋᑦ, ᐃᒪᓐᓇ ᑐᑭᓯᖃᖅᑎᑕᐅᓂᐊᖅᐳᑦ:  

2.1 ᑐᒃᓯᕋᖅᑎᐅᔪᖅ:  
 ᐱᔾᔪᑎᖃᖅᑎᑕᐅᔪᖅ ᐃᓄᒻᒥᒃ ᑭᓇᑐᐃᓐᓇᒥᒃ ᑎᒥᖁᑎᒋᔭᐅᔪᓂᑦ ᐱᔨᑦᑎᕋᕐᕕᐅᔪᒪᓪᓗᓂ ᑐᒃᓯᕋᖅᓯᒪᔪᒥᒃ.  
 
2.2 ᐊᑭᓖᒃᓴᖏᑕ ᐋᖅᑭᒋᐊᖅᑕᐅᓂᖏᑦ:  
 ᐱᔾᔪᑎᖃᖅᑕᐅᔪᖅ ᐱᔨᑦᑎᕋᕐᕕᐅᔪᒧᑦ ᐊᑐᕐᓂᖓᓄᑦ ᐊᑭᓕᖅᑐᐃᔾᔪᑎᒋᓯᒪᔭᖏᓄᑦ ᖃᐅᔨᒋᐊᖅᑕᐅᑎᓪᓗᒋᑦ ᓯᕗᕐᒐᓂ ᐅᖓᑖᓄᑦ 

ᒥᑭᓗᐊᖅᑐᓂᒃᓘᓐᓃᑦ ᐊᑭᓖᒃᓴᖃᖅᑎᑕᐅᓯᒪᓐᓂᕐᒪᖔᑦ.  
 
2.3 ᐱᔅᓇᓯᖃᖅᑎᐅᔪᓄᑦ:  
 ᐱᔾᔪᑎᖃᖅᑎᑕᐅᔪᑦ ᐱᔨᑦᑎᕋᕐᓂᐅᑉ ᖃᓄᐃᑦᑑᓂᖓᓄᑦ ᐊᓯᐊᒎᖔᖅᑎᑕᐅᓯᒪᑎᓪᓗᒍ ᐊᖏᕐᕋᕆᔭᐅᔪᒥᑦ ᐅᕝᕙᓘᓐᓃᑦ ᐃᓛᒃᑰᖓᓪᓗᓂ 

ᐊᖅᑯᑎᒥ ᐃᑯᒻᒪᖁᑎᖃᖅᑎᑦᑎᓂᕐᒥᑦ, ᐃᓚᖃᖅᑎᓪᓗᒋᑦ ᒪᑯᓂᖓ ᑭᓯᐊᓂᓗ ᑭᒡᓕᖃᖅᑎᑕᐅᓯᒪᓇᑎᒃ ᒪᑯᓄᖓ:  
ᐃ) ᐃᓛᒃᑯᑦ ᐃᓚᒌᖑᔪᑦ ᐊᖏᕐᕋᕆᔭᖓᓐᓂᒃ ᐱᔅᓇᓯᖃᕐᕕᒋᔭᒥᓐᓂᒃ ᐊᐅᓚᑦᑎᓂᖃᕐᕕᒋᓪᓗᒍ  ᐃᒡᓗᕐᔪᐊᑉ ᐃᓗᐊᓂ ᐊᒻᒪᓗ ᐃᒡᓗᕐᔪᐊᓕᒫᖅ 
ᐊᑕᐅᑦᓯᒥᒃ ᖃᐅᔨᒋᐊᕈᑎᓂᒃ ᐊᑐᖅᑎᑕᐅᔫᒃᐸᑦ;  
 
ᐅ) ᑲᑎᓐᓂᖃᖅᑑᓪᓗᑎᒃ ᐊᖏᕐᕋᖃᖃᑎᒌᑦᑐᑦ ᐊᑕᐅᑦᓯᒥᒃ ᐊᒥᖅᑲᖃᑎᒌᒃᐸᑕ (ᓲᕐᓗ ᐃᑯᒻᒪᖁᑎᓂᒃ, ᐃᑯᒪᓂᒃ, ᐊᓐᓄᕌᓄᑦ ᐃᕐᒥᕝᕕᓐᓂᒃ); 
ᐊᒻᒪᓗ  

 
ᐊ) ᐃᒡᓗᕐᔪᐊᖅ ᐊᒥᓱᐃᓕᖓᓕᖅᑎᑕᐅᓯᒪᓪᓗᓂ ᐊᖏᕐᕋᕆᔭᐅᒃᐸᑦ ᐊᑕᐅᑦᓯᒥᒃ ᖃᐅᔨᒋᐊᕈᑎᓂᒃ ᐊᒥᖅᑲᖃᑎᒌᒃᐸᑕ (ᓲᕐᓗ, ᐃᒡᓗᕐᔪᐊᖅ 

ᒪᕐᕈᐃᓕᖓᓕᖅᑎᑕᐅᓯᒪᔫᒃᐸᑦ). 
 

2.4 ᓴᓇᓂᕐᒧᑦ ᐃᑲᔪᖅᓯᒪᓂᖅ:  
 ᐱᔾᔪᑎᖃᖅᑐᑦ ᐊᒥᐊᒃᑯᒋᓇᔭᖅᑕᖏᓂᒃ ᑲᑎᓗᒃᑖᕐᓗᒋᑦ ᐊᑭᒋᔭᐅᓕᕋᔭᖅᑐᑦ ᑕᐃᒪᐅᓕᖅᑎᑕᐅᓪᓗᑎᒃ ᑎᒥᖁᑎᐅᔪᑦ ᐃᓕᐅᖅᑲᐃᓂᖏᓄᑦ 

ᑎᒥᖁᑎᐅᔪᑦ ᐊᐅᓚᔪᓐᓇᐅᑎᖃᖅᑎᑦᑎᔾᔪᑎᔅᓴᖏᓂᒃ ᐱᔨᑦᑎᕋᕐᕕᐅᓂᐊᖅᑐᒧᑦ ᐊᒻᒪᓗ ᑎᒥᖁᑎᐅᔪᑦ ᖁᑦᑎᖕᓂᖅᐹᑎᒍᑦ ᑮᓇᐅᔭᓂᒃ 
ᕿᑐᕐᒋᐅᖅᑎᑦᑎᓯᒪᓇᔭᕐᓂᖏᓂᑦ ᓇᓗᓇᐃᔭᖅᑕᐅᓯᒪᓪᓗᑎᒃ ᐱᓕᕆᐊᔅᓴᑦ ᐃ-ᖓᓂ.  

 
2.5 ᐊᑐᖅᓯᒪᓂᖅ:  
 ᐱᔾᔪᑎᖃᖅᑐᖅ ᐃᑯᒻᒪᖁᑎᔅᓴᓂᑦ ᐊᐅᓚᔪᓐᓇᐅᑎᖃᕐᓂᕐᒧᑦ ᐊᑐᖅᓯᒪᓂᖓᑕ ᓴᓇᕐᕈᑎᐅᔪᑉ ᐊᑦᑕᑕᖅᓯᒪᓪᓗᓂ ᐱᑕᖃᖅᑎᑦᑎᔾᔪᑎᓄᑦ. 

ᐊᑐᖅᓯᒪᓂᐅᔪᑦ ᐊᒥᓱᖖᒍᕆᐊᕈᑎᖏᑦ ᓇᓗᓇᐃᖅᑕᐅᓯᒪᕙᑦᑐᑦ ᖃᔅᓯᓂᒃ ᑭᓗᕗᐊᑦᑎᒍᑦ ᐃᑲᕐᕋᓄᑦ (Kw-hours) ᐊᑐᖅᓯᒪᓂᐅᔪᓄᑦ.  
 
2.6 ᑎᒥᖁᑎᐅᔪᑦ:  
 ᐱᔾᔪᑎᖃᖅᑐᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᓂᒃ, ᑎᒥᖁᑎᐅᔪᑦ ᑮᓇᐅᔾᔭᓴᔨᖏᑦ ᐊᒻᒪᓗ ᓇᓕᑐᐃᓐᓇᖏᑦ 

ᐃᖅᑲᓇᐃᔭᖅᑎᒋᔭᐅᔪᑦ, ᐱᓕᕆᔨᐅᔪᑦ, ᐅᕝᕙᓘᓐᓃᑦ ᐱᓕᕆᐊᖃᖅᑎᒋᔭᐅᔪᑦ.  
 
2.7 ᑎᒥᖁᑎᐅᔪᑦ ᐃᒡᓗᕐᔪᐊᖁᑎᖏᑦ:  
 ᐱᔾᔪᑎᖃᖅᑐᑦ ᐊᐅᓚᔪᓐᓇᐅᑎᖃᕐᕕᐅᓪᓗᓂ ᐃᒡᓗᕐᔪᐊᖁᑎᓪᓚᑦᑖᖓᓐᓂᒃ ᓇᖕᒥᓂᖁᑎᒋᔭᐅᓪᓗᓂ ᑎᒥᖁᑎᒋᔭᐅᔪᓂᑦ ᒪᑯᓂᖓ ᐃᓚᖃᖅᑐᒍ, 

ᑭᓯᐊᓂᓗ ᑭᒡᓕᖃᖅᑎᑕᐅᓯᒪᓇᑎᒃ ᐅᑯᓄᖓ:  
ᐃ) ᐃᑯᒻᒪᖁᑎᔅᓴᓂᒃ ᐊᐅᓚᔪᓐᓇᐅᑎᓕᐅᕐᕕᒃ;  
 
ᐅ) ᐱᑕᖃᕈᑎᑦ ᓴᓇᕐᕈᑎᑦ ᐊᒻᒪᓗ ᓯᐊᒻᒪᒃᑎᕆᔾᔪᑎᐅᓪᓗᑎᒃ ᓴᓇᕐᕈᑏᑦ; ᐊᒻᒪᓗ  
 
ᐊ) ᐊᐅᓚᔪᓐᓇᐅᑎᓂᒃ ᐱᑕᖃᕈᑎᔅᓴᓂᒃ ᐊᒻᒪᓗ ᓯᐊᒻᒪᒃᑎᕆᔾᔪᑎᓂᒃ ᐊᐅᓚᔪᓐᓇᐅᑎᓂᒃ ᐃᑯᒪᖏᑦ, ᖃᐅᔨᒋᐊᕈᑎᖏᑦ ᓴᓇᕐᕈᑏᑦ, 

ᓴᓇᕐᕈᑎᔅᓴᐃᑦ ᐊᒻᒪᓗ ᐃᑯᒪᐃᑦ ᐊᑐᖅᑕᐅᕙᑦᑐᑦ ᑖᒃᑯᓄᖓ.  
 
2.8 ᐱᔨᑦᑎᕋᕐᕕᐅᔪᖅ:  
 ᐱᔾᔪᑎᖃᖅᑐᖅ ᑭᓇᑐᐃᓐᓇᒥᒃ ᐃᓄᒻᒥᒃ ᐱᔨᑦᑎᕋᕐᕕᐅᔪᒥᒃ ᑎᒥᖁᑎᒋᔭᐅᔪᓂᑦ ᐱᔨᑦᑎᕋᕐᕕᐅᓪᓗᓂ ᐅᕝᕙᓘᓐᓃᑦ ᐱᔨᑦᑎᕋᕐᕕᒋᔭᐅᓚᐅᖅᑐᒥᒃ, 

ᐃᒪᓐᓇᐃᑦᑑᓗᓂ ᑕᐃᒪᓐᓇᐃᑦᑑᖖᒋᓪᓗᓂᓘᓐᓃᑦ:  
ᐃ) ᑖᓐᓇ ᐃᓄᒃ ᑐᒃᓯᕋᐅᑎᖃᓚᐅᖖᒋᓪᓗᓂ ᐱᔨᑦᑎᕋᕐᕕᐅᔪᒪᓗᓂ ᑎᒥᖁᑎᒋᔭᐅᔪᓂᑦ;  

 
ᐅ) ᐃᓅᑉ ᐊᑎᖓ ᐊᑎᓕᐅᕈᑎᒋᓯᒪᔭᖓᓗ ᑐᒃᓯᕋᐅᑎᓂ ᑎᑎᖅᑲᓂ ᑕᐃᒪᐅᔫᒃᐸᑦ ᐱᔨᑦᑎᕋᕐᕕᐅᔪᒪᓗᓂ ᐅᕝᕙᓘᓐᓃᑦ 

 ᐱᔨᑦᑎᕋᕐᕕᐅᔪᒪᔾᔪᑎᑎᒍᑦ ᑎᑭᓴᐃᔨᒪᔫᒃᐸᑦ;  
 
ᐊ) ᑐᒃᓯᕋᖅᓯᒪᔪᑉ ᑎᒥᖁᑎᒋᔭᐅᔪᓂᑦ ᓂᕈᐊᖅᑕᐅᓯᒪᓕᓚᐅᖅᑐᓂ ᐱᔨᑦᑎᕋᕐᕕᐅᓂᐊᕐᓂᖓᓄᑦ. . 

 

2.9 ᐱᔨᑦᑎᕋᕐᕕᐅᔪᒧᑦ ᐊᑭᓕᒐᔅᓴᐃᑦ:  
 ᐱᔾᔪᑎᖃᖅᑐᑦ ᐊᑭᓕᒐᔅᓴᐃᔪᑦ ᐱᔨᑦᑎᕋᕐᕕᐅᓂᕐᒧᑦ ᐃᓚᒋᔭᖏᓂᒃ, ᐊᓯᔾᔨᕐᓂᖃᖅᐸᒐᑎᒃ ᐊᐅᓚᔪᓐᓇᐅᑎᓂᒃ ᐅᕝᕙᓘᓐᓃᑦ 

ᐊᐅᓚᔪᓐᓇᐅᑎᓂᒃ ᐊᑐᖅᐸᓐᓂᐅᔪᑦ ᖁᑦᓯᓐᓂᕆᔭᖏᓄᑦ. ᑖᒃᑯᐊ ᐊᑭᓕᒐᔅᓴᐅᕙᑦᑐᑦ ᖃᐅᔨᒋᐊᖅᑕᐅᓂᖃᖅᐸᑦᑐᑦ ᐃᓚᖓᒍᑦ 
ᐊᓯᔾᔨᖅᑕᐅᔪᓐᓇᕋᑎᒃ ᐊᔾᔨᒌᖖᒋᑦᑐᑦ ᐊᑭᒋᔭᐅᕙᑦᑐᓄᑦ ᐃᑲᔪᕈᑕᐅᖁᓪᓗᒋᑦ ᑐᕌᖓᑎᓪᓗᒋᑦ ᐱᔨᑦᑎᕋᕐᓂᖃᖅᐸᓐᓂᕐᓄᑦ ᓲᕐᓗ 
ᓴᕕᒐᐅᔭᖁᑎᖃᕐᓂᖏᓄᑦ, ᖃᐅᔨᓴᕈᑎᓂᒃ ᓴᓇᕐᕈᑎᓂᒃ ᖃᐅᔨᓴᐃᓂᖃᖅᐸᓐᓂᕐᓄᑦ ᐊᒻᒪᓗ ᐊᑭᓕᒐᔅᓴᐅᔪᓂᒃ ᐋᖅᑮᓯᒪᓕᖅᐸᓐᓂᕐᓄᑦ.  

 
2.10 ᐱᔨᑦᑎᕋᕐᕕᐅᔪᓂ ᓴᓇᕐᕈᑎᖃᕐᕕᐅᔪᑦ:  
 ᐱᔾᔪᑎᖃᖅᑐᑦ ᐱᔨᑦᑎᕋᕐᕕᐅᔪᑉ ᓴᓇᕐᕈᑎᖃᖅᑎᑕᐅᓂᖓᓄᑦ, ᐊᑦᑕᑕᖅᓯᒪᓕᖅᑎᑕᐅᔪᓐᓇᖁᓪᓗᒍ ᑎᒥᖁᑎᒋᔭᐅᔪᑦ 

ᐊᐅᓚᔪᓐᓇᐅᑎᓕᕆᔨᖏᓂᑦ ᐊᐅᓚᔪᓐᓇᐅᑎᑖᕈᑎᓂᒃ. ᓴᓇᕐᕈᑎᐅᓕᕐᓂᐊᖅᑐᑦ ᐃᓕᐅᖅᑲᕐᑕᐅᔭᕆᐊᖃᕐᓂᐊᖅᑐᑎᕐ ᒪᓕᒃᓯᒪᑦᑎᐊᕐᓗᒋᑦ 
ᒪᓕᒐᐃᑦ, ᒪᓕᒐᖁᑎᐅᔪᑦ, ᑐᖖᒐᕝᕕᔅᓴᖁᑎᐅᔪᑦ ᐊᒻᒪᓗ ᓇᓗᓇᐃᒃᑯᑕᕆᔭᐅᒋᐊᓕᖁᑏᑦ.  

 
2.11 ᐱᔨᑦᑎᕋᕐᕕᐅᔪᑉ ᐊᐅᓚᔪᓐᓇᐅᑎᓄᑦ ᐊᑦᑕᑕᖅᓯᒪᓕᕈᒪᐅᑎᖏᑦ (CSO):  
 ᐱᔾᔪᑎᖃᖅᑐᑦ ᑎᒥᖁᑎᒋᔭᐅᔪᑦ ᐊᒻᒪᓗ ᐱᔨᑦᑎᕋᕐᕕᐅᔪᑦ ᐊᖏᕈᑎᒋᓯᒪᔭᖏᓂᒃ ᐊᐅᓚᔪᓐᓇᐅᑎᓄᑦ ᐊᑦᑕᑕᖅᓯᒪᓕᖅᑎᑕᐅᔪᒪᓂᕐᒧᑦ 

ᒪᓕᒃᓗᒋᑦ ᑖᒃᑯᐊ ᒪᓕᒃᑕᐅᔭᕆᐊᓖᑦ ᖃᓄᐃᓕᖓᖁᔨᔾᔪᑎᓄᓪᓗ ᐅᖃᖅᑕᐅᓯᒪᔪᑦ.  
 
2.12 ᐊᐅᓚᔪᓐᓇᐅᑎᖃᕐᑎᑕᐅᔪᒪᓂᖅ:  
 ᐱᔾᔪᑎᖃᕐᑐᖅ ᖃᓄᖅ ᖁᑦᑎᒃᑎᒋᔪᒥᒃ ᐃᑯᒻᒪᖁᑎᔅᓴᐃᑦ ᐊᐅᓚᔪᓐᓇᐅᑎᓂᑦ ᐱᑕᖃᖅᑎᑕᐅᕙᓐᓂᖏᑕ ᑎᒥᖁᑎᒋᔭᐅᔪᓂᑦ ᐱᔨᑦᑎᕋᕐᕕᐅᔪᒧᑦ 

ᓇᓗᓇᐃᖅᑕᐅᓯᒪᓂᖃᖅᐸᑦᑐᓂ ᑭᓗᕗᐊᑦᑎᒍᑦ (Kw) ᑕᕝᕙᑦᓴᐃᓐᓈᖅᑐᒥᒃ ᐅᕝᕙᓘᓐᓃᑦ ᐋᖅᑭᒃᑕᐅᓯᒪᓂᖃᖅᑎᓪᓗᒍ ᖃᓄᑎᒋ 
ᐊᑯᓂᐅᑎᒋᔪᒨᖓᑎᑕᐅᓪᓗᓂ.  

 
2.13 ᐊᐅᓚᔪᓐᓇᐅᑎᖃᖅᑎᑕᐅᔪᒪᓂᕐᒧᑦ ᐊᑭᒋᔭᐅᕙᑦᑐᑦ:  
 ᐱᔾᔪᑎᖃᖅᑐᑦ ᐊᐅᓚᔪᓐᓇᐅᑎᖃᖅᑎᑕᐅᔪᒪᓂᖓᑕ ᐱᔨᑦᑎᕋᕐᕕᐅᔪᑉ ᖃᓄᑎᒋ ᖁᑦᑎᖕᓂᕆᔭᖓᓂᒃ ᐊᑭᓖᒃᓴᖃᖅᑎᑕᐅᕙᓐᓂᐊᕐᓂᖓᑕ 

ᐊᒻᒪᓗ ᓇᓚᐅᑦᑖᖅᑕᐅᓯᒪᓕᕈᓐᓇᕋᔭᖅᑐᑎᒃ ᐊᑭᒋᓇᔭᖅᑕᖏᑦ ᐅᕝᕙᓘᓐᓃᑦ ᖃᐅᔨᒋᐊᖅᑕᐅᓯᒪᓂᕆᓇᔭᖅᑕᖏᑦ ᓈᒻᒪᒋᔭᐅᓯᒪᓪᓗᑎᒃ 
ᐊᐅᓚᔪᓐᓇᐅᑎᖃᖅᑎᑕᐅᓂᖓᓄᑦ ᖃᐅᔨᒋᐊᕈᑎᑎᒍᑦ. ᐊᓯᐊᒍᑦ ᓇᓗᓇᐃᖅᑕᐅᓯᒪᖖᒋᑉᐸᑕ ᑎᒥᖁᑎᐅᔪᑦ ᖁᑦᑎᖕᓂᕆᔭᖏᓄᑦ 
ᐱᓕᕆᐊᔅᓴᐅᔪᓂᑦ, ᐊᐅᓚᔪᓐᓇᐅᑎᖃᕈᒪᓂᐅᔪᑦ ᖁᑦᑎᖕᓂᖅᓴᐅᑎᑕᐅᕙᓐᓂᐊᕐᒪᑕ ᒫᓐᓇᐅᔪᖅ ᑕᖅᑭᒥ 
ᐊᐅᓚᔪᓐᓇᐅᑎᖃᖅᑎᑕᐅᕙᓐᓂᖏᓄᑦ ᐅᕝᕙᓘᓐᓃᑦ ᐊᐅᓚᔪᓐᓇᐅᑎᖃᖅᑎᑕᐅᓂᐅᕙᑦᑐᑦ ᖁᑦᖕᓂᖅᐹᕆᕙᔅᓯᒪᔭᖏᓂᒃ 12-ᓂ 
ᑕᖅᑭᐅᓚᐅᖅᑐᓂ ᑎᑭᓪᓗᒋᑦ ᒫᓐᓇᐅᔪᖅ ᐊᑭᓖᔅᓴᖃᖅᑎᑕᐅᓂᐊᕐᓂᖓᑕ ᖃᐅᔨᒋᐊᖅᓯᒪᓕᕐᓂᐊᕐᓗᒋᑦ ᐋᖅᑭᔅᑕᐅᓯᒪᓂᕆᔭᐅᓂᐊᖅᑐᑦ 
ᐊᐅᓚᔪᓐᓇᐅᑎᖃᖅᑎᑕᐅᓂᕐᒧᑦ ᐊᑭᒋᔭᐅᕙᑦᑐᓄᑦ. ᐊᑭᒋᓂᐊᖅᑕᖏᑦ ᐊᐅᓚᔪᓐᓇᐅᑎᖃᖅᑎᑕᐅᓂᕐᒧᑦ ᒥᑭᓂᖅᓴᐅᕙᓐᓂᐊᖖᒋᓚᑦ 5 
Kw-ᓂᑦ ᑕᖅᑭᑕᒫᑦ ᒪᓕᒃᑎᑕᐅᓯᒪᓗᑎᒃ ᐊᑐᓕᖅᑎᑕᐅᓯᒪᔪᓄᑦ ᖁᑦᑎᖕᓂᐅᑎᑕᐅᔪᒧᑦ ᐊᑐᓂ ᐱᓕᕆᐊᔅᓴᑦ "C"-ᖓᓂ 
ᐅᖃᖅᑕᐅᓯᒪᓪᓗᑎᒃ.  

 

2.14 ᐊᖏᕐᕈᕆᔭᐅᔪᓂ: (ᑕᐃᔭᐅᕙᒻᒥᔪᑦ ᐃᒡᓗᒋᔭᐅᔪᓂᒃ) 
 ᐱᔾᔪᑎᖃᖅᑐᑦ ᐱᔨᑦᑎᕋᕐᓂᐅᔪᑉ ᖃᓄᐃᑦᑑᓂᖓᑕ ᓇᓗᓇᐃᔭᐅᑎᖓᓄᑦ ᐃᓛᒃᑰᖓᓪᓗᑎᒃ ᐃᓚᒌᓄᑦ ᐃᒡᓗᖁᑎᒋᔭᐅᔪᒧᑦ ᐅᕝᕙᓘᓐᓃᑦ 

ᐊᑕᐅᓯᕐᒧᑦ ᐊᖏᕐᕋᕆᔭᐅᓪᓗᓂ ᐃᒡᓗᖁᑎᒋᔭᐅᔪᒧᑦ ᐊᒥᓱᐃᓕᖓᓪᓗᒍ ᐊᕕᑦᑐᒐᐅᓯᒪᓪᓗᓂ ᐃᒡᓗᕐᔪᐊᒧᑦ, ᐊᑕᐅᑦᓯᒥᒃ ᖃᐅᔨᓴᐅᑎᒥᒃ 
ᐊᑐᕐᓂᖓᓐᓄᑦ ᓴᓇᕐᕈᑎᑎᒍᑦ ᐊᐅᓚᔪᓐᓇᐅᑎᖃᕈᑕᐅᓇᓂ ᐊᓯᖏᓄᑦ ᐊᒥᓱᐃᓕᖓᓪᓗᑎᒃ ᐃᒡᓗᖁᑎᒋᔭᐅᔪᓄᑦ. 
ᓇᓗᓇᐃᖅᑕᐅᓯᒪᓕᕐᓂᐊᕈᑎᒃ ᐃᒡᓗᖁᑎᒋᔭᐅᓂᖓᓄᑦ, ᐃᓛᒃᑰᖓᓪᓗᓂ ᐊᑕᐅᓯᖅ ᐃᓚᒌᓄᑦ ᐊᖏᕐᕋᕆᔭᐅᔪᖅ ᐅᕝᕙᓘᓐᓃᑦ ᐊᑐᓂ 
ᐊᑕᐅᓯᕐᒧᑦ ᐃᒡᓗᖁᑎᒋᔭᐅᔪᒧᑦ ᐊᒥᓱᐃᓕᖓᓪᓗᑎᒃ ᐊᕕᑦᑐᒐᐅᓯᒪᓂᖃᖅᑐᒧᑦ ᐃᒡᓗᕐᔪᐊᒧᑦ ᐊᑐᖅᑕᐅᔭᕆᐊᖃᕐᓂᐊᖅᑐᓂ ᑭᓯᐊᓂ 
ᐃᒡᓗᖃᖅᑎᐅᔪᒥᑦ ᐊᖏᕐᕋᕆᔭᐅᓪᓗᓂ ᐊᒻᒪᓗ ᐊᑐᖅᑕᐅᔭᕆᐊᖃᕐᓂᐊᕋᓂ ᓴᓇᕝᕕᐅᓂᐊᖅᓗᓂ ᐅᕝᕙᓘᓐᓃᑦ 
ᑮᓇᐅᔾᔭᒃᓴᕝᕕᐅᔫᓂᐊᕐᓗᓂ.  

 
2.15 ᐃᑯᒻᒪᖁᑏᑦ:  
 ᐱᔾᔪᑎᖃᖅᑐᑦ ᐃᑯᒻᒪᖁᑎᔅᓴᓄᑦ, ᐊᒻᒪᓗ ᐃᓚᖃᖅᑎᑕᐅᓯᒪᓪᓗᑎᒃ ᐃᑯᒻᒪᖁᑎᔅᓴᐃᑦ ᐊᐅᓚᔪᓐᓇᐅᑎᐅᔪᓂᒃ ᐊᒻᒪᓗ 

ᐊᐅᓚᔪᓐᓇᐅᑎᖃᕈᒪᓂᐅᕙᑦᑐᓄᑦ. 

2.16 ᐊᐅᓚᔪᓐᓇᐅᑎᑦ:  
 ᐱᔾᔪᑎᖃᖅᑐᑦ ᐅᑯᓄᖓ, ᐅᖃᖅᑕᐅᓯᒪᓂᖏᑕ ᐃᓗᐊᓃᑦᑐᑦ ᐃᒪᓐᓇᐃᑦᑐᖁᑎᐅᔪᓂᒃ:  

ᐃ) ᐃᑯᒻᒪᖁᑎᔅᓴᐃᑦ ᐊᐅᓚᔪᓐᓇᐅᑎᑦ ᓇᓗᓇᐃᖅᑕᐅᓯᒪᓂᖃᖅᑐᑎᒃ ᖃᔅᓯᓄᑦ ᑭᓗᕗᐊᑦ ᐃᑲᕐᕋᖏᑎᒍᑦ (KwH); ᐊᒻᒪᓗ  
 

ᐅ) ᐅᖁᔅᓴᐅᑏᑦ (ᐆᓇᕐᓃᑦ) ᐊᐅᓚᔪᓐᓇᐅᑎᓂᒃ ᑕᐃᒪᐅᑎᑕᐅᕙᑦᑐᑎᒃ ᐅᖁᖅᓴᐅᑎᑎᒎᖅᑎᑕᐅᓪᓗᑎᒃ ᐃᒥᕐᒥᑦ ᐆᓇᖅᓯᓯᒪᑎᑕᐅᔪᒥᑦ, 
ᐆᓇᖅᑐᒥᑦ ᐅᖁᔅᓴᐅᑎᒥᑦ, ᐳᔪᖅᑎᑕᐅᓯᒪᓂᒃᑯᑦ ᐅᕝᕙᓘᓐᓃᑦ ᐅᖅᓱᐊᓗᔅᓴᖃᖅᑐᒥᑦ ᐃᑯᒪᑎᒎᖅᓯᒪᑎᑕᐅᔪᒥᒃ 
ᓇᓗᓇᐃᒃᑯᑕᖃᖅᑎᑕᐅᓯᒪᕙᑦᑐᓂ ᑭᓗᕗᐊᑦ-ᐃᑲᕐᕋᖏᑎᒍᑦ (KwH) ᐅᕝᕙᓘᓐᓃᑦ ᑭᑲᔫᓪᔅᑎᒍᑦ (gJ), ᐊᑐᓂ 
ᐃᑯᒻᒪᖁᑎᖃᖅᑎᑦᑎᕙᓐᓂᕐᒥ ᐱᓕᕆᐊᖃᐅᓯᕆᔭᐅᕙᑦᑐᑦ ᒪᓕᒃᓗᒋᑦ.  

 
 
2.17 ᐊᐅᓚᔪᓐᓇᐅᑎᖃᕐᓂᕐᒧᑦ ᐊᑭᒋᔭᐅᕙᑦᑐᑦ:  
 ᐱᔾᔪᑎᖃᖅᑐᑦ ᐊᑭᒋᔭᐅᕙᑦᑐᓄᑦ ᐱᔨᑦᑎᕋᕐᕕᐅᓂᕐᒧᑦ ᐃᓚᖏᓂᒃ ᑐᖖᒐᕝᕕᐅᕙᑦᑐᑎᒃ ᐊᐅᓚᔪᓐᓇᐅᑎᓂᒃ ᖃᓄᑎᒋ ᐊᑐᖅᓯᒪᓂᕐᒧᑦ 

ᐅᕝᕙᓘᓐᓃᑦ ᐊᑭᓖᔅᓴᖃᖏᑕ ᐋᖅᑭᒃᑕᐅᓯᒪᓕᖅᐸᓐᓂᖏᓄᑦ.  
 
2.18 ᓇᓗᓇᐃᖅᑕᐅᓯᒪᕙᒌᖅᑐᑎᒃ ᐊᑭᒋᔭᐅᕙᑦᑐᓄᑦ ᓂᕆᐅᒋᔭᐅᓯᒪᓂᖏᑦ (FSR):  

ᐱᔾᔪᑎᖃᖅᑐᑦ ᓇᓗᓇᐃᖅᑕᐅᓯᒪᓪᓗᑎᒃ ᐊᑭᒋᔭᐅᓂᐊᖅᑐᓄᑦ ᐅᕝᕙᓘᓐᓃᑦ ᐊᑮᑦᑐᓕᔪᓐᓇᐅᑎᓄᑦ ᓈᒻᒪᒋᔭᐅᕙᒌᖅᓯᒪᕙᓪᓗᑎᒃ 
ᐱᓕᕆᐊᖃᖅᑎᐅᓪᓗᓂ ᒥᓂᔅᑕᕆᔭᐅᔪᒥᑦ ᐱᓕᕆᐊᖑᓕᖁᓪᓗᒋᑦ ᐊᔾᔨᒌᖖᒋᓐᓂᕆᕙᑦᑕᖏᑦ ᐅᖅᓱᐊᓗᐃᑦ ᐊᑭᒋᕙᑦᑕᖏᓄᑦ 
ᓂᕆᐅᒋᔭᐅᔪᓂᒃ ᐊᒻᒪᓗ ᐅᖅᓱᐊᓗᒻᒧᑦ ᐊᑭᒋᔭᐅᓪᓚᑦᑖᖅᐸᑦᑐᓄᑦ.  
 

2.19 ᑭᒡᑲᔫᓪ (GJ):  
ᐱᔾᔪᑎᖃᖅᑐᑦ ᐊᑐᓂ ᐊᐅᓚᔪᓐᓇᐅᑎᖃᖅᑎᑦᑎᓂᐅᕙᑦᑐᓄᑦ ᓯᓚᕐᔪᐊᓕᒫᒥ ᓴᓇᕐᕈᑎᒋᔭᐅᕙᑦᑐᓄᑦ (SI) ᑕᒪᒃᑯᓄᖓ ᐅᕝᕙᓘᓐᓃᑦ 
ᐆᒃᑐᕋᐃᓂᕐᒥ ᖃᐅᔨᒋᐊᖅᑐᑎᒃ ᒥᑦᑐᕆᒃᓂᒃ ᐆᑦᑐᕋᐅᑎᓂᒃ ᐊᑐᖅᐸᓐᓂᕐᒧᑦ.   

 
2.20 ᐊᑭᓕᖅᑐᐃᑦᑎᐊᖅᐸᔅᓯᒪᓂᖓᑕ ᖃᐅᔨᒪᔭᐅᓂᖓ  
 ᐱᔨᑦᑎᕋᕐᕕᐅᔪᖅ ᖃᐅᔨᒪᔭᐅᓕᖅᐸᒻᒪᑦ ᐊᑭᓕᖅᑐᐃᑦᑎᐊᖅᐸᔅᓯᒪᓂᖓᓄᑦ ᐊᑭᓕᕆᐊᓕᒻᒥᓂᒃ, ᑕᖅᑭᐅᓚᐅᖅᑐᑦ 12 ᐊᑐᖅᑎᓪᓗᒋᑦ, 

ᐃᒪᓐᓇᐃᖃᑦᑕᖅᓯᒪᔫᖖᒋᒃᑯᓂ:  
• ᑐᓴᖅᑎᑕᐅᔾᔪᑎᓂᒃ ᑐᓂᔭᐅᓯᒪᓕᓚᐅᕐᓗᓂ ᑭᐱᔭᐅᓯᒪᓕᕐᓂᐊᕐᓂᖓᑕ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᒋᔭᖏᓂᑦ;  
• ᐊᑭᓕᐅᑎᒋᓂᐊᕐᓗᒋᑦ ᑮᓇᐅᔭᔅᓴᑎᒍᑦ (ᓯᒃᑭᑎᒍᑦ) ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᓐᓄᑦ ᑎᑎᕋᓚᐅᖅᑕᖏᑦ 

ᐅᑎᖅᑎᑕᐅᓚᐅᖅᑎᓪᓗᒋᑦ ᑮᓇᐅᔭᒃᑯᕕᒻᒥ ᐊᒥᒐᖅᓯᓯᒪᓂᖓᓄᑦ;   
• ᓈᒻᒪᒋᔭᐅᕙᒌᖅᓯᒪᓪᓗᑎᒃ ᐊᑭᓕᐅᑎᔅᓴᖏᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᓐᓄᑦ ᐅᑎᖅᑎᑕᐅᓚᐅᖅᑎᓪᓗᒋᑦ 

ᑮᓇᐅᔭᒃᑯᕕᒻᒥ ᐊᒥᒐᖅᓯᓯᒪᓂᖓᓄᑦ; ᐅᕝᕙᓘᓐᓃᑦ  
• ᑭᖑᕙᖅᑐᓂ ᐊᑭᓖᓚᐅᕐᓂᖓᓄᑦ ᐊᑭᓖᔭᕆᐊᖃᓚᐅᖅᐸᑦ ᐊᑭᒋᔭᐅᕙᑦᑐᓂᒃ ᑭᖑᕙᖅᓯᒪᓪᓗᑎᒃ ᐊᑭᓖᒃᓴᖁᑎᒋᔭᖏᓂ. 

 
 ᓇᓕᑐᐃᓐᓇᖏᑦ ᑖᒃᑯᓇᖖᒐᑦ ᐊᑐᖅᑕᐅᓯᒪᓐᓂᖅᐸᑕ ᐱᔾᔪᑎᖃᖅᑐᑎᒃ ᑕᒻᒫᔭᖅᓯᒪᓕᓚᐅᕐᓂᕐᓂᑦ ᐱᔨᑦᑎᕋᕐᕕᐅᔪᑉ 

ᐊᐅᓚᑦᓱᓐᓇᖖᒋᑕᖏᓂᑦ, ᑖᓐᓇ ᐱᔨᑦᑎᕋᕐᕕᐅᔪᑉ ᐊᑭᓕᖅᑐᐃᑦᑎᐊᖅᐸᔅᓯᒪᓂᖓᓄᑦ ᖃᐅᔨᒪᔭᐅᓂᖓ ᐊᒃᑐᖅᑕᐅᓯᒪᓕᔾᔮᖖᒋᓚᖅ.  
 
2.21 ᒐᕙᒪᒃᑯᓐᓂᑦ ᐱᔨᑦᑎᕋᕐᕕᐅᔪᖅ:  

ᐱᔾᔪᑎᖃᖅᑐᑦ ᑕᐃᔅᓱᒧᖓ ᐱᔨᑦᑎᕋᕐᕕᐅᔪᒧᑦ ᐊᑐᕈᑎᖏᓄᑦ ᐊᐅᓚᔪᓐᓇᐅᑎᓂᒃ ᐊᑭᓖᔅᓴᖏᑦ ᐊᑭᓕᖅᑐᒐᐅᔪᓄᑦ ᐅᕝᕙᓘᓐᓃᑦ 
ᑮᓇᐅᔭᖁᑎᔅᓴᖃᖅᑎᑕᐅᓯᒪᔪᓄᑦ ᒐᕙᒪᑐᖃᒃᑯᓐᓂᑦ, ᐊᕕᒃᑐᖅᓯᒪᓂᐅᔪᒥ ᐅᕝᕙᓘᓐᓃᑦ ᓄᓇᓕᐅᔪᒥ ᐱᔪᓐᓇᐅᑎᖃᖅᑎᒋᔭᐅᔪᓂᑦ; 
ᑭᓯᐊᓂᓗ ᐃᓚᖃᕋᑎᒃ ᐊᑐᖅᑐᒧᑦ ᐊᑭᓕᖅᑐᒐᐅᓂᐊᖅᑐᑎᒃ ᐱᔨᑦᑎᕋᕐᕕᐅᔪᒥᒃ.  

 
2.22 ᓴᓇᕝᕖᑦ:  

ᐱᔾᔪᑎᖃᖅᑐᑦ ᐱᔅᓇᓯᒋᔭᐅᔫᓂᖏᑕ ᓇᓗᓇᐃᔭᖅᑕᐅᓯᒪᓂᖏᓄᑦ, ᓯᕗᓪᓕᕐᒥᒃ ᐱᓕᕆᓂᖃᖅᑎᐅᑎᓪᓗᒋᑦ ᓱᓇᖁᑎᔅᓴᓂᒃ ᕿᓂᖅᑎᐅᓪᓗᑎᒃ, 
ᐱᕙᓪᓕᐊᑎᑦᑎᔨᐅᓪᓗᑎᒃ, ᓴᓇᕙᓪᓕᐊᔨᐅᓪᓗᑎᒃ ᐅᕝᕙᓘᓐᓃᑦ ᐅᔭᕋᒃᑕᕆᐊᖅᑎᐅᓪᓗᑎᒃ. ᑭᓯᒥᑐᐊᖑᓪᓗᑎᒃ ᐃᓱᒪᓂᖏᑕ 
ᑎᒥᖁᑎᒋᔭᐅᔪᓂᑦ, ᓴᓇᕝᕕᒻᒥᑦ ᐱᔨᑦᑎᕋᕐᕕᐅᔪᖅ ᓂᕆᐅᒋᔭᐅᕙᒌᖅᓯᒪᕙᒻᒪᑕ ᐱᔨᑦᑎᕋᕐᕕᐅᔪᒪᓂᐊᕐᓂᖓᓂᑦ 1000 kWh-ᓗᐊᓂᒃ 
ᐊᐅᓚᔪᓐᓇᐅᑎᓂᒃ ᑕᖅᑭᑕᒫᑦ.   

 



 

ᐊᖏᖅᑕᐅᔪᖅ: ᐊᐃᕆᓕ 1, 2026 ᒪᒃᐱᕋᖓ 5 

2.23 ᐊᑐᖅᐸᓐᓂᐅᔪᑦ ᑲᑎᑕᐅᓯᒪᓂᖏᑦ ᐱᔨᑦᑎᕋᕐᕕᐅᓪᓗᑎᒃ:  
ᑐᑭᖃᖅᑐᑦ ᑖᒃᑯᐊ ᑎᒥᖁᑎᐅᔪᓂᑦ ᐊᑐᖅᑐᐊᖅᑕᐅᓪᓗᓂ ᐱᑕᖃᕐᕕᐅᑎᑦᑎᓂᖏᑕ ᑎᒥᖁᑎᒋᔭᐅᔪᑦ ᐊᐅᓚᔪᓐᓇᐅᑎᖃᐅᑎᓄᑦ ᐊᒻᒪᓗ 
ᓇᐸᔪᖁᑎᖏᓂᒃ, ᓲᕐᓗ ᓇᓗᓇᐃᔭᖅᑕᐅᓯᒪᒻᒪᑕ ᐊᑐᖅᐸᓐᓂᐅᔪᑦ ᑲᑎᑕᐅᓯᒪᓂᖏᓄᑦ ᒪᓕᒐᖁᑎᓂᑦ ᐊᒻᒪᓗ ᐃᓛᓐᓂ 
ᐋᖅᑭᒋᐊᖅᑕᐅᕙᒍᓐᓇᕐᓂᐊᖅᑐᓂᒃ.  
 

2.24 ᖁᑦᑎᖕᓂᖅᐸᐅᓪᓗᒋᑦ ᑎᒥᖁᑎᐅᔪᑦ ᑮᓇᐅᔭᓂᒃ ᕿᑐᕐᒋᐅᖅᑎᑦᑎᓂᖏᑦ: 
ᐱᔾᔪᑎᖃᖅᑐᑦ ᖁᑦᑎᖕᓂᖅᐸᐅᓪᓗᒋᑦ ᑮᓇᐅᔭᓂᒃ ᕿᑐᕐᒋᐅᖅᑎᑦᑎᔪᓐᓇᕐᓂᖏᑕ ᑎᒥᖁᑎᒋᔭᐅᔪᑦ, ᐅᖃᖅᑕᐅᓯᒪᔪᑦ ᐱᓕᕆᐊᔅᓴᐃᑦ ᐃ-ᖓᓂ 
ᒪᓕᓪᓗᒋᑦ. 
 

2.25 ᐊᐅᓚᔪᓐᓇᐅᑎᖃᖅᑎᑕᐅᔪᒪᓃᑦ ᖁᑦᑎᒃᑑᔪᓐᓇᕐᓂᖏᑦ:   
ᐱᔾᔪᑎᖃᖅᑐᖅ ᖁᑦᑎᖕᓂᖅᐸᐅᔪᒥᒃ ᐊᐅᓚᔪᓐᓇᐅᑎᓂᒃ ᐊᑐᖅᐸᓐᓂᐅᔪᓄᑦ ᓴᓇᕐᕈᑎᐅᔪᒧᑦ ᐊᑦᑕᑕᖅᓯᒪᓪᓗᓂ ᐱᑕᖃᓕᖅᑎᑦᑎᕝᕕᐅᓪᓗᑎᒃ 
ᓴᓇᕐᕈᑎᓂᑦ ᓇᓗᓇᐃᖅᑕᐅᓯᒪᑎᓪᓗᒍ ᖃᖓᓪᓚᕆᒃ ᐊᑐᖅᑕᐅᕙᓪᓕᐊᓯᒪᓂᖏᓄᑦ. ᖁᑦᑎᖕᓂᖅᐸᐅᓪᓗᑎᒃ ᐊᑐᖅᑕᐅᕙᓐᓂᕆᔭᖏᑦ 
ᐊᒥᓱᖖᒍᕆᐊᕈᑎᖃᖅᑎᑕᐅᕙᑦᑐᑦ ᑭᓗᕗᐊᑦᑎᒍᑦ (kW).  
 

2.26 ᑕᖅᑭᑕᒫᖅ ᖃᖓᑐᐃᓐᓇᒃᑯᑦ ᐊᐅᓚᔪᓐᓇᐅᑎᖃᕐᓂᖅ: 
ᐊᔾᔨᒌᙱᓂᖓ ᓄᑭᓪᓚᐅᑎᖃᖅᑎᑕᐅᔪᓄᑦ ᖁᓪᓕᒃᑯᓐᓄᑦ ᐊᑭᓖᕙᒃᑐᓄᑦ ᐊᑭᓕᕋᒃᓴᐃᑦ ᓴᕿᑕᐅᑎᓪᓗᒋᑦ ᐊᒻᒪᓗ ᓄᑭᓪᓚᐅᑎᓅᖓᔪᓄᑦ 
ᐱᔨᖅᑎᕋᖅᑕᐅᔪᓄᑦ ᐊᑐᒃᑲᓐᓂᕈᓐᓇᖅᑐᓄᑦ ᐊᐅᓚᔪᓐᓇᐅᑎᓂᙶᖅᑐᓄᑦ ᖁᓪᓕᒃᑯᓄᑦ ᐊᖅᑯᑎᖓᒎᖅᑐᖅ ᑖᓐᓇ ᑕᖅᑭᑕᒫᑦ 
ᐊᑭᓕᕆᐊᓕᓐᓄᑦ. 

 
2.27 ᐊᖏᕐᕋᕆᔭᐅᔪᑦ ᐃᒡᓗᕐᔪᐊᒥ ᐊᒥᓲᓕᖅᑕᐅᓯᒪᓂᖓ:  
 ᐱᔾᔪᑎᖃᖅᑐᑦ ᐊᖏᕐᕋᕆᔭᐅᕝᕕᐅᓪᓗᓂ ᐃᒡᓗᕐᔪᐊᒥᒃ ᐊᑕᐅᓯᐅᖖᒋᑦᑐᓂᑦ ᐃᒡᓗᖃᕐᕕᐅᓪᓗᓂ ᐊᕕᒃᑐᖅᑕᐅᓯᒪᓂᖃᖅᑐᓂ.  

 
2.28 ᓄᓇᓕᐅᔪᑉ ᐊᖅᑯᑎᖏᓂ ᐃᑯᒪᖃᖅᑎᑦᑎᔨᐅᓂᕐᒧᑦ ᐱᔨᑦᑎᕋᖅᑎᐅᓂᖅ: 

ᐱᔾᔪᑎᖃᖅᑐᑦ ᐃᑯᒻᒪᖁᑎᔅᓴᖃᖅᑎᑦᑎᓂᖏᓄᑦ ᓄᓇᓕᐅᔪᑉ ᐊᖅᑯᑎᖏᓂᒃ ᑎᒥᖁᑎᒋᔭᐅᔪᓂᑦ ᓄᓇᓕᓐᓂ ᐱᔨᑦᑎᕋᕐᕕᐅᓪᓗᑎᒃ 
ᑎᒥᖁᑎᒋᔭᐅᔪᓂᑦ ᐊᒻᒪᓗ ᐃᓚᖃᖅᑎᑕᐅᓪᓗᑎᒃ, ᑭᒡᓕᖃᖅᑎᑕᐅᓯᒪᓇᑎᒃ, ᐃᓕᐅᖅᑲᐃᓂᕐᒧᑦ, ᐊᐅᓚᑦᓯᓂᕐᒧᑦ ᐊᒻᒪᓗ ᑲᒪᔨᐅᓂᕐᒧᑦ 
ᐊᖅᑯᑎᓂ ᐃᑯᒪᒋᔭᐅᔪᓂᒃ ᓇᐸᔪᓂ ᐊᒻᒪᓗ ᐊᐅᓚᔪᓐᓇᐅᑎᖃᖅᑎᑕᐅᓪᓗᑎᒃ ᖁᓛᒍᑦ ᓴᕕᒐᐅᔭᑎᒎᖅᑐᓂᑦ.   
 

2.29 ᕼᐋᒻᒪᓚᒃᑯᑦ ᑖᒃᓰᓴᐃᔭᖅᑎᐅᔪᑦ: 
ᑐᑭᖃᖅᑐᖅ ᓂᐅᕕᖅᐸᒃᑐᑦ ᐱᔨᑦᑎᕋᖅᑕᐅᓂᕐᒧᑦ ᐊᑭᓕᒐᒃᓴᖅ ᕼᐋᒻᒪᓚᒃᑯᑎᒍᑦ ᐱᔪᓐᓇᐅᑎᖃᖅᑎᑕᐅᔪᑦ ᐊᐅᓚᑦᑎᔾᔪᑎᓄᑦ ᐊᑭᓖᕙᒃᑐᑦ 
ᓄᓇᓕᖕᓂᑦ ᑖᒃᓰᔭᖅᑎᑕᐅᕙᒃᑐᓄᑦ ᑭᓇᐅᔭᒃᓴᖅᑖᕆᔭᐅᕙᒃᑐᓄᑦ  ᑐᓂᔭᐅᙱᖔᕐᓗᓂ ᐊᐅᒪᑦᑎᔾᔪᑎᓄᑦ ᐊᑭᖓᓂ ᓄᓇᕗᑦ ᒐᕙᒪᒃᑯᓐᓂᑦ. 
ᕼᐋᒻᒪᓚᒃᑯᑦ ᓇᓗᓇᐃᔭᖅᑕᒃᑲᓐᓂᖅᑐᖅ ᕼᐋᒻᒪᓚᒃᑯᑦ ᑖᒃᓰᔭᖅᑎᑕᐅᔪᑦ ᓂᐅᕕᖅᐸᒃᑐᓄᑦ ᐊᖏᖅᑕᐅᓯᒪᔭᕆᐊᓕᒃ ᒪᓕᒃᑕᐅᔭᕆᐊᖃᖅᑐᒥᑦ 
ᑐᒃᓯᕋᐅᑎᒥᑦ ᒪᓂᔅᑕ ᑲᒪᒋᔭᖃᖅᑐᒥᑦ ᖁᓪᓕᒃᑯᑦ ᐆᒻᒪᖁᑎᓕᕆᔨᒃᑯᑦ ᑎᒥᖁᑖᓂ. 
 

2.30 ᓄᑭᓪᓚᐅᑎᖃᕈᓐᓇᖁᔭᐅᓂᖓ: 
ᓂᕆᐅᒋᔭᐅᔪᖅ ᑭᖑᕝᕕᐅᑎᔪᒃᓴᖅ (ᓇᐅᑦᑎᐅᒪᔪᖅ) ᐆᒻᒪᖅᑯᑎᑐᕐᓂᖓ, ᑭᓗᕚᒃᑯᑦ (kW), ᓇᐅᑦᑎᐅᒪᔪᖅ ᐊᑭᓕᖅᑐᐃᔨᐅᑉ 
ᐱᔭᕆᐊᖃᖅᑕᖓ ᐊᑭᓕᖅᓱᐃᔨᐅᑉ ᐊᐅᓚᐅᑎᖃᕐᕕᐊ ᐊᑐᐃᓐᓇᐅᙱᑉᐸᑦ ᑐᒃᓯᕋᐅᑕᐅᓯᒪᔪᒥᑦ ᓇᐅᑦᑎᐅᒪᔪᒥᑦ ᐱᔨᑦᑎᕋᖅᑕᐅᓂᕐᒥᑦ 
ᐱᓕᕆᐊᖑᓂᓕᒫᖓᓂ. 
 

2.31 ᐃᑯᒻᒪᖁᑎᔅᓴᓂᒃ ᐱᔨᑦᑎᕋᖅᑎᐅᓂᖅ:  
ᑐᑭᖃᖅᑐᑦ, ᐊᓯᐊᒍᑦ ᓇᓗᓇᐃᖅᑕᐅᓯᒪᓐᓂᖖᒋᑉᐸᑕ ᓈᒻᒪᒋᔭᐅᓯᒪᓪᓗᑎᒃ ᐊᐅᓚᔪᓐᓇᐅᑎᖃᖅᑎᑕᐅᔪᒪᔾᔪᑎᓂᒃ ᐅᕝᕙᓘᓐᓃᑦ 
ᐊᖏᕈᑎᒋᔭᐅᓯᒪᔪᑎᒍᑦ ᐅᕝᕙᓘᓐᓃᑦ ᑳᓐᑐᕌᖃᐅᑎᑎᒍᑦ, ᐱᑕᖃᖅᑎᑦᓯᕝᕕᐅᔪᑦ ᐱᔨᑦᑎᕋᕐᕕᐅᖁᓪᓗᒋᑦ ᐊᑦᑕᑕᖅᑎᑕᐅᓯᒪᓕᕐᓗᑎᒃ 
ᐱᔨᑦᑎᕋᕐᕕᐅᔪᑦ ᐃᒡᓗᖁᑎᖏᓄᑦ.   

 
2.32 ᐃᑯᒻᒪᖁᑎᔅᓴᓂᒃ ᐱᔨᑦᑎᕋᖅᑎᐅᓂᖅ:  

ᐱᔾᔪᑎᖃᖅᑐᑦ ᐃᑯᒻᒪᖁᑎᔅᓴᖃᖅᑎᑦᑎᓂᕐᒧᑦ ᐱᔨᑦᑎᕋᕐᕕᐅᔪᓄᑦ, ᒪᓕᒃᑎᓪᓗᒋᑦ ᓯᕗᓪᓕᕐᒥᒃ ᐊᐅᓚᔪᓐᓇᐅᑏᑦ ᖁᑦᑎᖕᓂᕆᕙᒃᑎᑕᖏᑎᒍᑦ 
ᑎᒥᖁᑎᐅᔪᓄᑦ. ᑕᒪᕐᒥᒃ ᑐᒡᓕᕆᔭᐅᓪᓗᑎᒃ ᐊᐅᓚᔪᓐᓇᐅᑎᓕᐅᕈᑎᑦ ᐊᒻᒪᓗ ᓯᐊᒻᒪᒃᑎᑦᑎᔾᔪᑎᔅᓴᐃᑦ ᐊᑐᐃᓐᓇᐅᑎᑕᐅᕙᑉᐳᑦ 
ᐱᔨᑦᑎᕋᕐᕕᐅᔪᒧᑦ ᐊᒻᒪᓗ ᐱᔨᑦᑎᕋᕐᕕᐅᔫᑉ ᐱᓕᕆᐊᒃᓴᕇᓐᓇᕐᓂᐊᖅᑐᓂᒋᑦ.   

2.33 ᐃᓛᒃᑰᖓᓂᖃᖅᑐᓄᑦ ᐱᔨᑦᑎᕋᖅᑎᐅᓂᖅ:  
ᐱᔾᔪᑎᖃᖅᑐᑦ ᐃᑯᒻᒪᖁᑎᔅᓴᖃᖅᑎᑦᑎᓂᕐᒧᑦ ᐊᖅᑯᑎᒋᔭᐅᔪᒻᒥᔪᓂᑦᑕᐅᖅ ᐊᒻᒪᓗ ᐊᕙᑎᒋᔭᖏᓄᑦ ᑎᒥᖁᑎᒋᔭᐅᔪᓂᑦ ᓄᓇᓕᐅᔪᓂ 
ᐱᔨᑦᑎᕋᕐᕕᐅᓪᓗᑎᒃ ᑎᒥᖁᑎᒋᔭᐅᔪᓂᑦ ᐊᒻᒪᓗ ᐃᓚᖃᕈᓐᓇᕆᓪᓗᑎᒃ ᓂᐅᕕᖅᐸᓐᓂᕐᓄᑦ, ᐃᓕᐅᖅᑲᐃᔨᐅᕙᓐᓂᕐᓄᑦ ᐊᒻᒪᓗ 
ᐊᐅᓚᔪᓐᓇᐅᑎᖃᓕᖅᑎᑦᑎᕙᓐᓂᕐᓄᑦ ᐊᕙᑎᒋᔭᐅᔪᑉ ᐃᑯᒻᒪᖃᖅᑎᑕᐅᕙᓐᓂᖏᓄᑦ.  
 

2.34 ᖁᑦᑎᓐᓂᕆᔭᐅᓂᐊᖅᑐᓄᑦ ᐱᓕᕆᐊᕆᔭᐅᕙᓐᓂᐊᕐᓂᖏᑦ:  
ᐱᔾᔪᑎᖃᖅᑐᑦ ᓈᒻᒪᒋᔭᐅᓯᒪᓪᓗᑎᒃ ᖁᑦᑎᖕᓂᕆᔭᐅᕙᓐᓂᐊᖅᑐᓄᑦ ᐅᓂᒃᑳᓕᐊᖑᓯᒪᔪᓂᒃ ᓇᐃᓪᓕᒋᐊᖅᑕᐅᓯᒪᓪᓗᑎᒃ ᑎᒥᖁᑎᒋᔭᐅᔪᓂᑦ 
ᒪᓕᒡᓗᒋᑦ ᐃᑯᒻᒪᖁᑎᔅᓴᖃᖅᑎᑦᑎᓂᕐᒧᑦ ᖁᑦᑎᖕᓂᕆᔭᐅᕙᑦᑐᑦ ᐊᑭᖏᓂᒃ ᖃᐅᔨᒋᐊᖅᑎᐅᓪᓗᑎᒃ ᑲᑎᒪᔨᐅᔪᑦ ᒪᓕᒐᖁᑎᒋᔭᖏᑦ ᐊᒻᒪᓗ 
ᓈᒻᒪᒋᔭᐅᓯᒪᓪᓗᑎᒃ ᐱᓕᕆᐊᖃᖅᑎᒋᔭᐅᓪᓗᓂ ᒥᓂᔅᑕᕆᔭᐅᔪᒥᑦ.  

 
2.35 ᑎᒥᖁᑎᐅᔪᓄᑦ ᐱᓕᕆᐊᖑᑲᐃᓐᓇᖅᑐᓂᑦ ᐅᑎᖅᑐᔅᓴᐃᑦ:  

ᐱᔾᔪᑎᖃᖅᑐᑦ ᐱᓕᕆᐊᖑᑲᐃᓐᓇᖅᑐᓄᑦ ᐱᔨᑦᑎᕋᕐᕕᐅᔪᒥᑦ ᐱᔨᑦᑎᕋᕐᕕᐅᔪᖅ ᐊᑭᓖᔅᓴᖏᓂᒃ ᐊᑐᓚᐅᕐᓂᖓᓄᑦ ᐊᐅᓚᔪᓐᓇᐅᑎᖏᓂᒃ 
ᑎᒥᖁᑎᒋᔭᐅᔪᑦ ᑐᕌᖓᑎᓪᓗᒋᑦ ᐊᖏᕈᑎᒋᓯᒪᓕᓚᐅᖅᑕᖏᓄᑦ ᐊᓯᖏᓐᓄᓪᓘᓐᓃᑦ ᐋᖅᑭᑦᑕᐅᓯᒪᓕᓚᐅᖅᑐᓄᑦ 
ᐱᔨᑦᑎᕋᕐᕕᐅᓂᐊᖅᑐᒥᑦ ᐊᒻᒪᓗ ᑎᒥᖁᑎᒋᔭᐅᔪᓂᑦ. ᐱᓕᕆᐊᖑᑲᐃᓐᓇᖅᑐᓂᑦ ᐅᑎᖅᑐᒃᓴᖁᑎᐅᔪᑦ ᐱᔾᔪᑎᒋᓗᒋᑦ, ᑎᒥᖁᑎᒋᔭᐅᔪᑦ 
ᐊᑐᓕᖅᑎᑦᑎᓯᒪᔪᓐᓇᖅᑎᓪᓗᒋᑦ ᖁᑦᑎᖕᓂᖅᐸᐅᔪᑎᒍᑦ ᑎᒥᖁᑎᒋᔭᐅᔪᑦ ᑮᓇᐅᔭᓂᒃ ᕿᑐᕐᒋᐅᖅᑎᑦᑎᕙᓐᓂᕐᒥᓐᓂᒃ, ᐊᒻᒪᓗᑦᑕᐅᖅ ᑖᒃᑯᐊ 
ᑎᒥᖁᑎᒋᔭᐅᔪᑦ ᑮᓇᐅᔾᔭᒃᓴᓂᖃᕋᔭᖅᑐᓂᒃ ᐱᓕᕆᐊᖑᓚᐅᖅᑐᓂᑦ.  
 

2.36 ᐅᑭᐅᑉ ᐃᓚᑐᐃᓐᓇᖓᓂ ᐱᔨᑦᑎᕋᖅᑎᐅᕙᓐᓂᖅ:  
ᐃᓱᒪᖅᓱᕈᑕᐅᓗᓂ ᑭᓯᐊᓂ ᑎᒥᖁᑎᒋᔭᐅᔪᓄᑦ, ᐱᔾᔪᑎᖃᖅᑐᑦ ᐱᔨᑦᑎᕋᖅᑎᐅᖃᑦᑕᕋᔭᕐᓂᕐᒧᑦ ᑐᒃᓯᕋᐅᑕᐅᓯᒪᑐᐃᓐᓇᕆᐊᖃᖅᑐᓂ 
ᐊᑦᑕᑕᖅᓯᒪᓕᕐᑎᑕᐅᔪᒪᕙᓪᓗᑎᒃ ᑭᐱᔭᐅᓯᒪᓕᕈᒪᕙᓪᓗᑎᒃᓗ ᐅᑭᐅᑉ ᐃᓚᑐᐃᓐᓇᖓᓂᐅᕙᑦᑎᓪᓗᒍ ᒪᓕᒃᑎᑕᐅᕙᓪᓗᑎᒃ 
ᐱᔨᑦᑎᕋᕐᕕᐅᕙᑦᑐᑉ ᖃᓄᐃᖁᔨᓯᒪᓂᖓᓂᒃ.  
 

2.37 ᐱᔨᑦᑎᕋᖅᑎᐅᓂᖅ:  
ᐱᔾᔪᑎᖃᖅᑐᑦ ᐊᐅᓚᔪᓐᓇᐅᑎᖃᖅᑎᑦᑎᕙᓐᓂᕐᓄᑦ ᐅᕝᕙᓘᓐᓃᑦ ᐊᑐᐃᓐᓇᐅᑎᑦᑎᕙᓐᓂᕐᓄᑦ ᐊᐅᓚᔪᓐᓇᐅᑎᔅᓴᓂᒃ, 
ᐊᑦᑕᑕᖅᓯᒪᓕᖅᑎᓐᓂᐊᕐᓗᒋᑦ ᑕᐃᒃᑯᓄᖓ ᐱᔨᑦᑎᕋᕐᕕᐅᓂᐊᖅᑐᓄᑦ.  

 
2.38 ᐊᑯᓃᖖᒋᑦᑐᒧᑦ ᐱᔨᑦᑎᕋᖅᑎᐅᕙᓐᓂᖅ:  

ᐃᓱᒪᖅᓱᕈᑕᐅᓗᓂ ᑭᓯᐊᓂ ᑎᒥᖁᑎᒋᔭᐅᔪᓄᑦ, ᐱᔾᔪᑎᖃᖅᑐᑦ ᐱᔨᑦᑎᕋᖅᑎᐅᕙᓐᓂᐊᕐᓂᕐᒧᑦ ᑕᖅᑭᑦ 12-ᓄᑦ ᑐᖔᓂᓘᓐᓃᑦ, ᐊᒻᒪᓗ 
ᐃᑭᒃᑲᓐᓂᖅᑎᑕᐅᓂᐊᖖᒋᑦᑐᓄᑦ 12-ᓄᑦ ᑕᖅᑭᓪᓗᐊᓄᑦ ᑎᑭᑉᐸᓪᓗᒍ.  

 

2.39 ᓇᐅᑦᑎᐅᒪᔪᖅ ᐆᒻᒪᖅᑯᑎ: 
ᐱᔾᔪᑎᖃᖅᐳᖅ ᓇᐅᑦᑎᐅᒪᔪᒥᒃ ᐱᔨᑦᑎᕋᕐᓂᕐᒥᒃ ᓇᖕᒥᓂᖅ−ᐊᐅᓚᔪᓐᓇᐅᑎᓕᖕᓄᑦ ᐊᑭᓕᖅᑐᐃᔨᓄᑦ ᑕᑎᖃᖅᑐᓄᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐆᒻᒪᖅᑯᑎᖃᐅᑎᖏᓐᓂᒃ ᑭᖑᕝᕕᐅᑎᔪᒃᓴᒥᒃ ᐆᒻᒪᖅᑯᒻᒧᑦ. ᑖᓐᓇ ᐱᔨᑦᑎᕋᕐᓂᖅ ᐊᑐᐃᓐᓇᐅᕗᖅ 
ᑮᓇᐅᔭᓕᐅᕋᓱᐊᖅᑎᓄᑦ ᐊᑭᓕᖅᓱᐃᔨᑐᐊᓄᑦ. ᐊᑭᖏᑦ ᐊᑭᓕᒃᑲᓐᓂᕆᐊᓖᓪᓗ ᓇᓗᓇᐃᖅᓯᒪᔪᑦ ᑎᑎᕋᖅᓯᒪᓂᓕᒃ C−ᒥᑦ. 
 

2.40 ᐊᑯᓂᐅᖖᒋᑦᑐᒥᒃ ᓴᓇᓂᖃᖅᑎᓪᓗᒋᑦ ᐱᔨᑦᑎᕋᖅᑎᐅᕙᓐᓂᖅ:  
ᐱᔾᔪᑎᖃᖅᑐᑦ ᐊᐅᓚᔪᓐᓇᐅᑎᓂᒃ ᐊᑐᖅᓯᒪᓂᕐᒧᑦ ᖃᐅᔨᓴᕈᑎᓂᒃ ᐃᓕᔭᐅᓯᒪᑲᓚᐅᖅᑐᓂᒃ ᐱᔨᑦᑎᕋᕐᓂᖏᓂ ᐊᑐᖅᑕᐅᓂᐊᖅᑐᓂ 
ᓴᓇᓂᖃᖅᑎᓪᓗᒋᑦ ᐅᕝᕙᓘᓐᓃᑦ ᐃᒡᓗᕐᔪᐊᕐᒥᒃ ᓄᑕᐅᓕᖅᑎᑦᑎᒋᐊᖅᑎᓪᓗᒋᑦ. 
 
 

2.41 ᐱᓕᕆᐊᖃᑲᐃᓐᓇᖅᑐᓄᑦ ᐊᑭᓖᓴᖏᓂᒃ ᐋᖅᑭᔅᓱᐃᕙᓐᓂᖅ (TMI):  
ᐱᔾᔪᑎᖃᖅᑐᑦ ᐱᓕᕆᐊᖑᑲᐃᓐᓇᖅᑐᓄᑦ ᐱᔨᑦᑎᕋᕐᕕᐅᔪᒥᑦ ᐱᔨᑦᑎᕋᕐᕕᐅᔪᖅ ᐊᑭᓖᔅᓴᖏᓂᒃ ᐊᑐᓚᐅᕐᓂᖓᓄᑦ ᐊᐅᓚᔪᓐᓇᐅᑎᖏᓂᒃ 
ᑎᒥᖁᑎᒋᔭᐅᔪᑦ ᑐᕌᖓᑎᓪᓗᒋᑦ ᐊᖏᕈᑎᒋᓯᒪᓕᓚᐅᖅᑕᖏᓄᑦ ᐊᓯᖏᓐᓄᓪᓘᓐᓃᑦ ᐋᖅᑭᑦᑕᐅᓯᒪᓕᓚᐅᖅᑐᓄᑦ ᐱᔨᑦᑎᕋᕐᕕᐅᓂᐊᖅᑐᒥᑦ 
ᐊᒻᒪᓗ ᑎᒥᖁᑎᒋᔭᐅᔪᓂᑦ. TMI-ᖃᖅᑎᑕᐅᓪᓗᑎᒃ ᐱᓕᕆᐊᖑᑲᐃᓐᓇᖅᑐᓄᑦ, ᑎᒥᖁᑎᒋᔭᐅᔪᑦ ᐊᑐᓕᖅᑎᑦᑎᕙᖖᒋᒻᒪᑕ 
ᖁᑦᑎᖕᓂᖅᐸᐅᔪᑎᒍᑦ ᑎᒥᖁᑎᒋᔭᐅᔪᑦ ᑮᓇᐅᔭᓂᒃ ᕿᑐᕐᒋᐅᖅᑎᑦᑎᕙᓐᓂᕐᒥᓐᓂᒃ, ᐊᒻᒪᓗ ᑎᒥᖁᑎᒋᔭᐅᔪᑦ ᖃᓄᑐᐃᓐᓇᖅ 
ᓇᖕᒥᓂᖁᑎᒋᔭᒥᓐᓂᒃ ᐱᓕᕆᐊᖑᓚᐅᖅᑐᓂᑦ ᑮᓇᐅᔾᔭᒃᓴᓂᖃᖅᐸᒐᑎᒃ.    

2.42 ᑲᑎᓪᓗᒋᑦ ᐊᑦᑕᑕᖅᓯᒪᕝᕕᐅᖏᓐᓇᖅᑐᑦ ᐊᐅᓚᔪᓐᓇᐅᑎᑖᕈᑎᓄᑦ:  
ᐱᔾᔪᑎᖃᖅᑐᑦ ᖃᓄᑎᒋ ᐊᑕᐃᓐᓇᖅᑐᒥᒃ ᐊᐅᓚᔪᓐᓇᐅᑎᓂᒃ ᐊᐅᓚᔪᓐᓇᐅᑎᐅᔪᖅ ᐊᑐᖃᑦᑕᕐᒪᖔᑦ ᐊᑕᐃᓐᓇᖅᑐᓂᒃ 
ᐊᐅᓚᔪᓐᓇᐅᑎᓕᕆᔾᔪᑎᓄᑦ. ᑲᑎᓪᓗᒋᑦ ᐊᑦᑕᑕᖅᓯᒪᓂᐅᔪᖅ ᖃᓄᑎᒌᖅᐸᓪᓕᐊᔪᒥᒃ ᐊᑐᕐᓂᖓᓄᑦ ᖃᐅᔨᔭᐅᕙᑦᑐᖅ ᒪᓕᒃᑎᓪᓗᒍ 
ᑭᓗᕗᐊᑦᓂᒃ (kW).  

 
2.43 ᐊᑐᖅᑐᐊᖅᑎᐅᔪᑦ ᐃᓪᓗᒥᒃ ᐅᑭᓖᔅᓴᕆᕙᑦᑕᖏᑦ:  

ᐱᔾᔪᑎᖃᖅᑐᑦ ᐱᔨᑦᑎᕋᕐᕕᐅᔪᒧᑦ ᐊᖏᕐᕋᕆᓪᓗᒍ ᐃᒡᓗᕐᔪᐊᖃᖅᑐᒥᒃ ᐊᑐᖅᑐᐊᖅᑐᓂᐅᒃ ᓇᖕᒥᓂᕆᔭᐅᔪᒥᒃ  
ᐊᑐᖅᑐᐊᒐᔅᓴᐅᑎᑕᐅᔪᒥᓪᓘᓐᓃᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᑦ, ᐅᕝᕙᓘᓐᓃᑦ ᓄᓇᓕᐅᔪᒥ ᐃᒡᓗᓕᕆᔨᒋᔭᐅᔪᓂᑦ, 
ᑲᑐᔾᔨᖃᑎᒌᒋᔭᐅᔪᓂᓪᓘᓐᓃᑦ, ᐃᓚᖃᖅᑎᑕᐅᓇᑎᒃ ᑕᐃᒃᑯᓂᖓ ᐃᖅᑲᓇᐃᔭᖅᑎᐅᔪᑦ ᐃᒡᓗᖁᑎᒋᔭᖏᓂᒃ.  
 
 

3.0 ᐊᖏᕈᑕᐅᓯᒪᔪᑦ  
 
3.1 ᐊᑐᓕᖅᑎᑕᐅᓯᒪᓂᖏᑦ:  
 ᑖᒃᑯᐊ ᐱᔨᑦᑎᕋᖅᑎᐅᓂᕐᒧᑦ ᒪᓕᒃᑕᐅᔭᕆᐊᓖᑦ ᖃᓄᐃᓕᖓᖁᔨᔾᔪᑏᓪᓗ ᐊᑐᓕᖅᑎᑕᐅᓯᒪᒻᒪᑕ ᑎᒥᖁᑎᒋᔭᐅᔪᓄᑦ ᐊᒻᒪᓗ ᑕᒪᐃᓄᑦ 

ᐱᔨᑦᑎᕋᕐᕕᐅᔪᒪᓪᓗᑎᒃ ᑐᒃᓯᕋᖅᐸᑦᑐᓄᑦ ᐊᒻᒪᓗ ᐱᔨᑦᑎᕋᕐᕕᐅᓕᐊᓂᑦᑐᓄᑦ.  
 
3.2 ᐱᓕᕆᓂᖃᕈᓐᓇᐅᑎᑦ:  
 ᑕᐃᒪᐃᒃᑲᓗᐊᖅᑎᓪᓗᒋᑦ ᑕᐃᒪᐅᑎᑕᐅᓯᒪᔪᑦ ᐊᕕᒃᑐᖅᓯᒪᓂᖓ 3.1-ᖓᓂ ᐅᖃᖅᑕᐅᓯᒪᓂᖏᑦ, ᐊᒻᒪᓗ ᓈᒻᒪᒋᔭᐅᓯᒪᓗᑎᒃ 

ᐱᓕᕆᐊᖃᖅᑎᐅᓪᓗᓂ ᒥᓂᔅᑕᕆᔭᐅᔪᒥᑦ, ᑎᒥᖁᑎᒋᔭᐅᔪᑦ ᐃᓛᓐᓂ ᐱᓕᕆᔪᓐᓇᐅᑎᓂᒃ ᐋᖅᑭᔅᓯᓯᒪᖃᑦᑕᕈᓐᓇᕐᓂᐊᖅᑐᑦ 
ᐋᖅᑮᖃᑎᒋᕙᓪᓗᒋᑦ ᐱᔨᑦᑎᕋᕐᕕᐅᔪᑦ ᖃᓄᐃᑦᑑᓂᐊᕐᓂᖏᓄᑦ ᒪᓕᒃᑕᐅᔭᕆᐊᓕᖁᑎᐅᓂᐊᖅᑐᑦ ᖃᓄᐃᓕᖓᖁᔨᒋᔭᐅᓂᐊᖅᑐᓪᓗ 
ᐱᔨᑦᑎᕋᕐᓂᕆᔭᖏᑕ, ᐊᔾᔨᐅᖖᒋᓐᓂᖃᕈᓐᓇᖅᑐᑎᒃ ᑖᒃᑯᓄᖓ ᐱᔨᑦᑎᕋᖅᑎᐅᓂᕐᒧᑦ ᒪᓕᒃᑕᐅᔭᕆᐊᓕᖁᑎᓄᑦ ᖃᓄᐃᓕᖓᖁᔨᔾᔪᑎᐅᔪᓄᓪᓗ 
ᐅᖃᖅᑕᐅᓯᒪᔪᓂᑦ.  

 
3.3 ᐊᐅᓚᔪᓐᓇᐅᑎᔅᓴᓂᒃ ᓂᐅᕝᕈᑎᖃᖅᐸᓐᓂᖅ:  
 ᑎᑎᕋᖅᑕᐅᓯᒪᔪᑎᒍᑦ ᐊᖏᖅᑕᐅᓯᒪᓕᓚᐅᖅᑳᕐᑎᓐᓇᒋᑦ ᑎᒥᖁᑎᒋᔭᐅᔪᓂᑦ, ᐱᔨᑦᑎᕋᕐᕕᐅᔪᑦ ᓂᐅᕝᕈᑎᖃᖃᑦᑕᕈᓐᓇᖖᒋᓚᑦ, 

ᑭᐳᒍᑎᒋᓗᒋᓪᓗ ᐊᓯᖏᓂᒃ ᐱᓯᒪᓕᖅᐸᒍᓐᓇᕋᑎᒃ ᐅᕝᕙᓘᓐᓃᑦ ᖃᓄᑐᐃᓐᓇᖅ ᐊᑦᑕᑰᖅᓯᒪᔪᓐᓇᕐᓂᐊᖖᒋᓚᑦ ᐊᐅᓚᔪᓐᓇᐅᑎᒋᑎᑕᐅᔪᓂᒃ 
ᑎᒥᖁᑎᐅᔪᓂᑦ.  

 
3.4 ᓇᖕᒥᓂᖃᖅᑎᐅᓂᖅ:  
 ᑎᒥᖁᑎᒋᔭᐅᔪᑦ ᐱᓯᒪᐃᓐᓇᕐᓂᐊᕐᒪᑕ ᓇᖕᒥᓂᖃᖅᑎᐅᓂᕐᓂᒃ ᑕᒪᐃᓂᒃ ᐱᖁᑎᐅᔪᓂᒃ ᐊᑐᖅᑕᐅᕙᑦᑐᓂᒃ ᐱᔨᑦᑎᕋᖅᑎᐅᓂᕐᒥᓐᓄᑦ 

ᐱᔨᑦᑎᕋᕐᕕᒋᔭᒥᓐᓄᑦ, ᑕᐃᒃᑯᐊ ᐱᖁᑎᐅᔪᑦ ᐋᖅᑭᒃᑕᐅᓯᒪᒐᓗᐊᖅᐸᑕ ᐋᖅᑭᒃᑕᐅᓯᒪᖖᒋᒃᑲᓗᐊᖅᐸᑕᓗ ᓄᓇᖁᑎᐅᔪᓂ 
ᓇᖕᒥᓂᕆᔭᐅᓪᓗᑎᒃ ᑎᒥᖁᑎᒋᔭᐅᔪᓂᑦ, ᑲᑎᓗᒃᑖᕐᓗᒋᑦ ᐊᐅᓚᑦᓯᔾᔪᑎᔅᓴᐅᓪᓗᑎᒃ ᐊᑭᒋᔭᐅᕙᑦᑐᓄᑦ ᐱᖁᑎᓄᑦ ᐊᑕᒃᑭᕐᓗᒋᑦ 
ᐃᓚᑐᐃᓐᓇᖏᓪᓘᓐᓃᑦ ᐊᑭᓕᖅᑐᒐᐅᓚᐅᕋᓗᐊᖅᐸᑕ ᐊᑭᓕᖅᑐᒐᐅᓚᐅᖖᒋᒃᑲᓗᐊᖅᐸᑕᓗ ᐱᔨᑦᑎᕋᕐᕕᐅᔪᒥᑦ.  

 
 ᑖᒃᑯᐊ ᐱᓕᕆᔪᓐᓇᐅᑎᒋᔭᐅᔪᓂ ᑎᒥᖁᑎᒋᔭᐅᔪᓂᑦ ᐊᒻᒪᓗ ᐱᔨᑦᑎᕋᕐᕕᐅᔪᒥᑦ ᐊᓯᐊᒍᑦ ᐅᖃᖅᑕᐅᓯᒪᔪᓃᑦᑐᓂᑦ ᐅᖃᖅᓯᒪᖖᒋᑉᐸᑕ, 

ᐊᑭᓕᐅᑎᒋᓚᐅᖅᑕᖏᑦ ᐱᔨᑦᑎᕋᕐᕕᐅᔪᑉ ᐊᑭᓖᒃᓴᖖᒍᖅᓯᒪᓕᓚᐅᖅᑐᓂᑦ ᑎᒥᖁᑎᒋᔭᐅᔪᑦ ᐃᓕᐅᖅᑲᐃᓂᖏᓄᑦ 
ᐊᐅᓚᔪᓐᓇᐅᑎᖃᖅᑎᑦᑎᔾᔪᑎᓂᒃ ᑐᑭᖃᓕᖅᑎᑕᐅᓂᐊᖖᒋᒻᒪᑦ ᐱᔨᑦᑎᕋᖅᑎᐅᔪᒥᑦ ᓇᖕᒥᓂᕆᔭᐅᓕᕋᔭᕐᓂᖏᑕ ᐱᖁᑎᐅᔪᑦ ᑖᒃᑯᐊ 
ᖃᓄᐃᑦᑑᒐᓗᐊᖅᐸᑕᓘᓐᓃᑦ.  

 
3.5 ᐊᑐᖅᐸᑦᑐᑦ ᐊᐅᓚᔪᓐᓇᐅᑎᓕᕆᔨᐅᖃᑕᐅᓂᖏᑦ:  

 ᐱᔨᑦᑎᕋᕐᕕᐅᔪᖅ ᐊᑎᓕᐅᕆᓯᒪᓕᕆᐊᖃᖅᑎᑕᐅᕗᖅ ᐊᖏᕈᑎᓂᒃ ᑎᒥᖁᑎᐅᔪᓄᑦ ᐋᖅᑭᒃᑕᐅᓯᒪᔪᓂᒃ ᐱᔨᑦᑎᕋᕐᕕᐅᓂᐊᖅᑐᖅ 
ᐱᔨᑦᑎᕋᕈᑎᔅᓴᓂᒃ ᐊᑐᕈᒪᓂᐊᕐᓂᕈᓂ ᐃᒪᓐᓇ:  

 
 ᐃ) ᐊᐅᓚᑦᓯᓂᖃᖃᑕᐅᓗᑎᒃ ᓲᕐᓗ ᓴᓂᓕᕆᓗᒋᑦ ᑎᒥᖁᑎᒋᔭᐅᔪᑦ; ᐅᕝᕙᓘᓐᓃᑦ  
 
 ᐅ) ᐃᓚᒋᐊᕈᑕᐅᓯᒪᑎᓪᓗᒍ, ᐃᑲᔪᖅᑎᐅᓗᓂ ᐅᕝᕙᓘᓐᓃᑦ ᓇᐅᑦᓯᐅᒪᑎᒋᔭᐅᓗᓂ ᐱᔨᑦᑎᕋᕐᑎᐅᓂᕐᒧᑦ ᖃᓄᐃᑦᑐᑐᐃᓐᓇᑎᒍ 

ᐊᐅᓚᔪᓐᓇᐅᑎᖃᖅᑎᑦᑎᕙᓐᓂᕐᓄᑦ.  

 ᐱᔨᑦᑎᕋᕐᓂᐅᔪᑦ ᐊᐅᓚᑕᐅᓂᖃᖅᑐᑦ ᓲᕐᓗ ᓴᓇᓕᖓᒍᑦ ᐅᕝᕙᓘᓐᓃᑦ ᐃᑲᔪᖅᑎᐅᓗᑎᒃ ᐊᐅᓚᔪᓐᓇᐅᑎᖃᕐᓂᕐᒧᑦ ᓈᒻᒪᒋᔭᐅᓯᒪᔭᕆᐊᓖᑦ 

ᑎᒥᖁᑎᐅᔪᑦ ᐊᑦᑕᑕᖅᓯᒪᖃᑎᒌᑦᑎᑎᓂᕐᒧᑦ ᒪᓕᒐᒃᓴᖁᑎᐅᔪᓂᒃ ᒪᓕᒃᑎᑕᐅᕙᖁᓪᓗᒋᑦ.  
 

ᓂᐅᕝᕈᑎᔅᓴᐅᓗᑎᒃ ᓇᐅᑦᓯᐅᒪᑎᔅᓴᐅᔪᑦ ᐃᑲᔪᕈᑎᔅᓴᐅᓂᐊᕐᓗᑎᒃ ᐱᔨᑦᑎᕋᕐᕕᐅᔪᑉ ᓇᖕᒥᓂᖅ ᐊᐅᓚᔪᓐᓇᐅᑎᖃᖅᑎᑦᑎᓂᔅᓴᖓᓄᑦ 
ᑕᐃᒪᐅᑎᑕᐅᓕᕈᓐᓇᖅᐳᑦ ᑎᒥᖁᑎᒋᔭᐅᔪᓂᑦ ᐱᓕᕆᐊᖃᕈᓐᓇᕐᓂᖓ ᐅᖓᑖᓄᐊᖅᓯᒪᓗᓂ ᐊᑐᐃᓐᓇᐅᑎᑕᐅᔫᒃᐸᑦ. ᐃᑯᒻᒪᖁᑎᓕᕆᓂᕐᒧᑦ 
ᖁᑎᖕᓂᕐᓂᕆᔭᐅᕙᑦᑐᓄᑦ ᖃᐅᔨᒋᐊᖅᑎᐅᓪᓗᑎᒃ ᑲᑎᒪᔨᒋᔭᐅᔪᑦ ᐃᓱᒪᓕᐅᖅᑎᐅᕙᓐᓂᐊᖅᐳᑦ ᐊᒻᒪᓗ ᐱᓕᕆᐊᖃᖅᑎᐅᓪᓗᓂ 
ᒥᓂᔅᑕᕆᔭᐅᔪᖅ ᖁᑦᑎᖕᓂᐅᓂᐊᖅᑐᓂᒃ ᑕᐃᒪᓐᓇᐃᑦᑐᓄᑦ ᐱᔨᑦᑎᕋᕐᓂᕐᓄᑦ ᓈᒻᒪᒃᓴᐃᔨᐅᕙᓐᓂᐊᖅᑎᓪᓗᒍ.     

  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᖏᕈᑎᓕᐅᖅᐳᑦ ᑕᒪᐃᓐᓄᑦ ᐊᑭᓕᖅᓱᐃᔨᓄᑦ ᐋᖅᑭᒃᓱᐃᓗᑎᒃ ᐊᑐᕆᐊᓕᖕᓂᑦ 
ᐱᔨᑦᑎᕋᕐᓂᕐᒧᑦ ᑭᒡᓕᖃᖅᑐᓪᓗ ᐱᔨᑦᑎᕋᐅᑎᓂᑦ ᐊᑐᖅᑕᐅᔭᕆᐊᓕᖕᓂᑦ, ᐊᑐᐃᓐᓇᐅᑐᐃᓐᓇᕐᓂᐊᖅᑐᑦ ᐅᑯᓂᖓ 
ᒪᓕᒡᓗᑎᒃ: 

a. ᓇᐅᑦᑎᐅᒪᔪᑦ ᐱᔨᑦᑎᕋᐅᑎᑦ ᐊᑐᐃᓐᓇᐅᓂᐊᖅᑐᑦ ᑮᓇᐅᔭᓕᐅᕋᓱᐊᖅᑎᓄᑦ ᐊᑭᓕᖅᑐᐃᔨᓄᑦ (ᐊᑭᓕᖅᑐᐃᔨᑦ 
ᖃᓄᐃᑦᑑᓂᖏᑦ: ᑮᓇᐅᔭᓕᐅᕋᓱᐊᖅᑎᑦ ᒐᕙᒪᒃᑯᓐᓂᕐᒥᐅᑕᐅᙱᑦᑐᑦ, ᑮᓇᐅᔭᓕᐅᕋᓱᐊᖅᑎᑦ ᒐᕙᒪᒃᑯᑦ 
ᑮᓇᐅᔭᓕᐅᕋᓱᐊᖅᑎᓪᓗ ᕼᐋᒻᒪᓚᒋᔭᐅᔪᑦ ᑖᒃᓰᔭᖅᑎᑦᑎᕙᖕᓂᕐᒧᑦ ᑐᙵᕕᒋᔭᐅᔪᑦ). 
 

b. ᐊᑭᓕᖅᓱᐃᔪᖅ ᓂᕈᐊᕆᐊᖃᖅᐳᖅ ᓇᐅᑦᑎᐅᒪᔪᒥᑦ ᐆᒻᒪᖅᑯᑎᑐᕈᓯᕐᒥᒃ, ᒪᓕᖕᓂᐊᖅᑐᖅ 
ᓇᓗᓇᐃᖅᑕᐅᑐᐃᓐᓇᕆᐊᓕᖕᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᐊᑭᓕᖅᓱᐃᔪᖅ ᓇᓗᓇᐃᖅᓯᓂᐊᖅᐳᖅ 
ᐋᖅᑭᒋᐊᕐᓗᓂᐅᒡᓘᓐᓃᑦ ᑖᓐᓇ ᓂᕈᐊᖅᑕᐅᓯᒪᔪᖅ ᐆᒻᒪᖅᑯᑎᑐᕈᓯᖅ ᐊᕐᕌᒍᓕᒫᒧᑦ ᐋᖅᑭᒃᓯᒪᕙᒡᓗᓂ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓕᕆᓕᕐᓂᐊᖅᐳᑦ ᓇᐅᑦᑎᐅᒪᔪᒃᓴᒥᒃ ᐋᖅᑭᒃᓯᓗᑎᒃ ᐱᓕᕆᔾᔪᑎᓄᑦ 
ᐊᔪᕐᓇᙱᑐᐊᖅᐸᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓇᓱᐊᖅᑕᖓᓐᓂᒃ.  
 

c. ᐊᑭᓕᖅᓱᐃᔪᖅ ᐊᖏᕆᐊᓕᒃ ᐊᑐᖅᑕᐅᓂᐊᕐᓗᓂ ᐃᓚᖃᕐᓂᐊᕐᒪᑦ ᐊᑭᑭᓛᒥᑦ ᐃᓚᒋᔭᐅᔾᔪᑎᒥᑦ ᑕᖅᑭᓄᑦ 
6−ᓄᑦ ᐊᕐᕌᒍᒥ, ᐊᑦᑕᑕᖅᑎᑕᐅᓂᕐᒧᑦ ᓇᑲᑕᐅᓂᕐᒧᓪᓗ ᐊᑭᓕᕆᐊᓕᖕᓄᑦ.  
 

d. ᐊᑭᓕᖅᓱᐃᔪᖅ ᑭᖑᕝᕕᖅᑎᖃᕆᐊᖃᖅᐸᑦ ᐆᒻᒪᖅᑯᑎᒥᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ, ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐊᑦᑕᑕᖅᑎᑦᑎᒃᑲᓐᓂᓛᖅᑐᑦ ᐊᑭᓕᖅᓱᐃᔨᒧᑦ ᖁᓪᓕᖅ 
ᐆᒻᒪᖅᑯᑎᖃᐅᑎᖏᓐᓄᑦ. ᐊᑭᓕᖅᓱᐃᔪᑦ ᐋᖅᑭᐅᒪᔭᕆᐊᖃᖅᐳᑦ ᐊᑕᐅᑦᑎᒃᑯᑦ ᐆᒻᒪᖅᑯᓯᐅᕈᓐᓇᙱᓪᓗᑎᒃ 
ᐊᑦᑕᑕᖅᑎᑕᐅᓗᑎᒃ ᖁᓪᓕᖅ ᐆᒻᒪᖅᑯᑎᖃᐅᑎᖏᓐᓄᑦ. ᐊᑭᓕᖅᓱᐃᔪᖅ ᐊᑐᒃᑲᓐᓂᕈᒪᓕᖅᐸᑦ ᓇᖕᒥᓂᖅ 
ᐆᒻᒪᖅᑯᓯᐅᕈᑎᒥᓂᒃ, ᓇᑲᑕᐅᖅᑳᕆᐊᓖᑦ ᖁᓪᓕᖅ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᑕ ᐆᒻᒪᖅᑯᑎᖃᐅᑎᖏᓐᓄᑦ 
ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᑦ. 
 

e. ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ (FSR) ᐊᑐᖅᑕᐅᓂᐊᖅᑐᖅ ᓇᐅᑦᑎᐅᒪᔪᓄᑦ ᐊᑭᓕᖅᓱᐃᕙᒃᑐᓄᑦ 
ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑎᒧᑦ ᐊᑭᖏᓐᓄᑦ ᐊᑐᖅᐸᑦ ᐊᑦᑕᑕᖅᑎᑕᐅᑎᓪᓗᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑎᒥᖁᑖᑕ ᐆᒻᒪᖅᑯᑎᖃᐅᑎᖓᓐᓄᑦ ᐊᑭᓕᖅᑐᐃᔨᑐᐃᓐᓇᐅᑎᓪᓗᒋᑦ.  

 
3.6 ᓯᕿᙳᔭᐅᔭᒃᑯᑦ ᐆᒻᒪᖅᑯᑎᑐᕈᑕᐅᔪᑦ ᐱᔨᑦᑎᕋᖕᓂᖅ: 

  ᐊᑭᓖᕙᒃᑐᑦ ᓯᕿᙳᔭᐅᔭᒃᑯᑦ ᐆᒻᒪᖅᑯᑎᑐᕈᑕᐅᔪᑦᓂᑦ ᐋᕿᒃᓯᓯᒪᒃᐸᑕ ᐊᑐᒃᑲᓐᓂᕈᓐᓇᖅᑐᓂᒃ ᓇᖕᒥᓂᖅ ᓯᕿᙳᔭᐅᔭᒃᑯᑦ 
ᐆᒻᒪᖅᑯᑎᑐᕈᑕᐅᔪᒻᒧᑦ ᐱᓕᕆᐊᒧᑦ ᐱᔪᓐᓇᑐᐃᓐᓇᕆᐊᓖᑦ ᓇᒻᒥᓂᖅ ᓯᕿᙳᔭᐅᔭᒃᑯᑦ ᐆᒻᒪᖅᑯᑎᑐᕈᑕᐅᔪᑦ ᐱᓕᕆᐊᓄᑦ 
ᐱᔾᔪᑎᖃᑐᐃᓐᓇᕆᐊᓕᒃ ᒪᓕᒡᓗᒍᑦ ᐊᑐᕆᐊᓖᑦ ᐋᖅᑭᒃᓱᖅᑕᐅᓯᒪᔪᑦ D−ᒥ, ᐊᒻᒪᓗ ᖁᓪᓕᒃᑯᑦ ᓈᒻᒪᒃᓴᕈᑎᒃ ᐊᑭᒋᓪᓗᐊᖅᑕᖓᓂᑦ, 
ᐊᑭᓕᖅᑕᐅᔪᑎᖓᓄᑦ ᐊᒻᒪᓗ ᐱᔭᕆᑐᓂᖏᑦ ᒪᓕᒃᑕᐅᔭᕆᐊᖃᕐᓂᖏᑦ ᑎᑭᐅᒪᔭᐅᔪᓐᓇᕈᑎᒃ. 

  ᓄᑭᓪᓚᐅᑎ ᖁᓪᓕᒃᑯᑦ ᓄᑭᓪᓚᐅᑎᖏᓐᓃᖓᖅᐸᓪᓕᐊᔪᖅ ᐊᑭᓖᑎᑕᐅᕙᒃᑐᓄᑦ, ᐊᒻᒪᓗ  ᓄᑭᓪᓚᐅᑦ ᐊᓂᕙᓪᓕᐊᔪᖅ ᐊᑭᓖᑎᑕᐅᔪᓃᖓᖅᑐᖅ 
ᐊᑐᒃᑲᓐᓂᕈᓐᓇᖅᑐᖅ ᖁᓪᓕᒃᑯᓐᓅᖅᐸᓪᓕᐊᔪᖅ, ᓇᓗᓇᐃᖅᑕᐅᕙᓪᓕᐊᓂᐊᖅᑐᖅ ᖃᐅᔨᓴᕈᑎᖓᒍᑦ ᓯᕿᖑᔭᐅᔭᒧᑦ ᐅᒃᑐᖅᑕᐅᕙᓪᓕᐊᔪᖅ 
ᓄᑭᓪᓚᐅᑎᓄᑦ ᑕᒪᑮᓄᑦ. 

  ᓯᕿᙳᔭᐅᔭᒃᑯᑦ ᐆᒻᒪᖅᑯᑎᑐᕈᑕᐅᔪᑦ ᑭᒡᓕᖃᕐᓂᐊᖅᐳᖅ ᐃᑲᕐᕋᒥᑦ ᐊᑐᖅᑕᐅᔪᒥᒃ (kWh) ᐊᐅᓚᔪᓐᓇᐅᑎᓄᑦ ᑕᐅᕐᓰᓂᕐᒧᑦ. ᓯᕿᙳᔭᐅᔭᒃᑯᑦ 
ᐆᒻᒪᖅᑯᑎᑐᕈᑕᐅᔪᑦ ᐊᑭᓖᑎᑕᐅᕙᒃᑐᑦ ᑲᔪᓯᓂᐊᖅᑐᑦ ᑕᕿᑕᒫᑦ ᓄᑭᓪᓚᐅᑎᓄ ᐊᑭᓕᕆᐊᓕᒻᒥᓂᑦ ᐊᑭᓖᖃᑦᑕᕐᓂᐊᖅᑐᑦ ᐊᒻᒪᓗ 
ᑲᒪᒋᔭᖃᕐᓂᐊᖅᑐᖅ ᐊᑭᓕᒃᑲᓐᓂᕆᐊᓕᓐᓄᑦ ᐊᑭᓖᑎᑕᐅᖃᑦᑕᕐᓂᐊᖅᑐᑦ, ᐱᔨᑦᑎᕋᖅᑕᐅᓂᕐᒥᓄᑦ ᐊᒻᒪᓗ ᑖᒃᓰᔭᕈᑎᓄᑦ ᑕᖅᑭᑕᒫᑦ 
ᐊᑭᓕᖅᑕᐅᒐᔪᒃᑐᓄᑦ.  

  ᐆᒻᒪᖅᑯᑎᒧᑦ ᐊᑮᑦᑐᖅᑖᕐᓂᕐᒧᑦ, ᑕᖅᑭᑕᒫᖅ ᖁᓪᓕᒃᑯᑦ ᓇᓗᓇᐃᖃᑦᑕᕐᓂᐊᖅᑐᑦ ᑕᖅᑭᑕᒫᖅ ᖃᐅᔨᓴᕈᑎᒃᑰᖅᑐᒥᑦ ᐃᑲᕐᕋᑕᒫᖅ (kWh) 
ᐊᑐᖅᑐᒧᑦ ᑕᖅᑭᐅᑎᓪᓗᒍᑦ.  

  ᓇᓕᐊᖕᓂᑐᐃᓐᓇᖅ ᑕᖅᑭᐅᔪᒥᑦ, ᑕᖅᑭᑕᒫᖅᓯᐅᑦ ᐆᒻᒪᖅᑯᑎᒧᑦ ᖃᐅᔨᓴᕈᑎᖓᒍᑦ ᐊᑦᑎᒃᑐᒦᓐᓂᕋᕈᓂᑦ (ᐆᒃᑑᑦ, ᐆᒻᒪᖅᑯᑎᖃᖅᑎ 
ᑐᓐᓂᖅᑯᑎᖃᕐᓂᖅᓴᐅᒍᓂᑦ ᖁᓪᓕᒃᑯᓐᓄᑦ ᓇᖕᒥᓂᖅ ᐊᑐᖅᑕᒥᖕᓂ), ᖁᓪᓕᒃᑯᑦ  ᐊᑭᒃᖠᒋᐊᕈᑎᒃᓴᖓᓂ ᐃᓪᓕᕆᓯᓂᐊᖅᑐᑦ 
ᑕᖅᑭᑕᒫᖅᓯᐅᑎᖓᓄᑦ ᖃᐅᔨᓴᕈᑎᖓᓄ ᐊᑐᕐᓗᒍᑦ (“ᑲᑎᑦᑐᒋᑦ ᑮᓇᐅᔭᑦ”) ᐊᒻᒪᓗ ᐊᑭᓕᖅᓱᐃᔪᑦ  ᐊᑮᑦᑐᖅᑖᔾᔮᖏᑐᑦ ᐆᒻᒪᖅᑯᑎᒧᑦ 
ᑕᖅᑭᐅᔪᒧᑦ.  

  ᓇᓕᐊᖕᓂᑐᐃᓐᓇᖅ ᑕᖅᑭᐅᔪᒥᑦ ᑕᖅᑭᑕᒫᖅᓯᐅᑦ ᐆᒻᒪᖅᑯᑎᒧᑦ ᖃᐅᔨᓴᐅᑎ ᖄᖏᐅᑎᓯᒪᓂᕋᕈᓂᑦ (ᐆᒃᑑᑦ, ᐊᑭᓕᖅᓱᐃᔪᑦ ᐊᖏᓂᖅᓴᓂᑦ 
ᐆᒻᒪᖅᑯᑎᓂ  ᐊᑐᕐᓂᖅᓴᐅᒍᓂᑦ ᐆᒻᒪᖅᑯᑎᒥᒃ ᖁᓪᓕᒃᑯᓐᓂᙶᖅᑐᒥᑦ), ᖁᓪᓕᒃᑯᑦ ᐊᑐᓕᕐᓂᐊᖅᑐᑦ ᑲᑎᓯᒪᔪᓂᒃ ᑮᓇᐅᔭᓂᑦ (ᐱᑕᖃᕈᓂᑦ) 
ᑕᖅᑭᑕᒫᖅᓯᐅᑦ ᖃᐅᔨᓴᕈᑎᑎᒍᑦ ᐊᑮᑦᑐᒧᑦ.  

  ᑲᑎᓯᒪᔪᑦ ᑮᓇᐅᔭᑦ ᐊᖏᓂᖅᓴᐅᑎᓪᓗᒍᑦ ᑕᖅᑭᑕᒫᖅᓯᐅᒻᒥ ᐆᒻᒪᖅᑯᑎᑐᖅᑕᖓᓂ, ᐊᑮᑦᑑᓪᓗᐊᖅᑐᖅ ᑲᑎᓯᒪᔪᓂᒃ ᐊᑭᓕᐅᑕᐅᓂᐊᖅᑐᖅ 
ᐆᒻᒪᖅᑯᑎᖃᖅᑎᓗ ᐊᑮᑦᑐᖅᑖᔾᔮᙱᖦᖢᓂᑦ ᐆᒻᒪᖅᑯᑎᑐᕐᓂᕐᒧᑦ ᑕᖅᑭᐅᔪᒧᑦ. ᑕᖅᑭᑕᒫᖅᓯᐅᒻᒥ ᐆᒻᒪᖅᑯᑎᑐᕐᓂᖓ ᖄᖏᐅᑎᒍᓂᑦ 
ᑲᑎᓯᒪᔪᓂᑦ, ᑲᑎᓯᒪᔪᓕᒫᖏᑦ ᐊᑐᖅᑕᐅᓂᐊᖅᑐᖅ ᑕᖅᑭᑕᒫᖅᓯᐅᑎᖓᓄᑦ ᐊᑮᑦᑐᕐᓗ ᐊᒥᐊᒃᑰᔪᖅ ᐊᑮᑦᑑᓕᕐᓂᐊᖅᖢᓂ ᐆᒻᒪᖅᑯᑎᖃᖅᑎᒧᑦ 
ᑕᖅᑭᐅᔪᒧᑦ ᐊᑭᒋᔭᐅᔪᑦ ᒪᓕᒡᓗᒋᑦ.  

  ᖃᔅᓯᑐᐃᓐᓇᕐᓂᒃ ᑲᑎᓯᒪᔪᖁᑎᖃᕈᓂᑦ ᑮᓇᐅᔭᓂᒃ ᐊᕐᕌᒎᑉ ᓄᙳᐊᓂ (ᒫᔾᔨ 31) ᓄᖑᑎᑕᐅᑐᐃᓐᓇᖃᑦᑕᕐᓂᐊᖅᑐᖅ. 

  ᓯᕿᙳᔭᐅᔭᒃᑯᑦ ᐆᒻᒪᖅᑯᑎᑐᕈᑕᐅᔪᑦ ᐱᔨᑦᑎᕋᖅᑕᐅᓂᖅ ᐊᑐᖅᑕᐅᓂᐊᖅᑐᖅ ᒪᓕᒡᓗᓂᑦ ᐊᑐᕆᐊᓕᖕᓂᑦ ᐋᖅᑭᒃᓱᖅᓯᒪᔪᑦ D−ᒥᑦ. 

 
3.7 ᐊᐅᓚᔪᓐᓇᐅᑎᑦ ᓴᖖᒋᓂᕆᔭᖏᑕ ᖁᑦᑎᖕᓂᕆᕙᑦᑕᖏᑦ ᐊᔾᔨᒌᖖᒋᓐᓂᕆᕙᑦᑕᖏᓪᓗ:  
 ᑎᒥᖁᑎᒋᔭᐅᔪᑦ ᑕᐅᕗᖓᓕᒫᖅ ᐱᑦᑎᐊᕋᓱᓪᓗᑎᒃ ᐃᑯᒻᒪᖁᑎᔅᓴᖃᖅᑎᑦᑎᒋᐊᖅᐸᓐᓂᐊᖅᐳᑦ 60-ᕼᐆᕐᔾᓗᐊᖑᕙᑦᑎᓪᓗᒋᑦ 

ᓇᓪᓕᑭᑖᖅᑎᑕᐅᓂᖏᑦ ᓴᖖᒋᓂᕆᔭᖏᑕ ᐊᐅᓚᔪᓐᓇᐅᑎᖃᖅᑎᑦᑎᓂᕐᒥᓐᓂ. ᓴᖖᒋᓂᕆᔭᖏᓄᑦ ᖁᑦᓯᖕᓂᕆᔭᐅᔪᑦ ᐊᒻᒪᓗ 
ᐊᔾᔨᒌᖖᒋᓐᓂᕆᔭᐅᕙᑦᑐᔅᓴᑦ ᒪᓕᒃᑎᑕᐅᓯᒪᓂᐊᖅᐳᑦ ᑕᐃᒃᑯᓂᖓ ᓇᓗᓇᐃᖅᑕᐅᓯᒪᓪᓗᑎᒃ "ᒪᓕᒃᑕᐅᕙᑦᑐᔅᓴᖁᑎᖏᓂᒃ' ᑲᓇᑕᒥ 
ᒪᓕᒃᑕᐅᒋᐊᓕᖁᑎᓄᑦ ᑲᑐᔾᔨᖃᑎᒌᒃᑯᓐᓂᑦ. ᑕᒪᕐᒥᒃ ᓴᖖᒋᓂᖃᕐᐸᓐᓂᒃᓴᐃᑦ ᐊᑐᐃᓐᓇᐅᓗᒃᑖᖖᒋᑐᐃᓐᓇᕆᐊᓖᑦ ᐃᓚᖏᓄᑦ ᐊᕙᑎᐅᔪᓄᑦ.  

 
4.0 ᐊᑦᑕᑕᖅᓯᒪᓕᖅᑎᑕᐅᔪᒪᓂᖅ ᐱᔨᑦᑎᕋᖅᑎᐅᔪᓄᑦ  
 
4.1 ᐱᔾᔪᑎᖓ:  
 ᑎᒥᖁᑎᒋᔭᐅᔪᑦ ᐱᔨᑦᑎᕋᕐᕕᐅᓕᕈᒪᔪᓂᒃ ᐱᓕᕆᓂᖃᓕᕈᓐᓇᖁᓪᓗᒋᑦ, ᑐᒃᓯᕋᐅᑎᖃᖅᓯᒪᔪᑦ ᑎᒥᖁᑎᐅᔪᓂᑦ ᑎᓕᔭᐅᓯᒪᕙᓐᓂᐊᖅᐳᑦ, 

ᑐᓂᓯᓯᒪᓕᖁᓗᒋᑦ ᓈᒻᒪᒃᑐᓂᒃ ᑐᒃᓯᕋᕈᑎᓄᑦ ᑕᑕᑎᕆᐊᓕᓐᓂᒃ. ᑐᒃᓯᕋᐅᑎᖃᖅᑐᑦ ᐱᔨᑦᑎᕋᕐᕕᐅᔪᒪᓪᓗᑎᒃ ᑕᑕᑎᕆᐊᓕᓐᓂᒃ 
ᐃᓗᐃᒃᑲᐅᓗᒋᑦ ᑕᑕᑎᕆᓯᒪᔭᕆᐊᖃᖅᐳᑦ, ᐊᐱᖅᑯᓯᐅᓯᒪᔪᑦ ᑕᑕᑎᕆᐊᓕᓐᓂ ᐊᒻᒪᓗ ᓱᓇᑐᐃᓐᓇᓂᒃ ᐃᓚᒋᐊᕈᑎᐅᓯᒪᓪᓗᑎᒃ ᑐᓴᒐᑦᓴᓂᒃ 
ᐊᐱᖅᑯᑕᐅᓯᒪᔪᓂᒃ ᑎᒥᖁᑎᒋᔭᐅᔪᓂᑦ. ᑕᐃᓐᓇ ᑐᒃᓯᕋᐅᑎᖃᖅᓯᒪᔪᖅ ᐊᑎᓕᐅᕆᔭᕆᐊᖃᖅᑎᑕᐅᔪᓐᓇᕐᒥᔪᖅ ᐱᔨᑦᑎᕋᕐᕕᐅᔪᒪᔪᑉ 
ᑎᑭᓴᐃᔾᔪᑎᖏᓂᒃ (CSO) ᐊᒻᒪᓗ ᑎᑎᕋᖅᓯᒪᔪᑎᒍᑦ ᐱᓕᕆᔪᓐᓇᐅᑎᖃᓕᕐᓗᓂ ᐱᔨᑦᑎᕋᕐᕕᐅᔪᒪᓂᕐᒥᓂᒃ ᐊᑐᓕᖅᑎᑦᑎᓯᒪᓕᕐᓗᓂ.  

 

 ᕿᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᑦ ᑐᒃᓯᕋᕈᓐᓇᖅᑎᑕᐅᕗᑦ ᑐᓴᖅᑎᑕᐅᔪᒪᓗᑎᒃ ᐊᐅᓚᔪᓐᓇᐅᑎᖃᖅᑎᑕᐅᔪᒪᔪᒥᑦ ᐃᓚᖃᕐᓗᒋᑦ 
ᑎᑎᖅᑲᖁᑎᖏᓂᒃ ᑭᓇᐅᓂᖓᓄᑦ, ᑎᒥᖁᑎᐅᔫᓂᖓᓄᑦ ᑎᑎᕋᖅᑕᐅᓯᒪᔪᓂᒃ ᐊᒻᒪᓗ/ᐅᕝᕙᓘᓐᓃᑦ ᐱᓕᕆᕝᕕᖓᑕ ᐱᔅᓇᓯᖓᑕ 
ᑎᑎᕋᖅᑕᐅᓯᒪᓂᖓᓄᑦ, ᐊᑐᖅᑐᐊᕐᓂᖓᓄᑦ ᐅᕝᕙᓘᓐᓃᑦ ᓇᖕᒥᓂᖃᖅᑎᐅᓂᖓᓄᑦ ᐃᒡᓗᕐᔪᐊᒥᒃ ᓇᓗᓇᐃᒃᑯᑕᖏᓂᒃ. ᐱᔨᑦᑎᕋᕐᕕᐅᔪᑦ 
ᑎᒥᖁᑎᐅᔪᓄᑦ ᑐᓴᒐᒃᓴᖁᑎᐅᔪᓂᒃ ᑐᓂᓯᓯᒪᔭᕆᐊᖃᖅᑎᑕᐅᕗᑦ ᓱᓕᑦᑎᐊᖅᑐᓂᒃ, ᐃᓗᐃᒃᑲᐅᔪᓂᒃ, ᐊᒻᒪᓗ ᑕᒻᒫᔭᖅᓯᒪᖖᒋᑦᑐᓂᒃ. QEC-ᑯᑦ 
ᐱᔪᓐᓇᐅᑎᖃᖅᑎᑕᐅᒻᒪᑕ ᕿᐱᓗᒍᓐᓇᕐᓂᕐᒥᒃ ᐱᔨᑦᑎᕋᖅᑎᐅᒋᐊᒥᓐᓄᑦ ᑕᐃᓐᓇ ᑐᒃᓯᕋᖅᓯᒪᔪᖅ ᑐᓂᓯᓯᒪᔪᓐᓇᖖᒋᑉᐸᑦ ᑐᓴᒐᒃᓴᖁᑎᓂᒃ 
ᑐᒃᓯᕋᖅᑕᐅᓯᒪᔪᓂᒃ.  



 

ᐊᖏᖅᑕᐅᔪᖅ: ᐊᐃᕆᓕ 1, 2026 ᒪᒃᐱᕋᖓ 10 

 
 ᐱᔨᑦᑎᕋᕐᓂᐅᔪᓄᑦ ᑕᐃᒃᑯᓄᖓ ᐊᐅᓚᔪᓐᓇᐅᑎᔅᓴᓂᒃ ᐊᔾᔨᒋᖖᒋᑕᖏᓂᒃ ᐃᓪᓕᕆᓯᒪᔭᕆᐊᓕᓐᓄᑦ ᐅᕝᕙᓘᓐᓃᑦ ᓯᐊᒻᒪᒃᑎᕆᔾᔪᑎᔅᓴᒃᑲᓐᓂᕐᓂᒃ 

ᐃᓚᓯᒪᔭᕆᐊᓕᓐᓄᑦ, ᐅᕝᕙᓘᓐᓃᑦ ᐊᖏᔪᐊᓗᓐᓂᒃ ᓯᐊᒻᒪᖅᑎᕆᔾᔪᑎᖃᕐᓗᑎᒃ ᐱᓕᕆᓂᖅᑕᖃᕆᐊᖃᖅᐸᑦ, ᐅᑭᐅᒥᒃ ᐊᑕᐅᓯᕐᒥᒃ ᓯᕗᕐᒐᓂ 
ᑐᓴᖅᑎᑦᑎᕙᒌᖅᓯᒪᔭᕆᐊᖃᕋᔭᖅᑐᑦ ᑎᒥᖁᑎᒋᔭᐅᔪᓂᒃ ᐸᕐᓇᐅᑎᒋᔭᐅᓯᒪᓕᕈᓐᓇᖁᓪᓗᒋᑦ ᐊᒻᒪᓗ ᑐᒃᓯᕋᐅᑎᒋᔭᐅᓯᒪᔪᑦ 
ᐱᓕᕆᐊᖑᕙᓪᓕᐊᓕᕈᓐᓇᖁᓪᓗᒋᑦ. ᓯᕗᓂᐊᒍᑦ ᑐᓴᖅᑎᑦᑎᓯᒪᖖᒋᑉᐸᑕ ᑭᖑᕙᖅᓯᒪᓕᕈᑕᐅᔪᓐᓇᕐᒪᑦ ᐊᑦᑕᑕᖅᓯᒪᓕᕐᕕᔅᓴᖓ ᐅᕝᕙᓘᓐᓃᑦ 
ᓯᐊᒻᒪᒃᑎᕆᔾᔪᑎᔅᓴᐃᑦ ᐱᔭᕇᖅᑕᐅᓯᒪᔪᓐᓇᐃᓕᓗᑎᒃ.  

 
 ᐃᓚᖏᓄᓪᓕ ᓄᑖᓂᒃ ᐅᕝᕙᓘᓐᓃᑦ ᓄᑕᐅᓕᕆᐊᖅᑎᑕᐅᓯᒪᓪᓗᑎᒃ ᐃᑯᒪᖁᑎᔅᓴᖃᕈᑎᓂᒃ ᐱᑎᑕᐅᓯᒪᔭᕆᐊᖃᕐᓂᕐᓄᑦ, ᑕᐃᓐᓇ 

ᐱᔨᑦᑎᕋᕐᕕᐅᔪᖅ ᐱᓕᕆᐊᒃᓴᖃᖅᑎᑕᐅᓯᒪᕗᖅ ᐱᓯᒪᓕᖅᑎᐅᓂᐊᕐᓗᓂ ᓴᓇᕕᐅᔭᓂᒃ ᐃᑯᒻᒪᖁᑎᔅᓴᓂᒃ ᐃᓕᐅᖅᑲᐃᔪᓐᓇᐅᑎᑖᕐᓂᕐᒧᑦ ᐊᒻᒪᓗ 
ᖃᐅᔨᓴᖅᑕᐅᓯᒪᓕᕋᔭᕐᓂᖏᓄᑦ ᓄᓇᕗᒻᒥ ᒐᕙᒪᒃᑯᓐᓂ, ᐃᑯᒻᒪᖁᑎᔅᓴᓕᕆᔨᒃᑯᖏᓄᑦ.  

 
4.2 ᐅᑎᖅᑐᔅᓴᐃᑦ ᐊᒻᒪᓗ ᐊᑭᓖᔅᓴᐅᓕᖅᐸᑦᑐᑦ:  
 ᑐᒃᓯᕋᖅᑎᐅᔪᖅ ᐅᕝᕙᓘᓐᓃᑦ ᐱᔨᑦᑎᕋᕐᕕᐅᔪᖅ ᒪᓕᓪᓗᒋᑦ ᒪᓕᒃᑕᐅᔭᕆᐊᓖᑦ ᖃᓄᐃᓕᖓᖁᔨᔾᔪᑎᖏᓂᓗ ᐅᖃᖅᑕᐅᓯᒪᔪᓂᑦ 

ᐊᑭᓖᕙᒌᖅᓯᒪᔭᕆᐊᖃᖅᑎᑕᐅᑉᐸᑦ ᐅᑎᖅᑎᑕᐅᔪᔅᓴᐅᓂᐊᖅᑐᓂᒃ ᐅᕝᕙᓘᓐᓃᑦ TMI-ᓄᑦ ᐱᓕᕆᐊᖃᕐᓂᐅᓂᐊᖅᑐᓄᑦ, ᐊᑭᓖᕙᒌᕈᑎᖏᑦ 
ᐃᓗᐃᒃᑲᐅᓗᒋᑦ ᐊᑭᓕᕆᐊᖃᕋᔭᖅᑕᖏᑦ, ᐱᓕᕆᐊᖑᑲᐃᓐᓇᕐᓂᐊᖅᑐᑉ ᓯᕗᕐᒐᓂ ᐊᒻᒪᓗ ᐊᑐᖅᑕᐅᓇᔭᖅᑐᑎᒃ ᐱᓕᕆᐊᖑᔪᒧᑦ 
ᑮᓇᐅᔭᖅᑐᕐᓂᐅᔪᓄᑦ ᓲᕐᓗ ᐅᖃᐅᓯᐅᓯᒪᒻᒪᑕ ᐱᓕᕆᐊᔅᓴᐃᑦ C-ᖓᓂ. - 

 
4.3 ᐱᔨᑦᑎᕋᕐᕕᐅᓕᕐᓂᐊᕐᓂᖓᓄᑦ ᐋᖅᑭᔅᓱᐃᓂᖅ:  
 ᑎᒥᖁᑎᒋᔭᐅᔪᑦ ᓴᕕᒐᐅᔭᓕᕆᔨᖃᖖᒋᑉᐸᑕ ᓄᓇᓕᒋᔭᐅᔪᒥ, ᐱᔨᑦᑎᕋᕐᕕᖃᓕᕐᓂᐊᕐᓂᕐᒧᑦ ᐊᑦᑕᑕᖅᑎᑦᑎᓯᒪᓕᕐᓂᕐᒧᑦ ᐱᓕᕆᐊᖑᔪᑦ 

ᐱᓕᕆᐊᕆᔭᐅᓇᔭᕐᒪᑕ ᑎᒥᖁᑎᒋᔭᐅᔪᑦ ᑎᑭᓯᒪᓕᕐᒥᒃᐸᑕ ᖃᐅᔨᒋᐊᖅᓯᒪᓗᑎᒃ ᓄᓇᓕᐅᔪᒥ ᓴᕕᒐᐅᔭᖁᑎᐅᔪᓂᒃ ᒪᓕᒃᑎᑕᐅᓯᒪᓗᑎᒃ 
ᑎᒥᖁᑎᒋᔭᐅᔪᑦ ᐊᖏᖅᓯᒪᓕᓚᐅᕐᓂᖓᑕ ᐅᓪᓗᖓᓂᑦ ᐱᔨᑦᑎᕋᕐᕕᖃᕐᓂᕐᒧᑦ ᐊᑦᑕᑕᖅᓯᒪᓕᖅᑎᑦᑎᔪᒫᕐᓂᕐᒥᓐᓂᑦ.  
 

 ᐱᔨᑦᑎᕋᕐᕕᐅᓕᕈᒪᔪᖅ ᐊᑦᑕᑕᖅᓯᒪᓕᕐᕕᔅᓴᖓᑕ ᓯᕗᕐᒐᓂ ᐊᑦᑕᑕᖅᓯᒪᓕᖁᔨᓐᓂᖅᐸᑦ ᑎᒥᖁᑎᒋᔭᐅᔪᑦ ᓄᓇᓕᐅᔪᒥ 
ᖃᐅᔨᓴᐃᒋᐊᕐᓯᒪᕝᕕᔅᓴᖓᑕ, ᑕᐃᓐᓇ ᐱᔨᑦᑎᕋᕐᕕᐅᔪᒪᔪᖅ ᐊᑎᓕᐅᕆᖁᔭᐅᓕᕋᔭᕐᑐᖅ TMI-ᓂᒃ ᐊᑭᒋᓇᔭᖅᑕᖏᓄᑦ ᓯᕗᕐᒐᓂ 
ᐱᓕᕆᓂᖃᖅᑎᑦᑎᓂᕐᒧᑦ, ᒪᓕᒃᑎᑕᐅᓗᑎᒃ ᑎᒥᖁᑎᒋᔭᐅᔪᑦ ᐊᑭᒋᓇᔭᖅᑕᖓᓄᑦ ᓇᓚᐅᑦᑖᕈᑎᒋᓯᒪᔭᖏᓄᑦ, ᐊᑦᑕᑕᖅᓯᒪᓕᖅᑎᑦᑎᓂᐊᕐᓂᕐᒧᑦ 
ᓯᕗᕐᒐᓂ, ᐊᒻᒪᓗ ᐊᑭᓖᔭᕆᐊᖃᕋᔭᕆᓪᓗᓂ TMI-ᓄᑦ ᐊᑭᓖᕙᒌᖅᑕᐅᒋᐊᓕᖁᑎᓂᒃ ᐱᓕᕆᐊᖃᓕᕐᕕᔅᓴᖏᑕ ᓯᕗᕐᒐᓂ ᐃᓱᒪᒋᓗᒋᑦ 
ᐱᔨᑦᑎᕋᕈᑎᓂᒃ ᐊᑦᑕᑕᖅᓯᒪᓕᖅᑎᑦᑎᒍᑎᔅᓴᖏᑕ ᑎᒥᖁᑎᒋᔭᐅᔪᓂᑦ. ᐱᓕᕆᐊᖑᔪᔅᓴᑦ ᐱᔭᕇᖅᑕᐅᓯᒪᓕᖅᐸᑕ, ᑎᒥᖁᑎᒋᔭᐅᔪᑦ 
ᐋᖅᑮᒋᐊᓕᕋᔭᖅᑐᑦ ᐋᖅᑮᒋᐊᖃᕐᓂᕈᑎᒃ TMI-ᒋᔭᐅᓕᓚᐅᖅᑐᓂᒃ ᓇᓗᓇᐃᖅᑕᐅᓯᒪᓕᖁᓪᓗᒋᑦ ᑎᒥᖁᑎᐅᔪᑦ ᖃᔅᓯᓪᓚᑦᑖᑐᖅᑐᒋᑦ 
ᐱᓕᕆᐊᖃᓚᐅᕐᓂᖏᓂᒃ. ᐱᔨᑦᑎᕋᕐᕕᐅᔪᖅ ᑕᐃᒪᓕ ᐊᑭᓕᐅᑎᔅᓴᒃᑲᓐᓂᕐᓂᒃ ᐊᑭᓖᑎᑕᐅᓕᕋᔭᖅᑐᓂ ᒪᓕᒃᓗᒋᑦ ᑕᐃᒃᑯᐊ TMI-ᖑᔪᑦ, 
ᐅᕝᕙᓘᓐᓃᑦ ᑎᒥᖁᑎᒋᔭᐅᔪᑦ ᐅᑎᖅᑎᑦᑎᓕᕋᔭᖅᑐᑎᒃ ᐊᑐᖅᑕᐅᓚᐅᖖᒋᑦᑐᓂᒃ ᐱᓕᕆᐊᖃᕐᓂᕐᒥᓐᓂ ᐱᔨᑦᑎᕋᕐᕕᐅᓚᐅᖅᑐᒧᑦ, 
ᐅᑎᖅᑎᕝᕕᐅᔭᕆᐊᖃᕐᓂᖅᐸᑦ. ᑎᒥᖁᑎᒋᔭᐅᔪᑦ ᐱᔨᑦᑎᕋᕐᓂᖃᓕᕐᓂᐊᖖᒋᑦᑐᑦ ᑕᒪᕐᒥᒃ ᐊᑭᓖᔅᓴᕆᔭᐅᔪᐃᑦ ᑎᒥᖁᑎᐅᔪᓄᑦ ᒪᓕᓪᓗᒋᑦ TMI-
ᖑᔪᑦ ᐊᑭᓕᖅᑕᐅᓯᒪᓕᓚᐅᖅᑳᕐᑎᓐᓇᒋᑦ.  

 
4.4 ᐊᑯᓃᖖᒋᑦᑐᒧᑦ ᐱᔨᑦᑎᕋᖅᑎᐅᕙᓐᓂᖅ ᐊᒻᒪᓗ ᐊᑯᓃᖖᒋᑦᑐᒧᑦ ᓴᓇᓂᖃᖅᑎᓪᓗᒍ ᐱᔨᑦᑎᕋᖅᑎᐅᕙᓐᓂᖅ:  
 ᑐᒃᓯᕋᖅᓯᒪᔪᖅ ᐊᑯᓃᖖᒋᑦᑐᒧᑦ ᐱᔨᑦᑎᕋᕐᕕᐅᔪᒪᓐᓂᖅᐸᑦ ᐅᕝᕙᓘᓐᓃᑦ ᐊᑯᓃᖖᒋᑦᑐᒧᑦ ᓴᓇᓂᖃᖅᑎᓪᓗᒍ ᐱᔨᑦᑎᕋᕐᕕᐅᔪᒪᓗᓂ, ᐅᕝᕙᓘᓐᓃᑦ 

ᑎᒥᖁᑎᒋᔭᐅᔪᑦ ᐃᓱᒪᖅᓱᕐᓗᑎᒃ, ᐃᓱᒪᒃᐸᑕ ᐱᔨᑦᑎᕋᕐᕕᐅᔪᒪᓂᖓ ᑐᒃᓯᕋᖅᑑᑉ ᐊᑯᓃᖖᒋᑦ…ᑑ…ᓗᒍ ᐱᔨᑦᑎᕋᕐᓂᕆᓇᔭᕋᒥᔾᔪᒃ ᐅ-ᕙᓘᓐᓃᑦ 
ᐊᑯᓃᖖᒋᑦᑐᒧᑦ ᓴᓇᓂᖃᖅᑎᓪᓗᒋᑦ ᐱᔨᑦᑎᕋᕐᓂᖃᕋᔭᕐᓂᕐᒥᓐᓂᒃ, ᑕᐃᒪᓕ ᑐᒃᓯᕋᖅᓯᒪᔪᖅ, ᑎᒥᖁᑎᒋᔭᐅᔪᑦ ᐱᓕᕆᓂᖃᓕᖅᑳᕐᑎᓐᓇᒋᑦ, 
ᐊᑭᓖᔭᕆᐊᖃᖅᑎᑕᐅᓇᔭᕐᑐᖅ ᑲᑎᓪᓗᒋᑦ ᓇᓚᐅᑦᑖᖅᑕᐅᓯᒪᓪᓗᑎᒃ ᐃᓕᐅᖅᑲᐃᓂᖏᓄᑦ ᐊᒻᒪᓗ ᐲᖅᑎᕆᓕᕋᔭᕐᓂᖏᓄᑦ 
ᓴᓇᕐᕈᑎᒋᓚᐅᖅᑕᒥᓐᓂᒃ ᐊᑭᒋᓇᔭᖅᑕᖏᓂᒃ ᓯᕗᕐᒐᓂ, ᐃᓚᖃᕐᓗᒋᑦ ᐊᑭᒋᔭᐅᓕᕋᔭᖅᑐᓄᑦ ᐅᑎᖅᑎᑕᐅᔪᓐᓇᖅᑑᒐᓂᒃ ᐱᖁᑎᐅᓚᐅᖅᑐᓄᑦ 
ᐊᑭᒋᔭᐅᓚᐅᖅᑐᓂᒃ ᒪᑯᓂᖓ ᓲᕐᓗ:  
ᐃ) ᑕᐃᒪ ᑐᒃᓯᕋᖅᑎᐅᔪᖅ ᑐᓂᓯᓯᒪᓕᖅᐸᑦ ᑐᒃᓯᕋᕈᑎᒥᓂᒃ ᐱᔨᑦᑎᕋᕐᕕᐅᓕᕈᒪᓗᓂ, ᑖᓐᓇ ᑐᒃᓯᕋᖅᓯᒪᔪᖅ ᐊᑎᓕᐅᕆᔭᕆᐊᖃᕐᑎᑕᐅᓂᐊᕐᑐᖅ 

TMI-ᓂᒃ ᐊᒻᒪᓗ ᑐᓂᓯᓯᒪᓗᓂ TMI-ᓄᑦ ᐊᑭᓕᖅᐸᒌᒍᑎᒋᓂᐊᖅᑕᒥᓂᒃ.  
 

ᐅ) ᐃᓱᓕᑎᑕᐅᓯᒪᓕᖅᑎᓪᓗᒍ ᐱᔨᑦᑎᕋᕐᕕᐅᓚᐅᕐᓂᓂ ᑖᓐᓇ ᐱᔨᑦᑎᕋᕐᕕᐅᓚᐅᕐᑐᖅ ᐅᑎᖅᑎᕝᕕᐅᓕᕋᔭᕐᑐᖅ ᐅᕝᕙᓘᓐᓃᑦ 
ᐅᖓᑖᓄᐊᕈᑎᖏᓂᒃ ᐊᑭᒋᓂᐊᓚᐅᖅᑕᖏᑕ ᐊᑭᓖᔅᓴᓂᒃ ᑐᓂᔭᐅᓕᕋᔭᖅᑐᓂ ᐋᖅᑭᒋᐊᕈᑎᖏᓄᑦ TMI-ᓂᒃ 
ᐊᑭᓖᕙᒌᕈᑎᒋᓚᐅᖅᑕᖏᓄᑦ ᐊᒻᒪᓗ ᐊᑭᒋᔭᐅᓪᓚᑦᑖᓚᐅᖅᑐᓄᑦ ᓴᓇᓂᕐᒥ ᑲᑎᑕᐅᓯᒪᓕᓚᐅᖅᑐᓄᑦ, ᐃᓚᖃᕐᓗᒋᑦ 
ᐅᑎᖅᑎᑕᐅᔪᓐᓇᕋᑎᒃ ᐱᖁᑎᓄᑦ ᐊᑐᖅᑕᐅᓚᐅᖅᑐᓄᑦ, ᐊᒻᒪᓗ ᐲᔭᐃᓂᕐᒧᑦ ᐊᑭᐅᓇᔭᕋᓱᒋᔭᐅᓯᒪᔪᓂᒃ ᑎᒥᖁᑎᒋᔭᐅᔪᓂᑦ.  

ᐊ) ᑎᒥᖁᑎᒋᔭᐅᔪᑦ ᐱᖁᑎᖏᓂᒃ ᐲᔭᐃᓯᒪᓕᓚᐅᖅᑎᓪᓗᒋᑦ ᐱᔨᑦᑎᕋᕐᕕᐅᓕᕈᓐᓇᖁᓪᓗᒍ ᑐᒃᓯᕋᕈᑎᖃᖅᓯᒪᓚᐅᕐᑐᖅ, ᑖᓐᓇ ᐱᔨᑦᑎᕋᕐᕕᐅᔪᖅ 
ᐅᑎᖅᑎᑦᓯᕝᕕᐅᓕᕋᔭᕐᑐᖅ ᐊᒥᐊᒃᑯᖏᓂᒃ ᐅᕝᕙᓘᓐᓃᑦ ᐊᑭᒋᔭᐅᓂᐊᓚᐅᖅᑐᓄᑦ ᐃᓚᒋᐊᕈᑎᐅᓯᒪᓕᓚᐅᖅᑐᓂᑦ ᐊᒥᐊᒃᑯᒋᔭᖏᓂᒃ 
ᓇᓚᐅᑦᑖᖅᑕᐅᓚᐅᖅᑐᓂᑦ ᐊᒻᒪᓗ ᑎᒥᖁᑎᐅᔪᑦ ᐱᖁᑎᒥᓐᓂᒃ (ᓴᓇᕐᕈᑎᒥᓐᓂᒃ) ᐲᔭᐃᓂᖏᓂᓄᑦ ᐊᑭᒋᔭᐅᓪᓚᑦᑖᓚᐅᖅᑐᓂᑦ.  

 
4.5 ᐊᑦᑕᑕᖅᓯᒪᓕᕈᑎᒋᔭᐅᔪᑦ ᕿᐱᓗᒃᑕᐅᕙᓐᓂᖏᑦ:  
 ᑎᒥᖁᑎᒋᔭᐅᔪᑦ ᐱᔪᒪᒍᑎᒃ, ᐃᓱᒪᒋᓯᒪᔭᑎᒃ ᒪᓕᓪᓗᒋᑦ, ᖃᓄᐃᑦᑐᑐᐃᓐᓇᓂᒃ ᐱᔨᑦᑎᕋᕐᕕᐅᓕᕈᒪᓂᕐᓂᒃ ᕿᐱᓗᖑᓐᓇᕐᓂᖃᖅᑎᑕᐅᕗᑦ 

ᐃᒪᓐᓇᐃᑦᑑᒃᐸᑦ:  
 ᐃ) ᖃᓄᐃᑦᑐᓂᒃ ᐱᔨᑦᑎᕋᖅᑕᐅᔪᒪᓪᓗᑎᒃ ᑐᒃᓯᕋᐅᑕᐅᓯᒪᔪᒥᒃ ᐊᑐᐃᓐᓇᐅᑎᑦᑎᖖᒋᒃᑯᑎᒃ (ᐱᔨᑦᑎᕋᕈᑎᒋᕙᖖᒋᒃᑯᓂᔾᔪᒃ) 

ᐅᕝᕙᓘᓐᓃᑦ ᐱᔨᑦᑎᕋᕈᑎᐅᕙᒃᑲᓗᐊᖅᑐᓂ ᑎᒥᖁᑎᐅᔪᓂᑦ ᓄᓇᓕᒋᔭᐅᔪᒥ;  
 

 ᐅ) ᑕᐃᓐᓇ ᑐᒃᓯᕋᕈᑎᖃᓚᐅᕐᑐᖅ ᐅᕝᕙᓘᓐᓃᑦ ᐱᔨᑦᑎᕋᕐᕕᐅᔪᖅ ᒫᓐᓇᐅᔪᒥ ᑕᒪᐃᓂᒃ ᐱᔪᓐᓇᐅᑎᒋᔭᐅᔭᕆᐊᓕᓐᓂᒃ 
ᐅᕝᕙᓘᓐᓃᑦ ᐊᖏᖅᑕᐅᓯᒪᔾᔪᑎᓂᒃ ᐊᑐᓕᖅᑎᑦᑎᓯᒪᓐᓂᖖᒋᑉᐸᑦ ᑕᐃᒪᐅᔭᕆᐊᖃᖅᑎᑕᐅᓯᒪᑎᓪᓗᒋᑦ 
ᐊᑦᑕᑕᖅᑎᑕᐅᓯᒪᓕᕋᔭᕐᓂᖓᓄᑦ;  

 
 ᐊ) ᑎᒥᖁᑎᒋᔭᐅᔪᑦ ᐃᓱᒪᓕᐅᖅᓯᒪᓕᖅᐸᑕ ᐃᓱᒪᒋᓯᒪᔭᑎᒃ ᒪᓕᒡᓗᓂᔾᔪᒃ ᑕᐃᓐᓇ ᑐᒃᓯᕋᖅᓯᒪᔪᖅ ᐊᑭᓕᖅᑐᐃᔪᓐᓇᕋᔭᕐᓂᖓ 

ᖃᐅᔨᒪᔭᐅᖖᒋᑉᐸᑦ, ᐅᕝᕙᓘᓐᓃᑦ ᑐᒃᓯᕋᐅᑎᖃᖅᓯᒪᔪᖅ ᑎᒥᖁᑎᐅᔪᓄᑦ ᐱᔨᑦᑎᕋᕐᕕᐅᓚᐅᖅᓯᒪᓂᕐᒥᓄᑦ ᐊᑭᓖᒃᓴᖃᖅᑐᐃᓐᓇᖅᐸᑦ;  
 ᐱ) ᑐᒃᓯᕋᖅᓯᒪᔪᖅ ᐊᑭᓕᖅᐸᒌᒋᐊᖃᖅᑕᒥᓂᒃ ᐊᑭᓖᓯᒪᖖᒋᑉᐸᑦ;  
 ᐳ) ᑎᒥᖁᑎᒋᔭᐅᔪᑦ ᐃᓛᒃᑰᖓᑎᑕᐅᔪᓂᒃ ᐱᓕᕆᔪᓐᓇᐅᑎᖃᕐᓗᑎᒃ ᐱᓕᕆᓂᖃᕆᐊᖃᖅᐸᑕ ᐱᔾᔪᑎᒋᓪᓗᒍ 

ᐱᔨᑦᑎᕋᓕᕈᑎᒋᓂᐊᖅᑕᖓᑦ ᐊᔾᔨᒋᔭᐅᔫᓂᐊᖖᒋᒻᒪᑦ;  
 
 ᐸ) ᑎᒥᖁᑎᐅᔪᓄᑦ ᑐᒃᓯᕋᖅᓯᒪᔫᑉ ᓴᖅᑭᑕᖏᑦ ᐱᔨᑦᑎᕋᕐᕕᐅᓕᕈᒪᔾᔪᑎᒋᓪᓗᓂᒋᑦ, ᐃᓱᒪᒋᓕᖅᓯᒪᔭᖏᑦ ᑎᒥᖁᑎᒋᔭᐅᔪᑦ ᒪᓕᓪᓗᒋᑦ, 

ᐱᕋᔭᒍᑕᐅᔪᒪᒻᒪᑕ ᐅᕝᕙᓘᓐᓃᑦ ᐃᔨᕋᖅᑐᕈᑕᐅᔪᒪᒻᒪᑕ; ᐅᕝᕙᓘᓐᓃᑦ  
 
 ᑎ) ᑕᐃᓐᓇ ᑐᒃᓯᕋᖅᓯᒪᔪᖅ ᐊᐱᕆᔭᐅᓯᒪᒐᓗᐊᖅᑐᓂ ᑎᒥᖁᑎᒋᔭᐅᔪᓂᑦ, ᐊᑎᓕᐅᖅᑕᐅᓯᒪᔪᓂᒃ ᐱᔨᑦᑎᕋᕐᕕᐅᔪᒪᓂᕐᒥᓄᑦ 

ᑐᒃᓯᕋᐅᑎᓂᒃ ᑐᓂᓯᓯᒪᓕᓚᐅᖖᒋᒻᒪᑦ, ᐅᕝᕙᓘᓐᓃᑦ ᑖᒃᑯᓂᖓ ᑎᑎᕋᖅᓯᒪᔪᖁᑎᓂᒃ ᐊᑎᓕᐅᕆᔪᒪᖖᒋᓯᒪᒻᒪᑦ;  
 
 ᑐ) ᑐᒃᓯᕋᕐᓯᒪᔪᖅ ᓈᒻᒪᒃᑐᓂᒃ ᑐᓴᒐᒃᓴᖁᑎᓂᒃ ᑎᒥᖁᑎᐅᔪᓂᑦ ᐱᔭᐅᓯᒪᓕᕈᒪᓚᐅᖅᑐᓂᒃ ᑐᓂᓯᓯᒪᓕᓚᐅᖖᒋᒻᒪᑦ.  
 

5.0 ᐱᔨᑦᑎᕋᕐᕕᐅᓂᕐᒧᑦ ᐊᑭᒋᔭᐅᕙᑦᑐᑦ  
 
5.1 ᐊᑦᑕᑕᖅᓯᒪᓕᕈᑎᓄᑦ ᐊᑭᓕᐅᑕᐅᕙᑦᑐᑦ:  
 ᓄᑖᖑᓪᓗᓂ ᐅᕝᕙᓘᓐᓃᑦ ᐱᔭᐅᓯᒪᓕᕇᖅᑐᕕᓂᐅᓪᓗᓂ ᐊᑦᑕᑕᖅᓯᒪᔪᖃᓕᖅᑎᑕᐅᓗᓂ ᐱᔨᑦᑎᕋᐅᑎᓄᑦ, ᑕᐃᓐᓇ ᐱᔨᑦᑎᕋᕐᕕᐅᔪᖅ 

ᐊᑭᓖᔭᕆᐊᖃᖅᑎᑕᐅᕙᓐᓂᐊᖅᐳᖅ ᐅᑎᖅᑎᑕᐅᔪᓐᓇᕋᑎᒃ ᐊᑦᑕᑕᖅᓯᒪᓕᕈᑎᓄᑦ ᐊᑭᒋᔭᐅᕙᑦᑐᓂᒃ ᒪᓕᒃᓗᒋᑦ ᐱᓕᕆᐊᔅᓴᐃᑦ C-ᒥ 
ᐅᖃᖅᑕᐅᓯᒪᔪᑦ ᑖᒃᑯᓄᖓ ᐃᓕᔭᐅᓯᒪᖃᑕᐅᔪᓃᑦᑐᑦ.  

 
 ᑎᒥᖁᑎᒋᔭᐅᔪᑦ ᐊᖏᖅᓯᒪᑉᐸᑕ ᐊᑦᑕᑕᖅᓯᒪᓕᖅᑎᑦᑎᔪᓐᓇᕐᓂᕐᒧᑦ ᐊᓯᐊᒎᖅᑎᑕᐅᓯᒪᓪᓗᑎᒃ ᑎᒥᖁᑎᒋᔭᐅᔪᑦ ᐱᓕᕆᐊᖃᕈᓯᕆᕙᑦᑕᖏᓂᑦ, 

ᑖᒃᑯᐊ ᑎᒥᖁᑎᒋᔭᐅᔪᑦ ᐊᑭᓖᑎᑦᑎᓂᖃᕈᓐᓇᖅᑎᑕᐅᕗᑦ TMI-ᓂᒃ ᐃᓚᒋᐊᕈᑎᐅᓗᑎᒃ ᖃᔅᓯᑐᕋᔭᕐᓂᐅᔪᓄᑦ ᐅᖃᖅᑕᐅᓯᒪᔪᓂᑦ 
ᐱᓕᕆᐊᔅᓴᐃᑦ C-ᖓᓂ (ᑖᒃᑯᓄᖓ ᐃᓕᔭᐅᖃᑕᐅᓯᒪᔪᓂ) ᐊᑦᑕᑕᖅᑎᑦᑎᓂᕐᒧᑦ ᐊᑭᒋᔭᐅᔪᓄᑦ, ᑭᓯᐊᓂᓗ ᖃᖓᑐᐃᓐᓇᖅ ᑎᒥᖁᑎᒋᔭᐅᔪᑦ 
ᐅᖓᑖᓄᐊᖅᑎᑦᑎᓗᑎᒃ ᑎᒥᖁᑎᒋᔭᐅᔪᑦ ᖃᔅᓯᑐᓪᓚᑦᑖᕐᓯᒪᓂᖏᓂᑦ ᐊᑦᑕᑕᖅᓯᒪᓕᖅᑎᑦᑎᓚᐅᕐᓂᕐᒥᓐᓂ ᐊᑭᓖᔭᕆᐊᖃᖅᑎᑦᑎᕙᓐᓂᐊᕋᑎᒃ. 
ᐊᑦᑕᑕᖅᓯᒪᓕᕈᑎᓄᑦ ᐊᑭᓕᐅᑕᐅᕙᑦᑐᑦ ᐃᓕᔭᐅᕙᓐᓂᐊᖅᐳᑦ ᐱᔨᑦᑎᕋᕐᕕᐅᔪᑉ ᓯᕗᓪᓕᖅᐹᒥᒃ ᐊᑭᓖᔅᓴᖏᓂᒃ ᑐᓂᔭᐅᒋᐊᖅᐸᑦ.  

 
 ᐊᑭᓕᖅᑐᐃᔨᓄᑦ ᓇᐅᑦᑎᐅᒪᔪᒃᑯᑦ ᐆᒻᒪᖅᑯᑎᑐᕈᓯᕐᒧᑦ ᐊᖏᖃᑎᒌᒍᑎᖃᖅᐸᑕ ᐊᑦᑕᑕᖅᑎᑕᐅᓂᖅ ᓇᑲᑕᐅᓂᕐᓗ 

ᐊᑭᓕᒐᒃᓴᙳᖅᑎᑕᐅᖃᑦᑕᕐᓂᐊᖅᐳᑦ TMI−ᑯᑦ ᐊᑭᓕᖅᑕᐅᕙᒡᓗᑎᒃ ᑯᐊᐳᕇᓴᒃᑯᑦ ᐊᑭᒋᑎᑕᖏᓐᓄᑦ ᐊᑦᑕᑕᖅᑎᑕᐅᔾᔪᑎᓄᑦ 
ᓇᑲᑕᐅᔾᔪᑎᓄᓪᓗ, ᑭᓯᐊᓂ ᖃᓄᑐᐃᓐᓇᖅ ᑯᐊᐳᕇᓴᒃᑯᑦ ᐊᑭᓕᒐᒃᓴᖅᑖᖅᑎᑦᑎᔪᓐᓇᔾᔮᙱᑉᐳᑦ ᖄᒃᑲᓐᓂᐊᒍᑦ ᑯᐊᐳᕇᓴᒃᑯᑦ 
ᐊᑭᓪᓚᑦᑖᕆᑎᑖᓄᑦ ᐊᑦᑕᑕᖅᑎᑦᑎᒃᑲᓐᓂᕐᓂᐊᕐᓗᑎᒃ. ᐊᑦᑕᑕᖅᑎᑕᐅᓂᕐᒧᑦ ᐊᑮᑦ ᐃᓚᓕᐅᑎᓯᒪᖃᑦᑕᕐᓂᐊᖅᑐᑦ ᐊᑭᓕᖅᓱᐃᔨᐅᑉ 
ᓯᕗᓪᓕᖅᐹᒥᑦ ᐊᑭᓕᒐᒃᓴᖏᓐᓂᑦ. ᐊᑦᑕᑕᖅᑎᑕᐅᓂᕐᒧᑦ ᓇᑲᑕᐅᓂᕐᒧᓪᓗ ᐊᑭᓕᒐᒃᓴᒥᒃ ᐊᑐᕈᓐᓇᕐᓂᐊᖅᐳᖅ ᑕᒪᓐᓇ ᓇᐅᑦᑎᐅᒪᔪᓄᑦ 
ᐱᔨᑦᑎᕋᕐᓂᕐᒧᑦ ᐊᑐᓕᖅᑎᑕᐅᕌᓪᓚᒃᐸᑦ ᐊᑐᕈᓐᓃᖅᑎᑕᐅᕌᓪᓚᒃᐸᓪᓗ. 

5.2 ᐊᐅᓚᔪᓐᓇᐅᑎᓄᑦ ᐊᑦᑕᑕᖅᓯᒪᓕᖅᑎᑦᑎᒃᑲᓐᓂᖅᐸᓐᓂᖅ:  
 ᑎᒥᖁᑎᒋᔭᐅᔪᑦ ᐱᓯᒪᓕᕌᖓᒥᒃ ᑐᒃᓯᕋᐅᑎᓂᒃ ᑕᑕᑎᕆᐊᓕᓐᓂᒃ ᐱᔨᑦᑎᕋᕈᑎᒋᔭᖏᑦ ᓄᒃᑎᖅᑕᐅᖁᓪᓗᒋᑦ ᐅᕝᕙᓘᓐᓃᑦ 

ᐊᑦᑕᑕᖅᓯᒪᓕᒃᑲᓐᓂᖁᓗᒋᑦ ᐱᔨᑦᑎᕋᕐᕕᐅᓂᖏᑦ ᐱᔨᑦᑎᕋᕐᕕᐅᓚᐅᖅᑐᒧᑦ ᑭᐱᔭᐅᓯᒪᓕᓚᐅᖅᑐᑎᒃ ᐱᔨᑦᑎᕋᕐᕕᐅᔪᒧᑦ, 
ᑭᐱᔭᐅᓯᒪᓕᓚᐅᖅᑐᓂᑦ ᑎᒥᖁᑎᒋᔭᐅᔪᓂᑦ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᓕᖅᓯᒪᔪᓂᑦ ᒫᓐᓇᐅᔪᒥ-ᑭᒡᓕᖃᓕᖅᑎᑦᑎᔾᔪᑎᓂᑦ, ᑕᐃᓐᓇ 
ᐱᔨᑦᑎᕋᕐᕕᐅᔪᖅ ᒪᑯᓂᖓ ᐊᑭᓖᔭᕆᐊᖃᖅᑎᑕᐅᕙᓐᓂᐊᕐᐳᖅ:  
ᐃ) ᑕᒪᐃᓂᒃ ᐊᑭᓖᒃᓴᕆᔭᒥᓂᒃ ᑎᒥᖁᑎᐅᔪᓄᑦ, ᐃᓚᖃᖅᑎᑕᐅᓇᔭᖅᑐᓂᒃ, ᐊᑦᑕᑕᖅᓯᒪᓕᒃᑲᓐᓂᖅᑕᐅᒃᐸᑕ 12 ᑕᖅᑮᑦ ᐊᑐᖅᑎᓪᓗᒋᑦ 

ᐃᓗᐊᓂ ᐊᒻᒪᓗ ᐊᑭᓖᒃᓴᕆᔭᖏᑦ ᒪᓕᒃᑎᑕᐅᓚᐅᖅᐸᑕ ᐊᐅᓚᔪᓐᓇᐅᑎᖃᖅᑎᑕᐅᔪᒪᓂᕐᒧᑦ ᐊᑭᒋᔭᐅᕙᑦᑐᓄᑦ 
ᐊᑐᓕᖅᑎᑕᐅᓯᒪᔪᓐᓇᖅᐸᑕ, ᐊᐅᓚᔪᓐᓇᐅᑎᖃᖅᑎᑕᐅᔪᒪᓂᕐᒧᑦ ᐊᑭᒋᔭᐅᕙᑦᑐᑦ ᐊᑐᓕᖅᑎᑕᐅᑲᐅᑎᒋᓇᔭᖅᑐᑎᒃ 
ᑭᐱᔭᐅᓯᒪᓕᕐᓂᐊᓵᕐᓂᖓᓂ ᐊᑐᓂ ᑕᖅᑭᐅᔪᓄᑦ ᐊᑯᓐᓂᖓᓂ ᑭᐱᔭᐅᓯᒪᓕᓚᐅᕐᕕᖓᑕ ᐊᒻᒪᓗ 
ᐊᑦᑕᑕᖅᓯᒪᓕᒃᑲᓐᓂᕐᕕᒋᓚᐅᖅᑕᖓᑕ;  

 
ᐅ) ᐊᑦᑕᑕᖅᓯᒪᓕᖅᑎᑦᑎᒃᑲᓐᓂᕐᒧᑦ ᐊᑭᒋᔭᐅᕙᑦᑐᑦ ᒪᓕᒃᓗᒋᑦ ᐱᓕᕆᐊᔅᓴᐃᑦ C-ᒥ ᐅᖃᖅᑕᐅᓯᒪᔪᑦ ᑖᒃᑯᓄᖓ ᐃᓕᔭᐅᖃᑕᐅᓯᒪᓪᓗᑎᒃ 

ᐊᑦᑕᑕᖅᓯᒪᓕᒃᑲᓐᓂᕐᓂᖓ ᐋᖅᑭᒃᑕᐅᓯᒪᓕᓚᐅᖅᐸᑦ ᑎᒥᖁᑎᒋᔭᐅᔪᑦ ᐱᓕᕆᐊᖃᕐᕕᔅᓴᖓᓐᓂ, ᐅᕝᕙᓘᓐᓃᑦ ᖃᓄᑐᐃᓐᓇᖅ 
ᐊᓯᖏᑎᒍᑦ, ᖃᔅᓯᑐᖃᕋᔭᕐᓂᖏᑦ ᐅᖓᑖᓄᐊᖅᑎᑕᐅᕙᓐᓂᐊᖖᒋᓚᑦ ᐊᑭᒋᓪᓚᑦᑖᓚᐅᖅᑕᖏᓄᑦ ᑎᒥᖁᑎᒋᔭᐅᔪᑦ 
ᐊᑦᑕᑕᖅᓯᒪᓕᖅᑎᑦᑎᓐᑲᓐᓂᕐᓂᖓᓐᓄᑦ; ᐊᒻᒪᓗ  

 
ᐊ) ᐊᑭᓕᖅᐸᒌᑦᑎᑦᑎᔭᕆᐊᖃᖅᐸᓐᓂᖅ ᐊᑦᑕᑕᖅᓯᒪᓕᖅᑎᑕᐅᔪᒪᓂᕐᒧᑦ ᐊᑭᓕᖅᑕᐅᔭᕆᐊᖃᕋᔭᕐᑐᖅ ᒪᓕᒃᓗᒋᑦ ᐅᖃᖅᑕᐅᓯᒪᓂᖏᑦ 

ᐊᕕᒃᑐᖅᓯᒪᓂᖏᑦ 5.7-ᒥ ᐊᒻᒪᓗ 5.8-ᖓᓂ.  
 
 ᐃᑯᒻᒪᖁᑎᓂᒃ ᐊᑐᕐᓂᕐᒧᑦ ᖃᐅᔨᓴᕈᑎᐅᔪᑦ ᑭᐱᔭᐅᓯᒪᓂᖃᓚᐅᕐᓂᖅᐸᑕ 90-ᓄᑦ ᐅᓪᓗᓄᑦ ᐅᖓᑖᓄᓪᓘᓐᓃᑦ, ᑖᒃᑯᐊ ᑎᒥᖁᑎᒋᔭᐅᔪᑦ 

ᐃᓱᒪᖅᓱᕐᓗᑎᒃ ᓴᕕᒐᐅᔭᖁᑎᖏᓂᒃ ᐃᑯᒻᒪᖁᑎᓄᑦ ᖃᐅᔨᓴᐃᓂᖃᖅᑎᑦᑎᔭᕆᐊᖃᕈᓐᓇᖅᑐᑦ ᐱᒋᔭᐅᔪᓂᒃ ᐱᔨᑦᑎᕋᕐᕕᐅᔪᒧᑦ ᓴᓇᕐᕈᑎᖏᓂ 
ᐱᔨᑦᑎᕋᕐᕕᐅᔪᖅ ᑭᓯᒥ ᑮᓇᐅᔭᑎᒍᑦ ᐊᑭᓖᔭᕆᐊᖃᖅᑎᑕᐅᓂᐊᖅᑎᓪᓗᒍ.  

 
5.3 ᐊᑭᒋᔭᐅᕙᑦᑐᑦ ᖁᑦᑎᖕᓂᕆᔭᖏᑕ ᐊᑐᓕᖅᑎᑕᐅᕙᓐᓂᖏᑦ:  
 ᐱᔨᑦᑎᕋᕐᕕᐅᔪᖅ ᐱᔨᑦᑎᕋᕐᕕᐅᓂᕐᒥᓄᑦ ᐊᑭᓖᔭᕆᐊᖃᖅᑎᑕᐅᕙᓐᓂᐊᕐᑐᖅ ᓲᕐᓗ ᐅᖃᖅᑕᐅᓯᒪᒻᒪᑕ ᐊᑭᒋᔭᐅᕙᑦᑐᓄᑦ ᖁᑦᑎᖕᓂᕆᔭᐅᔪᓂ 

ᐱᓕᕆᐊᔅᓴᓂᑦ.  
 
 ᐃᒡᓗᒋᔭᐅᔪᓄᑦ ᐊᖏᕐᕋᕆᔭᐅᓪᓗᑎᒃ ᐊᑭᒋᕙᑦᑕᖏᓄᑦ ᖁᑦᑎᖕᓂᐅᑎᑕᐅᔪᑦ ᐊᑐᓕᖅᑎᑕᐅᔪᓐᓇᖅᑐᑎᒃ ᐱᔨᑦᑎᕋᕐᕕᐅᔪᒥ 

ᐊᑐᓕᖅᑎᑕᐅᕙᓐᓂᐊᖅᐳᑦ ᐊᑯᓃᖖᒋᑦᑐᒧᑦ ᓴᓇᓂᖃᖅᑎᓪᓗᒋᑦ ᐱᔨᑦᑎᕋᕐᓂᕐᓄᑦ ᑕᐃᓐᓇ ᐱᔨᑦᑎᕋᕐᕕᐅᔪᖅ ᓇᖕᒥᓂᖅ ᐃᓛᒃᑰᖓᔪᒥᒃ 
ᐃᒡᓗᕐᔪᐊᓕᐅᖅᑎᓪᓗᒍ ᐊᖏᕐᕋᕆᔭᐅᓂᐊᖅᑐᒥᒃ ᐃᓚᒋᔭᒥᓄᑦ. ᐱᔨᑦᑎᕋᕐᕕᐅᔪᖅ ᐊᑕᐅᓯᐊᑐᐃᓐᓇᕐᓗᓂ ᐱᔨᑦᑎᕋᕐᕕᐅᔪᓐᓇᖅᐸᓐᓂᐊᖅᑐᖅ 
ᐊᑕᐅᑦᓯᒥ ᓄᓇᓕᐅᔪᒥ.  

 
 ᐱᓕᕆᕝᕕᐅᔪᓄᑦ ᑮᓇᐅᔾᔭᒃᓴᓂᖃᖅᑐᑎᒃ (ᐱᔅᓇᓯᓄᑦ ᐊᑭᒋᕙᑦᑕᖏᓄᑦ ᖁᑦᑎᖕᓂᐅᑎᑕᐅᔪᑦ ᐊᑐᓕᖅᑎᑕᐅᔪᓐᓇᖅᑐᑎᒃ ᐱᔨᑦᑎᕋᕐᕕᐅᔪᒥ 

ᐊᑐᓕᖅᑎᑕᐅᕙᓐᓂᐊᖅᐳᑦ ᐊᑭᓃᖖᒋᑦᑐᒧᑦ ᓴᓇᓂᖃᖅᑎᓪᓗᒋᑦ ᐱᔨᑦᑎᕋᕐᓂᕐᓄᑦ ᑳᓐᑐᕌᖃᐅᑎᖃᖅᑎᒧᑦ/ᐱᕙᓪᓕᐊᑎᑦᑎᔨᐅᔪᒧᑦ 
ᐊᖏᕐᕋᕆᔭᐅᓂᐊᕐᓗᑎᒃ ᐃᒡᓗᕐᔪᐊᓕᐅᕐᓂᖏᓄᑦ ᐃᓚᐅᑎᓐᓇᒋᑦ ᑕᐃᔅᓱᒪ ᑳᓐᑐᕌᖃᖅᑎᐅᔪᑉ/ᐱᕙᓪᓕᐊᑎᑦᑎᔨᐅᔪᑉ ᓇᖕᒥᓂᖅ ᐃᓛᒃᑯᑦ 
ᐊᖏᕐᕋᕆᓂᐊᖅᑐᒍ ᐃᒡᓗᕐᔪᐊᓕᐅᕐᓂᖓᑕ.  

 
 ᐱᓕᕆᕝᕕᐅᔪᓄᑦ ᑮᓇᐅᔾᔭᒃᓴᓂᖃᖅᑐᑎᒃ (ᐱᔅᓇᓯᓄᑦ ᐊᑭᒋᕙᑦᑕᖏᓄᑦ ᖁᑦᑎᖕᓂᐅᑎᑕᐅᔪᑦ ᐊᑐᓕᖅᑎᑕᐅᔪᓐᓇᖅᑐᑎᒃ ᐱᔨᑦᑎᕋᕐᕕᐅᔪᒥ 

ᐊᑐᓕᖅᑎᑕᐅᕙᓐᓂᐊᖅᐳᑦ ᐊᑭᓃᖖᒋᑦᑐᒧᑦ ᓴᓇᓂᖃᖅᑎᓪᓗᒋᑦ ᐱᔨᑦᑎᕋᕐᓂᕐᓄᑦ ᐱᔾᔪᑎᖃᖅᑎᓪᓗᒋᑦ ᐊᖏᕐᕋᕆᔭᐅᓂᐊᕋᑎᒃ ᓴᓇᓂᖃᕐᓂᖏᓂ.  
 
5.4 ᐃᑯᒻᒪᖁᑎᓕᕆᔾᔪᑎᓂᒃ ᐃᓕᐅᖅᑲᐃᓂᖅ:  
 ᐃ) ᐊᑐᖅᓯᒪᓂᕐᓄᑦ ᖃᐅᔨᓴᕈᑎᖃᖖᒋᑦᑐᑦ  
 ᐱᔨᑦᑎᕋᕐᓂᐅᔪᖅ ᐃᑯᒻᒪᖁᑎᓕᕆᔾᔪᑎᓄᑦ ᑮᓇᐅᔾᔭᒃᓴᓂᖃᖅᑐᑎᒃ ᐱᓕᕆᕝᕕᐅᔪᑦ ᐱᔨᑦᑎᕋᕐᕕᐅᓂᖏᓂ ᐊᑭᒋᔭᐅᕙᑦᑐᑦ ᖁᑦᑎᖕᓂᕆᔭᖏᑦ 

ᐊᑐᓕᖅᑎᑕᐅᕙᓐᓂᐊᖅᐳᑦ ᐱᔨᑦᑎᕋᕐᑯᓐᓂ ᐊᑕᐃᓐᓇᖅᑐᒥᒃ ᐃᑯᒻᒪᖁᑎᓕᕆᔾᔪᑎᑦ ᐊᑐᖅᑕᐅᓂᖃᖅᐸᑕ ᖁᑦᑎᖕᓂᖅᐹᖑᑎᓪᓗᒍ 
ᐊᑐᖅᐸᓪᓕᐊᓂᖓᑦ.  

 
ᐊ) ᐊᑐᖅᓯᒪᓂᕐᓄᑦ ᖃᐅᔨᓴᕈᑎᖃᖅᑐᑦ  

 ᐱᔨᑦᑎᕋᕐᕕᐅᔪᖅ ᑐᒃᓯᕋᖅᓯᒪᓐᓂᖅᐸᑦ ᐊᒻᒪᓗ ᐊᑭᓖᑎᓪᓗᒍ ᓇᖕᒥᓂᖅ, ᐊᒻᒪᓗ ᑕᐃᓐᓇ ᑐᒃᓯᕋᖅᑎᐅᔪᖅ ᐃᓕᓯᓯᒪᓕᐊᓂᒃᑎᓪᓗᒍ ᑲᓇᑕᒥ 

ᐋᓐᓂᖅᑕᐃᓕᒪᔾᔪᑎᓕᕆᔨᒃᑯᑦ ᑎᒥᖁᑎᖏᑕ (CSA) ᒪᓕᒐᖁᑎᖏᓂᒃ ᒪᓕᒃᓯᒪᓪᓗᓂ ᐅᐊᔭᐅᑎᖃᕐᕕᒻᒥᒃ ᒪᖑᕐᑕᕐᕕᒻᒥᒃ, ᑎᒥᖁᑎᒋᔭᐅᔪᑦ 
ᐃᓕᓯᓯᒪᓕᕋᔭᖅᑐᑦ ᖃᐅᔨᓴᕈᑎᒥᒃ ᐊᑐᓯᒪᓂᕐᒧᑦ. ᐱᔨᑦᑎᕋᕐᓂᐅᔪᖅ ᐱᔾᔪᑎᒋᓗᒋᑦ ᐅᐊᔭᐅᑎᓘᖅᑐᓂᒃ ᖃᐅᔨᓴᕈᑎᑦ ᐊᑭᓖᔅᓴᕆᓇᔭᖅᑕᖏᑦ 
ᒪᓕᒃᑎᑕᐅᓇᔭᖅᑐᑦ ᖃᓄᑎᒋ ᖃᐅᔨᓴᕈᑎᒧᑦ ᐊᑐᖅᓯᒪᓂᕆᔭᖓᓄᑦ.  

 
5.5 ᐱᔨᑦᑎᕋᕐᕕᐅᓂᖓᑕ ᐊᓯᔾᔨᖅᑕᐅᓯᒪᓂᖏᓄᑦ ᐋᖅᑮᒋᐊᕆᐊᖃᖅᐸᓐᓂᖅ:  
 ᑎᒥᖁᑎᐅᔪᑦ ᐊᐅᓚᔪᓐᓇᐅᑎᖃᖅᑎᑦᑎᓂᖏᓂᒃ ᑕᐃᓐᓇ ᐱᔨᑦᑎᕋᕐᕕᐅᔪᖅ ᐊᑐᕈᓐᓇᖅᑕᒥᓂᒃ ᐃᓗᐃᒃᑲᕈᖅᓯᓯᒪᓗᓂ ᐊᑐᖅᓯᒪᓕᕐᓂᖅᐸᑦ 

ᐅᕝᕙᓘᓐᓃᑦ ᐃᓚᑐᐃᓐᓇᖓᓂᒃ ᐊᑐᕈᓐᓇᖅᑕᒥᑕ ᐊᑐᖅᓯᒪᓕᕐᓗᓂ ᐊᑕᐅᑦᓯᒥᑦ ᓇᓗᓇᐃᔭᐅᑎᒋᔭᐅᔪᒥᑦ ᐊᓯᐊᓄᑦ ᓇᓗᓇᐃᔭᐅᑎᐅᓯᒪᔪᒧᑦ 
ᐊᓯᔾᔨᖅᓯᒪᓕᕐᓗᓂ, ᑕᐃᓐᓇ ᐱᔨᑦᑎᕋᕐᕕᐅᔪᖅ ᖃᐅᔨᒃᑲᐃᑲᐅᑎᒋᒋᐊᖃᕋᔭᕐᑐᖅ ᑎᒥᖁᑎᒋᔭᐅᔪᓂᒃ ᐊᓯᔾᔨᖅᓯᒪᓕᕐᓂᖏᓄᑦ. ᑖᒃᑯᐊ 
ᑎᒥᖁᑎᒋᔭᐅᔪᑦ ᑐᓴᖅᑎᑕᐅᓯᒪᓕᕐᓂᕈᑎᒃ ᖃᓄᐃᓕᖓᓕᕐᓂᖏᓄᑦ, ᐅᕝᕙᓘᓐᓃᑦ ᑎᒥᖁᑎᒋᔭᐅᔪᑦ ᐃᓱᒪᓕᕐᓂᕈᑎᒃ ᖃᐅᔨᓯᒪᔭᑎᒃ ᐱᔾᔪᑎᒋᓪᓗᒋᑦ 
ᑐᕌᖓᑎᑕᐅᓚᐅᖅᓯᒪᔪᑦ ᐊᓯᔾᔨᖅᓯᒪᓕᕐᓂᖏᑕ, ᑎᒥᖁᑎᒋᔭᐅᔪᑦ ᖃᐅᔨᑦᓯᐊᕆᐊᓕᕋᔭᖅᑐᑦ ᐱᔨᑦᑎᕋᕐᕕᐅᔪᑉ ᐊᑭᓖᒃᓴᕆᔭᖏᓂᒃ ᑐᖖᒐᕝᕕᒋᓗᒋᑦ 
ᖁᑦᑎᖕᓂᕆᔭᐅᕙᑦᑐᑦ ᑎᒥᖁᑎᒋᔭᐅᔪᓂᑦ, ᖃᓄᐃᓕᖓᓕᕐᓂᐅᔪᓂᒃ, ᐃᓱᒪᓕᐅᖅᓯᒪᓕᕐᓗᑎᒃᓗ ᐊᑐᓕᖅᑎᑕᐅᓯᒪᔭᕆᐊᖃᕐᓂᖏᓂᒃ 
ᖃᓄᐃᑦᑑᓗᒋᑦ ᐊᑭᓖᒃᓴᕆᓂᐊᖅᑕᖏᑦ ᐋᖅᑭᒃᓱᖅᑕᐅᓕᕐᒥᒃᐸᑕ.   

 
5.6 ᐊᑭᓖᕙᒌᒋᐊᖃᕐᓂᖅ ᐊᑦᑕᑕᖅᓯᒪᓕᕈᒪᓂᕐᒧᑦ:  
 ᑎᒥᖁᑎᒋᔭᐅᔪᑦ ᐱᔨᑦᑎᕋᕐᓂᖃᓕᕐᓂᐊᓵᕐᓂᕐᒥᓐᓂ ᐊᑭᓖᕙᒌᖅᑎᑦᑎᕙᓐᓂᐊᖅᑐᑦ ᐃᒪᓐᓇᐃᑉᐸᑦ:  

ᐃ) ᐊᑭᓕᖅᑐᐃᔪᓐᓇᑦᑎᐊᕐᓂᐊᕐᓂᖓ ᓱᓕ ᖃᐅᔨᒪᔭᐅᓕᓚᐅᖅᑎᓐᓇᒍ ᓯᓕᑦᑎᐊᖅᑑᓂᖓᓄᑦ ᑕᐃᔅᓱᒪ ᑐᒃᓯᕋᐅᑎᖃᖅᓯᒪᔫᑉ;  
 

ᐅ) ᐊᑭᓖᔅᓴᕆᓕᐊᓂᒃᑕᖏᑦ ᑭᖑᕙᖅᓯᒪᒃᐸᑕ ᐱᔨᑦᑎᕋᕐᕕᐅᓚᐅᕐᓂᖓᑕ ᑎᒥᖁᑎᒋᔭᐅᔪᓂᑦ;  
 

ᐊ) ᑕᐃᓐᓇ ᐱᔨᑦᑎᕋᕐᕕᐅᓕᒃᑲᓐᓂᕐᓗᓂ ᐊᑦᑕᑕᖅᓯᒪᓕᕈᒪᓪᓗᓂ ᑭᐱᔭᐅᓯᒪᓕᓚᐅᖅᑐᓂ ᐱᔾᔪᑎᒋᓪᓗᒋᑦ ᐊᑭᓖᔅᓴᒥᓂᒃ 
ᐊᑭᓖᖃᑦᑕᖅᓯᒪᖖᒋᓐᓂᖓᓄᑦ;  

 
ᐱ) ᐱᔨᑦᑎᕋᕐᓂᐅᓂᐊᖅᑐᖅ ᐊᑯᓃᖖᒋᑦᑐᒧᑦ ᐱᔨᑦᑎᕋᕐᓂᐅᓕᕐᓂᐊᕐᒪᑦ; ᐅᕝᕙᓘᓐᓃᑦ  
 
ᐳ) ᑕᐃᓐᓇ ᐱᔨᑦᑎᕋᕐᕕᐅᔪᖅ ᑮᓇᐅᔭᓕᐅᕐᓂᖏᑦ ᑲᑕᒃᓯᒪᓕᖅᐸᑕ ᐅᕝᕙᓘᓐᓃᑦ ᑮᓇᐅᔭᓕᐅᕈᑎᖏᑦ ᐊᑭᓖᒃᓴᓂᒃ 

ᑎᒍᓯᓯᒪᓕᖅᑎᑦᑎᔨᐅᕙᑦᑐᓂᑦ ᑎᒍᒥᐊᖅᑕᐅᓕᖅᐸᑕ, ᐅᕝᕙᓘᓐᓃᑦ ᒪᓕᒐᓕᕆᔨᑎᒍᑦ ᐃᓱᓕᑎᑕᐅᓯᒪᓕᕆᐊᖅᐸᑕ.  
5.7 ᐊᑭᓖᕙᒌᒋᐊᓕᖏᑕ ᖃᔅᓯᐅᑎᑕᐅᕙᓐᓂᖏᑦ:  

ᐊᑭᓖᕙᒌᒋᐊᓕᖏᑕ ᖃᔅᓯᐅᑎᑕᐅᕙᓐᓂᖏᑦ, ᐊᑭᓕᖅᑕᐅᔭᕆᐊᖃᓕᖅᑎᓪᓗᒋᑦ, ᐋᖅᑭᒃᑕᐅᓯᒪᕙᓐᓂᐊᖅᑐᑦ ᐋᖅᑭᒃᑕᐅᓯᒪᓂᖏᓪᓗ 
ᓈᒻᒪᒋᔭᐅᓯᒪᕙᓪᓗᑎᒃ ᑎᒥᖁᑎᒋᔭᐅᔪᓂᑦ ᐃᒪᓐᓇᐃᑦᑑᔭᕆᐊᖃᖅᐸᓪᓗᑎᒃ:  
ᐃ) ᐊᖏᕐᕋᕆᔭᐅᔪᒧᑦ ᐱᔨᑦᑎᕋᖅᑎᐅᓂᖅ:  

ᑕᐃᒃᑯᐊ ᐱᔨᑦᑎᕋᕐᕕᐅᔪᑦ ᐊᑕᐅᓯᕐᒧᑦ ᐅᑭᐅᓪᓗᐊᖑᔪᑉ ᑐᖔᓂ ᐊᑭᓕᖅᓱᐃᖃᑦᑕᖅᓯᒪᒃᐸᑦ ᐊᐅᓚᔪᓐᓇᐅᑎᓄᑦ ᑎᒥᖁᑎᒋᔭᐅᔪᓄᑦ, 
ᖃᔅᓯᐅᕙᒐᔭᕐᓂᖏᑦ ᒪᓕᒃᑎᑕᐅᕙᓐᓂᐊᖅᑐᑦ ᐱᓕᕆᐊᕆᔭᐅᔪᔅᓴᑦ ᐅ-ᖓᓂ ᐅᖃᖅᑕᐅᓯᒪᔪᓄᑦ ᑖᒃᑯᓄᖓ ᐃᓕᔭᐅᖃᑕᐅᓯᒪᓪᓗᑎᒃ.   
 
ᐱᔨᑦᑎᕋᕐᕕᐅᔪᑦ ᐊᑕᐅᓯᕐᒥᒃ ᐅᑭᐅᓪᓗᐊᒥᒃ ᐊᑭᓕᖅᓱᐃᓂᖃᖅᓯᒪᓕᖅᐸᑕ ᐊᐅᓚᔪᓐᓇᐅᑎᖃᖅᑎᑕᐅᓂᕐᒥᓐᓄᑦ ᑎᒥᖁᑎᒋᔭᐅᔪᓄᑦ, 
ᖃᔅᓯᐅᑎᑕᐅᓂᐊᕐᓂᖏ ᖃᐅᔨᒋᐊᖅᑕᐅᓗᑎᒃ ᐋᖅᑭᒃᑕᐅᕙᓐᓂᐊᖅᐳᑦ ᑎᒥᖁᑎᒋᔭᐅᔪᓂᑦ, ᓇᓕᖅᑲᐅᑎᑕᐅᓯᒪᓗᑎᒃ 
ᖃᓄᑎᒋᓪᓗᐊᖑᕙᓐᓂᐅᓯᒪᔪᓄᑦ ᑕᖅᑭᑦ ᐱᖓᓱᑦ ᐊᑐᖅᑎᓪᓗᒋᑦ ᑕᐃᒪ ᖁᑦᑎᖕᓂᖅᐸᐅᔪᒥᒃ ᐊᑭᓖᒃᓴᖃᖅᐸᓚᐅᕐᓂᖓᓂᑦ, ᑕᖅᑮᓪᓗ 12 
ᐊᑐᓵᓚᐅᖅᑐᑦ ᐱᔨᑦᑎᕋᕐᕕᐅᔪᑉ ᐊᑭᓕᖅᓱᐃᖃᑦᑕᖅᓯᒪᓂᖓᓄᑦ ᑎᒥᖁᑎᒋᔭᐅᔪᓄᑦ ᒪᓕᒃᑎᑕᐅᓗᑎᒃ. 

 
ᐅ) ᐊᑐᖅᑐᐊᖅᑎᐅᔪᑦ ᐃᓪᓗᒥᒃ ᐊᑭᓖᔅᓴᕆᕙᑦᑕᖏᑦ:  
 ᑕᑯᓗᒋᑦ ᐱᓕᕆᐊᕆᔭᐅᔪᔅᓴᑦ ᐅ-ᖓᓂ, ᑖᒃᑯᓄᖓ ᐃᓕᔭᐅᖃᑕᐅᓯᒪᔪᓂᑦ ᐅᖃᖅᑕᐅᓯᒪᓂᖏᑦ.  
 
ᐊ) ᐱᔅᓇᓯᖃᕐᕕᐅᔪᑦ ᑮᓇᐅᔾᔭᒃᓴᓂᖃᖅᑐᑎᒃ, ᐊᑯᓃᖖᒋᑦᑐᒧᑦ ᐊᑕᐃᓐᓇᖖᒋᑦᑐᒥᒃ, ᐊᒻᒪᓗ ᓴᓇᕝᕕᐅᔪᑦ ᐱᔨᑦᑎᕋᕐᕕᐅᕙᓐᓂᖏᑦ:  
 ᑕᐃᓐᓇ ᐱᔨᑦᑎᕋᕐᕕᐅᔪᖅ ᐅᑭᐅᑉ ᐊᑕᐅᓯᐅᑉ ᑐᖔᓂ ᐊᑭᓕᖅᑐᐃᓂᖃᓚᐅᖅᓯᒪᑉᐸᑦ ᑎᒥᖁᑎᐅᔪᓄᑦ ᐊᐅᓚᔪᓐᓇᐅᑎᖃᖅᑎᑕᐅᓂᕐᒥᓂ, 

ᖃᔅᓯᐅᓇᔭᕐᓂᖏᑦ ᐊᑭᓖᔅᓴᕆᕙᒐᔭᖅᑕᖏᑕ, ᓇᓚᐅᑦᑖᖅᑕᐅᓯᒪᕙᓪᓗᑎᒃ ᑎᒥᖁᑎᒋᔭᐅᔪᓂᑦ, ᓇᓕᖅᑲᐅᑎᑕᐅᓗᑎᒃ ᑲᑎᓪᓗᒋᑦ 
ᐊᑭᓕᖅᑐᐃᓂᖃᖅᑎᑕᐅᓚᐅᕐᓯᒪᓂᖓᓄᑦ ᑕᖅᑭᓐᓄᑦ ᒪᕐᕉᓐᓄᓪᓗᐊᖑᓇᔭᕐᑐᒥᒃ ᖁᑦᑎᖕᓂᖅᐸᐅᔪᒥᒃ ᐊᑐᖅᓯᒪᓂᖓᓄᑦ ᐊᐅᓚᔪᓐᓇᐅᑎᓂᒃ 
ᐋᖅᑭᒃᑕᐅᓯᒪᕙᓐᓂᐊᖅᐳᑦ ᐃᓱᒪᒋᓗᒋᑦ 12-ᖑᓂᐊᖅᑐᓄᑦ ᑕᖅᑭᑦ ᐊᑐᕐᓂᐊᖅᑎᓪᓗᒋᑦ ᐅᕝᕙᓘᓐᓃᑦ $1,000.00-ᓂᒃ, ᒪᓕᒃᑎᑕᐅᓗᑎᒃ 
ᐊᖏᓂᖅᐹᖑᓇᔭᕐᓂᖏᓂᒃ ᐊᑐᕋᔭᕐᓂᖓᑕ.  

 



 

ᐊᖏᖅᑕᐅᔪᖅ: ᐊᐃᕆᓕ 1, 2026 ᒪᒃᐱᕋᖓ 14 

 ᑕᐃᓐᓇᓕ ᐱᔨᑦᑎᕋᕐᕕᐅᓂᖃᕐᑐᖅ ᐊᐅᓚᔪᓐᓇᐅᑎᓂᒃ ᐅᑭᐅᓪᓗᐊᒥᒃ  ᐊᑭᓕᖅᑐᐃᕙᔅᓯᒪᔪᒧᑦ ᑎᒥᖁᑎᒋᔭᐅᔪᓄᑦ ᐱᔾᔪᑎᒋᓗᒍ, 
ᖃᔅᓯᐅᓇᔭᕐᓂᖏᑦ ᐊᑭᓖᒃᓴᕆᓕᕋᔭᖅᑕᖏᑕ ᐋᖅᑭᒃᑕᐅᓯᒪᕙᓐᓂᐊᖅᐳᑦ ᑎᒥᖁᑎᒋᔭᐅᔪᓂᑦ, ᓇᓕᖅᑲᐅᑎᑕᐅᓯᒪᓗᑎᒃ ᑲᑎᓪᓗᒋᑦ 
ᐊᑭᓕᖅᑐᐃᓂᖃᖅᑎᑕᐅᓚᐅᕐᓯᒪᓂᖓᓄᑦ ᑕᖅᑭᓐᓄᑦ ᒪᕐᕉᓐᓄᓪᓗᐊᖑᓇᔭᕐᑐᒥᒃ ᖁᑦᑎᖕᓂᖅᐸᐅᔪᒥᒃ ᐊᑐᖅᓯᒪᓂᖓᓄᑦ ᐊᐅᓚᔪᓐᓇᐅᑎᓂᒃ 
ᐋᖅᑭᒃᑕᐅᓯᒪᕙᓐᓂᐊᖅᐳᑦ ᐃᓱᒪᒋᓗᒋᑦ 12-ᖑᓂᐊᖅᑐᓄᑦ ᑕᖅᑭᑦ ᐊᑐᕐᓂᐊᖅᑎᓪᓗᒋᑦ ᐅᕝᕙᓘᓐᓃᑦ $1,000.00-ᓂᒃ, ᒪᓕᒃᑎᑕᐅᓗᑎᒃ 
ᐊᖏᓂᖅᐹᖑᓇᔭᕐᓂᖏᓂᒃ ᐊᑐᕋᔭᕐᓂᖓᑕ..  

 
ᐱ) ᐊᑯᓃᖖᒋᑦᑐᒧᑦ ᐱᔨᑦᑎᕋᖅᑎᐅᕙᓐᓂᖅ:  
 ᑕᐃᓐᓇ ᐱᔨᑦᑎᕋᕐᕕᐅᔪᖅ ᐅᑭᐅᑉ ᐊᑕᐅᓯᐅᑉ ᑐᖔᓂ ᐊᑭᓕᖅᑐᐃᖃᑦᑕᖅᓯᒪᔫᒃᐸᑦ ᑎᒥᖁᑎᒋᔭᐅᔪᓄᑦ ᐊᐅᓚᔪᓐᓇᐅᑎᖃᖅᑎᑕᐅᓂᕐᒥᓄᑦ, 

ᐊᑭᓕᖅᑐᐃᓇᔭᕐᓂᖓ ᓇᓚᐅᑦᑖᖅᑕᐅᓯᒪᓗᓂ ᑎᒥᖁᑎᒋᔭᐅᔪᓂᑦ ᐋᖅᑭᒃᑕᐅᓯᒪᓕᕋᔭᕐᑐᖅ, ᓇᓕᖅᑲᐅᑎᑕᐅᓯᒪᓗᑎᒃ ᑲᑎᓪᓗᒋᑦ ᑕᖅᑭᓐᓄᑦ 
ᒪᕐᕉᓐᓄᑦ ᓂᕆᐅᒋᔭᐅᓯᒪᓂᖏᑦ ᑎᒥᖁᑎᒋᔭᐅᔪᓂᑦ ᖁᑦᑎᖕᓂᖅᐹᒥᒃ ᐅᐊᔭᐅᑎᓂᒃ ᐊᑐᕋᔭᕐᓂᖓᑕ ᐱᔨᑦᑎᕋᕐᕕᐅᔪᑉ ᑕᖅᑭᐅᓂᐊᖅᑐᓂ 12-
ᓂ ᐅᕝᕙᓘᓐᓃᑦ $3,000.00-ᓂᒃ, ᒪᓕᒃᑎᑕᐅᓗᑎᒃ ᐊᖏᓂᖅᐹᖑᓇᔭᕐᓂᖏᓂᒃ ᐊᑐᕋᔭᕐᓂᖓᑕ.  
 
ᑕᐃᓐᓇᓕ ᐱᔨᑦᑎᕋᕐᕕᐅᓂᖃᕐᑐᖅ ᐊᐅᓚᔪᓐᓇᐅᑎᓂᒃ ᐅᑭᐅᓪᓗᐊᒥᒃ  ᐊᑭᓕᖅᑐᐃᕙᔅᓯᒪᔪᒧᑦ ᑎᒥᖁᑎᒋᔭᐅᔪᓄᑦ ᐱᔾᔪᑎᒋᓗᒍ, 
ᖃᔅᓯᐅᓇᔭᕐᓂᖏᑦ ᐊᑭᓖᒃᓴᕆᓕᕋᔭᖅᑕᖏᑕ ᐋᖅᑭᒃᑕᐅᓯᒪᕙᓐᓂᐊᖅᐳᑦ ᑎᒥᖁᑎᒋᔭᐅᔪᓂᑦ, ᓇᓕᖅᑲᐅᑎᑕᐅᓯᒪᓗᑎᒃ ᑲᑎᓪᓗᒋᑦ 
ᐊᑭᓕᖅᑐᐃᓂᖃᖅᑎᑕᐅᓚᐅᕐᓯᒪᓂᖓᓄᑦ ᑕᖅᑭᓐᓄᑦ ᒪᕐᕉᓐᓄᓪᓗᐊᖑᓇᔭᕐᑐᒥᒃ ᖁᑦᑎᖕᓂᖅᐸᐅᔪᒥᒃ ᐊᑐᖅᓯᒪᓂᖓᓄᑦ 
ᐊᐅᓚᔪᓐᓇᐅᑎᓂᒃ ᐋᖅᑭᒃᑕᐅᓯᒪᕙᓐᓂᐊᖅᐳᑦ ᐃᓱᒪᒋᓗᒋᑦ 12-ᖑᓂᐊᖅᑐᓄᑦ ᑕᖅᑭᑦ ᐊᑐᕐᓂᐊᖅᑎᓪᓗᒋᑦ ᐅᕝᕙᓘᓐᓃᑦ $3,000.00-
ᓂᒃ, ᒪᓕᒃᑎᑕᐅᓗᑎᒃ ᐊᖏᓂᖅᐹᖑᓇᔭᕐᓂᖏᓂᒃ ᐊᑐᕋᔭᕐᓂᖓᑕ.. 
 

ᐊᓯᐊᒎᖔᕐᕕᔅᓴᐅᑎᓐᓂᐊᕐᑐᒍ ᐊᑭᓖᕙᒌᒋᐊᖃᕐᓂᖅ ᐊᑦᑕᑕᖅᓯᒪᓕᕈᒪᓂᕐᒧᑦ, ᑎᒥᖁᑎᒋᔭᐅᔪᐃᑦ, ᐃᓱᒪᖅᓱᕈᑎᒋᓗᒍ 
ᐃᓱᒪᓕᐅᖅᓯᒪᓂᒥᓐᓄᑦ, ᓈᒻᒪᑦᓴᐃᖃᑦᑕᕈᓐᓇᖅᐳᑦ ᑐᒃᓯᕋᖅᓯᒪᔪᑉ ᓇᓗᓇᐃᖅᑕᐅᓯᒪᓪᓗᓂ ᐊᑭᓖᒃᓴᒥᓂᒃ ᐊᑭᓖᑦᓯᐊᖃᑦᑕᖅᓯᒪᓂᖓᓄᑦ 
ᑎᑎᖅᑲᓂᒃ ᑮᓇᐅᔭᒃᑯᕝᕕᒻᒥᖖᒑᖅᑐᓂᒃ.  
 
ᑎᒥᖁᑎᒋᔭᐅᔪᑦ ᐱᔪᓐᓇᐅᑎᖃᕐᒪᑕ 48 ᐃᑲᕐᕋᓂᒃ ᑐᓴᖅᑎᑦᑎᓯᒪᓗᑎᒃ ᑭᐱᓯᒪᓕᖅᑎᑦᑎᒍᓐᓇᕐᓂᕐᒥᒃ ᐊᐅᓚᔪᓐᓇᐅᑎᖃᖅᑎᑦᑎᓂᕐᒥᓐᓄᑦ 
ᐱᔨᑦᑎᕋᕐᕕᒋᔭᒥᓐᓄᑦ ᑕᐃᑦᓱᒪ ᐱᔨᑦᑎᕋᕐᕕᐅᔪᑉ ᑮᓇᐅᔭᑦᓴᓕᐊᕆᓯᒪᔭᖓ ᐱᔨᑦᑎᕋᕐᕕᐅᔪᑉ ᑮᓇᐅᔭᒃᑯᕝᕕᖓᑕ ᑲᔪᓯᑎᓯᒪᓚᐅᖖᒋᒻᒪᒍ.  

 
ᑎᒥᖁᑎᒋᔭᐅᔪᑦ ᐱᔪᓐᓇᐅᑎᖃᕐᑎᑕᐅᒻᒪᑕ ᑐᒃᓯᕋᕐᓯᒪᔪᓐᓇᕐᓂᕐᒥᒃ ᐊᑭᓕᖅᐸᕈᑎᔅᓴᓂᒃ ᒪᓕᒃᑎᓪᓗᒋᑦ ᐱᓕᕆᐊᕆᔭᐅᔪᔅᓴᑦ ᐅ-ᖓᓂ 
ᐅᖃᖅᑕᐅᓯᒪᔪᑦ, ᑕᐃᒪᓗ ᐱᔨᑦᑎᕋᕐᕕᐅᔪᖅ ᑭᖑᕙᖖᒋᓪᓗᓂ ᐊᑭᓖᔪᓐᓇᖖᒋᑉᐸ ᐊᒻᒪᓗ ᐊᑭᓕᖅᐸᒌᕈᑎᓂᒃ ᐱᑕᖃᖅᐸᒌᖖᒋᓐᓂᖅᐸᑦ 
ᑎᒥᖁᑎᐅᔪᓂ ᓲᕐᓗ ᒪᓕᓪᓗᒋᑦ ᐊᕕᑦᑐᖅᓯᒪᓂᖓ 5.10-ᒥ ᐅᖃᐅᓯᐅᓯᒪᔪᑦ.  

 
5.8 ᐃᓚᒋᐊᕈᑎᐅᕙᑦᑐᑦ ᐊᒻᒪᓗ ᐊᑭᓕᖅᐸᒌᕈᑎᐅᔪᑦ ᐅᖅᑎᑕᐅᕙᓐᓂᖏᑦ:  
 ᑎᒥᖁᑎᒋᔭᐅᔪᑦ ᐊᑭᓖᓇᔭᖅᑐᑦ ᐃᓚᒋᐊᕈᑎᖏᓂᒃ ᐊᑭᓕᖅᐸᒌᕈᑎᒋᔭᐅᓚᐅᖅᑐᓄᑦ ᐱᒋᐊᕐᕕᖃᖅᑎᓪᓗᒋᑦ ᐊᑭᓕᖅᐸᒌᕐᓂᐅᑉ 

ᐅᑉᓗᕆᔭᖓᓂᑦ, ᐊᕐᕌᒍᑕᒫᑦ ᐃᓚᒋᐊᕈᑎᐅᕙᑦᑐᑦ ᖁᑦᓯᓐᓂᕆᕙᑦᑕᖏᑦ ᓇᓕᖅᑲᐅᑎᓪᓗᒋᑦ ᖃᐅᑕᒫᑦ ᐃᓚᒋᐊᕈᑎᓄᑦ ᐸᐸᑕᐅᓯᒪᕙᑦᑐᓄᑦ 
ᖁᑦᓯᓐᓂᐅᕙᒃᑐᓂᑦ ᐊᑐᓕᖅᑎᑕᐅᓯᒪᕙᒃᑐᑎᒃ ᐊᑐᓂ ᑕᖅᑭᐅᑉ ᓄᖖᒍᐊᓂ ᓇᓗᓇᐃᖅᑕᐅᓯᒪᕙᑦᑐᑎᒃ ᑲᓇᑕᒥ ᐃᒻᐱᐅᕆᐅᓪ ᐸᐃᖕᒃ-ᑯᑦ 
ᑮᓇᐅᔭᒃᑯᕝᕕᖓᑦᑕ. ᑕᐃᒪᓐᓇᐃᑦᑐᑦ ᐃᓚᒋᐊᕈᑎᐅᔪᑦ ᑎᑎᕋᖅᑕᐅᕙᓐᓂᐊᖅᐳᑦ ᑕᖅᑭᑕᒫᑦ ᐱᔨᑦᑎᕋᕐᕕᐅᔪᑉ ᐊᑭᓕᖅᐸᒌᕈᑎᖃᖅᓯᒪᓂᖏᓄᑦ 
ᑎᑎᖅᑲᓂ ᐊᑐᓂ ᑕᖅᑭᓗᒃᑖᒥᒃ ᑕᐃᒪᐅᑎᑕᐅᑎᓪᓗᒋᑦ ᓇᔪᖅᑎᒋᔭᐅᑎᓪᓗᑎᒃ ᑎᒥᖁᑎᒋᔭᐅᔪᓂᑦ.  

 ᐊᑭᓖᕙᒌᕈᑎᐅᓚᐅᖅᑐᑦ ᐊᒻᒪᓗ ᐃᓚᒋᐊᕈᑎᒋᔭᖏᑦ ᐃᓕᔭᐅᕙᓐᓂᐊᖅᐳᑦ ᐊᑐᓕᖅᑎᑕᐅᓗᑎᒃᓗ ᐱᔨᑦᑎᕋᕐᕕᐅᔪᑉ 
ᐊᑭᓖᖃᑦᑕᕈᑎᒋᓯᒪᔭᖏᓄᑦ ᐊᑕᐅᓯᕐᒥᒃ ᐅᑭᐅᒥᒃ ᐊᑕᐃᓐᓇᖅᑑᒥᒃ ᐊᑭᓕᖅᑐᐃᑦᑎᐊᖅᐸᒃᓯᒪᓂᖓᓂ ᑎᒥᖁᑎᒋᔭᐅᔪᓂᑦ 
ᑐᒃᓯᕋᖅᑕᐅᓚᐅᖅᓯᒪᓪᓗᑎᒃ ᐱᔨᑦᑎᕋᕐᕕᐅᓂᐊᖅᑐᒥᑦ. ᑕᐃᓐᓇ ᐱᔨᑦᑎᕋᕐᕕᐅᔪᖅ ᐱᔨᑦᑎᕋᕐᕕᐅᓂᖓ ᑭᐱᔭᐅᓯᒪᓕᖅᐸᑦ, 
ᐊᑭᓖᕙᒌᕈᑎᒋᔭᐅᓚᐅᖅᑐᑦ ᐃᓚᒋᐊᕈᑎᖏᓪᓗ ᐊᑐᖅᑕᐅᕙᓐᓂᐊᖅᐳᑦ ᓯᕗᓪᓕᕐᒥᒃ ᐱᔨᑦᑎᕋᕐᕕᐅᔪᑉ ᐊᑭᓖᒃᓴᖁᑎᒋᔭᖏᓄᑦ 
ᐊᑭᓕᐅᑕᐅᓗᑎᒃ ᐱᑕᖃᕐᓂᖅᐸᑦ, ᐊᒥᐊᒃᑯᖏᓪᓕ ᐅᑎᖅᑎᑕᐅᓗᑎᒃ ᐱᔨᑦᑎᕋᕐᕕᐅᓚᐅᖅᑐᒧᑦ.  

 
5.9 ᐊᑭᓕᖅᐸᒌᕈᑎᐅᓚᐅᖅᑐᑦ ᐊᑐᖅᑕᐅᕙᓐᓂᖏᑦ:  
 ᑕᐃᓐᓇ ᐱᔨᑦᑎᕋᕐᕕᐅᔪᖅ ᐊᑭᓖᔅᓴᒥᓂᒃ ᐊᑭᓖᓐᓂᖖᒋᑉᐸ, ᐊᒻᒪᓗ ᐊᑭᓖᖁᔭᐅᔾᔪᑎᖏᑦ ᐊᑐᓕᖅᑎᑕᐅᓚᐅᖅᐸᑕ ᑎᒥᖁᑎᒋᔭᐅᔪᓂᑦ, ᑖᒃᑯᐊ 

ᑎᒥᖁᑎᒋᔭᐅᔪᐃᑦ ᑕᒪᐃᓂ ᐃᓚᖓᓂᒃᓘᓐᓃᑦ ᐊᑭᓖᒃᓴᕆᔭᖏᓂᒃ ᐱᔨᑦᑎᕋᕐᕕᐅᔪᑉ ᐊᑭᓕᖅᐸᒌᕈᑎᒋᓚᐅᖅᑕᖏᓂᒃ ᐊᑐᖅᑕᐅᑎᑦᑎᓕᕈᓐᓇᖅᐳᑦ, 
ᐃᓚᖃᖅᑎᓪᓗᒋᑦ ᐃᓚᒋᐊᕈᑎᒋᔭᖏᓂᒃ.  

 ᑎᒥᖁᑎᒋᔭᐅᔪᑦ ᑕᐃᒪᓐᓇᐃᓕᐅᖅᑎᑦᑎᓕᕐᓂᖅᐸᑕ, ᑕᐃᓐᓇ ᐱᔨᑦᑎᕋᕐᕕᐅᔪᖅ ᐊᑭᓖᔭᕆᐊᖃᖅᑎᑕᐅᑐᐃᓐᓇᕆᐊᓕᒃ ᐊᑭᓖᕙᒌᕈᑎᓂᒃ ᓲᕐᓗ 
ᐅᖃᐅᓯᐅᒻᒪᓂᖏᑦ ᐊᕕᒃᑐᖅᓯᒪᓂᖏᑦ 57-ᒥ ᐊᒻᒪᓗ 5.8-ᒥ ᐅᖃᖅᑕᐅᓯᒪᓂᖏᑦ ᒪᓕᒃᓗᒋᑦ, ᐅᕝᕙᓘᓐᓃᑦ ᐊᑭᓖᖁᔭᐅᓯᒪᓗᓂ 
ᑎᒥᖁᑎᒋᔭᐅᔪᓄᑦ ᐊᒥᐊᒃᑯᖏᓂᒃ ᐊᑭᓕᖅᐸᒌᕈᑎᒋᓚᐅᖅᑕᖏᓂᑦ ᐲᖅᑕᐅᓯᒪᓕᖅᑳᕐᑎᓪᓗᒋᑦ ᐃᓚᖏᑦ ᐊᑭᓖᒃᓴᕆᔭᖏᑦ ᑖᒃᑯᓇᖖᒐᑦ.  



 

ᐊᖏᖅᑕᐅᔪᖅ: ᐊᐃᕆᓕ 1, 2026 ᒪᒃᐱᕋᖓ 15 

 
 ᐱᔨᑦᑎᕋᕐᕕᐅᓂᖓ ᐃᓱᓕᑎᑕᐅᓯᒪᓕᖅᐸᑦ, ᑎᒥᖁᑎᒋᔭᐅᔪᑦ ᑕᒪᐃᓂᒃ ᐃᓚᑐᐃᓐᓇᖓᓂᒃᓘᓐᓃᑦ ᐱᔨᑦᑎᕋᕐᕕᐅᔪᑉ ᐊᑭᓖᕙᒋᕈᑎᒋᓚᐅᒐᐃᓂᒃ 

ᐊᑐᓕᖅᑎᑦᑎᓯᒪᔪᓐᓇᖅᐳᑦ, ᐃᓚᖃᕐᓗᒋᑦ ᐃᓚᒋᐊᕈᑎᖏᓂᒃ, ᐊᑭᓖᒃᓴᕆᔭᖏᓄᑦ ᐊᑭᓕᐅᑕᐅᓗᑎᒃ ᐱᑕᖃᕐᓂᖅᐸᑦ ᐊᑭᓖᒃᓴᖃᕐᓂᖅᐸᓪᓗ 
ᐊᑭᓕᐅᑕᐅᓗᑎᒃ.  

 
5.10 ᐱᔨᑦᑎᕋᕐᕕᐅᔪᑦ ᓈᒻᒪᑦᓴᖖᒋᔾᔪᑎᖏᑕ ᐃᓕᕆᐊᖑᕙᓐᓂᖏᑦ:  
 ᐱᔨᑦᑎᕋᕐᕕᐅᔪᑦ ᑎᑎᖅᑲᑎᒍᑦ ᓈᒻᒪᒃᓴᖖᒋᔾᔪᑎᒋᔭᒥᓐᓂᒃ ᑐᓂᓯᓯᒪᓕᕈᓐᓇᖅᑎᑕᐅᕗᑦ ᑎᒥᖁᑎᒋᔭᐅᔪᓄᑦ ᓈᒻᒪᒃᓴᖖᒋᔾᔪᑎᖃᓕᕐᓂᕈᑎᒃ 

ᑐᑭᓕᐅᖅᑕᐅᓯᒪᓂᖏᓂᒃ ᐅᕝᕙᓘᓐᓃᑦ ᐊᑐᓕᖅᑎᑕᐅᓯᒪᓂᖏᓂᒃ ᒪᓕᒃᑕᐅᔭᕆᐊᓖᑦ ᖃᓄᐃᓕᖓᖁᔨᔾᔪᑎᖏᓂᓗ ᐅᖃᖅᓯᒪᓂᖏᓂ.   
ᐃ) ᓯᕗᓪᓕᖅᐹᕆᓪᓗᒍ ᖁᑦᑎᖕᓂᖓ (ᐱᔨᑦᑎᕋᖅᑕᐅᔪᔨᓕᕆᔨᑦ ᐊᐅᓚᑦᑎᔨᖓᓐᓂᑦ; ᐊᒻᒪᓗ  
 
ᐅ) ᑐᒡᓕᕆᓪᓗᒍ ᖁᑦᑎᖕᓂᖓ (CFO)  
 
 ᖃᓄᖅ ᐱᓕᕆᐊᕆᔭᐅᓂᐊᕐᒪᖔᑦ ᐃᓱᒪᓕᐅᕈᑕᐅᓕᕋᔭᕐᑐᖅ ᒪᓕᒃᓗᒋᑦ ᒪᓕᒐᖁᑎᒋᔭᐅᔪᑦ ᐊᒻᒪᓗ ᐱᓕᕆᐊᖃᕈᓯᐅᕙᓐᓂᐊᖅᑐᓂ 

ᐅᖃᖅᑕᐅᓯᒪᔪᑦ ᑐᖖᖓᕝᕕᒋᓗᒋᑦ ᑖᒃᑯᐊ ᒪᓕᒃᑕᐅᔭᕆᐊᓖᑦ ᖃᓄᐃᓕᖓᖁᔨᔾᔪᑎᓂᓗ ᐅᖃᖅᑕᐅᓯᒪᓂᖏᑦ.  
 

6.0 ᓄᓇᓕᐅᔪᑦ ᐊᖅᑯᑎᖏᓂ ᐃᑯᒪᖃᖅᑎᑦᑎᔨᐅᓂᕐᒧᑦ ᐱᔨᑦᑎᕋᖅᑎᐅᓂᖅ 
 
6.1 ᐊᑦᑕᑕᖅᓯᒪᓕᖅᑎᑕᐅᔪᒪᓂᖅ ᐱᔨᑦᑎᕋᐅᑎᐅᔪᓄᑦ:  
 ᑎᒥᖁᑎᒋᔭᐅᔪᑦ ᓄᑖᓂᒃ ᓄᓇᓕᐅᔪᑉ ᐊᖅᑯᑎᖏᓂ ᐃᑯᒪᖃᖅᑎᑦᑎᓕᖁᓐᓇᖁᓪᓗᒋᑦ, ᑕᐃᒃᑯᐊ ᑐᒃᓯᕋᖅᑎᐅᔪᑦ ᑎᒥᖁᑎᐅᔪᓂᑦ 

ᐃᑯᒻᒪᖃᓕᖅᑎᑦᑎᖁᔨᓂᕐᒧᑦ ᑕᑕᑎᕆᐊᓕᓐᓂᒃ ᑕᑕᑎᕆᖁᔭᐅᕙᓐᓂᐊᖅᐳᑦ. ᑐᒃᓯᕋᖅᑎᐅᔪᑦ ᐃᓚᑰᖖᒋᑦᑐᓂᒃ 
ᑕᑕᑎᕆᔭᕆᐊᖃᖅᑎᑕᐅᓇᔭᖅᑐᑦ, ᑐᓴᒐᒃᓴᐃᑦ ᑐᒃᓯᕋᖅᑕᐅᓯᒪᔪᑦ ᑕᑕᑎᕆᐊᓕᓐᓂ ᐊᒻᒪᓗ ᖃᓄᐃᑦᑐᑐᐃᓐᓇᑦ ᑐᓴᖅᑕᐅᓯᒪᔭᕆᐊᓖᑦ 
ᑎᒥᖁᑎᒋᔭᐅᔪᓄᑦ ᑐᒃᓯᕋᖅᑕᐅᓯᒪᓪᓗᑎᒃ ᑐᓂᔭᐅᓯᒪᓕᕐᓗᑎᒃ. ᓄᑖᓂᒃ ᓄᓇᓕᐅᔪᑉ ᐊᖅᑯᑎᖏᓂ ᐃᑯᒪᖃᖅᑎᑦᑎᔨᖁᔨᔪᖅ 
ᐊᑎᓕᐅᕆᔭᕆᐊᖃᖅᑎᑕᐅᓂᐊᕐᐳᖅ ᐱᔨᑦᑎᕋᕐᕕᐅᔪᑉ ᑎᒥᖁᑎᐅᔪᓪᓗ ᐊᖏᕈᑎᖏᑦ (cso) ᐊᒻᒪᓗ ᑎᑎᕋᖅᑕᐅᓯᒪᔪᑎᒍᑦ 
ᑳᓐᑐᕌᖃᐅᑎᖃᓕᕐᓗᓂ ᐃᑯᒻᒪᖁᑏᑦ ᐃᓕᐅᖅᑲᕐᑕᐅᓯᒪᓕᖁᓪᓗᒋᑦ ᐊᖅᑯᑎᓂ.  

 
6.2 ᐃᓕᐅᖅᑲᐃᕙᓐᓂᖅ ᐃᑯᒪᖁᑎᔅᓴᖏᓂ ᐊᖅᑯᑎᓂ:  
 ᑎᑎᖅᑲᑎᒍᑦ ᑐᒃᓯᕋᐅᑎᐅᓯᒪᔪᑦ ᓈᒻᒪᖏᔭᐅᓯᒪᓕᕈᑎᖏᓂᒃ ᐱᔪᓐᓇᐅᑎᖃᖅᑐᓂᑦ ᑲᔪᓯᑎᑕᐅᖁᓪᓗᒋᑦ, ᑎᒥᖁᑎᒋᔭᐅᔪᑦ ᓂᐅᕕᖅᐸᓐᓂᐊᖅᑐᑦ, 

ᐊᒃᔭᖅᑕᐅᑎᑦᑎᓗᑎᒃ, ᐃᓕᐅᖅᑲᐃᑎᑦᑎᓗᑎᒃ ᐊᒻᒪᓗ ᐊᐅᓚᔪᓐᓇᐅᑎᓄᑦ ᐊᑦᑕᑕᖅᓯᒪᓕᖅᑎᓪᓗᒋᑦ ᐊᖅᑯᑎᓂ ᐃᑯᒪᖁᑎᔅᓴᐃᑦ. ᑕᖅᑭᑕᒫᑦ 
ᐊᑭᒋᓇᔭᖅᑕᖏᑦ ᒪᓕᒃᓗᒋᑦ ᖃᓄᖅ ᐊᑭᖃᕋᔭᕐᓂᖏᓂ ᖁᑦᑎᖕᓂᐅᓇᔭᕐᑐᑦ ᐊᑐᓕᖅᑎᑕᐅᑲᐅᑎᒋᓇᔭᖅᑐᑎᒃ ᐃᓕᐅᖅᑲᕐᑕᐅᓯᒪᓕᖅᐸᑕ 
ᐃᑯᒪᖏᑦ ᐊᖅᑯᑎᓂ.  

 
 ᐊᖅᑯᑎᖏᓂᒃ ᓄᓇᓕᐅᔪᒧᑦ ᐃᑯᒻᒪᖁᑎᓕᖅᑐᐃᓂᕐᒧᑦ ᐊᑭᒋᔭᐅᕙᑦᑐᑦ ᑐᖖᒐᕝᕕᖃᖅᑎᑕᐅᕙᑉᐳᑦ ᐃᓕᐅᖅᑲᕐᑕᐅᓯᒪᓕᖅᑎᓪᓗᒋᑦ ᓇᐹᖅᑐᓂ 

ᓄᓇᐅᑉ ᖁᓛᓂ ᓂᕕᖖᒐᕐᑎᑕᐅᓯᒪᕕᒃᓴᖏᓂ. ᐊᓯᒃᑲᓐᓂᖏᓂᒃ ᓇᐹᖅᑐᓂᒃ, ᐊᐅᓚᔪᓐᓇᐅᑎᓕᐅᕈᑎᓂᒃ, ᑐᒡᓕᕆᓪᓗᓂᒋᑦ ᐅᕝᕙᓘᓐᓃᑦ 
ᐊᓯᖏᓂᒃ ᐱᑕᖃᓕᕆᐊᖃᖅᐸᑦ, ᐱᑕᖃᖅᑎᑦᑎᔨᐅᓂᕐᒧᑦ ᐊᒻᒪᓗ ᐃᓕᐅᖅᑲᐃᓂᕐᒧᑦ ᐊᑭᒋᔭᐅᕙᑦᑐᑦ ᐃᓚᒋᐊᕈᑎᓂᒃ 
ᐊᑭᓕᖅᑕᐅᔪᔅᓴᐅᓂᐊᖅᑐᑎᒃ ᐱᔨᑦᑎᕋᕐᕕᐅᔪᓂᑦ.  

 
6.3 ᓄᓇᓕᐅᔪᑦ ᐊᖅᑯᑎᖏᓐᓂ ᐃᑲᒪᖃᖅᑎᑦᑎᔨᐅᓂᕐᒧᑦ ᒪᓕᒃᑕᐅᕙᒋᐊᓖᑦ:  
 ᑎᒥᖁᑎᒋᔭᐅᔪᑦ ᐱᓕᕆᐊᒃᓴᖃᖅᑎᑕᐅᓂᐊᕐᒪᑕ ᐊᐅᓚᔪᓐᓇᐅᑎᔅᓴᖃᖅᑎᑦᑎᓂᕐᒥᒃ ᐊᖅᑯᑎᑦ ᐃᑯᒪᖏᓂ. ᑎᒥᖁᑎᒋᔭᐅᔪᑦ 

ᐱᓕᕆᐊᒃᓴᖃᖅᑎᑕᐅᓂᐊᕆᕗᑦ ᐋᖅᑭᐅᒪᑎᑦᑎᔨᐅᓂᕐᒥᒃ ᐃᑯᒪᖏᓂᒃ, ᐃᑭᑦᑕᖅᑐᖁᑎᖏᓪᓗ ᐃᓕᐅᖅᑲᐃᕝᕕᐅᕙᒃᓗᑎᒃ ᓄᑖᓂᒃ ᐊᒻᒪᓗ 
ᑕᐅᑐᓐᓇᕈᑎᖏᑦ ᓴᓗᒻᒪᖅᓴᕐᑕᐅᕙᓪᓗᑎᒃ ᓄᑖᓂᒃᓗ ᐃᓕᐅᖅᑲᐃᕝᕕᐅᕙᒃᓗᑎᒃ.  

 ᑕᐃᓐᓇ ᐱᔨᑦᑎᕋᕐᕕᐅᔪᖅ ᐱᓕᕆᐊᒃᓴᖃᖅᑎᑕᐅᓯᒪᓂᐊᕐᐳᖅ ᓯᕗᓪᓕᕐᒥ ᐃᓕᐅᖅᑲᐃᓂᕐᒧᑦ ᐊᖅᑯᑎᓂ ᐃᑯᒪᖏᓂᒃ ᐊᑭᐅᓇᔭᖅᑐᓂᒃ, ᐊᒻᒪᓗ 
ᖃᓄᐃᑦᑐᑐᐃᓐᓇᓂᒃ ᓯᐊᒻᒪᒃᑎᕿᔾᔪᑎᔅᓴᐅᓇᔭᖅᑐᓂᒃ ᐱᑕᖃᕆᐊᖃᖅᐸᑕ. ᐊᒻᒪᓗ, ᑕᐃᓐᓇ ᐱᔨᑦᑎᕋᕐᕕᐅᔪᖅ ᐋᖅᑭᒃᑕᐅᕙᒌᖅᓯᒪᓪᓗᑎᒃ 
ᑕᖅᑭᑕᒫᑦ ᐊᑭᓕᖅᑐᐃᓂᐅᓇᔭᖅᑐᓂᒃ ᐊᑭᓖᒃᓴᓂᒃ ᐊᑭᓕᖅᑐᐃᔨᐅᕙᓐᓂᐊᕐᐳᖅ ᐃᑯᒪᖃᖅᑎᑕᐅᓂᖏᓄᑦ ᐊᖅᑯᑎᒥ ᒪᓕᒃᓗᒋᑦ ᐊᑭᖏᑕ 
ᖁᑦᓯᖕᓂᕆᓇᔭᖅᑕᖏᓄᑦ ᐱᓕᕆᐊᖑᔪᔅᓴᓂ ᐅᖃᖅᑕᐅᓯᒪᔪᓂ.  

 
6.4 ᐱᑕᖃᖅᑎᑦᑎᔨᐅᓃᑦ ᐋᖅᑭᒋᐊᖅᑕᐅᕙᓐᓂᖏᑦ:  
 ᑎᑎᖅᑲᑎᒍᑦ ᑐᓴᖅᑎᑕᐅᓯᒪᓕᕌᖓᒥᒃ ᐊᖅᑯᑎᐅᑉ ᐃᑯᒪᖏᑦ ᖃᒥᓯᒪᓕᕐᓂᖏᓄᑦ:  

ᐃ) ᑎᒥᖁᑎᒋᔭᐅᔪᑦ ᓴᕕᒐᐅᔭᓕᕆᔨᖃᖅᐸᑕ ᓄᓇᓕᒋᔭᐅᔪᒥ ᐊᖅᑯᑎᐅᑉ ᐃᑯᒪᖏᑦ ᖃᒥᓯᒪᕝᕕᐅᔪᒥ, ᑖᒃᑯᐊ ᑎᒥᖁᑎᒋᔭᐅᔪᑦ 

ᐋᖅᑭᒐᐅᑎᑦᑎᓇᓱᓕᕋᔭᖅᑐᑦ ᐃᑭᒃᑲᓐᓂᖅᑎᑕᐅᓯᒪᓕᖁᓪᓗᒋᑦ ᐱᓇᓱᐊᕈᓯᖅ ᐊᑕᐅᓯᖅ ᐊᑐᐊᓂᓚᐅᖅᑳᕐᑎᓐᓇᒍ ᑐᓴᖅᑎᑕᐅᓯᒪᕝᕕᒻᒥᑦᑕ 
ᐅᓪᓗᐊᓂᑦ. ᑖᒃᑯᐊ ᑎᒥᖁᑎᒋᔭᐅᔪᑦ ᐋᖅᑮᔪᓐᓇᖖᒋᓐᓇᔭᖅᐸᑕ ᐋᖅᑭᒃᑕᐅᒋᐊᓕᓐᓂᒃ ᐱᓇᓱᐊᕈᓯᖅ ᐊᑕᐅᓯᖅ ᐊᑐᐊᓂᓚᐅᖅᑳᕐᑎᓐᓇᒍ 
ᑐᓴᖅᑎᑕᐅᓯᒪᓕᕐᕕᒻᒥᓐᓂᑦ ᑎᑎᖅᑲᑎᒍᑦ, ᑕᖅᑭᑕᒫᑦ ᐊᑐᖅᑐᐊᕐᓂᕐᒧᑦ ᐊᑭᓖᔭᕆᐊᖃᖖᒋᓐᓇᔭᕐᓂᖏᓄᑦ ᐊᑐᓕᖅᑎᑦᑎᓯᒪᓇᔭᕐᐳᑦ 
ᐊᖅᑯᑎᐅᑉ ᐃᑯᒪᖏᓄᑦ ᒪᓕᒃᓗᒋᑦ ᖃᓄᖅ ᐊᑯᓂᐅᑎᒋᔪᒥᒃ ᖃᒥᓯᒪᓕᓚᐅᕐᓂᖏᑦ.  

 
ᐅ) ᑎᒥᖁᑎᒋᔭᐅᔪᑦ ᓴᕕᒐᐅᔭᓕᕆᔨᖃᖖᒋᓐᓂᖅᐸᑕ ᓄᓇᓕᒋᔭᐅᔪᒥ ᐋᖅᑭᒃᓱᖅᑕᐅᓕᕋᔭᕐᐳᑦ ᑎᑭᓯᒪᓕᕐᒥᒃᐸᑕ ᐋᖅᑭᒃᓱᐃᔨᒋᔭᐅᔪᑦ 

ᓄᓇᓕᐅᔪᒧᑦ ᑎᒥᖁᑎᒋᔭᐅᔪᑦ ᑎᑎᖅᑲᑎᒍᑦ ᑐᓴᖅᑎᑕᐅᓯᒪᓕᓚᐅᖅᑎᓪᓗᒋᑦ. ᑎᒥᖁᑎᒋᔭᐅᔪᑦ ᐋᖅᑮᔪᓐᓇᖅᓯᓚᐅᕐᓂᖖᒋᑉᐸᑕ 
ᐃᑯᒪᖏᓂᒃ ᑕᖅᑭᑦ 3-ᖑᔪᑦ ᐊᑐᖅᑎᓪᓗᒋᑦ ᑐᓴᖅᑎᑕᐅᓯᒪᓕᓚᐅᕐᕕᒻᒥᓐᓂᑦ ᖃᒥᓯᒪᔪᒥᒃ, ᑕᖅᑭᑕᒫᑦ ᐊᑐᖅᑐᐊᕐᓂᕐᒧᑦ 
ᐊᑭᓖᔭᕆᐊᖃᖖᒋᓐᓇᔭᕐᓂᖏᓄᑦ ᐊᑐᓕᖅᑎᑦᑎᓯᒪᓇᔭᕐᐳᑦ ᐊᖅᑯᑎᐅᑉ ᐃᑯᒪᖏᓄᑦ ᒪᓕᒃᓗᒋᑦ ᖃᓄᖅ ᐊᑯᓂᐅᑎᒋᔪᒥᒃ 
ᖃᒥᓯᒪᓕᓚᐅᕐᓂᖏᑦ.  

 
ᐊ) ᐱᔨᑦᑎᕋᖅᕕᐅᔪᖅ ᐊᐱᕆᓯᒪᓐᓂᖅᐸᑦ ᑎᒥᖁᑎᒋᔭᐅᒐᔪᓂᒃ ᐋᖅᑭᔅᓱᐃᓯᒪᓕᖁᓪᓗᒋᑦ ᑎᑭᕝᕕᒃᓴᕆᔭᖏᑕ ᐋᖅᑭᒃᓱᐃᔭᖅᑐᕐᓯᒪᓂᐊᕐᓗᑎᒃ 

ᓯᕗᕐᒐᓂ, ᑕᐃᓐᓇ ᐱᔨᑦᑎᕋᕐᕕᐅᔪᖅ ᐊᑭᓖᔭᕆᐊᖃᖅᑎᑕᐅᓇᔭᕐᑐᖅ ᑎᒥᖁᑎᒋᔭᐅᔪᑦ ᐋᖅᑭᒃᓱᐃᓂᖏᓄᑦ ᐊᑭᒋᓚᐅᖅᑕᖏᓂᒃ TMI-
ᑎᒍᑦ, ᐊᒻᒪᓗ TMI-ᓄᑦ ᐊᑭᓖᕙᒋᐊᖃᕈᑎᑦ ᐊᑭᓕᖅᑕᐅᖅᑳᕆᐊᖃᕋᔭᖅᑐᑎᒃ ᐋᖅᑭᒃᓱᕐᑕᐅᓚᐅᖅᑳᕐᑎᓐᓇᒋᑦ. 
ᐋᖅᑭᒃᓱᖅᑕᐅᓯᒪᓕᖅᑎᓪᓗᒋᑦ, ᑕᐃᓐᓇ ᐱᔨᑦᑎᕋᕐᕕᐅᔪᖅ ᐊᑭᓖᒃᓴᖏᓂᒃ ᐅᕝᕙᓘᓐᓃᑦ ᐅᑎᖅᑎᑕᐅᕝᕕᒃᓴᖏᓂᒃ ᐊᒥᐊᒃᑯᖁᑎᒋᔭᖏᓂᑦ 
ᐊᑭᓪᓚᑦᑖᕆᓚᐅᖅᑕᖏᓂᑦ ᐊᑭᓖᓯᒪᓕᓚᐅᕐᓂᖓᑕ ᐊᑭᓖᕙᒌᕈᑎᒋᓚᐅᖅᑕᒥᓂᑦ TMI-ᓄᑦ ᐊᐅᓪᓚᖅᑎᕝᕕᐅᓕᕋᔭᖅᑐᓂ. 

 
6.5 ᐱᔭᕋᒃᑕᐅᕙᓐᓂᖏᑕ:  

ᑎᒥᖁᑎᒋᔭᐅᔪᑦ ᐋᖅᑭᒃᓱᐃᓂᕐᒧᑦ ᐊᑭᒋᔭᐅᔪᓂᒃ ᐊᑭᓕᖅᑐᐃᔨᐅᕙᓐᓂᐊᖅᐳᑦ ᑐᕌᖓᑎᓪᓗᒋᑦ ᐱᔭᕋᒃᑕᐅᓪᓗᑎᒃ ᐊᖅᑯᑎᓂ ᐃᑯᒪᐃᑦ 
ᓯᖁᒥᑕᐅᕙᓐᓂᖏᑕ ᐅᑭᐅᑕᒫᒧᑦ ᖁᑦᑎᖕᓂᖅᐸᐅᑎᑕᐅᕙᑦᑐᓄᑦ ᐊᑐᓂ ᓄᓇᓕᒋᔭᐅᔪᓄᑦ ᐊᑕᐅᓯᕐᒥᒃ ᐊᖅᑯᑎᒥ ᐃᑯᒪᒧᑦ ᐅᕝᕙᓘᓐᓃᑦ 1 
ᐳᕐᓴᓐᑎᖓᓂᒃ ᑲᑎᓪᓗᒋᑦ ᐃᑯᒪᐃᑦ ᖃᔅᓯᐅᓂᖏᓄᑦ ᓄᓇᓕᒋᔭᐅᔪᒥ, ᒪᓕᒃᑎᑕᐅᓗᑎᒃ ᐊᒥᓲᓂᖅᐹᕆᔭᐅᔪᓄᑦ.  
 
ᓯᖁᒥᑕᐅᖏᓐᓇᐅᔭᖅᐸᓐᓂᖏᑦ ᐅᕝᕙᓘᓐᓃᑦ ᐊᖏᓗᐊᖅᑐᒥᒃ ᓯᖁᑉᑎᖅᑕᐅᓯᒪᓚᐅᕐᓂᖏᑦ ᐊᑕᐅᓯᐊᕐᓗᑎᒃ ᐊᑭᓕᖅᑐᒐᐅᕙᓐᓂᐊᖖᒋᓚᑦ 
ᐋᖅᑭᒃᓱᖅᑕᐅᓇᔭᕐᓂᖏᑦ ᑎᒥᖁᑎᒋᔭᐅᔪᓂᑦ. ᑕᐃᒪᓐᓇ ᐱᕋᔭᓐᓂᐅᕙᑦᑐᑦ ᓄᓇᓕᐅᔪᒥ ᐱᔪᓐᓇᐅᑎᖃᖅᑎᒋᔭᐅᔪᓄᑦ 
ᓇᓗᓇᐃᖅᑕᐅᕙᓐᓂᐊᖅᐳᑦ, ᖃᓄᑎᒋ ᓱᕋᒃᑎᖅᑕᐅᓯᒪᓂᖏᓂᒃ ᐊᒻᒪᓗ ᐋᖅᑭᒃᓱᖅᑕᐅᓂᖏᓄᑦ ᐊᑭᐅᓇᔭᖅᑐᓂᒃ. ᑕᐃᒃᑯᐊ ᓄᓇᓕᐅᔪᒥ 
ᐱᔪᓐᓇᐅᑎᖃᖅᑎᐅᔪᑦ ᑕᒪᒃᑯᓄᖓ ᐊᖏᖅᓯᒪᓐᓂᖅᐸᑕ ᑎᑎᖅᑲᑎᒍᑦ ᐊᑭᓖᔨᐅᓂᐊᕐᓂᕐᒥᓐᓄᑦ, ᑎᒥᖁᑎᒋᔭᐅᔪᑦ ᐋᖅᑭᒃᓱᐃᒋᐊᓕᕋᔭᖅᑐᑦ 
ᐊᒻᒪᓗ ᐱᔨᑦᑎᕋᕐᓂᕆᔭᑎᒃ ᐅᑎᖅᑎᓯᒪᓕᕐᓗᓂᔾᔪᒃ ᖃᓄᐃᓐᓂᕆᓚᐅᖅᑕᖏᓄᑦ. ᑭᓯᐊᓂᓗ, ᐃᑯᒪᖏᑦ ᐊᖅᑯᑎᒥ ᐲᔭᖅᑕᐅᓕᕋᔭᕐᒥᔪᖅ 
ᐊᑭᓖᔪᓐᓇᖖᒋᑉᐸᑕ ᐊᒻᒪᓗ ᐊᑭᓖᒃᓴᖁᑎᒋᓇᔭᖅᑕᖏᑦ ᓄᖅᑲᕐᑎᑕᐅᑲᐅᑎᒋᓗᑎᒃ.  

 
7.0 ᐃᓛᒃᑰᖓᓂᐅᔪᓄᑦ ᐃᑯᒻᒪᖁᑎᖃᖅᑎᑦᑎᔾᔪᑎᓂᒃ ᐱᔨᑦᑎᕋᖅᑎᐅᓂᖅ 
 
7.1 ᐊᑦᑕᑕᖅᓯᒪᓕᖅᑎᑕᐅᔪᒪᔾᔪᑎᑦ ᐊᐅᓚᔪᓐᓇᐅᑎᓄᑦ:  
 ᐱᔨᑦᑎᕋᕐᕕᐅᓕᕈᒪᔪᑦ ᐃᓛᒃᑰᖓᓪᓗᑎᒃ ᐃᑭᑦᑕᖅᑐᖃᓕᖅᑎᑕᔪᒪᓪᓗᑎᒃ ᑎᒥᖁᑎᒋᔭᐅᔪᓂᑦ ᐃᑭᑦᑕᖅᑐᖃᓕᖅᑎᑕᐅᔪᒪᓂᕐᒧᑦ ᑕᑕᑎᕆᐊᓕᓐᓂᒃ 

ᑕᑕᑎᕆᔭᕆᐊᖃᕐᑎᑕᐅᓂᐊᖅᐳᑦ. ᑐᒃᓯᕋᖅᑎᐅᔪᑦ ᐃᓚᑰᖖᒋᑦᑐᓂᒃ ᑕᑕᑎᕆᔭᕆᐊᖃᖅᑎᑕᐅᓇᔭᖅᑐᑦ, ᑐᓴᒐᒃᓴᐃᑦ ᑐᒃᓯᕋᖅᑕᐅᓯᒪᔪᑦ 
ᑕᑕᑎᕆᐊᓕᓐᓂ ᐊᒻᒪᓗ ᖃᓄᐃᑦᑐᑐᐃᓐᓇᑦ ᑐᓴᖅᑕᐅᓯᒪᔭᕆᐊᓖᑦ ᑎᒥᖁᑎᒋᔭᐅᔪᓄᑦ ᑐᒃᓯᕋᖅᑕᐅᓯᒪᓪᓗᑎᒃ ᑐᓂᔭᐅᓯᒪᓕᕐᓗᑎᒃ. ᓄᑖᓂᒃ 
ᓄᓇᓕᐅᔪᑉ ᐊᖅᑯᑎᖏᓂ ᐃᑯᒪᖃᖅᑎᑦᑎᔨᖁᔨᔪᖅ ᐊᑎᓕᐅᕆᔭᕆᐊᖃᖅᑎᑕᐅᓂᐊᕐᐳᖅ ᐱᔨᑦᑎᕋᕐᕕᐅᔪᑉ ᑎᒥᖁᑎᐅᔪᓪᓗ ᐊᖏᕈᑎᖏᑦ (cso) 
ᐊᒻᒪᓗ ᑎᑎᕋᖅᑕᐅᓯᒪᔪᑎᒍᑦ ᑳᓐᑐᕌᖃᐅᑎᖃᓕᕐᓗᓂ ᐃᑯᒻᒪᖁᑏᑦ ᐃᓕᐅᖅᑲᕐᑕᐅᓯᒪᓕᖁᓪᓗᒋᑦ ᐊᖅᑯᑎᓂ.  

 
7.2 ᐃᓕᐅᖅᑲᐃᕙᓐᓂᖅ ᐊᐅᓚᔪᓐᓇᐅᑎᖃᐅᑎᓂᒃ:  
 ᐱᔨᑦᑎᕋᕐᕕᐅᔪᒥᑦ ᓈᒻᒪᒃᓴᐃᓯᒪᐅᑎᓂᒃ ᐱᔨᑦᑎᕋᕐᕕᐅᔪᒪᔪᑉ ᑳᓐᓂᕌᖑᓕᕐᓂᐊᖅᑐᓂᒃ ᐊᒻᒪᓗ ᐱᓕᕆᐊᖑᔪᒧᑦ ᐊᑭᓖᕙᒌᕈᑎᓂᒃ 

ᑐᑭᓯᓇᑦᑎᐊᖅᑐᓂᒃ ᐱᔨᑦᑎᕋᕐᕕᐅᓕᕐᓂᐊᕐᓂᕐᒧᑦ ᑳᓐᑐᕌᓄᑦ ᐱᓯᒪᓕᕈᑎᒃ, ᑎᒥᖁᑎᒋᔭᐅᔪᑦ ᓂᐅᕕᓕᕋᔭᖅᑐᑦ, ᐊᒃᔭᖅᑕᐅᑎᑦᑎᓗᑎᒃ ᐊᒻᒪᓗ 
ᐊᐅᓚᔪᓐᓇᐅᑎᖃᓕᖅᑎᓪᓗᒋᑦ ᐃᑯᒪᒋᔭᐅᓕᕐᓂᐊᖅᑐᑦ. ᓇᓚᐅᑦᑖᖅᑕᐅᓯᒪᓪᓗᑎᒃ ᐊᑭᒋᔭᐅᓇᔭᓚᐅᖅᑐᓂᑦ ᐊᒻᒪᓗ 
ᐊᑐᖅᑕᐅᓪᓚᑦᑖᓚᐅᖅᑐᓄᑦ ᑎᒥᖁᑎᒋᔭᐅᔪᓂᑦ ᐱᓕᕆᓂᕐᒥᓐᓂ ᐊᑭᖏᑕ ᐊᒥᐊᒃᑯᖏᓂᑦ ᐊᑭᓖᒃᓴᕆᔭᐅᔪᑦ ᐅᕝᕙᓘᓐᓃᑦ ᐅᑎᖅᑎᑕᐅᔪᔅᓴᐃᑦ 
ᐱᔨᑦᑎᕋᕐᕕᐅᔪᒧᑦ ᑐᓂᔭᐅᓯᒪᓕᕋᔭᖅᑐᑎᒃ.  

 ᐊᐅᓚᔪᓐᓇᐅᑎᖃᖅᑎᑦᑎᓂᖅ ᐃᓛᒃᑰᖓᓪᓗᑎᒃ ᐃᑯᒪᖃᖅᑎᑦᑎᔾᔪᑎᓂᒃ ᐱᔨᑦᑎᕋᕐᕕᐅᔪᑉ ᖃᓄᖅ ᐊᑐᖅᓯᒪᓂᖓᓄᑦ ᓴᓇᕐᕈᑎᖏᓂᖖᒑᕈᓐᓇᖅᐳᑦ, 
ᐅᕝᕙᓘᓐᓃᑦ ᒪᓕᒃᑎᑕᐅᓗᑎᒃ ᑎᒥᖁᑎᒋᔭᐅᔪᑦ ᐋᖅᑭᒃᓱᖅᓯᒪᔭᖏᓂᑦ, ᐃᓛᒃᑰᖓᑎᑕᐅᓪᓗᓂ ᐊᐅᓚᔪᓐᓇᐅᑎᖃᕐᕕᒻᒥᑦ.  

 
7.3 ᐊᑭᒋᔭᐅᕙᑦᑐᓄᑦ ᖁᑦᑎᖕᓂᕆᔭᐅᕙᑦᑐᓄᑦ ᓇᓗᓇᐃᔭᖅᑕᐅᔾᔪᑎᖏᑦ:  

 ᐃᓛᒃᑰᖓᓪᓗᑎᒃ ᖃᓄᖅ ᐊᑐᖅᓯᒪᓂᕐᒧᑦ ᖃᐅᔨᓴᕈᑎᑦ ᐃᓕᔭᐅᓯᒪᓕᖅᐸᑕ ᐃᓛᒃᑰᖓᓪᓗᑎᒃ ᐃᑯᒪᖃᖅᑎᑕᐅᔾᔪᑎᓄᑦ, ᖃᓄᖅ 
ᐊᑭᒋᕙᓐᓂᐊᖅᑕᖏᓄᑦ ᓇᓗᓇᐃᔭᐅᑎᒋᔭᐅᔪᑦ ᑐᕌᖓᑎᑕᐅᓯᒪᓇᔭᖅᑐᑦ ᖃᓄᐃᑦᑐᓂᒃ ᐱᔨᑦᑎᕋᕐᕕᐅᓂᖏᑕ ᐱᔨᑦᑎᕋᕐᕕᒋᔭᐅᔪᑦ.  

 
 ᐃᓛᒃᑰᖓᓪᓗᑎᒃ ᐃᑯᒪᖃᖅᑎᑕᐅᔪᑦ ᖃᓄᖅ ᐊᑐᖅᓯᒪᓂᖏᓄᑦ ᖃᐅᔨᓴᕈᑎᖃᖖᒋᑉᐸᑕ, ᑎᒥᖁᑎᒋᔭᐅᔪᑦ ᑕᖅᑭᑕᒫᑦ ᐋᖅᑭᒃᐸᒌᖅᑕᐅᓯᒪᔪᑦ 

ᖁᑦᑎᖕᓂᕆᔭᖏᑦ ᒪᓕᒃᓗᒋᑦ ᐊᑭᓖᒃᓴᖃᖅᑎᑦᑎᕙᓐᓂᐊᖅᑐᑦ ᒪᓕᒃᑎᑕᐅᓗᑎᒃ ᖁᑦᑎᖕᓂᕆᔭᐅᓂᐊᖅᑐᓄᑦ ᐱᓕᕆᐊᕆᔭᐅᕙᓐᓂᔅᓴᓂ 
ᐅᖃᖅᑕᐅᓯᒪᔪᓂᒃ.  

 
 ᖃᓄᑎᒋ ᓴᖖᒋᓂᖃᖅᑎᒋᔪᒥᒃ ᐊᐅᓚᔪᓐᓇᐅᑎᖃᖅᑎᑕᐅᓇᔭᕐᓂᖏᑦ ᑎᑎᕋᖅᑕᐅᓯᒪᖃᑕᐅᖖᒋᑉᐸᑕ ᖁᑦᑎᖕᓂᕆᔭᐅᓇᔭᖅᑐᓂᑦ 

ᐱᓕᕆᐊᕆᔭᐅᔪᔅᓴᓂ, ᖁᑦᑎᖕᓂᕆᓇᔭᖅᑕᖏᑦ ᐊᑭᖏᑕ ᖃᓂᓐᓂᖅᐹᕆᔭᖓᓄᑦ ᑎᑎᕋᖅᑕᐅᓯᒪᔪᓂ ᐋᖅᑭᒃᑕᐅᓯᒪᓕᕋᔭᖅᑐᑦ 
ᐊᖏᓂᖅᓴᐅᑎᑕᐅᓗᑎᒃ ᓴᖖᒋᓂᕆᔭᖏᓂᑦ ᐊᐅᓚᔪᓐᓴᐅᑎᖃᕐᑎᑦᑎᓂᕐᓄᑦ.  

 
7.4 ᓇᖕᒥᓂᖃᖅᑎᐅᓂᖅ:  
 ᑎᒥᖁᑎᒋᔭᐅᔪᑦ ᓂᐅᕕᖅᐸᓐᓂᐊᖖᒋᑦᑐᑦ, ᐊᑐᖅᑐᐊᖅᐸᓐᓂᐊᕋᑎᒃᓗ, ᐅᕝᕙᓘᓐᓃᑦ ᓇᖕᒥᓂᖅᑎᐅᓕᖅᐸᓐᓂᐊᕋᑎᒃ ᐃᓛᒃᑰᖅᑐᓂ 

ᐃᑯᒪᖃᖅᑎᑦᑎᔾᔪᑎᐅᔪᓂᒃ. ᒪᓕᒃᓗᒋᑦ ᐊᕕᒃᑐᖅᓯᒪᓂᖏᑦ 7.5-ᒥ ᐅᖃᖅᑕᐅᓯᒪᔪᑦ ᑕᐃᓐᓇ ᐱᔨᑦᑎᕋᕐᕕᐅᔪᖅ ᐱᓕᕆᐊᖃᖅᑎᐅᕙᓐᓂᐊᕐᒪᑦ 
ᓱᓇᖁᑎᐅᔪᓂᒃ ᐋᖅᑭᐅᒪᑎᑦᑎᔨᐅᕙᓐᓂᕐᒧᑦ.  

 
7.5 ᐋᖅᑭᐅᒪᑎᑦᑎᔨᐅᓂᖅ: 
 ᑎᒥᖁᑎᒋᔭᐅᔪᑦ ᐋᖅᑭᐅᒪᑎᑦᑎᔨᐅᓂᐊᕐᓂᕐᒥᓐᓄᑦ ᐊᖏᕈᑎᓂᒃ ᐋᖅᑭᒃᓱᐃᓯᒪᖃᑎᖃᓕᕈᓐᓇᖅᐳᑦ ᐃᓛᒃᑰᖅᑐᓂ ᐃᑯᒪᖃᖅᑎᑦᑎᔾᔪᑎᓄᑦ ᑕᐃᓐᓇ 

ᐱᔨᑦᑎᕋᕐᕕᐅᔪᖅ ᐊᑎᓕᐅᖅᓯᒪᓕᕐᓂᖅᐸᑦ ᑳᓐᑐᕌᑎᒍᑦ ᐱᔨᑦᑎᕋᕐᕕᐅᓕᕈᒪᓪᓗᓂ ᑎᑎᖅᑲᓂᒃ ᐊᒻᒪᓗ ᐊᑭᓖᕙᒌᕈᑎᓂᒃ ᑐᓂᓯᓯᒪᓕᕐᓗᓂ 
ᐋᖅᑭᐅᒪᑎᑦᑎᓂᕐᒧᑦ ᐱᓕᕆᐊᖃᓕᓚᐅᖅᑳᕐᑎᓐᓇᒋᑦ. ᐊᑭᒋᔭᐅᓚᐅᖅᑐᓂᑦ ᐊᑭᓖᕙᒌᖁᑎᓂᑦ ᐊᒻᒪᓗ ᐊᑐᖅᑕᐅᓪᓚᑦᑖᓚᐅᖅᑐᓄᑦ 
ᑎᒥᖁᑎᒋᔭᐅᔪᓂᑦ ᐱᓕᕆᓂᖏᓐᓂ ᐊᑭᖏᑕ ᐊᒥᐊᒃᑯᖏᓂᑦ ᐊᑭᓖᒃᓴᕆᔭᐅᔪᑦ ᐅᕝᕙᓘᓐᓃᑦ ᐅᑎᖅᑎᑕᐅᔪᔅᓴᐃᑦ ᐱᔨᑦᑎᕋᕐᕕᐅᔪᒧᑦ 
ᑐᓂᔭᐅᓯᒪᓕᕋᔭᖅᑐᑎᒃ.  

 
8.0 ᐊᑐᖅᐸᓐᓂᐅᔪᑦ ᑲᑎᑕᐅᓯᒪᓂᖏᑦ ᐱᔨᑦᑎᕋᕐᕕᐅᓪᓗᑎᒃ  
 ᐊᑐᖃᑎᒌᓐᓂᐅᔪᑦ ᐱᔨᑦᑎᕋᕐᕕᐅᓪᓗᑎᒃ, ᐃᓛᒃᑯᑦ ᐊᖏᕈᑎᒋᔭᐅᓯᒪᓗᑎᒃ, ᐊᑐᐃᓐᓇᐅᑎᑕᐅᓯᒪᓂᐊᖅᐳᑦ ᐊᕙᑎᒋᔭᐅᔪᓂ ᑎᒥᖁᑎᒋᔭᐅᔪᑦ 

ᐱᔨᑦᑎᕋᕐᕕᒋᔭᖏᓂ, ᐊᑐᖅᑐᐊᕐᓂᕐᒧᑦ ᐃᓂᒋᔭᐅᓕᕈᓐᓇᖅᑐᒥᒃ ᑎᒥᖁᑎᒋᔭᐅᔪᑦ ᐊᐅᓚᔪᓐᓇᐅᑎᖃᕐᕕᖏᓂ ᐊᒻᒪᓗ ᓯᐊᒻᒪᒃᑎᕆᔾᔪᑎᒋᓪᓗᒋᑦ 
ᓇᐹᖅᑐᖁᑎᖏᓐᓂ, ᓈᒻᒪᑦᑎᐊᖅᑐᒥᒃ ᐃᓂᖃᕈᓐᓇᖅᐸᑕ, ᐊᒻᒪᓗ ᒪᓕᒃᑎᑕᐅᓯᒪᓗᑎᒃ ᒪᓕᒃᑕᐅᔭᕆᐊᓖᑦ ᖃᓄᐃᓕᖓᖁᔨᔾᔪᑎᖏᓪᓗ ᒪᓕᒃᓗᒋᑦ 
ᓇᓗᓇᐃᔭᖅᑕᐅᓯᒪᔪᑦ ᑳᓐᑐᕌᖃᐅᑎᒋᔭᐅᔪᓂ ᐊᑐᓂ ᐊᑐᖅᐸᓐᓂᐅᔪᓄᑦ ᑲᑎᑕᐅᓯᒪᓪᓗᑎᒃ ᐱᔨᑦᑎᕋᕐᕕᐅᔪᒧᑦ.  

 
9.0 ᐃᑯᒪᖃᖅᑎᑦᑎᔨᐅᓂᕐᒧᑦ ᖃᓄᐃᓕᖓᖁᔨᔾᔪᑎᑦ  
 
9.1 ᐊᐅᓚᔪᓐᓇᐅᑎᓄᑦ ᐊᑦᑕᑕᖅᓯᒪᕕᖏᑦ:  
 ᖃᓄᑐᐃᓐᓇᖅ ᐊᐅᓚᔪᓐᓇᐅᑎᓄᑦ ᐊᑦᑕᑕᖅᓯᒪᓕᕐᕕᐅᓂᐊᖅᑐᖅ ᓈᒻᒪᒋᔭᐅᓯᒪᔭᕆᐊᖃᖅᐸᓐᓂᐊᕐᑐᖅ ᓇᓃᑎᑕᐅᓂᐊᕐᓂᖓ 

ᑎᑎᕋᖅᑕᐅᓯᒪᔪᑎᒍᑦ ᐅᕝᕙᓘᓐᓃᑦ ᐊᓯᖏᑎᒍᑦ ᓴᓇᔭᐅᓕᖅᑳᖅᑎᓐᓇᒋᑦ ᑎᒥᖁᑎᖏᔭᐅᔪᓂᑦ.  
 ᓴᓇᕐᕈᑎᓂᒃ ᐊᑐᕐᓂᖓᓄᑦ ᖃᐅᔨᓴᕈᑎᓂᒃ ᐱᑕᖃᕆᐊᖃᖅᐸᑦ, ᐱᔨᑦᑎᕋᕈᑕᐅᓕᕋᔭᖅᑐᑦ ᐱᔨᑦᑎᕋᕐᕕᐅᔪᒧᑦ ᐃᓕᔭᐅᓗᑎᒃ ᐊᑕᐅᓯᐅᔪᑦ 

ᖃᐅᔨᓴᕈᑎᑦ ᐊᑐᖅᓯᒪᓂᖓᓄᑦ ᐊᒻᒪᓗ ᐊᑐᓂ ᐃᓛᒃᑰᖓᑎᑕᐅᓗᑎᒃ ᐊᒥᓱᐃᓕᖓᓪᓗᓂ ᐊᖏᕐᕋᖃᕐᕕᐅᔪᒥ ᐃᒡᓗᕐᔪᐊᒥ ᐱᔨᑦᑎᕋᕐᕕᐅᒻᒥᓗᑎᒃ 
ᐃᓛᒃᑰᖓᑎᑕᐅᔪᓂᒃ ᐊᐅᓚᔪᓐᓇᐅᑎᓄᑦ ᐊᑦᑕᑕᖅᓯᒪᓕᕈᑎᑎᒍᑦ, ᐊᓯᐊᒍᑦ ᑎᒥᖁᑎᒋᔭᐅᔪᑦ ᐊᖏᕈᑎᖃᓚᐅᕐᓂᖖᒋᑉᐸᑕ.  

 
 ᑎᒥᖁᑎᒋᔭᐅᔪᑦ ᐊᒻᒪᓗ ᐱᔨᑦᑎᕋᕐᕕᐅᔪᖅ ᐊᖏᕈᑎᓂᒃ ᐋᖅᑭᒃᓯᓯᒪᓕᕐᓂᖅᐸᑕ ᐱᔨᑦᑎᕋᕐᓂᐅᔪᖅ ᐊᒥᓱᐃᓕᖓᑎᑕᐅᓪᓗᓂ ᐊᖏᕐᕋᖃᕐᕕᐅᔪᓄᑦ 

ᐱᔨᑦᑎᕋᕐᕕᐅᓕᕐᓂᐊᕐᒪᑕ ᐊᑕᐅᓯᐅᔪᑎᒍᑦ ᐱᔨᑦᑎᕋᕐᕕᐅᔪᒃᑯᑦ ᐃᓛᒃᑰᖓᑎᑕᐅᔪᓂᑦ, ᐱᔅᓇᓯᓄᑦ ᐱᔨᑦᑎᕋᕐᓂᕐᒥ ᐊᑭᒋᔭᐅᔪᑦ 
ᖁᑦᑎᖕᓂᕆᕙᒃᑕᖏᑦ ᐊᑐᓕᖅᑎᑕᐅᓯᒪᓂᐊᖅᐳᑦ ᐱᔨᑦᑎᕋᕐᓂᕐᒧᑦ.  

 ᑕᒪᕐᒥᒃ ᖃᓄᑎᒋ ᐊᑐᖅᓯᒪᓂᕐᒧᑦ ᖃᐅᔨᓴᕈᑏᑦ ᐊᒻᒪᓗ ᑕᒪᒃᑯᓄᖓ ᐊᑐᖅᑐᑎᒃ ᓴᓇᕐᕈᑏᑦ ᐊᑦᑕᑕᖅᓯᒪᔪᑦ ᐱᔨᑦᑎᕋᕈᑎᓄᑦ ᐊᑦᑕᑕᖅᓯᒪᓂᕐᒥ 
ᓇᖕᒥᓂᕆᔭᐅᔫᓂᐊᖅᐳᑦ ᐋᖅᑭᐅᒪᑎᑕᐅᕙᓪᓗᑎᒃᓗ ᑎᒥᖁᑎᒋᔭᐅᔪᓂᑦ.  

 
9.2 ᓅᑕᐅᔪᓐᓇᖅᑐᓂᒃ ᐃᒡᓗᖁᑎᒋᔭᐅᔪᑦ ᐊᒻᒪᓗ ᐊᖏᕐᕋᕆᔭᐅᔪᑦ ᐊᒥᓱᐃᓕᖓᑎᑕᐅᓪᓗᑎᒃ ᐃᒡᓗᕐᔪᐊᓄᑦ:  
 ᐱᔨᑦᑎᕋᖅᐸᓐᓂᐊᖅᐳᑦ ᐱᔨᑦᑎᕋᐃᕙᒍᑎᑎᒃ ᒪᓕᒃᓗᒋᑦ ᓅᑕᐅᔪᓐᓇᖅᑐᓂᒃ ᐃᒡᓗᖁᑎᒋᔭᐅᔪᓄᑦ ᐊᒻᒪᓗ ᐊᒥᓱᐃᓕᖓᑎᑕᐅᓪᓗᑎᒃ 

ᐊᖏᕐᕋᖃᕐᕕᐅᔪᓄᑦ ᐃᒡᓗᕐᔪᐊᓄᑦ ᐃᓛᒃᑰᖓᑎᑕᐅᔪᓂᑦ ᐱᔨᑦᑎᕋᕐᓂᖅᑎᒍᑦ, ᑐᖖᒐᕝᕕᖃᖅᑎᑕᐅᓯᒪᓗᑎᒃ ᐊᖏᕐᕋᕆᔭᐅᔪᓄᑦ ᐱᔨᑦᑎᕋᕐᓂᕐᒥ 
ᐊᑭᒋᔭᐅᕙᑦᑐᑦ ᖁᑦᓯᖕᓂᕆᕙᒃᑕᖏᑕ ᐊᑐᓕᖅᑎᑕᐅᓯᒪᔪᓄᑦ.  



 

ᐊᖏᖅᑕᐅᔪᖅ: ᐊᐃᕆᓕ 1, 2026 ᒪᒃᐱᕋᖓ 18 

 ᐊᐅᓚᔪᓐᓇᐅᑎᖃᖅᑎᑦᑎᓂᕐᒥ ᐊᑦᑕᑕᖅᓯᒪᕕᖃᓕᐊᓂᒃᐸᑦ ᐊᒥᓱᕐᓚᐅᔪᓄᑦ ᓅᑕᐅᔪᓐᓇᖅᑐᓂ ᐃᒡᓗᕐᔪᐊᖁᑎᓂᑦ ᐅᕝᕙᓘᓐᓃᑦ 
ᐊᒥᓱᐃᓕᖓᓪᓗᑎᒃ ᐊᖏᕐᕋᖃᕐᕕᐅᔪᑦ ᐃᒡᓗᕐᔪᐊᒧᑦ, ᐊᑭᓖᒃᓴᕆᔭᐅᕙᓐᓂᐊᖅᑐᑦ ᐱᔅᓇᓯᐅᔪᓄᑦ ᐱᔨᑦᑎᕋᕐᓂᕐᒥ ᐊᑭᒋᔭᐅᕙᑦᑐᑦ ᖁᑦᓯᖕᓂᕆᔭᖏᑦ 
ᒪᓕᒃᓗᒋᑦ ᐋᖅᑭᒃᑕᐅᓯᒪᕙᓐᓂᐊᖅᐳᑦ.  

 
 ᐱᔨᑦᑎᕋᕐᓂᐅᔪᖅ ᐊᐅᓚᔪᓐᓇᐅᑎᖃᖅᑎᑦᑎᓂᕐᒥ ᐊᑐᖅᑕᐅᕙᒃᑐᓂ ᐊᒥᓱᓂᑦ (ᓲᕐᓗ ᐊᓐᓄᕌᓄᑦ ᐃᕐᒥᒡᕕᓐᓂᒃ) ᐊᒥᓱᐃᖑᓪᓗᑎᒃ 

ᓅᑕᐅᔪᓐᓇᖅᑐᑎᒃ ᐃᒡᓗᖁᑎᒋᔭᐅᔪᓄᑦ ᐅᕝᕙᓘᓐᓃᑦ ᐊᒥᓱᐃᓕᖓᓪᓗᑎᒃ ᐊᖏᕐᕋᕆᔭᐅᔪᓄᑦ ᐃᒡᓗᕐᔪᐊᒥ ᐃᓛᒃᑰᖅᑎᑕᐅᓗᑎᒃ ᐊᑐᖅᓯᒪᓂᖏᓄᑦ 
ᖃᐅᔨᓴᕈᑎᖃᖃᑦᑕᕐᓂᐊᖅᐳᑦ ᐊᒻᒪᓗ ᐊᑭᓖᒃᓴᐃᑦ ᐋᖅᑭᒃᑕᐅᓯᒪᕙᒃᓗᑎᒃ ᒪᓕᒃᓗᒋᑦ ᐱᔅᓇᓯᐅᔪᓄᑦ ᐱᔨᑦᑎᕋᕐᓂᕐᒥ ᐊᑭᒋᔭᐅᕙᑦᑐᑦ 
ᖁᑦᓯᖕᓂᕆᔭᖏᓄᑦ. 

 
9.3 ᐱᔨᑦᑎᕋᕐᕕᐅᔪᑦ ᐊᐅᓚᔪᓐᓇᐅᑎᖁᑎᖏᑦ:  
 ᐱᔨᑦᑎᕋᕐᕕᐅᔪᖅ, ᓇᖕᒥᓂᖅ ᐊᑭᓕᖅᑐᐃᓗᓂ,  ᐱᑕᖃᖅᑎᑦᑎᔨᐅᔪᓐᓇᕐᐳᖅ ᐊᒻᒪᓗ ᐋᖅᑭᐅᒪᑎᑦᑎᔨᐅᓗᓂ, ᐋᖅᑭᐅᒪᐃᓐᓇᑦᑎᐊᖅᑎᓪᓗᓂᒋᑦ, 

ᓇᒦᓐᓇᔭᕐᓂᖏᑦ ᓈᒻᒪᒋᔭᐅᓯᒪᔪᓂ ᑎᒥᖁᑎᒋᔭᐅᔪᓂᑦ, ᑎᒥᖁᑎᒋᔭᐅᔪᑦ ᐱᑕᖃᖅᑎᑦᑎᕝᕕᔅᓴᖓᓐᓂᒃ ᑕᐃᒪᐅᔭᕆᐊᖃᖅᑐᓂᒃ 
ᐊᐅᓚᔪᓐᓇᐅᑎᖃᖅᑎᑦᑎᓂᕐᒥ ᐊᑦᑕᑕᖅᓯᒪᕕᖏᓐᓂᒃ. ᑕᒪᕐᒥᒃ ᐱᔨᑦᑎᕋᕐᕕᐅᔪᑉ ᐊᐅᓚᔪᓐᓇᐅᑎᖁᑎᖏᑦ ᐊᑦᑕᑕᖅᓯᒪᕝᕕᐊᓂ ᐱᔨᑦᑎᕋᕐᕕᐅᔪᑉ 
ᓇᔪᖅᑕᖓᓄᑦ ᐊᑕᔪᑦ ᑕᐃᒪᐅᑎᑕᐅᓂᐊᕐᒪᑕ ᐊᒻᒪᓗ ᐋᖅᑭᐅᒪᑎᑕᐅᓗᑎᒃ ᐱᔨᑦᑎᕋᖅᑎᐅᔪᒥᑦ ᒪᓕᒃᓗᒋᑦ ᒪᓕᒐᐃᑦ, ᒪᓕᒐᖁᑏᑦ, 
ᑐᖖᒐᕝᕕᔅᓴᐃᑦ ᐊᒻᒪᓗ ᓇᓗᓇᐃᒃᑯᑕᕆᔭᐅᔪᑦ ᒪᓕᒃᑕᐅᒋᐊᓖᑦ ᐊᑐᓕᖅᑎᑕᐅᓯᒪᔪᑦ ᐊᒻᒪᓗ ᒪᓕᒃᓗᓂᒋᑦ ᑐᑭᒧᐊᒍᑎᔅᓴᕆᑎᑕᐅᓯᒪᔪᑦ 
ᑎᒥᖁᑎᒋᔭᐅᔪᓂᑦ. ᑕᐃᓐᓇ ᐱᔨᑦᑎᕋᕐᕕᐅᔪᖅ ᐱᓕᕆᐊᒃᓴᖃᖅᑎᑕᐅᓂᐊᕐᐳᖅ ᓈᒻᒪᒃᑐᓂᒃ ᓱᓇᖁᑎᒃᓴᒥᓂᒃ ᒥᐊᓂᕆᔭᐅᓯᒪᓕᕈᑎᔅᓴᖏᓂᒃ 
ᐱᔨᑦᑎᕋᕐᕕᐅᔪᑉ ᐱᑕᖃᖅᑎᑦᑎᓂᕐᒧᑦ ᐹᖓᓄᑦ ᐊᒻᒪᓗ ᓴᓇᕐᕈᑎᓄᑦ ᐊᑦᑕᑕᖅᓯᒪᔪᓄᑦ ᐅᖓᑎᓗᐊᖓᓄᑦ ᐃᑎᐊᕝᕕᐅᕙᒃᑐᒥᒃ, 
ᐊᑕᐅᓯᐅᓕᖓᑎᑕᐅᓯᒪᓪᓗᑎᒃ ᐊᒻᒪᓗ ᐱᔾᔪᓯᕆᖖᒋᑕᒥᓂᒃ ᐅᐊᔭᐅᑎᓄᑦ ᓴᖖᒋᓂᖃᓕᖅᓯᒪᓂᐅᕙᑦᑐᓄᑦ ᐅᕝᕙᓘᓐᓃᑦ 
ᐱᑕᖃᖅᑎᑦᑎᓂᐅᕙᑦᑐᓄᑦ.  

 
 ᑎᒥᖁᑎᒋᔭᐅᔪᑦ ᐱᔪᓐᓇᐅᑎᖃᖅᑎᑕᐅᓯᒪᕗᑦ ᖃᓄᖅ ᐊᖏᑎᒋᓇᔭᕐᓂᖏᑕ ᐊᒻᒪᓗ ᖃᓄᐃᑦᑑᓇᔭᕐᓂᖏᑕ ᓴᓇᕐᕈᑎᐅᓂᐊᖅᑐᑦ 

ᐃᓕᐅᖅᑲᖅᑕᐅᔪᔅᓴᑦ ᐱᔨᑦᑎᕋᕐᕕᐅᔪᒥᑦ ᐱᑕᖃᖅᑎᑦᑎᔨᐅᓂᐊᕐᓂᕐᒥᓄᑦ ᐊᐅᓚᑦᓱᓐᓇᕐᓂᐊᕐᓗᒋᑦ ᖃᓄᑎᒋ ᓴᖖᒋᓂᖃᖅᑎᒋᔪᒥᒃ 
ᐊᐅᓚᔪᓐᓇᐅᑎᖃᖅᑎᑦᑎᓂᕐᒥ ᐃᒪᓐᓇᐃᑉᐸᑕ, ᑎᒥᖁᑎᒋᔭᐅᔪᑦ ᐃᓱᒪᒋᔭᖏᑦ ᒪᓕᒃᓗᒋᑦ, ᓴᓇᕐᕈᑎᒋᔭᐅᓂᐊᖅᑐᑦ ᓈᒻᒪᖖᒋᑦᑐᒃᑯᑦ 
ᐊᒃᑐᐃᓯᒪᓂᖃᕐᓂᐊᕐᓗᑎᒃ ᑎᒥᖁᑎᒋᔭᐅᔪᑦ ᐊᐅᓚᔪᓐᓇᐅᑎᖃᐅᑎᖏᓂ ᐅᕝᕙᓘᓐᓃᑦ ᐊᐅᓚᑦᓯᓂᖃᕐᓂᖏᓂᒃ.  

 
 ᐱᑕᖃᖅᑎᑦᑎᕝᕕᐅᔪᑦ ᐅᑎᖅᑎᑕᐅᓯᒪᓕᖁᓪᓗᒋᑦ ᓇᓗᓇᐃᒃᑯᑕᖏᓂᒃ ᒪᓕᒋᐊᖃᖅᐸᓐᓂᖏᓂ ᐊᑭᓖᔾᔪᑕᐅᓕᕋᔭᖅᑐᑦ ᐊᑭᓕᖅᑐᒐᐅᓇᔭᕐᒪᑕ 

ᐱᔨᑦᑎᕋᕐᕕᐅᔪᒥᑦ ᐊᒻᒪᓗ ᑕᒪᐃᓂᒃ ᐊᑐᓕᖅᑎᑕᐅᓯᒪᓪᓗᑎᒃ ᒪᓕᒐᓂᒃ, ᒪᓕᒐᖁᑎᓂᒃ, ᑐᖖᒐᕝᕕᐅᑎᑕᐅᔪᓂᒃ ᐊᒻᒪᓗ ᓇᓗᓇᐃᒃᑯᑕᓂᒃ 
ᒪᓕᓕᖅᑎᓐᓇᔭᖅᑐᓂᒋᑦ ᐊᒻᒪᓗ ᑐᑭᒧᐊᕝᕕᔅᓴᖃᖅᑎᑕᐅᓯᒪᓂᓂ ᑎᒥᖁᑎᒋᔭᐅᔪᓂᑦ ᒪᓕᒃᓗᓂᒋᑦ. ᑎᒥᖁᑎᒋᔭᐅᔪᑦ ᐱᔨᑦᑎᕋᕐᓂᕆᔭᒥᓐᓂᒃ 
ᓄᖅᑲᖅᑎᑦᑎᓯᒪᓕᕈᓐᓇᕐᒪᑕ ᓈᒻᒪᒃᑐᓂᒃ ᖃᐅᔨᓯᒪᓕᕈᑎᒃ ᐱᔨᑦᑎᕋᕐᕕᐅᔪᑉ ᓴᓇᕐᕈᑎᖃᕐᕕᖏᑦ ᒪᓕᑦᑎᐊᖖᒋᒻᒪᑕ ᓇᓗᓇᐃᒃᑯᑕᖁᑎᒋᔭᐅᔪᓂᒃ 
ᒪᓕᒃᑕᐅᒋᐊᓕᓐᓂᒃ.  

 
9.4 ᐋᖅᑭᐅᒪᓂᕆᔭᐅᔪᓂᒃ ᐊᓯᔾᔨᖅᑎᑦᑎᓯᒪᓕᖅᐸᓐᓂᖅ:  
 ᐱᔨᑦᑎᕋᕐᕕᐅᔪᖅ ᑎᒥᖁᑎᒋᔭᐅᔪᑦ ᓇᓕᖏᓐᓂᒃᓘᓐᓃᑦ ᐊᐅᓚᔪᓐᓇᐅᑎᓕᕆᔾᔪᑎᖏᓂᒃ ᐊᓯᔾᔩᔪᓐᓇᖅᑎᑕᐅᓂᐊᖖᒋᓚᑦ.  
 
9.5 ᐱᔨᑦᑎᕋᕐᕕᐅᔪᑦ ᓯᓚᑖᒍᑦ ᐱᑕᖃᓕᖅᑎᑦᑎᕙᓐᓂᖏᑦ:  
 ᑕᐃᓐᓇ ᐱᔨᑦᑎᕋᕐᕕᐅᔪᖅ ᐱᔨᑦᑎᕋᕐᕕᐅᓪᓗᓂ ᐊᐅᓚᔪᓐᓇᐅᑎᒋᔭᒥᓂᒃ ᓇᖕᒥᓂᕆᔭᒥᑕ ᐅᕝᕙᓘᓐᓃᑦ ᓇᔪᖅᑕᒥᑕ 

ᓯᓚᑖᓄᐊᖅᑎᑦᑎᔪᓐᓇᖅᑎᑕᐅᖖᒋᓚᖅ. ᑭᓇᑐᐃᓐᓇᖅ ᐱᔨᑦᑎᕋᕐᕕᐅᔪᖅ ᖃᐅᔨᔭᐅᒍᓂ ᐅᖓᑖᓄᐊᖅᑎᑦᑎᓯᒪᓕᕐᓂᖓᓂᒃ ᓇᖕᒥᓂᕆᔭᐅᔪᒥᑦ 
ᓇᔪᖅᑕᐅᔪᒥᓪᓘᓐᓃᑦ, ᓈᒻᒪᒋᔭᐅᓯᒪᓕᓚᐅᕋᑎᒃ ᑎᒥᖁᑎᒋᔭᐅᔪᓂᑦ, ᐱᔨᑦᑎᕋᕐᕕᐅᓂᖏ ᑭᐱᔭᐅᓯᒪᓕᕈᓐᓇᕐᓂᐊᕐᒪᑕ.  

 
9.6 ᐊᐅᓚᔪᓐᓇᐅᑎᖃᖅᑎᑕᐅᓃᑦ ᐃᓚᔭᐅᓯᒪᕙᓐᓂᖏᑦ:  
 ᒪᓕᒃᓗᒋᑦ ᐊᕕᑦᑐᖅᓯᒪᓂᖏᑦ 9.6-ᒥ ᐅᖃᖅᑕᐅᓯᒪᔪᑦ ᑖᒃᑯᓇᓂ ᒪᓕᒃᑕᐅᔭᕆᐊᓖᑦ ᖃᓄᐃᓕᖓᖁᔨᔾᔪᑎᓂᓗ, ᑎᒥᖁᑎᒋᔭᐅᔪᑦ 

ᓇᓚᐅᑦᑖᖅᓯᒪᓪᓗᒋᑦ ᐃᓚᒋᐊᖅᑎᑦᑎᓯᒪᓂᖏᓄᑦ ᐊᑭᐅᓇᔭᖅᑐᑦ ᑐᒃᓯᕋᕐᕕᐅᓯᒪᓗᑎᒃ ᐱᔨᑦᑎᕋᕐᕕᐅᔪᒥᑦ ᒥᑭᓂᖅᓴᐅᒃᐸᑕ ᖁᑦᑎᖕᓂᖅᐹᑎᒍᑦ 
ᑎᒥᖁᑎᒋᔭᐅᔪᑦ ᑮᓇᐅᔭᓂᒃ ᕿᑐᕐᒋᐅᖅᑎᑦᑎᓯᒪᓂᖓᓂᑦ ᓇᓗᓇᐃᔭᖅᑕᐅᓯᒪᓪᓗᑎᒃ ᐱᓕᕆᐊᕆᔭᐅᔪᔅᓴᑦ ᐃ-ᖓᓂ ᖃᓄᐃᑦᑐᒥᒃ 
ᐱᔨᑦᑎᕋᕐᕕᐅᓂᖓᓄᑦ, ᑕᐃᓐᓇ ᐱᔨᑦᑎᕋᕐᕕᐅᔪᖅ ᖃᓄᑐᐃᓐᓇᖅ ᓴᓇᓂᕐᓄᑦ ᐃᑲᔫᑎᔅᓴᓂᒃ ᐱᑎᑦᑎᔭᕆᐊᖃᕐᓂᐊᖖᒋᓚᖅ.  

 
 ᐊᓯᖏᓂᒃᓕ ᐱᔾᔪᑎᖃᖅᑐᓄᑦ, ᐊᖏᕈᑎᑦ ᐃᓚᒋᐊᖅᑎᑦᑎᓯᒪᓂᕐᒧᑦ ᐊᑭᓕᐅᑕᐅᓇᔭᖅᑐᓄᑦ ᐅᖓᑖᓄᐊᖅᓯᒪᑎᓪᓗᒋᑦ ᖁᑦᑎᖕᓂᖅᐹᑎᒍᑦ 

ᑎᒥᖁᑎᐅᔪᑦ ᑮᓇᐅᔭᓂᒃ ᕿᑐᕐᒋᐅᖅᑎᑦᑎᓂᖏᓂᑦ ᐃᓱᒪᒋᓗᒋᑦ ᑕᐃᒪᓐᓇᐃᑦᑐᓂᒃ ᐃᓚᒋᐊᖅᓯᓯᒪᕙᓐᓂᕐᓂᒃ, ᐋᖅᑭᒃᑕᐅᓯᒪᓪᓗᑎᒃ ᒪᓕᒃᑐᒋᑦ 
ᐱᓕᕆᐊᔅᓴᕆᔭᐅᔪᑦ ᐃ-ᖓᓂ, ᐋᖅᑭᒃᑕᐅᕙᒌᖅᓯᒪᔭᕆᐊᖃᕐᓂᐊᖅᐳᑦ ᑎᒥᖁᑎᖏᔭᐅᔪᑦ ᐃᓚᒋᐊᖅᓯᒪᓕᕈᑎᓂᒃ ᓴᓇᓕᓚᐅᖅᑳᖅᑎᓐᓇᒋᑦ.  

ᑎᒥᖁᑎᒋᔭᐅᔪᑦ ᐃᓱᒪᓕᐅᖅᓯᒪᓕᕐᓂᖅᐸᑕ ᑎᒥᖁᑎᒋᔭᐅᔪᑦ ᐊᐅᓚᔪᓐᓇᐅᑎᖃᐅᑎᔅᓴᖏᓂᒃ ᐃᓕᐅᖅᑲᐃᓯᒪᓕᕆᐊᖃᕐᓂᕐᒥᓐᓂᒃ 
ᐱᔨᑦᑎᕋᕐᕕᐅᓕᕈᒪᔪᑦ ᐱᑕᖃᕐᕕᐅᓕᕈᑎᔅᓴᖏᓂᒃ ᐊᔾᔨᐅᖖᒋᑦᑐᓂᒃ ᐊᐅᓚᔪᓐᓇᐅᑎᖃᐅᑎᒋᔭᐅᔪᓂᑦ ᑎᒥᖁᑎᒋᔭᐅᔪᑦ ᐃᓕᐅᖅᑲᕐᐸᒃᑕᖏᓂᑦ 
ᐱᔨᑦᑎᕋᐃᔾᔪᑎᔅᓴᒥᓐᓂᒃ, ᑕᐃᓐᓇ ᐱᔨᑦᑎᕋᕐᕕᐅᔪᖅ ᐊᑭᓖᔭᕆᐊᖃᖅᑎᑕᐅᓂᐊᕐᐳᖅ ᐱᖁᑎᔅᓴᓂᒃ ᐊᒻᒪᓗ ᓴᓇᕐᕈᑎᔅᓴᖏᓐᓂᒃ.  

 
9.7 ᓄᓇᐅᑉ ᐃᓗᐊᒍᑦ ᐊᐅᓚᔪᓐᓇᐅᑎᒋᔭᐅᔪᑦ ᐃᓚᔭᐅᕙᓐᓂᖏᑦ:  
 ᐃᓚᒋᐊᖅᑕᐅᓂᖏᑦ ᐊᐅᓚᔪᓐᓇᐅᑎᖃᖅᑎᑦᑎᔾᔪᑎᓂᒃ ᓯᐊᒻᒪᒃᑎᕆᕙᓪᓕᐊᕙᓐᓂᕐᒥ ᐱᓕᕆᐊᖑᕙᓐᓂᐊᖅᐳᑦ ᒪᓕᒃᑎᑕᐅᓗᑎᒃ 

ᖃᓄᐃᓕᖓᖁᔨᔾᔪᑎᓂᒃ ᐅᖃᖅᑕᐅᓯᒪᓪᓗᑎᒃ ᐱᓕᕆᐊᕆᔭᐅᔪᔅᓴᑦ ᐅ-ᖓᓂ ᐊᒻᒪᓗ ᑐᖖᒐᕝᕕᖃᖅᑎᑕᐅᓯᒪᓗᑎᒃ ᖁᑦᑎᖕᓂᖅᐹᑎᒍᑦ 
ᑎᒥᖁᑎᒋᔭᐅᔪᑦ ᑮᓇᐅᔭᓂᒃ ᕿᑐᕐᒋᐅᖅᑎᑦᑎᕙᓐᓂᖏᓄᑦ ᐊᒻᒪᓗ ᐱᔨᑦᑎᕋᕐᕕᐅᔪᑉ ᓴᓇᓂᕐᒥ ᑮᓇᐅᔭᖁᑎᖃᖃᑕᐅᑎᑦᑎᓂᖓᒍᑦ 
ᐋᖅᑭᒃᑕᐅᓯᒪᓂᖏᑦ ᒪᓕᒃᓗᒋᑦ ᐱᓕᕆᐊᕆᔭᐅᔪᔅᓴᑦ ᐃ-ᖓᓂ ᐅᖃᐅᓯᐅᓯᒪᓂᖏᑦ.  

 
9.8 ᐊᓯᔾᔨᖅᑕᐅᓯᒪᓕᖅᐸᓐᓂᖏᑦ ᓇᐸᔪᑎᒎᓚᐅᖅᑐᑦ ᐱᔨᑦᑎᕋᕈᑎᑦ ᓄᓇᐅᑉ ᐃᓗᐊᒎᓕᖅᑎᑕᐅᓪᓗᑎᒃ:  
 ᑕᐃᓐᓇ ᐱᔨᑦᑎᕋᕐᕕᐅᔪᖅ ᑐᒃᓯᕋᖅᓯᒪᓕᕐᓂᖅᐸᑦ ᑎᒥᖁᑎᒋᔭᐅᔪᑦ ᐊᐅᓚᔪᓐᓇᐅᑎᖃᖅᑎᑦᑎᓂᖏᑦ ᐊᓯᔾᔨᖅᑕᐅᓯᒪᓕᖁᓪᓗᒋᑦ ᓄᓇᐅᑉ 

ᐃᓗᐊᒎᖔᓕᖅᑎᑕᐅᓗᑎᒃ, ᐱᔨᑦᑎᕋᕐᕕᐅᔪᖅ ᐊᑭᓖᔨᐅᔭᕆᐊᖃᕋᔭᕐᑐᖅ, ᓯᕗᕐᒐᓂ, ᓇᓚᐅᑦᑖᖅᑕᐅᓯᒪᓪᓗᑎᒃ ᐊᑭᓪᓗᐊᕆᓇᔭᖅᑕᖏᓂᒃ 
ᑎᒥᖁᑎᒋᔭᐅᔪᑦ ᐊᓯᔾᔩᓯᒪᓕᕐᓂᖏᓄᑦ, ᐃᓚᖃᕐᑎᓪᓗᒋᑦ ᑭᓯᐊᓂᓗ ᑭᒡᓕᖃᖅᑎᑕᐅᓯᒪᓇᑎᒃ ᒪᑯᓄᖓ:  
ᐃ) ᓯᕗᓪᓕᖅᐹᒥᒃ ᑮᓇᐅᔭᖁᑎᔅᓴᕆᔭᐅᔪᓂᒃ ᐊᐅᓚᑦᓯᓂᕐᒥᓐᓂ ᑎᒥᖁᑎᒋᔭᐅᔪᑦ ᐊᐅᓚᔪᓐᓇᐅᑎᖃᐅᑎᖏᑦ ᐲᔭᖅᑕᐅᓂᖏᑕ, ᐲᕐᓗᒋᑦ 

ᐊᑭᓕᖅᑐᒐᐅᕙᓪᓕᐊᓂᖏᑦ;  
ᐅ) ᓇᓚᐅᑦᑖᖅᑕᐅᓯᒪᓪᓗᑎᒃ ᐊᑭᒋᓇᔭᖅᑕᖏᑦ ᐲᔭᐃᓂᕐᒥ ᑎᒥᖁᑎᒋᔭᐅᔪᑦ ᐊᐅᓚᔪᓐᓇᐅᑎᖃᐅᑎᖏᓂᒃ, ᐲᕐᓗᒋᑦ 

ᓇᓚᐅᑦᑖᖅᑕᐅᓯᒪᓪᓗᑎᒃ ᓴᑐᖅᑕᐅᓯᒪᓕᕈᓐᓇᖅᑐᑦ ᐊᑭᓪᓗᐊᕆᓇᔭᖅᑕᖏᑦ, ᐊᒻᒪᓗ  
ᐊ) ᓇᓚᐅᑦᑖᖅᑕᐅᓯᒪᓪᓗᑎᒃ ᐊᑭᓪᓗᐊᕆᓇᔭᖅᑕᖏᑦ ᐃᓕᐅᖅᑲᐃᓂᕐᒥ ᓄᑖᓂᒃ ᓄᓇᐅᑉ ᐃᓗᐊᒍᑦ ᑎᒥᖁᑎᒋᔭᐅᔪᑦ 

ᐊᐅᓚᔪᓐᓇᐅᑎᖃᐅᑎᖏᓂᒃ, ᐃᓚᐅᑎᓐᓇᒋᑦ ᐊᒥᓱᖖᒍᕆᐊᕈᑕᐅᓂᖏᑦ ᖁᑦᑎᖕᓂᖅᐹᑎᒍᑦ ᑎᒥᖁᑎᒋᔭᐅᔪᑦ ᑮᓇᐅᔭᓂᒃ 
ᕿᑐᕐᒋᐅᖅᑎᑦᑎᓂᖏᑦ ᐋᖅᑭᒃᑕᐅᓯᒪᓪᓗᑎᒃ ᒪᓕᒃᓗᒋᑦ ᐱᓕᕆᐊᕆᔭᐅᔪᔅᓴᑦ ᐃ-ᒥ.  

 
ᐊᑭᓪᓚᑦᑖᕆᓚᐅᒐᐃᓂᑦ ᐊᒻᒪᓗ ᓇᓚᐅᑦᑖᖅᑕᐅᓯᒪᓪᓗᑎᒃ ᐊᑭᑐᓂᐅᓇᔭᓚᐅᖅᑐᓂᑦ ᐊᒥᐊᒃᑯᒋᔭᐅᔪᑦ ᐊᑭᓖᒃᓴᒃᑲᓐᓃᑦ 
ᐅᑎᖅᑎᑕᐅᔪᔅᓴᓪᓘᓐᓃᑦ ᐃᓚᒋᐊᕈᑎᓂᒃ ᐃᓚᖃᖖᒋᓪᓗᒋᑦ ᑐᓂᔭᐅᓯᒪᓕᕋᔭᖅᐳᑦ ᐱᔨᑦᑎᕋᕐᕕᐅᔪᒧᑦ.  
 

9.9 ᐱᑕᖃᖅᑎᑦᑎᔾᔪᑏᑦ ᓄᒃᑎᖅᑕᐅᓯᒪᓕᖅᐸᓐᓂᖏᑦ:  
 ᐱᔨᑦᑎᕋᕐᕕᐅᔪᖅ ᓄᒃᑎᖅᑎᑦᑎᓯᒪᓕᖁᔨᓇᔭᖅᐸᑦ ᓇᓕᑐᐃᓐᓇᖏᓂᒃ ᑎᒥᖁᑎᒋᔭᐅᔪᑦ ᐊᐅᓚᔪᓐᓇᐅᑎᖃᐅᑎᖏᓂᒃ, ᑕᐃᓐᓇ ᐱᔨᑦᑎᕋᕐᕕᐅᔪᖅ 

ᐋᖅᑭᒃᓱᐃᔨᐅᓇᔭᕐᐳᖅ TMI-ᓂᒃ/ᐅᑎᖅᑐᒃᓴᖁᑎᐅᓂᐊᖅᑐᓂᒃ ᒪᓕᒃᓗᒋᑦ ᐊᕕᑦᑐᖅᓯᒪᓂᖏᑦ 4.2-ᒥ ᐅᖃᖅᑕᐅᓯᒪᔪᑦ ᑖᒃᑯᓇᓂ.  
 

10.0 ᐱᑕᖃᖅᑎᑦᑎᔾᔪᑎᓂᒃ ᐱᔪᓐᓇᐅᑎᒋᔭᐅᔪᑦ ᐊᒻᒪᓗ ᐱᑕᖃᖅᑎᑦᑎᔾᔪᑎᓂᒃ ᖃᐅᔨᒋᐊᕈᓐᓇᐅᑎᑦ  
 
10.1 ᓇᖕᒥᓂᕆᔭᐅᔪᓂᒃ ᐊᑐᕈᓐᓇᐅᑎᒋᔭᐅᔪᑦ:  
 ᑕᐃᓐᓇ ᐱᔨᑦᑎᕋᕐᕕᐅᔪᖅ ᑐᓂᓯᓯᒪᕙᓐᓂᐊᕐᐳᖅ, ᐅᕝᕙᓘᓐᓃᑦ ᑐᓂᓯᓯᒪᓕᖅᑎᑦᑎᕙᓪᓗᓂ, ᑎᒥᖁᑎᒋᔭᐅᔪᓄᑦ, ᓇᖕᒥᓂᖁᑎᒋᔭᐅᔪᓂᒃ 

ᐅᕝᕙᓘᓐᓃᑦ ᐱᔪᓐᓇᐅᑎᒋᔭᐅᔪᓂᒃ ᑐᓂᓯᓯᒪᓕᕐᓗᓂ, ᓇᖕᒥᓂᕆᔭᐅᔪᑦ ᐅᕝᕙᓘᓐᓃᑦ ᐊᐅᓚᑦᓯᕝᕕᒋᔭᖏᓂ ᐱᔨᑦᑎᕋᕐᕕᐅᔪᒧᑦ ᐱᔾᔪᑎᒋᓪᓗᒍ 
ᑎᒥᖁᑎᒋᔭᐅᔪᑦ ᐱᔨᑦᑎᕋᕈᑎᒥᓐᓂᒃ ᐱᑕᖃᓕᖅᑎᑦᑎᔭᕆᐊᖃᕐᓂᖏᑦ.  

 
10.2 ᐃᒡᓗᕐᔪᐊᕆᔭᐅᔪᒧᑦ ᐃᑎᕈᖕᓇᕐᓂᖅ:  
 ᑎᒥᖁᑎᒋᔭᐅᔪᓄᑦ ᐃᖅᑲᓇᐃᔭᖅᑎᒋᔭᐅᔪᑦ ᐅᕝᕙᓘᓐᓃᑦ ᓴᓇᔨᒋᔭᐅᔪᑦ ᐱᔨᑦᑎᕋᕐᕕᐅᔪᑉ ᓇᖕᒥᓂᕆᔭᖏᑕ ᐃᓗᐊᓄᑦ 

ᐃᑎᕈᓐᓇᕐᓂᖃᖅᑎᑕᐅᓂᐊᖅᐳᑦ ᐱᓕᕆᓐᓇᐅᑎᓪᓗᒍ ᐃᓕᐅᖅᑲᐃᓂᐊᕐᓗᑎᒃ, ᐋᖅᑭᒃᓱᐃᓂᐊᕐᓗᑎᒃ, ᖃᐅᔨᒋᐊᕐᓂᐊᕐᓗᑎᒃ ᐊᒻᒪᓗ 
ᐲᔭᐃᓂᐊᕐᓗᑎᒃ ᑎᒥᖁᑎᒋᔭᐅᔪᑦ ᐊᐅᓚᔪᓐᓇᐅᑎᖃᐅᑎᖏᓂᒃ ᐊᒻᒪᓗ ᓱᓇᑐᐃᓐᓇᐃᑦ ᐊᓯᖏᑦ ᐱᔾᔪᑎᒋᕙᓪᓗᒋᑦ ᑐᕌᖓᑎᓪᓗᒋᑦ 
ᐱᔨᑦᑎᕋᖅᑎᐅᓂᕐᒥ ᐱᑕᖃᖅᑎᑦᑎᔨᐅᕙᓐᓃᑦ.  

 
 ᑎᒥᖁᑎᒋᔭᐅᔪᑦ ᐱᔨᑦᑎᕋᕐᕕᐅᔪᑉ ᓇᖕᒥᓂᖃᕐᕕᒋᔭᖓᓄᑦ ᐃᑎᕈᖕᓇᕐᓂᖃᕐᓂᐊᖅᐳᑦ ᖃᖓᑐᐃᓐᓇᖅ ᑐᐊᕕᐅᕐᓇᖅᑐᖃᖅᑎᓪᓗᒍ ᐱᓕᕆᐊᔅᓴᓂᒃ 

ᑐᕌᖓᑎᓪᓗᒋᑦ ᐅᕝᕙᓘᓐᓃᑦ ᐅᓗᕆᐊᓇᖅᑑᓕᖅᓯᒪᑎᓪᓗᒋᑦ ᐃᓄᖏᓐᓄᑦ, ᓇᖕᒥᓂᕆᔭᐅᔪᓄᑦ, ᑎᒥᖁᑎᒋᔭᐅᔪᑦ ᐊᐅᓚᔪᓐᓇᐅᑎᖃᐅᑎᖏᓄᑦ, 
ᐊᒻᒪᓗ/ᐅᕝᕙᓘᓐᓃᑦ ᐱᔨᑦᑎᕋᕈᑎᒥᓐᓂᒃ ᐱᑕᖃᓕᖅᑎᑦᑎᓂᐊᕐᓗᑎᒃ.  

 ᓇᓕᑐᐃᓐᓇᖏᓄᑦ ᐱᔨᑦᑎᕋᕐᓂᐅᔪᖅ ᓄᖅᑲᕐᑎᑕᐅᓯᒪᓕᖅᐸᑦ, ᑎᒥᖁᑎᒋᔭᐅᔪᑦ ᐱᔪᓐᓇᐅᑎᖃᖅᑎᑕᐅᓂᐊᖅᐳᑦ, ᐱᓕᕆᓐᓇᐅᑎᓪᓗᒍ, 
ᐃᑎᕈᓐᓇᕐᓂᕐᒥᒃ ᐱᔨᑦᑎᕋᕐᕕᐅᔪᑉ ᓄᓇᖓᓄᑦ ᐊᒻᒪᓗ ᓇᔪᖅᑕᖓᓄᑦ ᐲᔭᐃᓂᐊᕐᓗᑎᒃ ᑎᒥᖁᑎᒋᔭᐅᔪᑦ ᐊᐅᓚᔪᓐᓇᐅᑎᖃᐅᑎᖏᓂᒃ.  

 ᐱᔨᑦᑎᕋᕐᕕᐅᔪᖅ ᑎᒥᖁᑎᒋᔭᐅᔪᓄᑦ ᐱᑦᑎᐊᕐᓗᓂ ᐃᑎᕈᓐᓇᖅᑎᑦᑎᓂᐊᕐᐳᖅ ᑎᒥᖁᑎᒋᔭᐅᔪᑦ ᐱᖁᑎᖃᕐᕕᒋᔭᖏᓄᑦ ᐱᔨᑦᑎᕋᕐᕕᐅᔪᑉ 
ᓇᖕᒥᓂᕆᔭᖏᑕ ᐃᓗᐊᓃᑦᑐᓄᑦ.  

 
10.3 ᐊᐅᓚᔪᓐᓇᐅᑎᓅᖅᑐᓂᒃ ᐊᑐᕐᓂᕐᒧᑦ ᓴᓇᕐᕈᑎᓂᒃ ᖃᐅᔨᒋᐊᕈᓐᓇᐅᑎᑦ:  
 ᐱᔨᑦᑎᕋᕐᕕᐅᔪᑦ ᑎᒥᖁᑎᒋᔭᐅᔪᓂᒃ ᐃᑎᕈᓐᓇᖅᑎᑦᑎᓂᐊᖅᐳᑦ ᐃᑎᕈᓐᓇᖅᑎᑦᑏᓐᓇᕐᓗᑎᒃᓗ ᖃᐅᔨᒋᐊᕐᓂᐊᕐᓗᑎᒃ ᓴᓇᕐᕈᑎᓕᒫᒥᓐᓂᒃ 

ᐊᓯᔾᔩᓂᖃᕐᓂᐊᕐᓂᕐᒥᓐᓂ, ᐋᖅᑭᒃᓱᐃᓂᐊᕐᓂᕐᒥᓐᓂ ᐊᒻᒪᓗ ᐊᑐᖅᑕᐅᓯᒪᓂᖏᓂᒃ ᑎᑎᕋᖅᓯᒪᓕᕐᓂᐊᕐᓂᕐᒥᓐᓂ. ᐱᔨᑦᑎᕋᕐᕕᐅᔪᑉ ᑐᕌᕈᑎᖓ 
ᐅᕝᕙᓘᓐᓃᑦ ᓇᔪᖅᑕᖓ ᐱᓇᐃᖅᓯᒪᕙᓐᓂᖅᐸᑦ ᐱᓕᕆᓐᓇᐅᑎᓪᓗᒍ ᐃᑲᕐᕋᖏᓂ, ᐱᔨᑦᑎᕋᕐᕕᐅᔪᖅ ᑎᒥᖁᑎᒋᔭᐅᔪᓂᒃ ᑮᖃᖅᑎᑦᑎᓂᐊᕐᐳᖅ 
ᐃᑎᕈᓐᓇᕈᑎᒋᓂᐊᖅᑕᖏᓂᒃ ᐃᑎᕐᕕᒋᔭᒃᓴᒥᓐᓄᑦ ᐃᓕᐅᖅᑲᐃᓂᐊᕐᓗᑎᒃ ᐱᓇᐃᖅᓯᒪᐃᓐᓇᖅᑐᒥᒃ ᓴᓇᕐᕈᑎᖃᕐᕕᒋᓂᐊᖅᑕᒥᓐᓂᒃ.  

 
ᑎᒥᖁᑎᒋᔭᐅᔪᐃᑦ ᑐᓴᖅᑎᑦᑎᓯᒪᓕᕐᓂᖅᐸᑕ ᐱᔨᑦᑎᕋᕐᕕᐅᔪᒥᒃ ᖃᐅᔨᓴᕈᑎᓂᒃ ᐊᑐᖅᑕᐅᓯᒪᔪᓄᑦ ᐅᐊᔭᐅᑎᓂᒃ ᓈᒻᒪᑦᑎᐊᖖᒋᒻᒪᑕ 
ᐃᑎᕈᓐᓇᖅᑎᑕᐅᓂᖏᑕ, ᑕᐃᒪᓕ ᐱᔨᑦᑎᕋᕐᕕᐅᔪᖅ ᑕᒪᑐᒥᖓ ᐋᖅᑭᒋᐊᑲᐅᑎᒋᔭᕆᐊᓕᒃ. ᐱᔨᑦᑎᕋᕐᕕᐅᔪᖅ ᑕᐃᓐᓇ 
ᐋᖅᑮᓯᒪᓕᑲᐅᑎᒋᖖᒋᓐᓂᖅᐸᑦ ᑎᒥᖁᑎᒋᔭᐅᔪᑦ, ᐃᓱᒪᖅᓱᕐᓗᑎᒃ ᓇᓚᐅᑦᑖᕈᓐᓇᖅᓯᑎᑕᐅᓂᐊᖅᐳᑦ ᖃᓄᑎᒋᓪᓗᐊᖅ ᐊᑐᖅᑕᐅᓯᒪᓂᖏᓂᒃ 
ᐅᐊᔭᐅᑎᒨᖅᑐᓂᒃ ᐋᖅᑭᒃᑕᐅᓯᒪᓕᓚᐅᖅᑳᕐᑎᓐᓇᒍ ᐊᔪᓕᕈᑎᒋᓯᒪᔭᖓᑦ ᑕᐃᒪᓗ ᐱᔨᑦᑎᕋᕐᕕᐅᔪᖅ ᐊᑭᓖᒃᓴᓂᒃ 
ᐊᐅᓪᓚᖅᑎᑦᑎᕝᕕᐅᕙᓐᓂᐊᖅᑐᓂ ᑎᒥᖁᑎᒋᔭᐅᔪᑦ ᓇᓚᐅᑦᑖᖅᓯᒪᓪᓗᒋᑦ ᐊᑭᓖᒃᓴᖁᑎᓕᐊᕆᓯᒪᔭᖏᑦ ᒪᓕᒃᓗᒋᑦ; ᐅᕝᕙᓘᓐᓃᑦ:  
ᐃ) ᖃᓄᐃᓕᖓᓐᓂᐅᔪᖅ ᐱᔾᔪᑎᒋᓯᒪᓗᓂᒋᑦ ᐱᔨᑦᑎᕋᕐᕕᐅᔪᑦ ᐋᖅᑭᒋᐊᖅᓯᒪᓕᕐᓗᓂᒋᑦ ᐊᒻᒪᓗ ᐊᑭᒋᓚᐅᖅᑕᖏᑦ ᐃᓕᔭᐅᓯᒪᓕᕐᓂᐊᕐᓗᑎᒃ 

ᐱᔨᑦᑎᕋᕐᕕᐅᔪᑉ ᐊᑭᓖᒃᓴᖅᑖᕆᕙᒃᑕᖏᓄᑦ;  
 
ᐅ) ᐱᔨᑦᑎᕋᕐᓂᐅᔪᖅ ᓄᖅᑲᕐᑎᓯᒪᓕᕐᓗᒍ ᒪᓕᒃᓗᒋᑦ ᐊᕕᒃᑐᖅᓯᒪᓂᖏᑦ 16-ᖓᓂ ᐅᖃᖅᑕᐅᓯᒪᔪᑦ ᑖᒃᑯᓇᓂ ᒪᓕᒃᑕᐅᔭᕆᐊᓖᑦ 

ᖃᓄᐃᓕᖓᖁᔨᔾᔪᑎᓂᓗ; ᐅᕝᕙᓘᓐᓃᑦ  
 
ᐊ) ᑕᒪᕐᒥᒃ ᐅᖃᐅᓯᐅᓯᒪᔪᑦ ᐃ)-ᖓᓂ ᐊᒻᒪᓗ ᐅ)-ᖓᓂ ᐊᑐᓕᖅᑎᓯᒪᓗᒋᑦ.  

 
11.0 ᐊᐅᓚᔪᓐᓇᐅᑎᖃᕈᑎᓂᒃ ᐊᑐᕐᓂᖅ  
 
11.1 ᐃᓕᐅᖅᑲᐃᓂᖅ:  
 ᑎᒥᖁᑎᒋᔭᐅᔪᑦ ᐱᑕᖃᖅᑎᑦᑎᔨᐅᓂᐊᖅᐳᑦ, ᐃᓕᐅᖅᑲᐃᔨᐅᕙᓪᓗᑎᒃ ᐊᒻᒪᓗ ᐊᒃᑐᖅᑕᐅᓴᕋᐃᑦᑑᖖᒋᓕᕆᐊᖅᐸᒃᓗᒋᑦ ᓴᓇᕐᕈᑎᑦ 

ᖃᐅᓴᕈᑎᓂᒃ ᐊᑐᖅᓯᒪᓂᕐᒧᑦ ᐋᖅᑭᒃᓱᐃᓯᒪᓕᕆᐊᖃᕈᑎᒃ ᐊᑕᑎᓪᓗᒋᑦ ᐱᔨᑦᑎᕋᕐᑎᐅᓂᕐᒧᑦ ᐱᔨᑦᑎᕋᕐᕕᐅᔪᒧᑦ, ᐊᓯᖏᑎᒍᑦ 
ᐋᖅᑭᒃᑕᐅᓯᒪᓐᓂᖖᒋᑉᐸᑕ ᑳᓐᑐᕌᖃᐅᑎᖃᖃᑎᒋᓗᒋᑦ ᐱᔨᑦᑎᕋᕐᕕᐅᔪᑦ.  

 
ᑎᒥᖃᖅᑎᐅᔪᑦ ᐃᓱᒪᒋᔭᑎᒃ ᒪᓕᒃᓗᒋᑦ, ᖃᓄᖅ ᐊᑯᓂᐅᑎᒋᔪᒥᒃ ᐊᐅᓚᔪᓐᓇᐅᑎᓂᒃ ᐊᑐᕈᓐᓇᕐᓂᕐᒧᑦ ᓴᓇᕐᕈᑎᓂᒃ ᐃᓕᐅᖅᑲᐃᓯᒪᓕᕈᓐᓇᖅᐳᑦ 
ᐃᒪᓐᓇ:  
ᐃ) ᑕᒪᐃᓂᒃ ᐊᑕᐅᓯᐅᓕᖓᓪᓗᒋᑦ ᐋᖅᑭᒃᑕᐅᓯᒪᓂᖃᖅᑐᓂᒃ ᑮᓇᐅᔾᔭᒃᓴᔾᔪᑎᒋᓪᓗᒋᑦ ᐱᔨᑦᑎᕋᕈᑎᓂᒃ;  
ᐅ) ᑕᒪᐃᓂᒃ ᐱᖓᓱᐃᓕᖓᓪᓗᒋᑦ ᐱᔨᑦᑎᕋᕈᑎᓂᒃ.  

 
ᖃᓄᐃᑦᑐᑐᐃᓐᓇᓂᒃ ᐊᐅᓚᔪᓐᓇᐅᑎᓕᕆᓂᕐᒧᑦ ᓴᓇᕐᕈᑎᒋᔭᐅᔪᑦ ᐊᑐᖅᑕᐅᔪᑦ ᑎᒥᖁᑎᒋᔭᐅᔪᓂᑦ ᐃᓕᐅᖅᑲᕐᑕᐅᕙᓐᓂᐊᕐᐳᑦ, 
ᐊᑦᑕᑕᖅᓯᒪᓕᖅᑎᑕᐅᓗᑎᒃ, ᐊᐅᓚᑕᐅᓂᖃᕐᓗᑎᒃ ᐊᒻᒪᓗ ᖃᐅᔨᒋᐊᖅᑕᐅᕙᓪᓗᑎᒃ ᒪᓕᒃᓗᒋᑦ ᒪᓕᒐᐃᑦ, ᒪᓕᒐᖁᑎᒋᔭᐅᔪᑦ , 
ᑐᖖᒐᕝᕕᒋᔭᐅᕙᑦᑐᑦ, ᐊᒻᒪᓗ ᓇᓗᓇᐃᒃᑯᑕᕆᔭᐅᔪᑦ.  

 
 ᒪᓕᒃᑎᓪᓗᒋᑦ ᐊᕕᒃᑐᖅᓯᒪᓂᖏᑦ 4.0-ᒥ ᑖᒃᑯᓇᓂ ᒪᓕᒃᑕᐅᔭᕆᐊᓖᑦ ᖃᓄᐃᓕᖓᖁᔨᔾᔪᑎᓂᓗ ᐅᖃᖅᑕᐅᓯᒪᓂᖏᑦ, ᑕᐃᓐᓇ 

ᐱᔨᑦᑎᕋᕐᕕᐅᔪᖅ ᑎᒥᖁᑎᒋᔭᐅᔪᓂᒃ ᑐᓴᖅᑎᑦᑎᔨᐅᕙᓐᓂᐊᕐᐳᖅ ᐅᐊᔭᒨᕈᑎᓂᒃ ᐱᓯᒪᓕᕆᐊᖃᕐᓂᕐᒥᓂᒃ ᑕᐃᒪᓐᓇᐃᑦᑐᓂᒃ 
ᐃᓕᐅᖅᑲᐃᕝᕕᐅᓂᐊᓵᕐᓂᖏᓂ. ᑕᐃᒪᓕ, ᑎᒥᖁᑎᒋᔭᐅᔪᑦ ᐱᔨᑦᑎᕋᕐᕕᐅᔪᒥᒃ ᑐᓴᖅᑎᑦᑎᓯᒪᓕᕋᔭᖅᑐᑦ ᐃᓕᐅᖅᑲᐃᓯᒪᓕᕐᓂᐊᓵᕐᓂᕐᒥᓐᓂ 
ᐅᐊᔭᐅᑎᓅᖅᑐᓂᒃ.  

 ᐊᑐᓂ ᐱᔨᑦᑎᕋᕐᕕᐅᔪᑦ ᐱᑕᖃᖅᑎᑦᑎᔨᐅᕙᓐᓂᐊᖅᑐᑦ ᐊᒻᒪᓗ ᐃᓕᐅᖅᑲᐃᔨᐅᕙᓪᓗᑎᒃ ᑲᓇᑕᒥ ᐊᖏᓂᕆᔭᕆᐊᖃᖅᑕᖓᓄᑦ 
ᐊᐅᓚᔪᓐᓇᐅᑎᖃᖅᑎᑦᑎᓂᕐᒧᑦ ᖃᐅᔨᓴᕈᑎᓂᒃ ᓈᒻᒪᒋᔭᐅᓯᒪᔪᓂᒃ ᒪᓕᒃᑎᓪᓗᒋᑦ ᐅᐊᔭᒨᖅᑐᓂᒃ ᑲᐳᔾᔭᐅᑎᓂᒃ (ᒪᖑᕐᑕᕐᕕᓐᓂᒃ) ᐅᕝᕙᓘᓐᓃᑦ 
ᐊᓯᖏᓂᒃ ᐃᓂᖃᕈᓐᓇᖅᑎᑦᑎᓗᑎᒃ ᑎᒥᖁᑎᒋᔭᐅᔪᑦ ᖃᐅᔨᓴᕈᑎᒋᔭᖏᓂᒃ ᓴᓇᕐᕈᑎᖏᓂᒃᓘᓐᓃᑦ ᐃᓕᐅᖅᑲᐃᓯᒪᓕᕐᓂᒃᓴᒧᑦ.  

 
 ᑎᒥᖁᑎᒋᔭᐅᔪᑦ ᖃᐅᔨᓴᕈᑎᐅᓪᓗᑎᒃ ᐊᑐᖅᓯᒪᓂᕐᒧᑦ ᐅᐊᔭᐅᑎᓂᒃ ᐃᓇᖏᕈᑎᔅᓴᖏᓂᒃ ᐃᓕᐅᖅᑲᐃᔨᐅᕙᒍᓐᓇᖅᐳᑦ 

ᐃᓕᐅᖅᑲᐃᔭᕆᐊᖃᕋᓱᒋᓕᕌᖓᒥᒃ ᐊᓯᖏᓂᒃ.  

11.2 ᓇᓂ ᐃᓕᐅᖅᑲᕐᑕᐅᓯᒪᒋᐊᖃᕐᓂᖏᑦ:  
 ᑎᒥᖁᑎᒋᔭᐅᔪᑦ ᑕᐃᓐᓇᓗ ᐱᔨᑦᑎᕋᕐᕕᐅᔪᖅ ᐃᓱᒪᓕᐅᖃᑎᒌᑉᐸᓐᓂᐊᖅᑐᑦ ᐅᐊᔭᒨᖅᑐᓄᑦ ᖃᐅᔨᓴᕈᑎᑦ ᓇᓃᓐᓇᔭᕐᓂᖓᓂᒃ, ᐊᒻᒪᓗ 

ᐱᔨᑦᑎᕋᕐᕕᐅᔪᖅ ᐊᑐᐃᓐᓇᐅᑎᑦᑎᔭᕆᐊᖃᖅᑐᓂ ᐃᓕᐅᖅᑲᕐᑕᐅᓯᒪᓕᖁᓪᓗᒋᑦ ᐊᑐᖅᓯᒪᓂᕐᒧᑦ ᖃᐅᔨᓴᕈᑎᓂᒃ.  
 
 ᓇᓂ ᖃᐅᔨᓴᕈᑎᑦ ᐊᑐᖅᓯᒪᓂᕐᒧᑦ ᐅᐊᔭᐅᑎᓂᒃ ᐃᓕᔭᐅᓂᐊᕐᒪᖔᑕ ᐃᓱᒪᓕᐅᕈᑎᖃᖅᓯᒪᓕᕐᕋᓱᓪᓗᑎᒃ, ᐱᓕᕆᖃᑎᒌᒃᑐᒃ, ᐊᓯᖏᓂᒃᓗ 

ᐱᔾᔪᑎᖃᕐᓗᑎᒃ, ᐳᐃᒍᖅᑕᐃᓕᒪᔭᕆᐊᖃᕐᓂᐊᖅᑐᑦ ᒪᓕᒐᓂᒃ, ᒪᓕᒐᔅᓴᖁᑎᓂᒃ, ᑐᖖᒐᕝᕕᐅᕙᑦᑐᓂᒃ ᐊᒻᒪᓗ ᓇᓗᓇᐃᒃᑯᑕᖁᑎᓂᒃ 
ᒪᓕᒃᑕᐅᒋᐊᓕᓐᓂᒃ, ᖃᓄᐃᑦᑐᓂᒃ ᐱᔨᑦᑎᕋᕐᑕᐅᓂᖃᕆᐊᖃᕐᓂᖓᓄᑦ ᐊᒻᒪᓗ ᖃᐅᔨᓴᕈᑎᑦ ᐃᖢᐊᑦᓯᐊᖅᑑᒋᐊᖅᑎᑕᐅᓂᔅᓴᖏᑕ. 
ᐱᔨᑦᑎᕋᕐᕕᐅᔪᖅ ᖃᐅᔨᓴᕈᑎᓂᒃ ᐊᑐᐃᓐᓇᐅᑎᑦᑎᓯᒪᓂᐊᕐᐳᖅ ᑎᒥᖁᑎᒋᔭᐅᔪᓄᑦ.  

 
 ᖃᐅᔨᓴᕈᑎᓄᑦ ᒪᖑᕐᑕᕐᕕᖁᑎᑦ ᐃᓕᐅᖅᑲᒐᐅᕙᓐᓂᐊᖅᑐᑦ ᐃᓛᒃᑰᖓᓪᓗᓂ ᐃᓚᒌᓄᑦ ᐃᒡᓗᖁᑎᒋᔭᐅᔪᑉ ᓯᓚᑖᓄᑦ ᐊᒻᒪᓗ ᐊᒥᓱᐃᓕᖓᓪᓗᓂ 

ᐊᖏᕐᕋᕆᔭᐅᔪᓂ ᐃᒡᓗᕐᔪᐊᑉ ᓯᓚᑖᓄᑦ, ᐊᑕᑐᕋᐅᑦᑐᓂ ᐃᒡᓗᕐᔪᐊᓂ ᐊᒻᒪᓗ ᐊᓯᖏᓂ ᐊᖏᕐᕋᕆᔭᐅᓪᓗᑎᒃ ᐃᒡᓗᖁᑎᒋᔭᐅᔪᑦ ᓯᓚᑖᓂ, 
ᖃᐅᔨᓴᕈᑎᑦ ᑲᑎᑕᐅᓯᒪᕙᓐᓂᐊᖅᐳᑦ ᐃᓕᐅᖅᑲᕐᑕᐅᓯᒪᓂᖏᑦ ᐃᖢᐊᖅᓯᓯᒪᒋᐊᖅᑎᓪᓗᒋᑦ ᐃᒡᓗᕐᔪᐊᑉ ᓯᓚᑖᓂ.  

 
 ᐊᑐᖅᓯᒪᓂᕐᒧᑦ ᐅᐊᔭᐅᑎᓂᒃ ᖃᐅᔨᓴᕈᑎᐅᓪᓗᑎᒃ ᒪᖑᕐᑕᕐᕖᑦ ᐃᓕᔭᐅᕙᓐᓂᐊᕆᕗᑦ ᐃᒡᓗᕐᔪᐊᑉ ᓯᓚᑖᖓᓄᑦ ᐱᓇᐃᖅᓯᒪᕙᑦᑐᓄᑦ 

ᐱᓕᕆᓐᓇᐃᑦ ᐃᑲᕐᕋᖏᓐᓂ ᓲᕐᓗ ᑐᑦᓯᐊᕐᕖᑦ, ᐱᖖᒍᐊᕐᕖᑦ, ᐃᑎᕈᓕᕆᕝᕖᑦ, ᐊᐅᔭᒥ ᐃᒡᓗᒋᔭᐅᕙᑦᑐᑦ, ᐅᑭᐅᑉ ᐃᓚᑐᐃᓐᓇᖓᓂ 
ᑮᓇᐅᔾᔭᒃᓴᓂᕐᒥᓐᓂ ᐃᒡᓗᕐᔪᐊᖁᑏᑦ, ᐊᓯᖏᓪᓗ.  
ᐊᑐᖅᓯᒪᓂᕐᒧᑦ ᐅᐊᔭᐅᑎᓂᒃ ᒪᖑᕐᑕᕐᕖᑦ ᐃᓕᐅᖅᑲᒐᐅᕙᓐᓂᐊᖖᒋᓚᑦ ᑕᑯᓂᐊᕆᐊᒥᒃ ᐃᖢᐊᑦᓯᐊᖖᒋᑦᑐᓂ ᐅᕝᕙᓘᓐᓃᑦ 
ᑕᓕᖖᒐᓕᑐᐃᓐᓇᕆᐊᖃᖅᑐᓂ ᐊᕙᓗᓂᒃ, ᓄᓇᓯᐅᑎᓄᑦ ᕿᑲᕐᕕᓐᓂᒃ, ᐅᕝᕙᓘᓐᓃᑦ ᐊᓯᖏᓂᑦ ᓴᓇᓯᒪᔪᖃᓕᕋᔭᖅᐸᑦ.  
 
ᐊᑐᖅᓯᒪᓂᕐᒧᑦ ᐅᐊᔭᐅᑎᓂᒃ ᖃᐅᔨᓴᕈᑎᐅᓪᓗᑎᒃ ᒪᖑᕐᑕᕐᕖᑦ ᐃᓕᐅᖅᑲᒐᐅᓯᒪᔪᑦ ᐃᒡᓗᕐᔪᐊᑦ ᓯᓚᑎᖏᓂ ᐃᓕᐅᖅᑲᒐᐅᕙᓐᓂᐊᕐᐳᑦ ᐊᒻᒪᓗ 
ᐋᖅᑭᐅᒪᑎᑕᐅᕙᓪᓗᑎᒃ ᒪᓕᒃᓗᒋᑦ ᖃᐅᔨᓴᕈᑎᓂᒃ ᐅᑎᖅᑐᒃᓴᖁᑎᐅᔪᓂᒃ ᑐᖖᒐᕝᕕᒋᔭᐅᔪᓂ ᐅᖃᐅᓯᐅᓯᒪᔪᓂᒃ ᐊᒻᒪᓗ ᐱᔨᑦᑎᕋᕐᕕᐅᔪᑉ 
ᐊᑦᑕᑕᖅᓯᒪᓕᖅᑎᑕᐅᓂᖓᓄᑦ ᒪᓕᒃᑕᐅᔪᒃᓴᖁᑎᓂ.  
 
ᐊᑐᖅᓯᒪᓂᕐᒧᑦ ᐅᐊᔭᐅᑎᓂᒃ ᖃᐅᔨᓴᕈᑎᐅᓪᓗᑎᒃ ᒪᖑᕐᑕᕐᕖᑦ ᐃᓕᐅᖅᑲᒐᐅᓯᒪᔪᑦ ᓇᑉᐸᖅᑎᓯᒪᔪᓂ ᑲᓕᖃᕐᕕᓐᓂ ᐅᕝᕙᓘᓐᓃᑦ 
ᒥᕐᒍᐃᖅᓯᕐᕕᓐᓂ ᐃᓕᐅᖅᑲᒐᐅᕙᓐᓂᐊᖅᐳᑦ ᒪᓕᒃᓗᒋᑦ ᖃᐅᔨᓴᕈᑎᓂᒃ ᐅᑎᖅᑐᒃᓴᖁᑎᐅᔪᓂᒃ ᑐᖖᒐᕝᕕᒋᔭᐅᔪᓂ ᐅᖃᐅᓯᐅᓯᒪᔪᓂᒃ ᐊᒻᒪᓗ 
ᐱᔨᑦᑎᕋᕐᕕᐅᔪᑉ ᐊᑦᑕᑕᖅᓯᒪᓕᖅᑎᑕᐅᓂᖓᓄᑦ ᒪᓕᒃᑕᐅᔪᒃᓴᖁᑎᓂ. ᐱᔾᔪᑎᒋᓗᒋᓪᓕ ᐊᑕᓯᐅᓕᖓᔪᓂᒃ ᓇᐸᔪᓂᒃ 
ᑐᖖᒐᕝᕕᖃᖅᑎᑕᐅᓯᒪᔪᓄᑦ, ᒪᖑᕐᑕᕐᕕᒃ ᐃᓕᔭᐅᓯᒪᕙᓐᓂᐊᖅᐳᖅ ᐊᖅᑯᑎᒧᑦ ᓵᖖᒐᔮᖅᑎᓪᓗᒍ.  
ᐊᑐᖅᓯᒪᓂᕐᒧᑦ ᐅᐊᔭᐅᑎᓂᒃ ᖃᐅᔨᓴᕈᑎᐅᓪᓗᑎᒃ ᒪᖑᕐᑕᕐᕖᑦ ᐃᒡᓗᕐᔪᐊᑉ ᐃᓗᐊᓂ ᐃᓕᐅᖅᑲᕐᑕᐅᔪᓐᓇᖅᐳᑦ ᐊᑐᖅᑕᐅᔪᔅᓴᐅᓗᑎᒃ 
ᐱᔨᑦᑎᕋᕐᕕᐅᔪᓄᑦ ᑮᓇᐅᔾᔭᒃᓴᓇᓱᐊᖅᑐᑎᒃ ᐱᔨᑦᑎᕋᐅᑎᖃᖅᑐᓂᑦ ᓈᒻᒪᒋᔭᐅᓯᒪᔫᖖᒋᑐᐊᖅᐸᑕ ᒪᖑᖅᑕᕐᕕᖁᑎᖃᕐᕕᓐᓄᑦ 
ᐊᑐᖅᑕᐅᔪᔅᓴᐅᓂᐊᖅᑐᑎᒃ ᐊᒻᒪᓗ ᐃᓕᐅᖅᑲᒐᐅᓯᒪᕙᒐᔭᒻᑐᑎᒃ ᒪᓕᒃᓗᒋᑦ ᖁᑦᑎᖕᓂᕆᑎᑕᐅᔭᕆᐊᓕᓐᓄᑦ ᐅᖃᖅᑕᐅᓯᒪᓪᓗᑎᒃ 
ᖃᐅᔨᓴᕈᑎᓂᒃ ᐅᑎᖅᑐᒃᓴᖁᑎᐅᔪᓂᒃ ᑐᖖᒐᕝᕕᒋᔭᐅᔪᓂᑦ ᐊᒻᒪᓗ ᐱᔨᑦᑎᕋᕐᕕᐅᔪᑉ ᐊᑦᑕᑕᖅᓯᒪᓕᖅᑎᑕᐅᓂᖓᓄᑦ ᒪᓕᒃᑕᐅᔪᒃᓴᖁᑎᓂᑦ.  
 
ᐊᑐᖅᓯᒪᓂᕐᒧᑦ ᐅᐊᔭᐅᑎᓂᒃ ᖃᐅᔨᓴᕈᑎᐅᓪᓗᑎᒃ ᒪᖑᕐᑕᕐᕖᑦ ᐃᓕᐅᖅᑲᒐᐅᓯᒪᔪᑦ  ᖃᒥᑦᑕᐅᑎᖃᖅᑐᓂ ᐊᒥᓱᐃᓕᖓᓪᓗᑎᒃ ᐃᒡᓗᖃᖅᑎᐅᔪᓂ 
ᐃᒡᓗᕐᔪᐊᓂ ᐃᓕᐅᖅᑲᕐᑕᐅᕙᒍᓐᓇᖅᐳᑦ ᒪᓕᒃᓗᒋᑦ ᖃᐅᔨᓴᕈᑎᓂᒃ ᐅᑎᖅᑐᒃᓴᖁᑎᐅᔪᓂᒃ ᑐᖖᒐᕝᕕᒋᔭᐅᔪᓂ ᐅᖃᖅᑕᐅᓯᒪᓂᖏᑦ ᑕᐃᓐᓇ 
ᐃᒡᓗᕈᓯᖅ ᖃᒥᑦᑕᕐᕕᖃᕐᑐᖅ ᐊᑐᖅᑕᐅᕙᓐᓂᐊᕐᓂᖅᐸᑦ ᑭᓯᐊᓂ ᓴᓇᕐᕈᑎᓕᕆᒃᑯᕝᕕᐅᓂᐊᕐᓗᓂ ᐅᕝᕙᓘᓐᓃᑦ ᐅᐊᔭᒨᕐᑐᓕᕆᔾᔪᑎᓄᑦ. 
ᒪᖑᕐᑕᕐᕖᑦ ᐊᑕᐃᓐᓇᖅᑐᔅᓴᓂᒃ ᓇᓗᓇᐃᒃᑯᑕᖃᖃᑦᑕᕆᐊᓖᑦ ᓈᒻᒪᒋᔭᐅᓯᒪᓗᑎᒃ ᑎᒥᖁᑎᒋᔭᐅᔪᓂᑦ, ᓇᓗᓇᐃᖅᓯᔾᔪᑕᐅᓯᒪᔪᓂᒃ ᓇᓕᖏᓄᑦ 
ᐃᒡᓗᒋᔭᐅᔪᒧᑦ ᐱᔨᑦᑎᕋᕈᑎᐅᔪᓂᒃ. ᒪᖑᕐᑕᕐᕖᑦ ᖃᐅᔨᓴᕈᑎᑦ ᐃᓕᐅᖅᑲᒐᐅᓯᒪᔪᑦ ᐱᔨᑦᑎᕋᕐᕕᐅᔪᑉ ᓇᖕᒥᓂᕆᓪᓗᓂᐅᒃ ᓇᐸᔪᖁᑎᖏᓂ, 
ᑕᐃᓐᓇ ᓇᐸᔪᖅ ᐊᑐᐃᓐᓇᐅᑎᑕᐅᕙᓐᓂᐊᖅᐳᖅ ᐋᖅᑭᐅᒪᑎᑕᐅᕙᓪᓗᓂᓗ ᐳᔨᑦᑎᕋᕐᕕᐅᔪᒥᑦ ᒪᓕᒃᐸᒃᓗᓂᒋᑦ ᑲᓇᑕᒥ ᐅᐊᔭᐅᑎᓅᖅᑐᓄᑦ 
ᓇᓗᓇᐃᒃᑯᑕᓄᑦ ᐊᒻᒪᓗ ᐊᓯᖏᓄᑦ ᒪᓕᒐᓄᑦ ᐊᑐᓕᖅᑎᑕᐅᓯᒪᔪᓄᑦ.  
 
ᑎᒥᖁᑎᒋᔭᐅᔪᑦ ᑐᓴᖅᑎᑦᑎᓯᒪᓕᕐᓂᖅᐸᑕ ᐱᔨᑦᑎᕋᕐᕕᐅᔪᒥᒃ ᐊᑐᖅᓯᒪᓂᕐᒧᑦ ᖃᐅᔨᓴᕈᑎᓂᒃ ᒪᖑᕐᑕᕐᕖᑦ ᐃᓕᐅᖅᑲᒐᐅᓯᒪᖖᒋᓐᒪᑕ ᓱᓕ ᐊᒻᒪ 
ᐋᖅᑭᐅᒪᑎᑕᐅᓇᑎᒃ ᒪᓕᒃᓗᒋᑦ ᑖᒃᑯᐊ ᒪᓕᒃᑕᐅᒋᐊᓕᖁᑏᑦ, ᑕᐃᒪᓕ ᖃᓄᐃᓕᖓᓐᓂᐅᔪᒥᒃ ᐱᔨᑦᑎᕋᕐᕕᐅᔪᖅ ᐋᖅᑮᑲᐅᑎᒋᒋᐊᓕᕋᔭᕐᑐᖅ. 
ᑎᒥᖁᑎᒋᔭᐅᔪᑦ ᐱᔨᑦᑎᕋᕐᓂᕐᒥᓐᓂᒃ ᓄᖅᑲᖅᑎᑦᑎᓯᒪᓕᕈᓐᓇᖅᑐᑦ ᑕᐃᓐᓇ ᐱᔨᑦᑎᕋᕐᕕᐅᔪᖅ ᖃᓄᐃᓕᖓᓂᐅᔪᒥᒃ ᐋᖅᑮᓯᒪᓕᕐᓂᖖᒋᑉᐸᑦ 
ᐋᖅᑭᒃᑕᐅᓯᒪᓕᕆᐊᖃᕐᓂᖏᑦ ᖃᖓ ᓇᓗᓇᐃᖅᑕᐅᓯᒪᓕᓚᐅᖅᑳᕐᑎᓪᓗᒋᑦ ᐱᔨᑦᑎᕋᕐᕕᐅᔪᒧᑦ, ᐅᕝᕙᓘᓐᓃᑦ ᑎᒥᖁᑎᒋᔭᐅᔪᑦ, 
ᑐᓴᖅᑎᑦᑎᓯᒪᓕᐊᓂᒃᓗᑎᒃ ᐱᔨᑦᑎᕋᕐᕕᒋᔭᐅᔪᒥᒃ, ᖃᐅᔨᓴᕈᑎᓂᒃ ᓅᑦᓯᓯᒪᓕᕈᓐᓇᖅᐳᑦ ᐃᖢᐊᕆᓂᖅᓴᕆᔭᖏᓄᑦ ᑎᒥᖁᑎᒋᔭᐅᔪᑦ ᐊᒻᒪᓗ 
ᐃᓚᖃᖅᑎᑕᐅᓇᔭᖅᑐᑎᒃ ᐊᑭᒋᔭᐅᓇᔭᖅᑐᓂᒃ ᓅᑦᓯᓯᒪᓕᓚᐅᕐᓂᕐᒧᑦ ᒪᖑᕐᑕᕐᕕᓐᓂᒃ ᐊᑭᓖᒃᓴᖏᓄᑦ ᐱᔨᑦᑎᕋᕐᕕᐅᔪᑉ.   

11.3 ᐊᑐᕐᓂᕐᒧᑦ ᓈᓴᐃᕙᓪᓕᐊᔾᔪᑎᑦ ᖃᐅᔨᓴᕐᓂᖅ ᐊᒻᒪᓗ ᐋᖅᑭᒋᐊᖅᑕᐅᕙᓐᓂᖏᑦ:  
ᐃ) ᓈᓴᐃᕙᓪᓕᐊᔾᔪᑎᓂᒃ ᐊᑐᕐᓂᕐᒧᑦ ᖃᐅᔨᓴᕈᑕᐅᓪᓗᑎᒃ ᑕᒻᒫᔭᖖᒋᒃᑲᓗᐊᕆᐊᖏᓂᒃ ᖃᐅᔨᓴᐃᓂᕐᒧᑦ ᐊᑭᒋᔭᐅᕙᑦᑐᑦ  
 ᑎᑎᖅᑲᑎᒍᑦ ᐱᔨᑦᑎᕋᕐᕕᐅᔪᖅ ᑕᑯᒋᐊᖁᔨᓐᓂᖅᐸᑦ ᖃᐅᔨᓴᖅᑕᐅᖁᓗᓂᒋᓪᓗ ᑎᒥᖁᑎᒋᔭᐅᔪᓂᑦ ᐱᓕᕆᐊᖑᕙᑦᑐᑦ. ᐱᔨᑦᑎᕋᕐᕕᐅᔪᑉ 

ᐊᑭᓖᒃᓴᕆᕙᑦᑕᖏᓄᑦ ᐊᑭᓖᑦᓴᐅᓕᖅᑐᑦ ᖃᐅᔨᓴᕐᓂᕐᒧᑦ "ᖃᐅᔨᓴᕈᑎᑦ ᑕᒻᒫᔭᖅᓯᒪᖖᒋᒃᑲᓗᐊᕆᐊᖏᓂᒃ ᖃᐅᔨᒋᐊᖅᑕᐅᓂᖏᓄᑦ 
ᐊᑭᒋᔭᐅᕙᑦᑐᓂᒃ' ᒪᓕᒃᓗᒋᑦ ᐱᓕᕆᐊᕆᔭᐅᔪᔅᓴᑦ "ᐊ"-ᖓᓂ ᐅᖃᖅᑕᐅᓯᒪᔪᑦ. ᐊᐅᓪᓚᖅᑎᑦᑎᓂᕐᒧᑦ ᐱᓕᕆᐊᖃᕐᓂᕐᒧᓪᓗ 
ᐊᑭᒋᔭᐅᕙᑦᑐᑦ ᐃᓚᒋᐊᕈᑕᐅᓯᒪᔪᓐᓇᕐᒥᔪᑦ ᐊᑭᓖᔅᓴᓄᑦ.  

 
ᐅ) ᐱᖓᔪᕆᔭᐅᓪᓗᑎᒃ ᐱᓕᕆᔨᐅᔪᑦ ᓈᓴᐃᕙᓪᓕᐊᔾᔪᑎᓂᒃ ᖃᑐᕐᓂᕐᒧᑦ ᖃᐅᔨᓴᕈᑎᓂᒃ ᖃᐅᔨᓴᐃᓂᕐᒧᑦ ᐊᑭᒋᔭᐅᕙᑦᑐᑦ  

ᑕᐃᓐᓇ ᐱᔨᑦᑎᕋᕐᕕᐅᔪᖅ ᓈᓴᐃᔾᔪᑎᑦ ᖃᐅᔨᒋᐊᖅᑕᐅᓚᐅᕐᓂᖏᑕ ᖃᓄᐃᓕᖓᓂᖏᓂᒃ ᓈᒻᒪᒃᓴᖖᒋᓐᓂᕈᓂ, ᑕᐃᒪᓕ ᑎᑎᖅᑲᑎᒍᑦ 
ᐊᐱᕆᓯᒪᓕᖁᓐᓇᕐᐳᖅ ᓈᓴᐃᕙᓪᓕᐊᔾᔪᑎᑦ ᖃᐅᔨᓴᕈᑎᐅᓪᓗᑎᒃ ᕿᒥᕐᕈᔭᐅᖁᓗᒋᑦ ᐊᒻᒪᓗ ᖃᐅᔨᓴᖅᑕᐅᖁᓗᒋᑦ ᑲᓇᑕᒥ 
ᓈᓴᐃᔾᔪᑎᓕᕆᔨᕐᔪᐊᒃᑯᓐᓂᑦ, ᐅᕝᕙᓘᓐᓃᑦ ᓇᓕᑐᐃᓐᓇᖏᓂᑦ ᖃᐅᔨᒪᔭᐅᑦᑎᐊᖅᑐᑎᒃ ᓈᓴᐃᕙᓪᓕᐊᔾᔪᑎᓂᒃ ᓇᓗᓇᐃᖅᓯᔨᐅᔪᒥᑦ, 
ᓈᒻᒪᒋᔭᐅᓯᒪᓪᓗᑎᒃ ᐱᓕᕆᔨᐅᕙᓐᓂᖏᑦ ᑲᓇᑕᒥ ᓈᓴᐃᔾᔪᑎᓕᕆᔨᕐᔪᐊᒃᑯᓐᓂᑦ. ᑕᐃᒪᓐᓇᐃᓕᕐᓂᖅᐸᑕ ᐃᓕᖓᓂᐅᔪᑦ, 
ᑎᒥᖁᑎᒋᔭᐅᔪᑦ ᐱᔨᑦᑎᕋᕐᕕᐅᔪᒥᒃ ᐊᑭᓖᑎᑦᑎᓂᖃᕈᓐᓇᖅᐳᑦ "ᐱᖓᔪᕆᔭᐅᓪᓗᑎᒃ ᐱᓕᕆᔨᐅᔪᑦ ᓈᓴᐃᕙᓪᓕᐊᔾᔪᑎᒃᑯᑦ 
ᐊᑭᓕᐅᑎᔅᓴᖏᓂᒃ" ᑮᓇᐅᔭᖅᑐᕈᑕᐅᓚᐅᖅᑐᓂᒃ ᓈᓴᐃᕙᓪᓕᐊᔾᔪᑎᐅᔪᑦ ᖃᐅᔨᓴᖅᑕᐅᓂᖏᓂ. ᑕᒪᒃᑯᐊ ᑮᓇᐅᔭᖅᑐᕈᑎᐅᔪᑦ 
ᐃᓚᖃᖅᑎᑕᐅᕙᑦᑐᑦ ᐊᒃᔭᖅᓯᓂᕐᒧᑦ, ᐱᓕᕆᐊᖃᖅᑎᐅᓂᕐᒧᑦ, ᖃᐅᔨᓴᐃᓂᕐᒧᑦ, ᐊᒻᒪᓗ ᐊᐅᓚᑕᐅᓂᖏᑕ ᑲᓇᑕᒥ 
ᓈᓴᐃᔾᔪᑎᓕᕆᔨᕐᔪᐊᒃᑯᓐᓂᑦ ᐅᕝᕙᓘᓐᓃᑦ ᓇᓕᑐᐃᓐᓇᖏᓂᑦ ᖃᐅᔨᒪᔭᐅᑦᑎᐊᖅᑐᑎᒃ ᓈᓴᐃᕙᓪᓕᐊᔾᔪᑎᓂᒃ ᓇᓗᓇᐃᖅᓯᔨᐅᔪᓂᑦ, 
ᓈᒻᒪᒋᔭᐅᓯᒪᓪᓗᑎᒃ ᐱᓕᕆᔨᐅᕙᓐᓂᖏᑦ ᑲᓇᑕᒥ ᓈᓴᐃᔾᔪᑎᓕᕆᔨᕐᔪᐊᒃᑯᓐᓂᑦ.  
 
ᑕᐃᓐᓇ ᐱᔨᑦᑎᕋᕐᕕᐅᔪᖅ ᖃᐅᔨᓴᐃᖁᔨᓚᐅᖅᑎᓪᓗᒍ ᐊᒻᒪᓗ ᖃᐅᔨᔭᐅᓯᒪᓕᕐᓂᖓᑦ ᓇᓗᓇᐃᖅᑕᐅᓯᒪᓕᓚᐅᖅᑎᓪᓗᒍ 
ᓈᓴᐃᕙᓪᓕᐊᔾᔪᑎᑦ ᑕᒻᒫᔭᖅᓯᒪᔪᕕᓂᐅᓂᖏᓂᒃ ᒪᓕᑦᑎᐊᖖᒋᓐᓂᖃᖅᑐᑎᒃ ᑭᒡᓕᖃᕐᕕᐅᑎᑕᐅᔪᓂᑦ ᐃᑯᒻᒪᖁᑎᔅᓴᓕᕆᓂᕐᒥ 
ᒑᓴᓖᓕᕆᓂᕐᒥᓗ ᖃᐅᔨᓴᖅᐸᓐᓂᕐᒧᑦ ᒪᓕᒐᖁᑎᓂᑦ R.S.C. 1985-ᒥ, ᐅᖃᖅᑕᐅᓯᒪᔪᓂ c.E-4-ᖓᓂ ᐋᖅᑭᒋᐊᖅᑕᐅᕙᒍᓐᓇᖅᑐᓂᑦ 
ᐃᓛᓐᓂᓚᐅᓱᖓᖅ ᐱᓕᕆᐊᕆᔭᐅᓂᖓᓄᑦ ᐊᑭᓖᕙᒌᕈᑎᒋᓚᐅᖅᑕᖏᑦ ᐱᔨᑦᑎᕋᕐᕕᐅᔪᑉ ᐅᑎᖅᑎᑕᐅᓕᕋᔭᖅᐳᑦ ᐱᔨᑦᑎᕋᕐᕕᐅᔪᑦ 
ᐊᑭᓕᖅᑐᕐᐸᓪᓕᐊᔭᖏᓄᑦ ᐊᒻᒪᓗ ᐊᑭᓖᒃᓴᐅᓂᐊᖅᑐᑦ ᐱᔨᑦᑎᕋᕐᕈᕕᐅᔪᒧᑦ ᒪᓕᒃᑎᑕᐅᓗᑎᒃ ᑕᒻᒫᔭᖅᓯᒪᓪᓗᑎᒃ ᖃᐅᔨᓴᕈᑎᓄᑦ 
ᐱᓕᕆᐊᖑᓚᐅᖅᑐᑦ ᐋᖅᑭᒋᐊᖅᑕᐅᓯᒪᓕᕋᔭᖅᑐᑎᒃ ᑕᒻᒫᔭᖅᓯᒪᓂᖃᕈᓐᓃᖅᑎᑕᐅᓗᑎᒃ ᑖᒃᑯᐊ ᓴᓇᕐᕈᑏᑦ. 
ᖃᐅᔨᒋᐊᖅᑕᐅᖃᑦᑕᖅᓯᒪᓂᖏᓄᑦ ᐅᕝᕙᓘᓐᓃᑦ ᐊᓯᖏᑎᒍᑦ ᓇᓗᓇᐃᖅᑕᐅᓯᒪᓐᓂᖖᒋᑉᐸᑕ ᖃᖓᓪᓚᕆᒃ 
ᑕᒻᒫᔭᖃᑦᑕᕆᐊᓚᐅᕐᓂᖏᑕ ᖃᐅᔨᓴᕈᑎᐅᔪᑦ ᓴᓇᕐᕈᑎᑦ, ᑕᐃᒪᓕ ᑕᒻᒫᔭᖅᓯᒪᓂᖏᑦ ᐱᒋᐊᕐᕕᖃᖅᑎᑕᐅᓇᔭᖅᑐᑦ ᐅᑉᓗᖓᓂᑦ 
ᐱᖓᓱᓄᑦ ᑕᖅᑭᓄᑦ ᓯᕗᓂᐊᓂᑦ ᑎᑭᓪᓗᒋᑦ ᖃᐅᔨᓴᖅᑕᐅᕝᕕᒋᓚᐅᖅᑕᖏᓄᑦ ᐅᑉᓗᖓᑕ ᐅᕝᕙᓘᓐᓃᑦ ᐱᒋᐊᕐᕕᖃᖅᑎᑕᐅᓗᑎᒃ 
ᑕᐃᒪ ᑖᒃᑯᐊ ᖃᐅᔨᓴᕈᑎᑦ ᐃᓕᐅᖅᑲᕐᑕᐅᓚᐅᖅᓯᒪᓂᖏᓄᑦ ᐅᕝᕙᓘᓐᓃᑦ ᑭᖑᓪᓕᕐᒥᒃ ᖃᐅᔨᒋᐊᖅᑕᐅᓚᐅᖅᓯᒪᕝᕕᖏᓂᑦ, 
ᒪᓕᒃᑎᑕᐅᓯᒪᓗᑎᒃ ᑭᖑᓪᓕᖅᐹᖑᓂᖅᓴᐅᔪᓂᒃ.  

 
ᑕᐃᓐᓇ ᐱᔨᑦᑎᕋᕐᕕᐅᔪᖅ ᖃᐅᔨᓴᐃᖁᔨᓚᐅᖅᑎᓪᓗᒍ ᐊᒻᒪᓗ ᖃᐅᔨᔭᐅᓯᒪᓕᕐᓂᖓᑦ ᓇᓗᓇᐃᖅᑕᐅᓯᒪᓕᓚᐅᖅᑎᓪᓗᒍ 
ᓈᓴᐃᕙᓪᓕᐊᔾᔪᑎᑦ ᑕᒻᒫᔭᖅᓯᒪᖖᒋᓐᓂᖏᓂᒃ ᒪᓕᑦᑎᐊᖖᒋᓐᓂᖃᖅᑐᑎᒃ ᑭᒡᓕᖃᕐᕕᐅᑎᑕᐅᔪᓂᑦ ᐃᑯᒻᒪᖁᑎᔅᓴᓕᕆᓂᕐᒥ 
ᒑᓴᓖᓕᕆᓂᕐᒥᓗ ᖃᐅᔨᓴᖅᐸᓐᓂᕐᒧᑦ ᒪᓕᒐᖁᑎᓂᑦ R.S.C. 1985-ᒥ, ᐅᖃᖅᑕᐅᓯᒪᔪᓂ c.E-4-ᖓᓂ ᐋᖅᑭᒋᐊᖅᑕᐅᕙᒍᓐᓇᖅᑐᓂᑦ 
ᐃᓛᓐᓂᓚᐅᓱᖓᖅ ᐊᒻᒪᓗ ᒪᓕᒐᖁᑎᒋᔭᐅᔪᑎᒍᑦ, ᑐᖖᒐᕝᕕᔅᓴᑎᒍᑦ ᐅᕝᕙᓘᓐᓃᑦ ᑐᑭᒧᐊᒃᐸᓪᓕᐊᔾᔪᑎᔅᓴᑎᒍᑦ ᐅᖃᖅᑕᐅᓯᒪᔪᓂ 
ᑖᒃᑯᓄᖓ ᐱᔾᔪᑎᖃᖅᑐᑎᒃ, ᑎᒥᖁᑎᒋᔭᐅᔪᑦ ᑕᐃᒪᓕ ᐱᓯᒪᐃᓐᓇᓕᕋᔭᖅᑐᑦ ᐱᔨᑦᑎᕋᕐᕕᐅᔪᑉ ᐊᑭᓕᐅᑎᒋᓚᐅᖅᑕᖏᓂᒃ "ᖃᐅᔨᓴᕈᑎᑦ 
ᑕᒻᒫᔭᖅᓯᒪᖖᒋᒃᑲᓗᐊᕆᐊᖏᓂᒃ ᖃᐅᔨᒋᐊᖅᑕᐅᓂᖏᓄᑦ ᐊᑭᒋᔭᐅᕙᑦᑐᓂᒃ'. ᑎᒥᖁᑎᒋᔭᐅᔪᑦ ᐱᔨᑦᑎᕋᕐᕕᐅᔪᒧᑦ 
ᐊᑭᓖᒃᓴᖃᓕᖅᑎᑦᑎᓇᔭᖅᑐᑦ "ᐱᖓᔪᕆᔭᐅᓪᓗᑎᒃ ᐱᓕᕆᔨᐅᔪᑦ ᓈᓴᐃᕙᓪᓕᐊᔾᔪᑎᒃᑯᑦ ᐊᑭᓕᐅᑎᔅᓴᖏᓂᒃ" 
ᑮᓇᐅᔭᖅᑐᕐᓂᐅᓚᐅᖅᑐᓄᑦ ᐊᑐᖅᑕᐅᓪᓗᑎᒃ ᖃᐅᔨᓴᕈᑎᑦ ᖃᐅᔨᓴᖅᑕᐅᓂᖏᓄᑦ. ᑕᐃᒪᓐᓇᐃᑦᑐᑦ ᑮᓇᐅᔭᖅᑐᕐᓂᐅᕙᑦᑐᑦ 
ᐃᓚᖃᖅᑎᑕᐅᕙᑦᑐᑦ ᐊᒃᔭᖅᓯᓂᕐᒧᑦ, ᐱᓕᕆᐊᖃᕐᓂᕐᒧᑦ, ᖃᐅᔨᓴᐃᓂᖃᕐᓂᕐᒧᑦ ᐊᒻᒪᓗ ᐊᐅᓚᑕᐅᓂᖏᑕ ᖃᐅᔨᓴᕈᑎᐅᔪᑦ ᑲᓇᑕᒥ 
ᓈᓴᐃᔾᔪᑎᓕᕆᔨᕐᔪᐊᒃᑯᓐᓂᑦ ᐅᕝᕙᓘᓐᓃᑦ ᓇᓕᑐᐃᓐᓇᖏᓂᑦ ᖃᐅᔨᒪᔭᐅᑦᑎᐊᖅᑐᑎᒃ ᓈᓴᐃᔾᔪᑎᓕᕆᔾᔪᑎᓂᒃ 
ᐱᓕᕆᐊᖃᖅᑎᐅᓂᖏᓂᑦ ᓇᓗᓇᐃᖅᓯᔨᐅᕙᑦᑐᓂᑦ, ᓈᒻᒪᒋᔭᐅᓯᒪᓪᓗᑎᒃ ᑲᓇᑕᒥ ᓈᓴᐃᔾᔪᑎᓕᕆᔨᕐᔪᐊᒃᑯᓐᓂᑦ.   

 
11.4 ᐊᐅᓚᔪᓐᓇᐅᑏᑦ ᐅᕝᕙᓘᓐᓃᑦ ᐱᑎᑕᐅᔪᒪᔾᔪᑎᓂᒃ ᐊᓯᐊᒎᖔᓕᖅᑎᑦᑎᕙᓐᓃᑦ:  
 ᖃᖓᑐᐃᓐᓇᖅ ᖃᓄᐃᓐᓂᖃᕐᓗᓂ ᐃᓄᒃ ᑭᓇᑐᐃᓐᓇᖅ ᖃᐅᔨᓴᕈᑎᓂᒃ ᓈᓴᐃᕙᓪᓕᐊᔾᔪᑎᐅᓪᓗᑎᒃ ᑕᒻᒫᔭᖖᒋᓪᓗᑎᒃ 

ᑎᑎᖅᐸᓪᓕᐊᔪᓐᓇᐃᓕᑎᑦᑎᓇᔭᖅᐸᑦ ᑲᑎᓪᓗᒋᑦ ᐱᑎᑕᐅᔪᒪᔾᔪᑎᐅᕙᑦᑐᓂᒃ ᐅᕝᕙᓘᓐᓃᑦ ᐅᐊᔭᐅᑎᒃᑰᕈᑎᓂᒃ 
ᐊᑐᐃᓐᓇᐅᑎᑕᐅᕙᓐᓂᖏᓂᒃ, ᑎᒥᖁᑎᒋᔭᐅᔪᑦ ᑭᐱᓯᓯᒪᓕᕈᓐᓇᖅᑐᑦ ᐱᔨᑦᑎᕋᕐᓂᕆᔭᒥᓐᓂᒃ ᑐᓴᖅᑎᑦᑎᖅᑳᓚᐅᖖᒋᓪᓗᑎᒃ ᐊᒻᒪᓗ 
ᐱᓕᕆᐊᕆᒋᐊᓕᕐᓗᓂᔾᔪᒃ ᐋᖅᑭᒃᑕᐅᓯᒪᓕᖁᓪᓗᒍ.  



 

ᐊᖏᖅᑕᐅᔪᖅ: ᐊᐃᕆᓕ 1, 2026 ᒪᒃᐱᕋᖓ 23 

 
 ᑎᒥᖁᑎᒋᔭᐅᔪᑦ ᑕᐃᒪᓕ ᓇᓚᐅᑦᑖᖅᓯᒪᓕᕈᓐᓇᖅᐳᑦ ᖃᓄᑎᒋ ᐱᑎᑕᐅᔪᒪᔾᔪᑎᑦ ᐊᒻᒪᓗ ᖃᓄᑎᒋ ᐅᐊᔭᐅᑎᒃᑰᕈᑎᑦ 

ᐊᑐᖅᑕᐅᓚᐅᕐᓂᕐᒪᖔᑕ ᐊᐅᓚᔪᓐᓇᐅᑎᖃᖅᑎᑦᑎᓂᕐᒥ ᐊᑦᑕᑕᖅᓯᒪᕕᔅᓴᖓᓐᓄᑦ ᑎᑎᖅᓯᒪᖖᒋᑦᑐᓂᒃ. ᑕᐃᓐᓇ ᐱᔨᑦᑎᕋᕐᕕᐅᔪᖅ 
ᑎᒥᖁᑎᐅᔪᓄᑦ ᐊᑭᓖᓕᕋᔭᕐᑐᖅ ᓇᓚᐅᑦᑖᖅᑕᐅᓯᒪᓪᓗᑎᒃ ᖃᓄᑎᒋ ᐱᑎᑕᐅᔪᒪᔾᔪᑎᐅᔪᓂᒃ ᐊᒻᒪᓗ ᖃᓄᑎᒋ ᐅᐊᔭᐅᑎᒃᑰᕈᑎᓂᒃ 
ᐊᑐᓚᐅᕐᓂᕐᒧᑦ ᐃᓚᖃᕐᓗᒋᑦ ᑕᒪᐃᓂᒃ ᑮᓇᐅᔭᖅᑐᕐᓂᐅᓚᐅᖅᑐᓂᒃ ᐊᑐᖅᑕᐅᓪᓗᑎᒃ ᖃᐅᔨᓴᕐᓂᖃᕐᓂᖏᓂ ᐊᒻᒪᓗ ᐋᖅᑭᒋᐊᖅᑕᐅᓂᖏᓂ 
ᐱᔨᑦᑎᕋᕈᑎᑦ ᐊᓯᐊᒎᖔᓕᖅᑎᑕᐅᓂᖏᓄᑦ.  

 
12.0 ᐊᑐᕐᓂᕐᒧᑦ ᓈᓴᐃᔾᔪᑎᓂᒃ ᕿᒥᕐᕈᕙᓐᓂᖅ ᐊᑭᓖᒃᓴᕆᔭᐅᔪᓂᓪᓗ ᐋᖅᑭᔅᓱᐃᕙᓐᓂᖅ  
 
12.1 ᐊᑐᕐᓂᕐᒧᑦ ᓈᓴᐃᔾᔪᑎᑎᒍᑦ ᓇᓗᓇᐃᖅᓯᒪᕙᒃᑕᖏᑦ ᐊᒻᒪᓗ ᓇᓚᐅᑦᑖᕈᑎᐅᕙᑦᑐᑦ:  
 ᐊᑐᕐᓂᕐᒧᑦ ᓈᓴᐃᕙᓪᓕᐊᔾᔪᑎᐅᓪᓗᑎᒃ ᖃᐅᔨᓴᕈᑎᓂᒃ ᐱᔨᑦᑎᕋᖅᕕᐅᓂᕐᒥ, ᐊᑭᓖᔅᓴᐅᕙᑦᑐᑦ ᐱᔨᑦᑎᕋᕐᕕᐅᓂᕐᒧᑦ ᐱᔨᑦᑎᕋᕐᕕᐅᔪᒥ 

ᒪᓕᒃᑎᑕᐅᕙᓐᓂᐊᖅᑐᑦ ᖃᐅᔨᓴᕈᑎᓂ ᑎᑎᖅᑕᐅᓯᒪᓂᐅᔪᑦ ᖃᐅᔨᒋᐊᖅᑕᐅᓯᒪᕙᓐᓂᖏᓄᑦ. ᐃᒪᓐᓇᐃᓕᖓᒃᐸᑕᓕ ᑖᒃᑯᐊ ᑎᒥᖁᑎᒋᔭᐅᔪᑦ 
ᐱᓯᒪᓕᕈᓐᓇᖖᒋᓪᓗᑎᒃ ᖃᐅᔨᓴᕈᑎᓂ ᑎᑎᖅᑕᐅᓯᒪᔪᓂᒃ ᓱᓇᑐᐃᓐᓇᐃᑦ ᐱᔾᔪᑎᒋᓗᓂᒋᑦ, ᐃᓚᖃᖅᑎᓪᓗᒋᑦ, ᑕᒪᒃᑯᓄᖓᓗ 
ᑭᒡᓕᖃᖅᑎᑕᐅᓯᒪᓇᑎᒃ, ᕿᒻᒥᖅᑕᖃᕐᓂᖏᓂᒃ, ᑮᖅᑕᐅᓯᒪᓂᖏᑕ ᐅᒃᑯᐊᕆᔭᐅᔪᑦ, ᓯᓚ ᐱᔾᔪᑎᒋᓪᓗᒍ, ᐱᕋᔭᖅᑕᐅᓯᒪᓂᖏᓄᑦ ᓴᓇᕐᕈᑎᑦ, 
ᐅᕝᕙᓘᓐᓃᑦ ᓴᓇᕐᕈᑎᑦ ᐊᔪᓕᖅᓯᒪᓂᖏᓄᑦ, ᐊᑭᓖᒃᓴᐅᓂᐊᖅᑐᑦ ᐱᔨᑦᑎᕋᕐᓂᕐᒧᑦ ᒪᓕᒃᑎᑕᐅᕙᓐᓂᐊᖅᐳᑦ ᑎᒥᖁᑎᒋᔭᐅᔪᑦ 
ᓇᓚᐅᑦᑖᖅᓯᒪᔾᔪᑎᖏᓂᒃ. ᑕᒪᒃᑯᐊ ᓇᓚᐅᑦᑖᕈᑕᐅᓚᐅᖅᑐᑦ ᐋᖅᑭᒋᐊᖅᑕᐅᕙᓐᓂᐊᖅᑐᑎᒃ ᖃᐅᔨᓴᕈᑎᓂ ᑎᑎᖅᑕᐅᓯᒪᔪᑦ 
ᐱᓯᒪᔭᐅᓕᕈᓐᓇᖅᐸᑕ ᐅᕝᕙᓘᓐᓃᑦ ᐱᓯᒪᔭᐅᓕᕌᖓᑕ.  

 ᓈᓴᐃᕙᓪᓕᐊᔾᔪᑎᐅᓪᓗᑎᒃ ᖃᐅᔨᓴᕈᑎᑦ ᑎᑎᖅᓯᒪᓂᖏᑦ ᓴᖑᓐᓂᐊᕈᑎᐅᓕᕋᔭᖅᐸᑕ, ᑕᐃᓐᓇ ᐱᔨᑦᑎᕋᕐᕕᐅᔪᖅ ᐊᑭᓖᒋᐊᖃᖅᑎᑕᐅᓇᔭᕐᑐᖅ 
ᐊᑭᓖᒃᓴᕆᔭᖏᓄᑦ ᑎᑎᖅᑲᖁᑎᓂ ᓇᓗᓇᐃᖅᑕᐅᓯᒪᔪᓂᒃ. ᖃᐅᔨᓴᕈᑎᑦ ᑎᑎᖅᓯᒪᓂᖏᑕ ᓇᓗᓇᐃᖅᑕᐅᓯᒪᓕᕐᓂᖏᓄᑦ ᐱᓯᒪᓕᕈᑎᒃ, 
ᑎᒥᖁᑎᒋᔭᐅᔪᑦ ᑕᐃᒪᓕ ᑕᒪᐃᑎᒍᑦ ᐋᖅᑮᒋᐊᖅᑎᑦᑎᓯᒪᓕᕋᔭᖅᑐᑎᒃ.  

 
12.2 ᐊᑭᓖᒃᓴᐅᔪᑦ ᐋᖅᑭᒋᐊᖅᑕᐅᕙᓐᓂᖏᑦ:  
 ᖃᓄᐃᓐᓂᖃᕋᓗᐊᖅᑎᓪᓗᒍ ᐊᑭᓖᒃᓴᐅᔪᑦ ᐊᑭᓕᖅᑕᐅᓗᑎᐅᓗᑎᒃ ᑭᓯᐊᓂᐅᑎᑕᐅᕙᓐᓂᐊᖅᑐᑦ ᑕᒪᕐᒥᒃ, ᐋᖅᑭᒋᐊᕈᑎᔅᓴᐅᓕᕋᔭᖅᑐᑦ 

ᑭᖑᓂᐊᓂ ᐊᑐᓕᖅᑎᑕᐅᓯᒪᓇᔭᖅᑐᑎᒃ ᒪᑯᓇᓂ:  
ᐃ) ᐅᖓᑎᓗᐊᖓᓄᑦ ᐊᑭᓖᒃᓴᖅᑖᕐᑎᑦᑎᕙᓐᓂᖅ:  
 ᑎᒥᖁᑎᐅᔪᑦ ᐱᔨᑦᑎᕋᖅᑕᐅᔪᒧᑦ ᐅᑎᖅᑎᑦᑎᓕᕋᔭᖅᑐᑦ ᑕᒻᒫᔭᖅᑐᑎᒃ ᐊᑭᓖᑎᑦᑎᓂᕆᓚᐅᖅᑕᓗᒃᑖᒥᓐᓂᒃ ᒪᓕᒃᑎᓪᓗᒋᑦ ᖃᓄᖅ 

ᐊᑯᓂᐅᑎᒋᔪᒧᑦ ᐅᖓᑎᓗᐊᖓᓄᑦ ᐊᑭᓖᒃᓴᖃᖅᑎᑦᑎᕙᓚᐅᕐᓂᕐᒥᓐᓂ ᖃᐅᔨᓯᒪᓕᖅᑳᕐᓗᑎᒃ ᐅᖓᑎᓗᐊᖓᓄᑦ 
ᐊᑭᓖᒃᓴᖃᖅᑎᑦᑎᕙᓚᐅᕐᓂᕐᒥᓐᓂᒃ. ᖃᓄᖅ ᐊᑯᓂᐅᑎᒋᔪᒥᒃ ᐅᖓᑎᓗᐊᖓᓄᑦ ᐊᑭᓖᒃᓴᖃᖅᑎᑦᑎᕙᓐᓂᕐᒥᓐᓂᒃ ᖃᐅᔨᔪᓐᓇᖖᒋᒃᑯᑎᒃ 
ᖃᔅᓯᓪᓚᑦᑖᓂᐅᑎᓪᓗᒋᑦ, ᖃᔅᓯᐅᓂᖏᑦ ᐅᑎᖅᑎᑕᐅᔪᑦ ᑕᖅᑭᓄᑦ ᐱᖓᓱᓄᑦ ᓯᕗᕐᒐᓂ ᖃᐅᔨᔭᐅᓯᒪᓕᓚᐅᕐᕕᖓᓂᑦ 
ᐅᑎᖅᑎᑕᐅᓯᒪᓕᕋᔭᖅᑐᑎᒃ.  

 
ᐅ) ᒥᑭᓗᐊᖅᑐᒥᒃ ᐊᑭᓖᒃᓴᖅᑖᕐᑎᑦᑎᕙᓐᓂᖅ:  

 ᑎᒥᖁᑎᒋᔭᐅᔪᑦ ᐱᔨᑦᑎᕋᕐᕕᐅᔪᒧᑦ ᖃᔅᓯᑐᕋᔭᕋᓗᐊᖅᐸᑕᓘᓐᓃᑦ ᑕᒻᒫᔭᖅᑐᑎᒃ ᐊᑭᓕᖅᑕᐅᖖᒋᓐᓂᑯᖏᓂᒃ. ᖃᓄᖅ ᐊᑯᓂᐅᑎᒋᔪᒥᒃ 
ᒥᑭᓗᐊᖅᑐᓂᒃ ᐊᑭᓖᒃᓴᖃᖅᑎᑦᑎᕙᓐᓂᕕᓂᖏᑦ ᖃᐅᔨᔭᐅᓪᓚᑦᑖᕐᓂᖅ ᐊᔪᖅᐸᑕ, ᖃᔅᓯᐅᓕᕋᔭᕐᓂᖏᑦ ᐊᑭᓖᒃᓴᐅᑎᑕᐅᓂᐊᖅᑐᑦ 
ᑐᖖᒐᕝᕕᖃᖅᑎᑕᐅᓯᒪᓕᕋᔭᖅᑐᑎᒃ ᑕᖅᑭᓄᑦ ᐱᖓᓱᓄᑦ ᓯᕗᕐᒐᓂᑦ ᖃᐅᔨᔭᐅᓯᒪᓕᓚᐅᕐᕕᖓᓐᓂᑦ.  

 
 ᑕᐃᒪᓐᓇᐃᒃᑲᓗᐊᖅᑎᓪᓗᒍᑦ ᑖᒃᑯᐊ ᖁᓛᓂ ᐅᖃᖅᑕᐅᓯᒪᓂᖏᑦ, ᖃᓄᖅ ᐊᑯᓂᐅᑎᒋᔪᒥᒃ ᒥᑭᓗᐊᖅᑐᓂᒃ 
ᐊᑭᓖᒃᓴᖃᖅᑎᑦᑎᕙᓚᐅᕐᓂᕐᒧᑦ ᐋᖅᑭᒋᐊᖅᑕᐅᕙᓪᓕᐊᓂᖏᑦ ᐱᓕᕆᐊᖑᕙᓐᓂᐊᖅᐳᑦ ᒪᓕᒃᑎᑕᐅᓗᑎᒃ ᖃᓄᖅ ᐊᑯᓂᐅᑎᒋᔪᒧᑦ 
ᑕᐃᒪᓐᓇᐃᑎᑦᑎᓂᐅᓯᒪᓂᕐᓄᑦ, ᑕᐃᓐᓇ ᐱᔨᑦᑎᕋᕐᕕᐅᔪᖅ ᓈᓴᐃᕙᓪᓕᐊᔾᔪᑎᐅᓪᓗᑎᒃ ᐊᑐᖅᐸᓪᓕᐊᓯᒪᓂᕐᒧᑦ 
ᐊᓯᔾᔩᓯᒪᓕᓚᐅᕐᓂᖅᐸᑦ ᐅᕝᕙᓘᓐᓃᑦ ᑎᒥᖁᑎᒋᔭᐅᔪᑦ ᓴᓇᕐᕈᑎᖏᓂᒃ ᐊᓯᔾᔩᓯᒪᓕᓚᐅᕐᓂᖅᐸᑦ, ᐅᕝᕙᓘᓐᓃᑦ ᐊᓯᖅᓯᒪᓐᓂᖅᐸᑦ 
ᐱᔨᑦᑎᕋᕈᑎᖏᓂᒃ ᑎᒥᖁᑎᒋᔭᐅᔪᑦ ᓈᒻᒪᒋᔭᐅᓯᒪᓕᓚᐅᖅᑳᕐᑎᓐᓇᒋᑦ ᐊᑐᕈᓐᓇᐅᑎᔅᓴᖏᑦ.  

 
 ᑕᒪᐃᓄᑦ ᐋᖅᑭᒋᐊᖅᑕᐅᔾᔪᑎᐅᔪᒧᑦ ᒥᑭᓗᐊᖅᑐᒥᒃ ᐊᑭᓖᒃᓴᖃᖅᑎᑦᑎᕙᒍᑕᐅᓯᒪᔪᓄᑦ, ᑖᒃᑯᐊ ᑎᒥᖁᑎᖏᔭᐅᔪᑦ 
ᐃᓱᒪᓕᐅᖅᑎᐅᕙᓐᓂᐊᖅᐳᑦ ᒥᒃᓯᖃᑦᑎᐊᖅᑐᑎᒍᑦ ᖃᓄᖅ ᐊᑭᓕᐅᑕᐅᓯᒪᓕᕈᓐᓇᕐᓂᐊᕐᓂᖏᓂᒃ ᐊᑭᓖᒃᓴᖃᖅᑐᒥᑦ. ᐊᑭᓕᐅᑕᐅᔪᑦ 
ᐃᓚᒋᐊᕈᑎᖃᖅᑎᑕᐅᓂᐊᖖᒋᓚᑦ ᐊᒻᒪᓗ ᓇᓕᖅᕇᒃᑎᑕᐅᓯᒪᓂᐊᕐᓗᑎᒃ ᐊᑭᓕᖅᑐᒐᐅᕙᓪᓕᐊᓂᖏᑦ ᑎᒥᖁᑎᐅᔪᑦ ᐊᑭᓖᒃᓴᓂᒃ 
ᐋᖅᑭᒃᓱᐃᕙᓐᓂᖏᓄᑦ. ᐊᕕᒃᑐᖅᓯᒪᓂᖏᑦ 12.6-ᒥ ᐅᖃᖅᑕᐅᓯᒪᔪᑦ ᑖᒃᑯᓇᓂ ᒪᓕᒃᑕᐅᔭᕆᐊᓕᖁᑎᓂ ᐱᔾᔪᑎᖃᖅᑐᑦ ᑭᖑᕙᖅᑐᑎᒃ 
ᐊᑭᓖᒃᓴᒥᓐᓂᒃ ᐊᑭᓕᖅᑐᐃᕙᓐᓂᐅᔪᓄᑦ ᐊᑐᓕᖅᑎᑕᐅᓯᒪᕙᓐᓂᐊᖅᐳᑦ ᐊᑭᓕᖅᑕᐅᓯᒪᓕᕐᕕᒃᓴᖏᑦ ᒪᓕᒃᑕᐅᑦᑎᐊᕐᓂᖖᒋᑉᐸᑕ.  

 ᐅᖓᑎᓗᐊᖓᓄᑦ ᐊᑭᓖᒃᓴᖃᖅᑎᑦᑎᕙᓚᐅᖅᓯᒪᓃᑦ ᐅᕝᕙᓘᓐᓃᑦ ᒥᑭᓗᐊᖅᑐᓂᒃ ᐊᑭᓖᒃᓴᖃᖅᑎᑦᑎᕙᓚᐅᕐᓂᕐᓄᑦ 

ᐋᖅᑮᒋᐊᖅᑕᐅᕙᓐᓂᐊᖖᒋᓚᑦ ᑕᐃᒃᑯᓄᖓ ᓄᖅᑲᖅᑎᑕᐅᓯᒪᓕᓚᐅᖅᑐᕕᓂᕐᓄᑦ ᓇᓕᖅᑲᖃᓕᖅᓯᒪᓚᐅᖅᑐᑎᒃ ᐱᐅᑦᑎᐊᖅᑐᑎᒍᑦ 
ᐅᕝᕙᓘᓐᓃᑦ ᐊᒥᒐᖅᓯᓯᒪᓚᐅᖅᑐᓄᑦ $5.00-ᓂᒃ ᑐᖔᓂᓘᓐᓃᑦ.  

 
12.3 ᐊᑭᓖᒃᓴᐅᔪᓂᒃ ᐊᑭᓕᖅᑐᐃᕙᓐᓂᖅ:  
 ᐱᔾᔪᑎᖃᖅᑐᓄᓪᓕ ᐊᑭᓖᒃᓴᖅᑖᖑᕙᑦᑐᓄᑦ ᐱᔨᑦᑎᕋᕐᕕᐅᓂᕐᓄᑦ ᑎᒥᖁᑎᐅᔪᓂᑦ ᐊᒻᒪᓗ ᑕᐃᒃᑯᐊ ᐊᑭᓖᒃᓴᖖᒍᖅᐸᒃᑐᑦ 

ᐊᑭᓕᖅᑕᐅᓯᒪᓕᕐᕕᒃᓴᖏᑕ ᑐᖔᓂ ᐅᓪᓗᖓᓂᓘᓐᓃᑦ ᒪᓕᒃᓗᒋᑦ ᑎᑎᕋᖅᑕᐅᓯᒪᕙᓐᓂᖏᑦ ᑕᖅᑭᑕᒫᑦ ᐊᑭᓕᒃᓴᖅᓵᕆᔭᐅᕙᑦᑐᓂ 
ᐊᑭᓕᖅᑕᐅᕙᒋᐊᖃᕐᓂᐊᖅᐳᑦ.  

 
 ᐊᑭᓖᒃᓴᒥᓂᒃ ᑎᑭᕝᕕᐅᓯᒪᓕᓚᐅᖖᒋᓐᓂᖅ ᐊᑭᓖᖖᒋᔾᔪᑕᐅᔪᓐᓇᖖᒋᒻᒪᑦ ᐱᔨᑦᑎᕋᕐᕕᐅᔪᒧᑦ ᐊᑭᓖᒃᓴᕆᓕᖅᓯᒪᔭᒥᓂᒃ ᑎᒥᖁᑎᒋᔭᐅᔪᓂᑦ.  
 ᑎᒥᖁᑎᒋᔭᐅᔪᓂᑦ ᐊᑭᓖᒃᓴᖖᒍᕈᑎᐅᔪᑦ ᓴᖑᓐᓂᐊᕈᑕᐅᓕᕋᔭᕐᓂᖅᐸᑕ, ᑕᐃᓐᓇ ᐱᔨᑦᑎᕋᕐᕕᐅᔪᖅ ᓱᓕ ᐊᑭᓖᔭᕆᐊᖃᖅᑎᑕᐅᓇᔭᕐᑐᖅ 

ᐊᑭᓖᒃᓴᖏᓄᑦ ᑎᑎᕋᖅᑕᐅᓯᒪᔪᓂᒃ. ᑭᓯᐊᓂᓗ ᓇᓗᓇᐃᖅᑕᐅᓯᒪᓕᕐᓂᖅᐸᑕ ᐊᓯᐊᒍᑦ ᖃᔅᓯᐅᑎᑕᐅᓚᐅᕐᓂᖏᓄᑦ, ᑎᒥᖁᑎᒋᔭᐅᔪᑦ 
ᑕᒪᐃᑎᒍᑦ ᐋᖅᑮᒋᐊᖅᓯᒪᓕᕋᔭᖅᑐᑎᒃ ᑕᒪᑐᒥᖓ.  

 
 ᐱᔨᑦᑎᕋᕐᕕᐅᓂᕐᒧᑦ ᐊᑭᓕᐅᑎᓄᑦ ᐃᓚᐅᑎᓪᓗᒋᑦ, ᑕᐃᓐᓇ ᐱᔨᑦᑎᕋᕐᕕᐅᔪᖅ ᐊᑭᓖᔭᕆᐊᖃᖅᑎᑕᐅᕗᖅ ᑎᒥᖁᑎᒋᔭᐅᔪᓄᑦ ᖃᓄᑐᐃᓐᓇᖅ 

ᑖᒃᓯᒋᔭᐅᕙᑦᑐᓂᒃ ᐅᕝᕙᓘᓐᓃᑦ ᖃᐅᔨᒋᐊᖅᑕᐅᓂᖏᓄᑦ ᑖᒃᓯᓕᕆᓂᕐᒧᑦ ᐱᔪᓐᓇᐅᑎᖃᖅᑎᐅᔪᓂᑦ ᐱᔨᑦᑎᕋᕐᓂᓕᕆᓂᕐᒧᑦ ᐱᔨᑦᑎᕋᕐᐳᔪᒧᑦ 
(ᓲᕐᓗ ᓂᐅᕝᕕᕈᑎᖃᕐᓂᕐᒧᑦ ᐊᒻᒪᓗ ᐱᔨᑦᑎᕋᕐᓂᕐᒧᑦ ᑖᒃᓯᒋᔭᐅᕙᑦᑐᓂᒃ).  

 ᐃᓚᑐᐃᓐᓇᖓᓂᒃ ᐊᑭᓕᖅᑐᐃᓯᒪᓂᐅᔪᑦ ᐊᑭᓖᒃᓴᐅᔪᓄᑦ ᐃᓚᖖᒐᐃᔾᔪᑕᐅᕙᓐᓂᐊᖅᐳᑦ ᐱᑐᖃᐅᓪᓗᑎᒃ ᐊᑭᓖᒃᓴᑐᖃᐅᓂᖅᓴᕐᓄᑦ. 
ᐃᓚᑐᐃᓐᓇᖓᓂᒃ ᐊᑭᓕᐅᑎᒋᔭᖏᑦ ᐱᔨᑦᑎᕋᕐᕕᐅᔪᑉ ᖃᓄᑐᐃᓐᓇᖅ ᓄᖑᕙᓪᓕᐊᔾᔪᑕᐅᓂᐊᖖᒋᓚᑦ ᐱᔨᑦᑎᕋᖅᑎᐅᔪᑉ 
ᐊᑭᓖᔭᕆᐊᖃᖅᑎᑕᐅᓂᖏᓄᑦ ᑲᑎᓪᓗᒋᑦ ᑭᖑᕙᖅᓯᒪᓪᓗᑎᒃ ᐅᐊᔭᐅᑎᓂᒃ ᐊᑐᕐᓂᕐᒧᑦ ᐊᑭᓖᒃᓴᖁᑎᒋᔭᖏᓄᑦ.  

 
12.4 ᐊᑭᓕᖅᑕᐅᔪᒪᔾᔪᑎᓂᒃ ᐊᐅᓚᑦᓯᓂᕐᒥ ᐊᑭᒋᔭᐅᕙᑦᑐᑦ:  
 ᑎᒥᖁᑎᒋᔭᐅᔪᑦ ᐊᑭᓖᒃᓴᓂᒃ ᐊᑭᓕᖅᑕᐅᔪᒪᔾᔪᑎᓂᒃ ᐱᓯᒪᓕᕆᐊᖃᑦᑕᕐᓂᐊᖅᐳᑦ ᐊᑭᓖᒃᓴᕆᔭᐅᔪᑦ ᑭᖑᕙᖅᓯᒪᓕᕌᖓᑕ. ᑕᐃᒪ 

ᐱᓯᒪᓕᖅᑕᐅᒋᐊᕐᓂᒃᓴᖏᑦ ᐊᑐᓕᖅᑎᑕᐅᓯᒪᓕᖅᑎᓪᓗᒋᑦ, ᐊᐅᓚᑦᓯᓂᕐᒥ ᐊᑭᓕᖅᑕᐅᔪᒪᔾᔪᑎᒃ ᐊᑭᒋᔭᐅᕙᑦᑐᑦ 
ᖃᐅᔨᒋᐊᖅᑕᐅᓕᖅᐸᒃᓂᐊᖅᑐᑦ ᒪᓕᒃᓗᒋᑦ ᐱᔨᑦᑎᕋᕐᕕᐅᔪᑉ ᐊᑭᓕᐅᑎᒋᓯᒪᔭᖏᑦ ᓲᕐᓗ ᐅᖃᖅᑕᐅᓯᒪᒻᒪᑕ ᐱᓕᕆᐊᕆᔭᐅᔪᔅᓴᑦ "ᐅ"-ᖓᓂ 
ᓴᑐᖅᑕᐅᓯᒪᓕᖁᓪᓗᒋᑦ ᐊᐅᓚᑦᓯᓂᕐᒧᑦ ᐊᑭᒋᔭᐅᕙᑦᑐᑦ.  

 
12.5 ᓯᕗᓪᓕᕐᒥᒃ ᐊᒻᒪᓗ ᑭᖑᓪᓕᕐᒥᒃ ᐋᖅᑭᒃᑕᐅᓯᒪᓕᖅᑎᓪᓗᒋᑦ ᐊᑭᓖᒃᓴᕆᔭᐅᕙᑦᑐᑦ ᐊᕕᑦᑐᒐᐅᓯᒪᕙᓐᓂᖏᑦ:  
 ᑎᒥᖁᑎᒋᔭᐅᔪᓄᑦ ᐊᑭᓖᒃᓴᕆᔭᐅᔪᑦ ᐱᔨᑦᑎᕋᕐᕕᐅᔪᒧᑦ ᐊᑭᓕᒐᔅᓴᐅᕙᑦᑐᓄᑦ, ᐊᐅᓚᔪᓐᓇᐅᑎᑖᖅᑎᑕᐅᔪᒪᓂᕐᒧᑦ ᐊᑭᒋᔭᐅᕙᑦᑐᓄᑦ 

ᐅᕝᕙᓘᓐᓃᑦ ᓴᓇᕐᕈᑎᓕᕆᓂᕐᓄᑦ ᐊᑭᒋᔭᐅᕙᑦᑐᑦ ᐊᕕᑦᑐᒐᐅᓯᒪᕙᓐᓂᐊᖖᒋᓚᑦ. ᑕᒪᒃᑯᐊ ᐊᑭᒋᔭᐅᕙᑦᑐᔅᓴᑦ ᐃᓕᔭᐅᖃᑦᑕᕐᓂᐊᖅᐳᑦ 
ᐊᑕᖏᕐᓗᒋᑦ ᓇᓕᑐᐃᓐᓇᖏᓂ ᓯᕗᓪᓕᕐᒥᒃ ᐅᕝᕙᓘᓐᓃᑦ ᑭᖑᓪᓕᕐᒥᒃ ᐋᖅᑭᒃᑕᐅᓯᒪᓕᖅᐸᓐᓂᖏᑕ ᐊᑭᓖᒃᓴᐅᓂᐊᖅᑐᑦ. 
ᑎᒥᖁᑎᖏᔭᐅᔪᑦ, ᐃᓱᒪᓕᐅᕈᑎᑎᒃ ᒪᓕᒃᓗᒋᑦ, ᐊᑐᖁᓐᓃᖅᑎᑦᑎᔪᓐᓇᖅᐳᑦ ᑕᒪᒃᑯᓂᖓ ᐊᑭᓖᔅᓴᐅᓕᖅᐸᒃᑐᓂᒃ 7 ᐅᓪᓗᐃᑦ 
ᒥᒃᓵᓃᑦᑑᒃᐸᑕ ᐊᑐᖅᓯᒪᓂᖅᑕᖃᓚᐅᖅᑎᓐᓇᒍ ᐅᐊᔭᐅᑎᓅᖅᑐᓂᒃ ᐱᔨᑦᑎᕋᕐᕕᐅᔪᒥᑦ.  

 
 ᑭᖑᓪᓕᕐᒥᒃ ᐊᑭᓖᒃᓴᖏᓄᑦ ᐊᑭᒋᔭᐅᕙᑦᑐᑦ ᑲᑎᓪᓗᒋᑦ $5.00-ᓂᑦ ᒥᑭᓂᖅᓴᐅᔪᐃᑦ ᐱᔨᑦᑎᕋᕐᕕᐅᔪᒧᑦ ᐊᑭᓖᒃᓴᖖᒍᖅᑎᑕᐅᕙᓐᓂᐊᖖᒋᓚᑦ.  

 
12.6 ᑭᖑᕙᖅᑐᑎᒃ ᐊᑭᓖᓂᕐᒧᑦ ᐊᑭᒋᔭᐅᕙᑦᑐᑦ:  
 ᑎᒥᖁᑎᒋᔭᐅᔪᑦ, ᐃᓚᒋᐊᖅᑎᑦᑎᖃᑦᑕᕐᓂᐊᖅᐳᑦ ᐊᓯᖏᓄᑦ ᐊᑭᒋᔭᐅᓕᖅᑎᑕᐅᕙᑦᑐᓄᑦ, ᐊᑭᓖᔭᕆᐊᖃᖅᑎᑦᑎᕙᓪᓗᑎᒃ ᑭᖑᕙᖅᑐᓂᒃ 

ᐊᑭᓖᓂᖏᓄᑦ ᐊᑭᒋᔭᐅᕙᒃᑐᓂᒃ ᖁᑦᑎᖕᓂᖃᖅᑎᑉᐸᓪᓗᑎᒃ ᐊᑕᐅᓯᕐᒥᒃ ᐊᑕᐅᓯᐅᓪᓗ ᓇᑉᐸᖓᓂᒃ ᐳᕐᓴᓐᑎᒥᒃ (1 1/2-ᖓᓂᒃ) ᑕᖅᑭᑕᒫᑦ 
(19.562 ᐳᕐᓴᓐᑎᒥᒃ ᐅᑭᐅᒧᑦ ᐊᑕᐅᓯᕐᒧᑦ) ᓇᓕᖅᑲᕆᓕᖅᑕᖏᓄᑦ ᑭᖑᕙᖅᓯᒪᔪᓄᑦ ᐊᑭᓖᒃᓴᖁᑎᐅᔪᓂᑦ, ᑕᐃᒃᑯᓄᖓ 
ᐊᑭᓕᖅᑕᐅᓯᒪᓕᓚᐅᖖᒋᑦᑐᓄᑦ 7 ᐅᓪᓗᐃᑦ ᐊᑐᖅᑎᓪᓗᒋᑦ ᐊᑭᓕᖅᑕᐅᓯᒪᓕᕆᐊᖃᕐᕕᖏᓂ.  

 
12.7 ᐊᑭᓕᐅᑕᐅᒋᐊᓚᐅᖅᑐᑦ ᑮᓇᐅᔭᓂᒃ ᐊᒥᒐᖅᓯᓂᕐᒧᑦ ᑲᔪᓯᑎᑕᐅᔪᓐᓇᖖᒋᑉᐸᒃᑐᑦ:  
 ᐊᐅᓚᑦᓯᓂᖃᕐᕿᓂᕐᒧᑦ ᐊᑭᒋᔭᐅᕙᒃᑐᓂᒃ ᐃᓚᒋᐊᕈᑎᐅᑎᑕᐅᔪᑦ ᖃᐅᔨᒋᐊᖅᑕᐅᕙᓐᓂᐊᖅᑐᑦ ᑕᑯᔅᓴᐅᑎᑕᐅᓯᒪᖁᓪᓗᒋᑦ ᐊᐅᓚᑦᓯᓂᕐᒥ 

ᐊᑭᒋᔭᐅᕙᑦᑐᓄᑦ ᓲᕐᓗ ᐅᖃᐅᓯᐅᓯᒪᒻᒪᑕ ᐱᓕᕆᐊᕆᔭᐅᔪᔅᓴᑦ "ᐅ"-ᖓᓂ ᐱᓕᕆᐊᕆᔭᐅᓕᖅᐸᓐᓂᖏᓄᑦ ᐊᑭᓕᐅᑕᐅᒋᐊᓚᐅᖅᑐᑦ 
ᑮᓇᐅᔭᓂᒃ ᐊᒥᒐᖅᓯᓂᕐᒧᑦ ᑲᔪᓯᑎᑕᐅᔪᓐᓇᓚᐅᖖᒋᑦᑐᓂᒃ. ᑲᔪᓯᑎᑕᐅᔪᓐᓇᐅᓚᐅᖖᒋᑦᑐᑦ ᐊᑭᓕᐅᑎᒋᔭᐅᓯᒪᕙᑦᑐᑦ ᐃᓚᖃᖅᑎᑕᐅᕗᑦ 
ᓯᒃᑭᓕᐊᖑᓚᐅᖅᑐᓂᒃ ᐅᑎᖅᑎᑕᐅᕙᑦᑐᓂᒃ ᐱᔨᑦᑎᕋᕐᕕᐅᔪᑉ ᑮᓇᐅᔭᒃᑯᕝᕕᖓᓂᑦ ᓱᓇᑐᐃᓐᓇᖅ ᐱᑦᔪᑎᒋᓯᒪᓪᓗᓂᔾᔪᒃ ᓲᕐᓗ ᑮᓇᐅᔭᓂᒃ 
ᐊᒥᒐᖅᓴᕐᓂᖓᓄᑦ (NSF), ᐅᓪᓗᖓ ᖃᖓᓂᑕᐅᓗᐊᓕᖅᓯᒪᓂᖓᓄᑦ, ᐅᖃᖅᑕᐅᓯᒪᓂᖏᑕ ᐊᒥᓲᓂᕋᐃᔾᔪᑎᒋᔭᖏᓪᓗ ᐊᔾᔨᒌᖖᒋᒻᒪᑕ, 
ᐊᑎᓕᐅᖅᑕᐅᓯᒪᖖᒋᓐᓂᖏᑕ, ᐊᑭᓖᒃᓴᕆᔭᒥᓂᒃ ᐊᑭᓕᖅᑐᒐᐅᕙᓪᓕᐊᓂᖏᑦ ᐅᒃᑯᐊᖅᑕᐅᓯᒪᓕᕐᒪᑕ, ᓇᑭᖖᒑᖅᓯᒪᓂᖓᓂᒃ 

ᓯᒃᑭᓕᐊᖑᓯᒪᔪᑉ ᓇᓗᓇᐃᖅᑕᐅᔪᓐᓇᖖᒋᒻᒪᑦ, ᐊᓯᖏᓂᒃᓗ ᐱᔾᔪᑎᖃᕐᓗᑎᒃ.  
 
 ᐱᔨᑦᑎᕋᕐᕕᐅᔪᒥᑦ ᐱᖓᓱᓂᒃ (3) ᐊᑭᓕᐅᑎᒋᓇᓱᐊᖅᑕᖏᑦ ᐊᒥᒐᖅᓯᖃᑦᑕᕐᓯᒪᓂᖏᓄᑦ ᑲᔪᓯᑎᑕᐅᔪᓐᓇᓚᐅᖖᒋᑦᑐᓂᒃ ᐱᓯᒪᓕᕌᖓᒥᒃ, 

ᑖᒃᑯᐊ ᑎᒥᖁᑎᒋᔭᐅᔪᑦ ᐱᔨᑦᑎᕋᕐᕕᐅᔪᒥᒃ ᑐᓴᖅᑎᑦᑎᓯᒪᓕᕋᔭᖅᑐᑦ ᑮᓇᐅᔭᓪᓚᑦᑖᖑᖅᓯᒪᔪᓂᒃ ᑭᓯᐊᓂ ᐊᑭᓕᐅᑎᖃᖃᑦᑕᕈᓐᓇᕐᓂᐊᓕᕐᒐᑦ, 
ᑮᓇᐅᔭᒃᓴᖖᒍᖅᑎᑕᐅᓯᒪᔪᓂᒃᓘᓐᓃᑦ ᓂᐅᕕᖅᑕᐅᓯᒪᔪᓂᒃ ᐅᕝᕙᓘᓐᓃᑦ ᐊᑭᓖᓪᓗᓂ ᑮᓇᐅᔭᒃᓴᓕᐊᖑᓯᒪᔪᓂᒃ ᓇᓗᓇᐃᒃᑯᑕᓕᓐᓂᒃ ᑭᓯᐊᓂ 
ᐊᑭᓖᔪᓐᓇᖅᐸᓐᓂᐊᓕᕐᓂᖓᓄᑦ.  

 
12.8 ᐊᑭᓖᔅᓴᐃᑦ ᑭᖑᕙᖅᓯᒪᓂᖏᓄᑦ ᐊᑭᒋᔭᐅᕙᑦᑐᑦ:  
 ᑎᒥᖁᑎᒋᔭᐅᔪᑦ ᐱᔨᑦᑎᕋᕐᕕᐅᔪᒧᑦ ᐊᑭᓖᒃᓴᖁᑎᒋᔭᐅᔪᓄᑦ ᐃᓚᒋᐊᕈᑎᖃᖅᑎᑦᑎᔪᓐᓇᖅᐳᑦ ᑭᖑᕙᖅᓯᒪᓪᓗᑎᒃ 

ᐊᑭᓕᐅᑎᔅᓴᖁᑎᒋᔭᐅᕙᑦᑐᓂᒃ ᑎᒥᖁᑎᒋᔭᐅᔪᓄᑦ (ᓲᕐᓗ, ᐊᓯᖏᓂᒃ ᑭᖑᕙᖅᓯᒪᓪᓗᑎᒃ ᐊᑭᓖᒃᓴᖏᑕ ᓇᓕᖅᑲᖏᓂᒃ, ᓴᓇᓂᕐᒧᑦ 
ᐊᑭᓕᐅᑎᔅᓴᕆᔭᖏᓂᒃ, ᐅᑎᖅᑐᒃᓴᖁᑎᓄᑦ ᐊᑭᓕᐅᑎᔅᓴᓂᒃ, ᐊᓯᖏᓂᒃᓗ). 

 

ᑕᐃᓐᓇ ᐱᔨᑦᑎᕋᕐᕕᐅᔪᖅ ᑭᖑᕙᓗᐊᖅᓯᒪᓪᓗᑎᒃ ᐊᑭᓖᔅᓴᒥᓂᒃ ᐊᑭᓖᔪᒪᖖᒋᓐᓂᖅᐸᑦ, ᑎᒥᖁᑎᒋᔭᐅᔪᑦ ᑲᔪᓯᑎᑦᑎᒋᐊᕈᓐᓇᖅᐳᑦ ᐊᓯᖏᑎᒍᑦ 
ᐊᑭᓕᖅᑕᐅᓯᒪᓕᕋᓱᐊᕈᑎᔅᓴᒥᓐᓂᒃ ᑎᑭᓪᓗᒋᑦ ᐊᒻᒪᓗ ᐃᓚᖃᓕᖅᑎᓪᓗᒋᑦ ᐊᑭᓖᒃᓴᓂᒃ ᐊᑭᓖᒋᐊᖃᕐᓂᖏᓄᑦ ᑲᑎᖅᓱᐃᔨᐅᕙᑦᑐᓂᒃ.  
 

13.0 ᑎᒥᖁᑎᒋᔭᐅᔪᑦ ᐱᓕᕆᐊᒃᓴᕆᔭᖏᑦ ᐊᒻᒪᓗ ᐊᑭᓖᒃᓴᕆᔭᖏᑦ  
 
13.1 ᐱᑕᖃᖅᑎᑦᑎᔨᐅᓂᕐᒥᒃ ᑲᔪᓯᑎᑦᑎᓯᒪᐃᓐᓇᕐᓂᖅ:  

ᑎᒥᖁᑎᒋᔭᐅᔪᑦ ᐱᔪᓐᓇᕐᓂᓕᒫᒥᒃᑎᒍᑦ ᐊᑕᐃᓐᓇᐅᔭᖅᑐᒥᒃ ᐱᔨᑦᑎᕋᖅᑎᐅᓂᕐᒥᓐᓄᑦ ᐱᔨᑦᑎᕋᕐᕕᒋᔭᒥᓐᓄᑦ ᑲᔪᓯᑎᑦᑎᓯᒪᓇᓱᐊᕆᐊᖃᖅᐳᑦ, 
ᑭᓯᐊᓂᓗᑦᑕᐅᖅ ᑎᒥᖁᑎᒋᔭᐅᔪᑦ ᓇᓗᓇᐃᓪᓚᑦᑖᖅᓯᒪᔪᓐᓇᖖᒋᓚᑦ ᐊᑕᐃᓐᓇᐅᔭᖅᑐᒥᒃ ᐱᔨᑦᑎᕋᕈᓐᓇᕋᔭᕐᓂᕐᒥᓐᓂᒃ.  
 
ᐊᐅᓚᔪᓐᓇᐅᑎᓕᐅᕐᕕᐅᑉ ᐅᕝᕙᓘᓐᓃᑦ ᐊᐅᓚᔪᓐᓇᐅᑎᓕᐅᕐᕕᐅᑉ ᐃᓚᖓ ᐃᖏᕐᕋᑦᑎᐊᕈᓐᓃᕐᓂᖅᐸᑦ ᐅᕝᕙᓘᓐᓃᑦ ᑎᒥᖁᑎᒋᔭᐅᔪᑦ 
ᐱᔨᑦᑎᕋᐅᑎᒋᔭᒥᓐᓂᒃ ᐱᑕᖃᖅᑎᑦᑎᔪᓐᓇᖖᒋᓕᕋᔭᖅᐸᑕ, ᑖᒃᑯᐊ ᑎᒥᖁᑎᒋᔭᐅᔪᑦ, ᐊᑭᒋᔭᐅᕙᑦᑐᓄᑦ ᐊᒻᒪᓗ ᖃᓄᐃᓕᖓᓂᐅᔪᓄᑦ 
ᐱᔾᔪᑎᖃᕐᓗᑎᒃ ᐃᒪᓐᓇᐃᓕᐅᓕᕋᔭᖅᑐᑦ:  
 
ᐃ) ᐋᖅᑭᒃᓱᖅᑕᐅᓯᒪᓕᕐᓂᒃᓴᖏᓂᒃ ᐅᑕᖅᑭᐅᕐᓂᕐᒥᓐᓂ, ᐊᐅᓚᔪᓐᓇᐅᑎᖃᖅᑎᑦᑎᓯᒪᓇᓱᓕᕆᐊᕐᓗᑎᒃ ᐊᓯᖏᓂᖖᒑᖅᑎᑕᐅᓯᒪᔪᓂᒃ 

ᐱᑕᖃᕋᔭᕐᓂᖅᐸᑦ ᐊᓯᖏᓂᑦ. 
 
ᐅ) ᑎᒥᖁᑎᒋᔭᐅᔪᑦ, ᐊᔪᖖᒋᑐᐊᕌᖓᒥᒃ, ᐱᔨᑦᑎᕋᕐᕕᐅᔪᓂᒃ ᑐᓴᖅᑎᑦᑎᕙᒌᖃᑦᑕᕐᓂᐊᖅᑐᑦ ᐱᔨᑦᑎᕋᕐᕕᐅᓂᖏᑦ 

ᐊᐅᓚᔪᓐᓇᐅᑎᖃᖅᑎᑦᑎᓂᕐᒥᓐᓂ ᖃᒥᑲᓚᐅᖃᑦᑕᕐᑎᑕᐅᓂᐊᕐᓂᖏᓂᒃ ᐊᒻᒪᓗ ᖃᒥᑲᓚᐅᖅᑎᑕᐅᕙᓐᓂᖏᑦ 
ᐊᑯᓂᐅᓗᐊᖅᑎᑦᑕᐃᓕᕙᓪᓗᓂᔾᔪᒃ ᖃᑯᑎᒃᑯᓪᓗ ᑭᓯᐊᓂ ᖃᒥᑎᑦᑎᕙᒐᔭᖅᑐᑎᒃ ᑕᐃᒪᓐᓇᐃᑎᑦᑎᔭᕆᐊᖃᕌᖓᒥᒃ.  

 
13.2 ᑎᒥᖁᑎᒋᔭᐅᔪᓂᑦ ᐊᑭᓖᒃᓴᕆᔭᐅᔪᑦ ᑭᒡᓕᖃᖅᑎᑕᐅᓯᒪᓂᖏᑦ:  

ᑎᒥᖁᑎᒋᔭᐅᔪᑦ ᐊᑭᓖᔭᕆᐊᖃᖅᑎᑕᐅᕙᓐᓂᐊᖖᒋᓚᑦ ᓱᓇᑐᐃᓐᓇᓂᒃ ᐊᓯᐅᔨᔭᐅᔪᓄᑦ, ᐋᓐᓂᖅᓯᒪᔾᔪᑕᐅᔪᓄᑦ, ᓱᕋᒃᑕᐅᓯᒪᔪᓄᑦ, 
ᑮᓇᐅᔭᖅᑐᕈᑎᐅᓚᐅᖅᑐᓄᑦ, ᐊᑭᓖᒃᓴᖅᑖᕆᔭᐅᔪᓄᑦ, ᐊᑭᒋᔭᐅᔪᓄᑦ ᐅᕝᕙᓘᓐᓃᑦ ᐊᑭᓖᒃᓴᖅᑖᕐᑎᑕᐅᕙᓐᓂᐊᕋᑎᒃ ᖃᓄᐃᑦᑐᑐᐃᓐᓇᓂᒃ, 
(ᐃᓚᖃᖅᑎᓪᓗᒋᑦ ᒪᓕᒐᓕᕆᔨᓄᑦ ᐊᒻᒪᓗ ᐊᓯᖏᓄᑦ ᖃᐅᔨᒪᔨᒻᒪᕆᒋᔭᐅᓪᓗᑎᒃ ᐊᑭᓕᐅᑕᐅᕙᑦᑐᓂᒃ ᐊᒻᒪᓗ ᐅᑎᖅᑎᑦᓯᕝᕕᖃᖅᐸᓐᓂᕐᒧᑦ), 
ᐊᑭᓕᒐᒃᓴᖃᓕᖅᑎᑕᐅᓪᓚᑦᑖᕐᓗᑎᒃ ᐅᕝᕙᓘᓐᓃᑦ ᐊᑕᖃᑕᐅᓕᖅᑎᑕᐅᓯᒪᓂᕐᒥᒃᑎᒍᑦ, ᑕᐃᔅᓱᒪᖖᒐᑦ ᐱᔨᑦᑎᕋᕐᕕᐅᔪᒥᑦ ᖃᓄᐃᑦᔪᑕᐅᔪᓄᑦ, 
ᐋᓐᓂᖅᓯᒪᓕᓚᐅᕐᓂᖓᓄᑦ, ᐊᑭᓖᔾᔪᑎᒋᓚᐅᖅᑕᖏᓄᑦ ᐅᕝᕙᓘᓐᓃᑦ ᖃᓄᐃᑦᑐᖃᓕᕐᓂᖓᓄᑦ (ᐃᒪᓐᓇ, "ᐊᓯᐅᔨᓯᒪᓕᕈᑎᖏᓂᒃ") 
ᓴᖅᑭᓯᒪᓕᖅᑎᑕᐅᓪᓗᑎᒃ ᐅᑯᓇᖖᒐᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ ᐊᑦᑕᑕᖅᓯᒪᓂᖃᕐᓂᖏᓄᑦ (1) ᖃᓄᑐᐃᓐᓇᖅ ᐱᔨᑦᑎᕋᕐᕕᐅᔪᑉ 
ᐱᔨᑦᑎᕋᐅᑎᓂᒃ ᐊᑐᓚᐅᕐᓂᖓᓄᑦ, ᐅᕝᕙᓘᓐᓃᑦ (2) ᐊᔪᓕᖅᓯᒪᓂᖏᓄᑦ, ᓯᖁᒥᓯᒪᓂᖏᓄᑦ, ᐊᓯᔾᔨᖃᑦᑕᕐᓂᖏᑕ, ᒥᒃᖠᑉᐸᓐᓂᖏᑕ 
ᐅᕝᕙᓘᓐᓃᑦ ᓄᖅᑲᕐᐸᓐᓂᖏᑕ ᐅᐊᔭᐅᑎᖃᕈᑎᐅᔪᓄᑦ ᑎᒥᖁᑎᒋᔭᐅᔪᓂᑦ ᐱᔨᑦᑎᕋᕐᕕᐅᔪᒧᑦ, ᐃᓚᐅᑎᓐᓇᒋᑦ ᐊᓯᐅᔨᓯᒪᓕᓚᐅᕐᓃᑦ 
ᓱᓇᖁᑎᒋᔭᖏᓂᒃ, ᐋᓐᓂᕐᓂᖓᑕ ᐅᕝᕙᓘᓐᓃᑦ ᓱᕋᒃᑕᐅᓯᒪᓂᖏᑕᓗ ᐱᔨᑦᑎᕋᕐᕕᐅᔪᑉ ᐅᕝᕙᓘᓐᓃᑦ ᐱᖁᑎᒋᔭᖏᑕ ᐱ-ᔪᑎᒋᓪᓗᒋᑦ 
ᐱᓕᕆᐊᖃᑦᑎᐊᓚᐅᖖᒋᓐᓂᖏᑕ ᐅᕝᕙᓘᓐᓃᑦ ᐱᓕᕆᐊᖃᓚᐅᖖᒋᓐᓂᖏᑕ ᐅᕝᕙᓘᓐᓃᑦ ᐱᑦᑎᐊᖖᒋᓐᓂᕆᓚᐅᖅᑕᖏᑕ ᑎᒥᖁᑎᐅᔪᐃᑦ, 
ᐃᖅᑲᓇᐃᔭᖅᑎᒋᔭᖏᑕ ᐅᕝᕙᓘ•ᓃᑦ ᓴᓇᔨᖏᑕ.  
 

ᑕᐃᒪᓐᓇᐃᓐᓂᖃᕋᓗᐊᖅᑎᓪᓗᒋᑦ ᐊᓯᖏᑦ ᐱᑕᖃᖅᑎᑕᐅᓯᒪᔪᑦ ᐅᖃᐅᓯᐅᓯᒪᓪᓗᑎᒃ ᑖᒃᑯᓇᓂ ᒪᓕᒃᑕᐅᔭᕆᐊᓕᖁᑎᓂ, ᑎᒥᖁᑎᒋᔭᐅᔪᑦ 
ᐊᑭᓖᔭᕆᐊᖃᖅᑎᑕᐅᓂᐊᖖᒋᓚᑦ ᖃᓄᑐᐃᓐᓇᖅ ᐊᓯᖏᑎᒎᖅᑎᑕᐅᓯᒪᓪᓗᑎᒃ, ᖃᓄᐃᑦᑐᖃᕐᓂᖅᑎᓪᓗᒍ, ᐅᔾᔨᕆᔭᐅᔾᔪᑎᒃᓴᖏᑎᒍᑦ, 
ᒪᓕᒐᑎᒎᖅᑎᑕᐅᓯᒪᓐᓂᖅᑎᒍᑦ ᐅᕝᕙᓘᓐᓃᑦ ᑕᐃᒪᓐᓇᐃᓚᕿᑎᑕᐅᓪᓗᑎᒃ ᐊᓯᐅᔨᓯᒪᓂᕐᓂᑦ ᐃᓚᖃᖅᑎᓪᓗᒋᑦ ᑕᒪᒃᑯᓄᖓᓗ 



 

ᐊᖏᖅᑕᐅᔪᖅ: ᐊᐃᕆᓕ 1, 2026 ᒪᒃᐱᕋᖓ 26 

ᑭᒡᓕᖃᖅᑎᑕᐅᓯᒪᓇᑎᒃ ᐊᓯᐅᔨᓯᒪᓂᕐᒧᑦ ᐅᑎᖅᑐᒃᓴᖁᑎᓂᒃ, ᐊᓯᐅᔨᓯᒪᓂᕐᒧᑦ ᑮᓇᐅᔾᔭᒃᓴᔾᔪᑎᐅᔪᓂᒃ, ᐊᓯᐅᔨᓯᒪᓂᕐᒧᑦ ᑮᓇᐅᔭᓕᐅᕐᓂᖏᓂᒃ, 
ᐊᓯᐅᔨᓯᒪᓂᕐᒧᑦ ᓴᓇᕙᓪᓕᐊᔭᐅᔪᓂᒃ, ᐊᓯᐅᔨᓯᒪᓂᕐᒧᑦ ᑳᓐᑐᕌᖃᐅᑎᓂᒃ, ᐊᓯᐅᔨᓯᒪᓂᕐᒧᑦ ᐱᓕᕆᐊᖑᓕᕈᓐᓇᓚᐅᖅᑐᓂᒃ, ᐊᓯᐅᔨᓯᒪᓂᕐᒧᑦ 
ᓂᐅᕕᖅᑕᐅᓚᐅᖅᑐᓂᒃ ᐅᕝᕙᓘᓐᓃᑦ ᐃᓇᖏᕈᑎᐅᓂᐊᓚᐅᖅᑐᓂᒃ ᐱᓕᕆᐊᖃᕈᓐᓇᕐᓂᕐᒥ ᐅᕝᕙᓘᓐᓃᑦ ᐊᐅᓚᔪᓐᓇᐅᑎᔅᓴᓂᒃ, 
ᑮᓇᐅᔭᖁᑎᓕᒫᖑᔪᓂᒃ ᐊᓯᐅᔨᓯᒪᓂᕐᒧᑦ, ᐱᓕᕆᓐᓂᐅᔪᐃᑦ ᓄᖅᑲᕐᑎᑕᐅᓯᒪᓂᖏᓐᓄᑦ, ᐊᓯᐅᔨᓯᒪᓂᕐᒧᑦ ᐊᑐᕈᓐᓇᕐᓂᐅᓚᐅᖅᑐᓂᒃ 
ᓴᓇᕐᕈᑎᖃᕐᕕᓐᓂᒃ ᐅᕝᕙᓘᓐᓃᑦ ᓇᖕᒥᓂᖁᑎᒋᔭᐅᔪᓂᒃ, ᓇᖕᒥᓂᖃᕐᓂᕋᐅᑎᒋᔭᖏᓂᒃ ᐱᔨᑦᑎᕋᕐᕕᐅᔪᑉ ᐱᔨᑦᑎᕋᖅᑕᖏᓂᑦ, 
ᑳᓐᑐᕌᖃᖅᑎᐅᕙᑦᑐᓄᑦ ᐅᕝᕙᓘᓐᓃᑦ ᐱᖓᔪᕆᔭᐅᓪᓗᑎᒃ ᐱᓕᕆᔨᓂᑦ ᐅᕝᕙᓘᓐᓃᑦ ᓇᓕᑐᐃᓐᓇᖏᓂᑦ ᑕᐃᒪᓐᐃᕐᓚᒃᑑᓪᓗᑎᒃ 
ᓱᕋᒃᑕᐅᓯᒪᓂᐅᔪᓂᑦ, ᑮᓇᐅᔭᖅᑐᕐᓂᐅᔪᓂᑦ, ᐊᑭᓖᔭᕆᐊᖃᓕᕐᓂᐅᔪᓂᑦ ᐅᕝᕙᓘᓐᓃᑦ ᐊᓯᐅᔨᓯᒪᓕᕐᓂᕐᓂᑦ ᖃᓄᑐᐃᓐᓇᖅ.   

 
14.0 ᐱᔨᑦᑎᕋᕐᕕᐅᔪᑦ ᐱᓕᕆᐊᒃᓴᕆᔭᖏᑦ ᐊᑭᓖᒃᓴᕆᔭᖏᓪᓗ  
 
14.1 ᐱᓕᕆᔪᓐᓇᐅᑎᖃᖅᑎᑦᑎᕙᓐᓂᖅ:  
 ᐱᔨᑦᑎᕋᕐᕕᐅᔪᖅ ᓯᕗᕐᒐᓂ ᑕᒪᐃᓂᒃ ᐱᓕᕆᔪᓐᓇᐅᑎᓂᒃ, ᓚᐃᓴᓂᒃ, ᐊᒻᒪᓗ ᐊᖏᖅᑕᐅᓯᒪᔾᔪᑎᐅᓪᓗᑎᒃ ᑎᑎᖅᑲᓂᒃ ᑐᓂᓯᓯᒪᔭᕆᐊᖃᕐᐳᖅ 

ᑎᒥᖁᑎᒋᔭᐅᔪᓄᑦ ᐃᒪᓐᓇᐃᓕᐅᓕᖅᑳᕐᑎᓐᓇᒋᑦ:  
ᐃ) ᐱᔨᑦᑎᕋᕐᓂᕐᒥᓐᓂᒃ ᐱᒋᐊᖅᑎᑦᑎᓯᒪᓕᕐᓗᑎᒃ;  
ᐅ) ᖃᓄᑐᐃᓐᓇᖅ ᐱᔨᑦᑎᕋᕐᓂᐅᔪᖅ ᐊᓯᔾᔨᖅᑎᑕᐅᓯᒪᓕᕆᐊᖃᕋᔭᕐᓂᖅᐸᑦ ᖃᖓᑐᐃᓐᓇᖅ; ᐅᕝᕙᓘᓐᓃᑦ  
ᐊ) ᓄᑖᑎᒍᑦ ᐱᔨᑦᑎᕋᕐᓂᐅᔪᑦ ᐃᓚᒋᐊᖅᑕᐅᔾᔪᑎᔅᓴᖏᓂᒃ ᓴᓇᓂᖃᓕᓚᐅᖅᑳᖅᑎᓐᓇᒋᑦ.  
 

14.2 ᐱᔨᑦᑎᕋᕐᕕᐅᔪᑉ ᓴᓇᕐᕈᑎᖃᖅᑎᑦᑎᔭᕆᐊᖃᕐᓂᖓ:  
ᐱᔨᑦᑎᕋᕐᕕᐅᔪᖅ ᑲᒪᔨᐅᓂᐊᕐᐳᖅ ᐃᓕᐅᖅᑲᐃᓂᕐᒥ ᐊᒻᒪᓗ ᖃᓄᐃᓕᖓᓂᖃᖅᑎᑦᑎᓂᕐᒥ ᑕᒪᐃᓂᒃ ᐱᔨᑦᑎᕋᕐᕕᐅᔪᑉ ᓴᓇᕐᕈᑎᖃᕐᕕᖏᓂᒃ 
ᐱᔨᑦᑎᕋᕐᕕᐅᔪᑉ ᐊᐅᓚᔪᓐᓇᐅᑎᖃᖅᑎᑦᑎᓂᕐᒥ ᐊᑦᑕᑕᖅᓯᒪᕕᔅᓴᖓᓄᑦ, ᐃᓚᐅᑎᓐᓇᒋᑦ ᓈᓴᐃᕙᓪᓕᐊᔾᔪᑎᐅᓪᓗᑎᒃ ᐊᑐᕐᓂᕐᒧᑦ 
ᖃᐅᔨᓴᕈᑎᓂᒃ ᐅᕝᕙᓘᓐᓃᑦ ᐊᓯᖏᓂᒃ ᓴᓇᕐᕈᑎᒋᔭᐅᔪᓂᒃ ᓇᖕᒥᓂᕆᔭᐅᓪᓗᑎᒃ ᑎᒥᖁᑎᒋᔭᐅᔪᓂᑦ.   
 

14.3 ᐱᔨᑦᑎᕋᕐᕕᐅᔪᑦ ᐃᓕᐅᖅᑲᐃᕙᓐᓂᖏᑦ ᐊᐅᓚᑦᑎᔨᐅᕙᓐᓂᖏᓪᓗ:  
ᓱᓇᑐᐃᓐᓇᑎᒍᑦ ᐱᔨᑦᑎᕋᕐᕕᐅᔪᑦ ᓴᓇᕐᕈᑎᖃᕐᕕᖏᓂ ᐊᐅᓚᔪᓐᓇᐅᑎᖃᕈᑎᔅᓴᖏᓂᒃ ᐃᓕᐅᖅᑲᐃᕝᕕᐅᔪᑦ ᒪᓕᒃᓗᒋᑦ 
ᐊᑐᓕᖅᑎᑕᐅᔪᓐᓇᖅᑐᑎᒃ ᒪᓕᒐᓂᒃ, ᒪᓕᒐᖁᑎᓂᒃ, ᑐᖖᒐᕝᕕᖁᑎᒋᔭᐅᕙᑦᑐᓂᒃ ᐊᒻᒪᓗ ᓇᓗᓇᐃᒃᑯᑕᕆᔭᐅᕙᑦᑐᓂᒃ ᐊᒻᒪᓗ ᑭᓯᐊᓂ 
ᑎᒥᖁᑎᒋᔭᐅᔪᓂᑦ ᐊᖏᖅᑕᐅᓯᒪᓕᕈᑎᒃ ᐊᒻᒪᓗ ᖃᓄᑐᐃᓐᓇᖅ ᖃᐅᔨᓴᖅᑕᐅᒋᐊᓖᑦ ᐱᓕᕆᐊᖑᐊᓂᒃᓯᒪᓕᖅᐸᑕ ᑕᐃᒪᓐᓇᐃᑦᑐᑦ 
ᓴᓇᕐᕈᑎᑦ ᐊᐅᓚᑕᐅᓕᕋᔭᖅᐳᑦ ᐃᖢᐃᓗᑕᐅᓕᕐᓂᐊᖖᒋᓪᓗᑎᒃ ᑎᒥᖁᑎᖏᔭᐅᔪᑦ ᓴᓇᕐᕈᑎᖃᕐᕕᒋᔭᖏᓄᑦ ᐅᕝᕙᓘᓐᓃᑦ ᓇᓕᑐᐃᓐᓇᖏᓄᑦ 
ᐱᔨᑦᑎᕋᕐᕕᐅᔪᑉ ᐱᔨᑦᑎᕋᖅᑕᐅᔾᔪᑎᖏᓄᑦ. ᑕᐃᓐᓇ ᐱᔨᑦᑎᕋᕐᕕᐅᔪᖅ ᑲᒪᒋᔭᒃᓴᖃᕐᓂᐊᕐᐳᖅ ᐊᑭᓕᖅᑐᐃᔨᐅᓂᐊᕐᓂᕐᒥᓄᑦ 
ᐃᓕᐅᖅᑲᐃᓂᕐᒧᑦ, ᐱᓕᕆᐊᖃᖅᐸᓐᓂᕐᒧᑦ, ᐋᖅᑭᒃᓱᐃᕙᓐᓂᕐᒧᑦ ᐊᒻᒪᓗ ᐃᓇᖏᕈᑎᔅᓴᖏᓂᒃ ᐃᓕᐅᖅᑲᐃᔨᐅᓂᕐᒧᑦ ᐱᔨᑦᑎᕋᕐᕕᐅᔪᑉ 
ᓴᓇᕐᕈᑎᖃᕐᕕᒋᔭᖓᓂ.  
 

14.4 ᐊᐅᓚᑦᑎᑦᑎᐊᖖᒋᓐᓂᖅ ᐅᕝᕙᓘᓐᓃᑦ ᓈᒻᒪᒋᔭᐅᓯᒪᔪᑎᒍᑦ ᐃᓕᐅᖅᑲᐃᓯᒪᖖᒋᓐᓂᖅ:  
 ᑕᐃᓐᓇ ᐱᔨᑦᑎᕋᕐᕕᐅᔪᖅ ᒪᓕᖕᓂᖖᒋᑉᐸᑦ ᐅᖃᐅᓯᐅᓯᒪᔪᓂᒃ ᐊᕕᑦᑐᖅᓯᒪᓂᖏᑦ 14.3-ᖓᓂ, ᑎᒥᖁᑎᒋᔭᐅᔪᑦ ᑕᕝᕙᑲᐅᑎᒋ 

ᓄᖅᑲᖅᑎᑦᑎᓯᒪᓕᕈᓐᓇᖅᐳᑦ ᐊᐅᓚᔪᓐᓇᐅᑎᖃᖅᑎᑕᐅᓂᖓᓂᒃ. ᐱᔨᑦᑎᕋᕐᕕᐅᓂᖓ ᐊᐅᓚᔪᓐᓇᐅᑎᖃᖅᑎᑕᐅᓪᓗᓂ 
ᐱᒋᐊᖅᑎᑕᐅᓕᒃᑲᓐᓂᕋᔭᖅᑐᑎᒃ ᑕᐃᓐᓇ ᐋᖅᑭᐅᒪᑦᑎᐊᖖᒋᓐᓂᐅᔪᖅ ᐋᖅᑭᒃᑕᐅᓯᒪᓕᖅᐸᑦ ᓈᒻᒪᒋᔭᐅᓯᒪᓗᓂᓗ ᑎᒥᖁᑎᒋᔭᐅᔪᓂᑦ.  

 
14.5 ᐱᔨᑦᑎᕋᕐᕕᐅᔪᑉ ᒥᐊᓂᕆᔭᐅᔾᔪᑎᖏᑦ:  
 ᑕᐃᓐᓇ ᐱᔨᑦᑎᕋᕐᕕᐅᔪᖅ ᐱᓕᕆᐊᒃᓴᖃᕐᓂᐊᕐᐳᖅ ᐃᓱᒪᓕᐅᖅᑎᐅᕙᓪᓗᓂ ᖃᓄᐃᑦᑐᑐᐃᓐᓇᓂᒃ ᐱᑕᖃᓕᖅᑎᑦᑎᔭᕆᐊᖃᕐᒪᖔᕐᒦ 

ᒥᐊᓂᖅᓯᔾᔪᑕᐅᓇᔭᖅᑐᓂᒃ ᐱᔨᑦᑎᕋᕐᕕᐅᔪᑉ ᓴᓇᕐᕈᑎᖏᑕ ᐊᓯᕈᖅᑕᐅᓯᒪᓕᖁᓇᒋᑦ ᑕᐃᒪᓐᓇᐃᓕᖅᑎᑕᐅᓗᑎᒃ 
ᐱᔨᑦᑎᕋᐅᑎᖃᖅᑎᑦᑎᓂᖏᓂᑦ ᑎᒥᖁᑎᖏᔭᐅᔪᓂᑦ. ᐱᔨᑦᑎᕋᕐᕕᐅᔪᖅ ᐱᓯᒪᓕᖅᑎᐅᕙᓐᓂᐊᕐᐳᖅ ᐊᒻᒪᓗ ᐃᓕᐅᖅᑲᐃᔨᐅᕙᓪᓗᓂ 
ᖃᓄᐃᑦᑐᑐᐃᓐᓇᓂᒃ ᒥᐊᓂᖅᓯᔾᔪᑎᐅᓕᕋᔭᖅᑐᓂᒃ.  

 
14.6 ᐱᔨᑦᑎᕋᕐᕕᐅᓃᑦ ᐊᓯᔾᔨᖅᑕᐅᓂᖏᓄᑦ ᑐᓴᖅᑎᑦᑎᕙᓐᓂᖅ:  
 ᐱᔨᑦᑎᕋᕐᕕᐅᔪᖅ ᑎᒥᖁᑎᐅᔪᓄᑦ ᓯᕗᕐᒐᓂ ᑐᓴᖅᑎᑦᑎᕙᒌᕆᐊᖃᑦᑕᕐᓂᐊᕐᑐᖅ ᖃᓄᑐᐃᓐᓇᖅ ᓇᓗᓇᐃᑦᑐᑎᒍᑦ ᐊᓯᔾᔩᓯᒪᓕᕐᓂᐊᕐᓂᕐᒥᓂᒃ 

ᐊᑦᑕᑕᖅᓯᒪᓪᓗᑎᒃ ᐊᐅᓚᔪᓐᓇᐅᑎᖃᐅᑎᓄᑦ ᐱᔨᑦᑎᕋᕈᑎᐅᔪᓂᒃ. ᑕᐃᒪᓐᓇᐃᒃᑲᓗᐊᖅᑎᓪᓗᒋᓪᓗ ᖃᓄᑐᐃᓐᓇᖅ ᐱᑕᖃᖅᑎᑕᐅᔪᓂᑦ 
ᑖᒃᑯᓇᓂ ᒪᓕᒃᑕᐅᔭᕆᐊᓕᓐᓂ, ᑎᒥᖁᑎᒋᔭᐅᔪᑦ ᐱᑕᖃᖅᑎᑦᑎᔭᕆᐊᖃᖅᑎᑕᐅᓂᐊᖖᒋᓚᑦ ᐱᔭᐅᓯᒪᓕᕆᐊᓕᖁᑎᑦ 
ᐅᖓᑖᓄᐊᖅᓯᒪᓇᔭᖅᑐᓂᒃ ᐊᖏᕈᑎᒋᔭᐅᓚᐅᖅᑐᓂᑦ ᑎᒥᖁᑎᒋᔭᐅᔪᓂᑦ ᓯᕗᕐᒐᓂ.  

14.7 ᓱᕋᒃᑎᕆᕙᓐᓂᖅ:  
 ᐱᔨᑦᑎᕋᕐᕕᐅᔪᖅ ᐱᓕᕆᐊᒃᓴᖃᖅᑎᑕᐅᓂᐊᕐᒪᑦ ᑕᒪᐃᓂᒃ ᓱᕋᒃᓯᒪᓕᕐᓂᐅᔪᓂᒃ ᑎᒥᖁᑎᐅᔪᑦ ᓴᓇᕐᕈᑎᖃᕐᕕᒋᔭᖏᓄᑦ ᐱᔨᑦᑎᕋᕐᕕᐅᔪᑉ 

ᓇᔪᖅᑕᖏᓃᑦᑐᓂᒃ ᓱᕋᒃᓯᒪᓕᓚᐅᖅᑐᕕᓂᕐᓂᑦ ᐱᓕᕆᐊᖃᑦᑎᐊᖖᖏᓐᓂᖓᑕ ᐅᕝᕙᓘᓐᓃᑦ ᐱᔭᒃᓴᕆᓚᐅᖅᑕᕋᓗᐊᒥᓂᒃ 
ᐱᓕᕆᐊᖃᖅᓯᒪᖖᒋᓐᓂᖓᓂᑦ ᐅᕝᕙᓘᓐᓃᑦ ᐱᔭᕋᔭᒐᓱᒃᑐᕕᓂᐅᒃᐸᑦ ᐱᔨᑦᑎᕋᕐᕕᐅᔪᖅ ᑭᓇᑐᐃᓐᓇᕐᓘᓐᓃᑦ ᐃᑎᕈᓐᓇᖅᑎᑕᐅᓚᐅᖅᑐᖅ 
ᐱᔨᑦᑎᕋᕐᕕᐅᔪᒥᑦ. ᑎᒥᖁᑎᒋᔭᐅᔪᑦ ᐃᓱᒪᓕᐅᖅᓯᒪᓂᑎᒃ ᒪᓕᒃᓗᒋᑦ, ᐊᑭᒋᔭᐅᓕᕋᔭᖅᑐᑦ ᑕᒪᒃᑯᐊ ᓱᕋᒃᓯᒪᔪᐃᑦ ᐋᖅᑭᒃᓱᖅᑕᐅᓯᒪᔾᔪᑎᖏᓄᑦ 
ᑐᕌᖓᓪᓗᑎᒃ ᐃᓕᔭᐅᓯᒪᓕᕈᓐᓇᖅᐳᑦ ᐱᔨᑦᑎᕋᕐᕕᐅᔪᑉ ᐊᑭᓖᒃᓴᖅᑖᕆᕙᑦᑕᖏᓄᑦ ᐅᕝᕙᓘᓐᓃᑦ ᐃᓛᒃᑰᖓᑎᑕᐅᓗᑎᒃ 
ᐊᑭᓖᒃᓴᕆᓕᕋᔭᖅᓂᒋᑦ ᐱᔨᑦᑎᕋᕐᕕᐅᔫᑉ.  

14.8 ᑎᒥᖁᑎᒋᔭᐅᔪᑦ ᐊᐅᓚᔪᓐᓇᐅᑎᖃᐅᑎᖓᑕ ᐃᓂᒋᔭᖏᑦ:  
 ᑎᒥᖁᑎᒋᔭᐅᔪᑦ ᐋᖅᑮᒋᐊᕆᐊᖃᕐᓂᖅᐸᑕ ᐊᐅᓚᔪᓐᓴᐅᑎᖃᕐᕕᒻᒥᓐᓂᒃ ᐃᑲᔪᖅᑕᐅᓯᒪᓕᕈᑎᔅᓴᖏᓂᒃ ᐱᔨᑦᑎᕋᕐᕕᐅᔪᑉ 

ᐊᐅᓚᔪᓐᓇᐅᑎᖃᖅᑎᑕᐅᓂᖓᓄᑦ ᐅᕝᕙᓘᓐᓃᑦ ᐱᔨᑦᑎᕋᐅᑎᐅᔪᑦ ᐊᓯᔾᔨᖅᑕᐅᓂᐊᕐᓗᑎᒃ, ᑕᐃᓐᓇ ᐱᔨᑦᑎᕋᕐᕕᐅᔪᖅ 
ᐊᑭᓖᕙᒋᐊᖃᕐᓂᐊᖅᑐᖅ ᑕᒪᐃᓂᒃ ᐊᑭᒋᔭᐅᓕᕋᔭᖅᑐᓂᒃ ᐃᓚᐅᑎᓪᓗᒋᑦ ᑕᐃᒪᓐᓇᐃᑦᑐᓄᑦ ᐊᓯᔾᔩᓂᖃᕐᓂᐅᔪᓄᑦ ᒪᑯᓂᖓ ᐃᓚᖃᕐᒥᓗᒋᑦ 
ᐊᑭᖏᔭᐅᓇᔭᖅᑐᓂᒃ:  
ᐃ) ᓯᕗᓪᓕᖅᐹᖑᓪᓗᑎᒃ ᑲᑎᓗᒃᑖᕐᓗᒋᑦ ᐊᑭᒋᔭᐅᓚᐅᖅᑐᓂᒃ ᓴᓇᕐᕈᑎᖃᕐᕕᐅᔪᑦ ᐲᔭᖅᑕᐅᓯᒪᓂᖏᓐᓄᑦ, ᐃᓚᖖᒐᕐᓗᒋᑦ 

ᐊᑭᓕᖅᑐᒐᐅᕙᓪᓕᐊᓯᒪᓂᖏᓄᑦ ᐊᒻᒪᓗ ᖃᔅᓯᑐᐃᓐᓇᓂᒃ ᐊᑭᓕᐅᑕᐅᓯᒪᓕᖅᑐᓂᒃ ᐱᔨᑦᑎᕋᕐᕕᐅᔪᒧᑦ ᐱᔨᑦᑎᕋᕐᕕᐅᑉ ᐃᑲᔪᕈᑎᔅᓴᓂᒃ 
ᐊᑭᓖᖃᑕᐅᓚᐅᕐᓂᖓᓄᑦ ᓴᓇᕐᕈᑎᖃᕐᕕᐅᓕᖅᑎᑕᐅᔪᓄᑦ;  

 
ᐅ) ᑎᒥᖁᑎᒋᔭᐅᔪᑦ ᓇᓚᐅᑦᑖᕈᑎᒋᓚᐅᖅᑕᖏᑦ ᖃᔅᓯᑐᕋᔭᕐᓂᖏᓄᑦ ᐲᔭᐃᓂᕐᒥᓐᓂ ᓴᓇᕐᕈᑎᖃᕐᕕᐅᓕᐊᓂᒃᑐᓄᑦ, ᐃᓚᖖᒐᕐᓗᒋᑦ 

ᓇᓚᐅᑦᑖᖅᑕᐅᓯᒪᓪᓗᑎᒃ ᓴᑐᖅᓯᓯᒪᓕᕈᑕᐅᔪᑦ ᑮᓇᐅᔭᖖᒍᖅᑎᑕᐅᓇᔭᖅᐸᑕ ᖃᔅᓯᑐᕋᔭᕐᓂᖏᓂᒃ ᓴᓇᕐᕈᑎᖃᕐᕕᐅᔪᓄᑦ; ᐊᒻᒪᓗ 
 
ᐊ) ᑎᒥᖁᑎᒋᔭᐅᔪᑦ ᓇᓚᐅᑦᑖᕈᑎᖏᓂᒃ ᓇᓕᑐᐃᓐᓇᖏᓄᑦ ᐊᑭᐅᓕᕋᔭᖅᑐᓄᑦ ᑐᕌᖓᑐᐃᓐᓇᕆᐊᖃᖅᑐᑎᒃ ᐲᔭᐃᓂᕐᒧᑦ 

ᓴᓇᕐᕈᑎᖃᕐᕕᐅᓕᐊᓂᓚᐅᖅᑐᓂᒃ. 
 

 ᐊᑭᓪᓚᑦᑖᕆᔭᐅᓚᐅᖅᑐᑦ ᐊᒻᒪᓗ ᓇᓚᐅᑦᑖᖅᑕᐅᓯᒪᓪᓗᑎᒃ ᐊᑭᒋᔭᐅᑎᑕᐅᓚᐅᖅᑐᑦ ᐊᒥᐊᒃᑯᒋᔭᖏᑦ ᐅᑎᖅᑎᑕᐅᓇᔭᖅᐳᑦ ᐅᕝᕙᓘᓐᓃᑦ 
ᐊᑭᓖᒃᓴᕆᔭᐅᓕᖅᑎᑕᐅᓗᑎᒃ ᐱᔨᑦᑎᕋᕐᕕᐅᔪᒧᑦ.  

 
14.9 ᐋᖅᑭᒃᓱᖅᑕᐅᒋᐊᓕᓐᓄᑦ ᐅᖄᓚᕝᕕᐅᕙᓐᓂᖅ:  
 ᐱᔨᑦᑎᕋᖅᑎᐅᔪᑉ ᑐᓴᖅᑎᑦᑎᕝᕕᒋᔭᖓ ᑐᒃᓯᕋᖅᓯᒪᓐᓂᖅᐸᑦ ᐋᖅᑭᒃᓱᖅᑕᐅᒋᐊᖃᕐᒪᑕ ᐱᔨᑦᑎᕋᕐᕕᐅᔪᑉ ᓴᓇᕐᕈᑎᖃᕐᕕᖓᑦ, ᑕᐃᓐᓇ 

ᐱᔨᑦᑎᕋᕐᕕᐅᔪᖅ ᐊᑎᓕᐅᕆᔭᕆᐊᖃᑐᐃᓐᓇᕆᐊᓕᒃ TMI-ᓂᒃ ᐊᑭᓕᐅᑎᐅᕙᒌᕆᐊᓕᓐᓂᒃ ᖃᓄᑐᐃᓐᓇᖅ ᑎᒥᖃᖅᑎᒋᔭᐅᔪᑦ 
ᐱᓕᕆᓂᖃᓕᕐᓂᐊᓵᕐᓂᖏᓂ. ᓈᒻᒪᒃᑐᒥᒃ ᐋᖅᑭᒃᓱᒐᐅᓯᒪᓂᖃᓕᖅᑎᓪᓗᒍ, ᑕᐃᓐᓇ ᐱᔨᑦᑎᕋᕐᕕᐅᔪᖅ ᐊᑭᓖᒃᓴᕆᔭᖏᓂᒃ 
ᐊᐅᓪᓚᖅᑎᑦᑎᕝᕕᐅᓕᕋᔭᕐᐳᖅ ᐅᕝᕙᓘᓐᓃᑦ ᐅᑎᖅᑎᕝᕕᒋᔭᐅᓗᓂ TMI-ᓄᑦ ᐊᑭᓕᖅᐹᒋᕈᑎᒋᓚᐅᒐᐃᑕ ᐊᒻᒪᓗ ᐊᑭᓪᓚᑦᑖᕆᓕᓚᐅᒐᐃᑕ 
ᐊᒥᐊᒃᑯᖏᓂᑦ ᐱᓕᕆᓂᖃᖅᑎᓪᓗᒋᑦ ᑎᒥᖁᑎᒋᔭᐅᔪᑦ.  

 
 ᑎᒥᖁᑎᒋᔭᐅᔪᑦ ᑲᒪᓱᓐᓂᖅᐸᑕ ᐱᔨᑦᑎᕋᕐᕕᐅᔪᖅ ᐋᖅᑭᒃᓱᐃᖁᔨᓯᒪᑎᓪᓗᒍ ᐱᔨᑦᑎᕋᕐᕕᐅᔪᑉ ᓴᓇᕐᕈᑎᖃᕐᕕᖏᓂ, ᑕᐃᒪᓕ ᑎᒥᖁᑎᒋᔭᐅᔪᑦ 

ᐊᑭᓖᑎᑦᑎᓯᒪᔪᓐᓇᖅᑎᑕᐅᕗᑦ ᐱᔨᑦᑎᕋᕐᑎᐅᔪᒥᒃ ᐋᖅᑭᒃᓱᐃᖁᔨᓂᕐᒧᑦ ᑲᒪᓱᓐᓂᕐᒥ ᐊᑭᒋᔭᐅᕙᒃᑐᓂᒃ $40.00-ᓂᒃ ᐊᒻᒪᓗ 
ᐃᓚᒋᐊᕈᑎᒋᔭᐅᕙᑦᑐᓂᒃ ᐱᓕᕆᓂᕐᒧᑦ ᓂᐅᕕᐊᒃᓴᓄᓪᓗ, ᑎᒥᖁᑎᒋᔭᐅᔪᑦ ᐃᓕᐅᖅᑲᐃᒃᐸᑕ ᐃᓕᐅᖅᑲᐃᖖᒋᒃᑲᓗᐊᖅᐸᑕᓘᓐᓃᑦ, 
ᐱᓕᕆᐊᖃᕐᓂᖅᐸᑕ, ᐋᖅᑭᒃᓱᐃᓐᓂᖅᐸᑕ, ᐅᕝᕙᓘᓐᓃᑦ ᐊᓯᐊᓂᒃ ᐃᓕᓯᓐᓂᖅᐸᑕ ᓱᓇᖁᑎᒋᔭᐅᔪᓂᒃ ᐱᔨᑦᑎᕋᕐᕕᐅᔪᑉ ᓴᓇᕐᕈᑎᖃᕐᕕᖓᓂ.  

 
14.10  ᐆᒻᒪᖅᑯᑎᐅᑉ ᖃᓄᐃᓐᓂᖓ 

  

ᓂᐅᕕᕐᑏᑦ ᐱᑐᒃᑕᐅᓯᒪᖏᖅᑐᑦ ᖁᓪᓕᒃᑯᑦ ᐆᒻᒪᖅᑯᑎᖃᕈᑎᖏᓐᓄᑦ ᐊᑐᕐᑕᐅᔪᓄᑦ ᐋᖅᑭᒃᑕᐅᓚᐅᕐᑎᓪᓗᒋᑦ ᓱᓇᕐᕈᑎᖏᑦ 

ᐊᒻᒪ/ᐅᕝᕙᓗᓐᓃᑦ ᓄᓇᒧᐊᕆᐊᓖᑦ. ᐊᒻᒪᓗ, ᓯᐊᒻᒪᑦᓯᐊᖁᓪᓗᒋᑦ ᐆᒻᒪᖅᑯᑎᖏᑦ ᐊᒃᑐᐃᓂᕐᓗᖃᖏᓪᓗᑎᒃ ᐆᒻᒪᖅᑯᑎᓄᑦ ᓱᓇᕐᕈᑏᑦ 

ᐃᓕᐅᖅᑲᕐᑐᐅᓯᒪᔪᑦ ᒪᓕᑦᓱᒋᑦ IEEE ᐊᑐᐊᒐᑦ 519-ᑯᑦ. ᑭᓇᑐᐃᓐᓇᖅ ᐊᑲᐅᖑᓕᐅᕈᑎᖃᖅᑐᖅ 3%-ᒧᑦ ᐊᒻᒪ ᐊᑐᓪᓚᕆᒍᓐᓇᕋᓂ, 5%-ᒥ 

ᑲᑎᓪᓗᒍ.  

 

ᑕᐃᒪᓕ ᖁᓪᓕᒃᑯᑦ ᐃᓱᒪᑉᐸᑕ ᓱᓇᕐᕈᑏᑦ ᐊᑲᐅᖏᓕᐅᕈᑕᐅᑐᐃᓐᓇᕆᐊᖃᓂᖏᓐᓂᒃ, ᐃᑯᒻᒪᖅᑯᑎᓂᒃ, ᖁᓪᓕᒃᑯᑦ ᐱᖅᑯᓯᖏᑎᒍᑦ, 

ᓂᐅᕕᕐᐸᑦᑐᑦ ᐃᑲᔪᕐᑕᐅᔭᕆᐊᖃᖅᐳᖅ ᑭᓐᖑᒪᖏᓐᓄᑦ ᓱᓇᕐᕈᑎᓄᑦ ᑐᑭᓯᒋᐊᕐᕕᒃᓴᓂᒃ, ᐊᑐᑦᓯᐊᕐᑐᓂᒃ, ᓂᐅᕕᕐᐸᑦᑐᑦ 

ᐊᐅᓚᒍᑎᒋᓂᐊᕐᑕᖏᓐᓂᒃ ᓱᓇᕐᕈᑎᓂᒃ. 

ᑕᐃᒪᓕ ᓂᕆᐅᒋᔭᐅᖏᑦᑐᒥᒃ ᓄᐃᔪᖃᓂᕐᐸᑦ ᓂᐅᕕᕐᑎᐅᔫᕐ ᓱᓇᕐᕈᑎᖓᓂᒃ, ᐊᖅᑭᒃᓯᒋᐊᖃᕋᔭᕐᑐᑦ ᐊᐅᓚᐅᑎᓂᒃ ᐊᑲᐅᓇᕐᑐᓂᒃ 



 

ᐊᖏᖅᑕᐅᔪᖅ: ᐊᐃᕆᓕ 1, 2026 ᒪᒃᐱᕋᖓ 28 

ᐋᖅᑭᒋᐊᕈᓱᐅᔪᒥᒃ ᓂᐅᕕᕐᑐᒧᑦ ᐊᑭᓕᕐᑕᐅᓗᓂ. ᑕᐃᒪᓕ ᓂᐅᕕᕐᑎᐅᔪᖅ ᓱᒋᐊᕈᑎᖃᖏᑉᐸᑦ ᐱᕕᒃᓴᐅᑎᑕᐅᔪᒥ, ᖁᓪᓕᒃᑯᑦ ᐱᑐᒃᓯᒪᔪᒥᒃ 

ᐲᕐᓯᒍᓐᓇᕐᑐᑦ. 
 
15.0 ᐱᔨᑦᑎᕋᕐᕕᐅᔪᑉ ᓄᖅᑲᖅᑎᑦᑎᓂᖓ  
 
15.1 ᑐᓴᖅᑎᑦᑎᓯᒪᓂᖅ:  
 ᐊᓯᐊᒍᑦ ᑳᓐᑐᕌᖃᐅᑎᒋᔭᐅᔪᑎᒍᑦ ᑎᒥᖁᑎᒋᔭᐅᔪᓂᑦ ᐊᒻᒪᓗ ᐱᔨᑦᑎᕋᕐᕕᐅᔪᒥᑦ ᑕᐃᒪᐅᑎᑕᐅᓐᓂᖖᒋᑉᐸᑕ, ᑕᐃᓐᓇ ᐱᔨᑦᑎᕋᕐᕕᐅᔪᖅ, 

ᖃᖓᑐᐃᓐᓇᖅ, ᑎᒥᖁᑎᐅᔪᓂᒃ ᑎᑎᖅᑲᑎᒍᑦ ᑐᓴᖅᑎᑦᑎᓯᒪᓕᕈᓐᓇᖅᑎᑕᐅᕗᖅ, ᓯᕗᕐᒐᓂ, ᐱᔨᑦᑎᕋᕐᕕᒋᔭᐅᓂᕐᒥᓂᒃ 
ᐊᐅᓚᔪᓐᓇᐅᑎᖃᖅᑎᑦᑎᓂᕐᒥ ᐊᑦᑕᑕᖅᓯᒪᕕᓐᓂᒃ ᓄᖅᑲᖅᑎᑦᑎᓯᒪᓕᖁᔨᓂᕐᒥᓂᒃ. ᑕᐃᒪᓐᓇ ᑐᓴᖅᑎᑕᐅᓯᒪᓕᕈᑎᒃ, ᑎᒥᖁᑎᒋᔭᐅᔪᑦ 
ᖃᐅᔨᒋᐊᕆᐊᖃᖅᑎᑕᐅᕗᑦ ᐱᔨᑦᑎᕋᕐᕕᐅᔪᑉ ᓈᓴᐃᕙᓪᓕᐊᔾᔪᑎᓂᒃ ᖃᐅᔨᓴᕈᑎᐅᓪᓗᑎᒃ ᐊᑐᖅᓯᒪᐅᑎᒋᔭᖏᓂᒃ ᑭᖑᕙᓗᐊᖖᒋᓪᓗᑎᒃ, 
ᐊᒻᒪᓗ ᐱᔪᓐᓇᕐᓂᓕᒫᒥᑎᒍᑦ ᐱᔨᑦᑎᕋᕐᕕᐅᔪᑉ ᖃᐅᔨᒋᐊᕐᕕᖃᖁᔨᕝᕕᖓᓂᒃ ᖃᐅᔨᓴᐅᑦ ᒪᓕᒃᓗᒍ ᐱᓕᕆᐊᖃᖅᓯᒪᓇᓱᒐᔭᖅᑐᑎᒃ. ᑕᐃᓐᓇ 
ᐱᔨᑦᑎᕋᕐᕕᐅᔪᖅ ᐊᑭᓖᔭᕆᐊᖃᕐᑎᑕᐅᓂᐊᕐᐳᖅ ᑕᒪᐃᓂᒃ ᐊᑭᓖᒃᓴᕆᓕᖅᓯᒪᔭᒥᓂᒃ ᐃᓱᒪᒋᓗᒋᑦ ᐱᔨᑦᑎᕋᕐᕕᐅᓯᒪᓂᓂ ᑎᑭᑎᓪᓗᒋᑦ 
ᖃᐅᔨᒋᐊᖅᑕᐅᓯᒪᓕᓚᐅᕐᕕᖓᓄᑦ.   

 
ᐱᔨᑦᑎᕋᕐᕕᐅᔪᑦ ᐊᑭᓖᒃᓴᕆᔭᖏᓄᑦ ᑎᑎᖅᑲᖁᑎᐅᔪᑦ ᐊᑦᑕᑕᖅᓯᒪᓂᖃᕐᓂᖅᐸᑕ ᐱᖓᔪᕆᔭᐅᓪᓗᑎᒃ ᓇᖕᒥᓂᖁᑎᖏᔭᐅᔪᓄᑦ 
ᐊᒻᒪᓗ/ᐅᕝᕙᓘᓐᓃᑦ ᓴᖕᒥᓂᖁᑎᒋᔭᐅᔪᓄᑦ (ᓲᕐᓗ, ᐊᑐᖅᑐᐊᖅᑎᐅᔪᑦ ᐃᓪᓗᒥᒃ ᐊᑭᓖᔅᓴᕆᕙᑦᑕᖏᓄᑦ ᐱᔨᑦᑎᕋᕐᕕᐅᔪᒧᑦ ᐊᒻᒪᓗ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ), ᑎᒥᖁᑎᒋᔭᐅᔪᑦ ᐱᑦᑎᐊᕋᓱᓪᓗᑎᒃ ᐱᖓᔪᕆᔭᐅᓪᓗᑎᒃ ᓇᖕᒥᓂᖃᖅᑎᐅᔪᓂᒃ ᑐᓴᖅᑎᑦᑎᓯᒪᓕᕋᓱᒐᔭᖅᑐᑦ.   
 

15.2 ᓯᕗᕐᒐᒍᑦ ᐊᐅᓚᔪᓐᓇᐅᑎᑖᖅᑎᑦᑎᒃᑲᓐᓂᕐᓂᖅ:  
 ᐊᑕᐃᓐᓇᖅᑐᒥᒃ ᐱᔨᑦᑎᕋᕐᓂᐅᓚᐅᕐᑐᖅ ᓄᖅᑲᖅᑎᑕᐅᓯᒪᓕᕐᓂᖅᐸᑦ ᐱᔨᑦᑎᕋᕐᕕᐅᔪᒥᑦ, ᑎᒥᖁᑎᒋᔭᐅᔪᓂᑦ ᐱᔨᑦᑎᕋᕐᓂᐅᔪᖅ 

ᓄᖅᑲᖅᑎᑕᐅᒃᐸᑦ ᓄᖅᑲᖅᑎᑕᐅᖖᒋᑉᐸᓗ, ᐊᒻᒪᓗ ᑕᐃᓐᓇᑦᓴᐃᓐᓇᖅ ᐱᔨᑦᑎᕋᕐᕕᐅᔪᖅ ᐊᐅᓚᔪᓐᓇᐅᑎᑖᖅᑎᑕᐅᒃᑲᓐᓂᕈᒪᓕᖅᐸᑦ 
ᐅᕝᕙᓘᓐᓃᑦ ᐊᑦᑕᑕᖅᓯᒪᓕᒃᑲᓐᓂᖁᔨᓗᓂ ᐱᔨᑦᑎᕋᕐᕕᐅᓂᖓᑕ ᐃᒡᓗᕐᔪᐊᑉ ᑕᐃᒪᓐᓇᑦᓴᐃᓐᓇᖅ ᓇᓗᓇᐃᒃᑯᑕᖃᕐᑎᑕᐅᓗᓂ 
(ᐅᕝᕙᓘᓐᓃᑦ ᖃᓄᑐᐃᓐᓇᖅ ᐃᓇᖏᖅᑕᐅᓯᒪᓂᖃᕐᓗᓂ) ᑕᖅᑭᑦ 12-ᖑᔪᑦ ᐊᑐᖅᑎᓪᓗᒋᑦ ᓱᓕ, ᑕᐃᒪᓕ ᑎᒥᖁᑎᒋᔭᐅᔪᑦ ᐱᔨᑦᑎᕋᕐᕕᐅᔪᒥᒃ 
ᐊᒥᓲᓂᖅᓴᐅᑎᑕᐅᔪᓂᒃ ᐊᑭᓖᖁᔨᓯᒪᓕᕋᔭᕐᑐᖅ ᐃᒪᓐᓇ:  
ᐃ) ᑎᒥᖁᑎᒋᔭᐅᔪᑦ ᑮᓇᐅᔭᖅᑐᕐᓂᕆᓚᐅᖅᑕᖏᓐᓂᒃ ᐊᐅᓚᔪᓐᓇᐅᑎᑖᖅᑎᑦᑎᒃᑲᓐᓂᕐᓂᕐᒧᑦ ᐅᕝᕙᓘᓐᓃᑦ 

ᐊᑦᑕᑕᖅᓯᒪᓕᖅᑎᑦᑎᒃᑲᓐᓂᕐᒥᓐᓄᑦ ᐱᔨᑦᑎᕋᕈᑎᐅᔪᓂᒃ; ᐅᕝᕙᓘᓐᓃᑦ  
ᐅ) ᑲᑎᓪᓗᒋᑦ ᐊᐅᓚᔪᓐᓇᐅᑎᑖᖅᑎᑕᐅᔪᒪᓂᕐᒧᑦ ᐊᑭᒋᔭᐅᕙᑦᑐᓄᑦ ᐊᑭᒋᔭᐅᔪᑦ ᐊᑭᓕᖅᑕᐅᓚᐅᖅᑐᑦ ᐱᔨᑦᑎᕋᕐᕕᐅᔪᒥᑦ ᑕᐃᒪ 

ᓄᖅᑲᖅᑎᑕᐅᓯᒪᓂᖓᑕ ᐊᒻᒪᓗ ᐊᑦᑕᑕᖅᓯᒪᓕᒃᑲᓐᓂᕐᓂᖏᑕ ᐅᕝᕙᓘᓐᓃᑦ ᐊᐅᓚᔪᓐᓇᐅᑎᑖᖅᓯᒪᓕᒃᑲᓐᓂᕐᓂᖓᑕ ᐊᑯᓐᓂᖏᓂ 
ᐊᑐᓕᖅᑎᑕᐅᔪᓐᓇᖅᑐᑎᒃ ᖁᑦᓯᖕᓂᕆᔭᐅᔪᓄᑦ ᒪᓕᒃᓗᒋᑦ.  

 
16.0 ᑎᒥᖁᑎᒋᔭᐅᔪᑦ ᓄᖅᑲᖅᑎᑦᑎᑎᓪᓗᒋᑦ ᐱᔨᑦᑎᕋᐅᑎᒋᔭᒥᓐᓂᒃ  
 
16.1 ᐱᓂᕐᓗᒃᑕᐃᓕᒪᑎᑦᑎᒋᐊᖃᕐᓂᖅ ᐱᔾᔪᑎᒋᓪᓗᒍ:  
 ᑎᒥᖁᑎᒋᔭᐅᔪᑦ, ᑐᓴᖅᑎᑦᑎᖅᑳᓚᐅᕋᑎᒃ, ᓄᖅᑲᖅᑎᑦᑎᓯᒪᓕᖁᓐᓇᖅᑐᑦ ᐱᔨᑦᑎᕋᕐᓂᕐᒥᓐᓂᒃ ᐱᔨᑦᑎᕋᖅᑕᒥᓐᓄᑦ, ᑕᐃᓐᓇ ᐱᔨᑦᑎᕋᕐᕕᐅᔪᖅ 

ᑎᒥᖁᑎᖏᔭᐅᔪᑦ ᐃᓱᒪᓂᖏᑦ ᒪᓕᒃᓗᒋᑦ ᐃᒪᓐᓇᐃᑦᑑᓐᓂᖅᐸᑦ:  
ᐃ) ᐱᔨᑦᑎᕋᕐᑯᐅᔪᑉ ᓴᓇᕐᕈᑎᒋᔭᖏᑦ ᐅᕝᕙᓘᓐᓃᑦ ᓇᔪᖅᑕᖓ ᐊᑦᑕᓇᖅᑑᒃᐸᑦ ᐅᕝᕙᓘᓐᓃᑦ ᐊᑦᑕᓇᖅᓯᓯᒪᑐᐃᓐᓇᕆᐊᖃᖅᐸᑦ 

ᐅᓗᕆᐊᓇᖅᓯᓯᒪᓗᓂ ᑐᖁᔾᔪᑕᐅᑐᐃᓐᓇᕆᐊᖃᕐᓗᓂ ᐃᓄᒻᒧᑦ ᐅᕝᕙᓘᓐᓃᑦ ᐱᖁᑎᐅᔪᓄᑦ;  
 

ᐅ) ᐊᐅᓚᔪᓐᓇᐅᑎᓂᒃ ᐊᑐᖅᐸᑕ ᓱᕋᐃᔾᔪᑕᐅᔪᓐᓇᕐᒪᑕ ᑎᒥᖁᑎᒋᔭᐅᔪᑦ ᓴᓇᕐᕈᑎᖃᕐᕕᖏᓂᒃ, ᐅᕝᕙᓘᓐᓃᑦ ᐃᖢᐃᓗᑕᐅᓕᕋᔭᕐᒪᑕ, 
ᐅᕝᕙᓘᓐᓃᑦ ᓈᒻᒪᖖᒋᔾᔪᑕᐅᓕᕈᓐᓇᖅᑐᑎᒃ ᐱᔨᑦᑎᕋᐅᑎᐅᔪᓄᑦ ᐊᓯᖏᓄᑦ; ᐅᕝᕙᓘᓐᓃᑦ  
 

ᐊ) ᐱᔨᑦᑎᕋᕐᕕᐅᔪᑦ ᓴᓇᕐᕈᑎᖃᕐᕕᖏᑦ ᐅᕝᕙᓘᓐᓃᑦ ᓇᓕᑐᐃᓐᓇᖏᑦ ᓴᓇᕐᕈᑎᖏᑦ ᒪᓕᑦᑎᐊᖅᑎᑕᐅᓯᒪᖖᒋᒻᒪᑕ 
ᐊᑐᓕᖅᑎᑕᐅᓯᒪᓪᓗᑎᒃ ᒪᓕᒐᓂᒃ, ᒪᓕᒐᖁᑎᐅᔪᓂᒃ, ᑐᖖᒐᕝᕕᔅᓴᐅᑎᑕᐅᔪᓂᒃ ᐊᒻᒪᓗ ᓇᓗᓇᐃᒃᑯᑕᓂᒃ.  

 
ᑎᒥᖁᑎᒋᔭᐅᔪᑦ ᐱᔨᑦᑎᕋᕈᑎᒥᓐᓂᒃ ᐊᑦᑕᑕᖅᑎᑦᑎᓯᒪᓕᒃᑲᓐᓂᕋᔭᖅᑐᑦ ᓈᒻᒪᑦᑎᐊᖅᑎᒋᐊᖃᕐᓂᕐᒧᑦ ᐃᖢᐃᓗᑕᐅᓕᖅᓯᒪᔪᑦ 
ᐋᖅᑭᒃᑕᐅᓯᒪᓕᖅᐸᑕ ᐊᒻᒪᓗ ᓈᒻᒪᒋᔭᐅᓯᒪᓕᕐᓗᑎᒃ ᐱᓕᕆᐊᖃᖅᑎᐅᓪᓗᑎᒃ ᓴᕕᒐᐅᔭᓕᕆᓂᕐᒧᑦ ᖃᐅᔨᓴᕐᓂᓕᕆᔨᓂᑦ ᐊᒻᒪᓗ ᑕᐃᓐᓇ 
ᐱᔨᑦᑎᕋᕐᕕᐅᔪᑦ ᑐᓂᓯᓯᒪᓕᖅᐸᑦ, ᐅᕝᕙᓘᓐᓃᑦ ᐊᑭᓖᓯᒪᓕᖅᐸᑦ ᑎᒥᖁᑎᐅᔪᑦ ᑮᓇᐅᔭᖅᑐᕈᑎᒋᓚᐅᒐᐃᓂᒃ ᐱᑕᖃᓕᖅᑎᑦᑎᓂᕐᒧᑦ, 
ᑕᐃᒪᓐᓇᐃᑦᑐᑦ ᓱᓇᖁᑎᔅᓴᐃᑦ ᐅᕝᕙᓘᓐᓃᑦ ᓴᓇᕐᕈᑏᑦ ᐊᑐᖅᑕᐅᔭᕆᐊᖃᕋᔭᖅᑐᑦ ᐋᖅᑭᒃᓱᐃᔾᔪᑕᐅᓂᐊᖅᑐᑎᒃ 

ᓈᒻᒪᑦᑎᐊᖅᑎᑦᑎᔭᕆᐊᖃᕐᓂᕐᒧᑦ ᐃᖢᐃᓗᑕᐅᓕᖅᓯᒪᔪᓂᒃ ᐊᒻᒪᓗ ᑕᐃᒪᓐᓇ ᓱᕋᒃᑕᐅᓯᒪᓕᖅᑕᐃᓕᔾᔪᑎᔅᓴᓂᒃ, ᓈᒻᒪᒍᓐᓃᕈᑕᐅᓕᖁᓇᒋᑦ 
ᐅᕝᕙᓘᓐᓃᑦ ᐃᖢᐃᓗᑕᐅᓕᖅᑎᑦᑎᖁᓇᒋᑦ.  
 

16.2 ᑐᓴᖅᑎᑦᑎᖅᑳᕋᑎᒃ:  
ᑎᒥᖁᑎᒋᔭᐅᔪᑦ, ᑐᓴᖅᑎᑦᑎᖅᑳᕋᑎᒃ, ᓄᖅᑲᖅᑎᑦᑎᓯᒪᓕᕈᓐᓇᖅᑐᑦ ᐱᔨᑦᑎᕋᕐᕕᐅᔪᑉ ᐱᔨᑦᑎᕋᖅᑕᐅᔾᔪᑎᖏᓂᒃ ᐅᕝᕙᓘᓐᓃᑦ 
ᐃᓕᐅᖅᑲᐃᓗᑎᒃ ᖃᓄᑎᒋ ᓴᖖᒋᓂᖃᖅᑐᒥᒃ ᐱᕝᕕᐅᖃᑦᑕᕐᓂᖓᑕ ᑭᒡᓕᖃᓕᖅᑎᑦᑎᔾᔪᑎᖏᓂᒃ ᑭᒡᓕᖃᓕᖅᑎᓐᓂᐊᕐᓗᒋᑦ ᐱᔨᑦᑎᕋᕐᓂᐅᔪᑦ 
ᐱᔨᑦᑎᕋᕐᕕᐅᔪᒧᑦ ᐃᒪᓐᓇᐃᑉᐸᑦ:  
ᐃ) ᐱᔨᑦᑎᕋᕐᕕᐅᔪᖅ ᐊᑭᓕᒃᓴᖃᓗᐊᕐᓂᑯᒧᑦ ᓱᓇᐃᕈᑎᑉᐸᑦ ᐅᕝᕙᓘᓐᓃᑦ ᑮᓇᐅᔭᓕᐊᖏᑦ ᐲᖅᓯᕝᕕᐅᑦᑕᕆᐊᖃᓕᖅᐸᑕ, ᐅᕝᕙᓘᓐᓃᑦ 

ᐱᓕᕆᐊᖑᓕᖅᓯᒪᒻᒪᑕ ᓄᖅᑲᕐᑎᑕᐅᓯᒪᓕᕐᓗᑎᒃ ᒪᓕᒐᓕᕆᔨᓂᑦ ᑎᒍᔭᐅᓯᒪᓕᕐᓂᐊᕐᓗᑎᒃ;  
 

ᐅ) ᑎᒥᖃᖅᑎᐅᔪᑦ ᐃᓱᒪᓕᖅᐸᑕ, ᓇᓕᑐᐃᓐᓇᖏᑦ ᓴᓇᕐᕈᑎᒋᔭᐅᔪᐃᑦ ᐊᓯᔾᔨᖅᑕᐅᒋᐊᖅᓯᒪᓕᓚᐅᕐᓂᖏᑕ ᐊᑐᖅᑕᐅᕙᑦᑐᑦ 
ᐱᔨᑦᑎᕋᕐᓂᕐᒧᑦ, ᓇᓕᑐᐃᓐᓇᖏᑦ ᓈᓴᐃᕙᓪᓕᐊᔾᔪᑎᐅᓪᓗᑎᒃ ᐊᑐᕐᓂᕐᒧᑦ, ᓇᓕᑐᐃᓐᓇᖏᑦ ᐴᖅᓯᒪᑎᑕᐅᓯᒪᔪᑦ, ᐅᕝᕙᓘᓐᓃᑦ 
ᓇᓕᑐᐃᓐᓇᖏᑦ ᑎᒥᖁᑎᒋᔭᐅᔪᓂᑦ ᓴᓇᕐᕈᑎᖃᕐᕕᒋᔭᐅᔪᑦ;  
 

ᐊ) ᐱᔨᑦᑎᕋᕐᕕᐅᔪᖅ ᐱᔨᑦᑎᕋᐅᑎᒋᔭᒥᓂᒃ ᓈᒻᒪᒋᔭᐅᓯᒪᖖᒋᑦᑐᑎᒍᑦ ᐊᑐᖃᑦᑕᕐᒪᑦ; ᐅᕝᕙᓘᓐᓃᑦ  
 

ᐱ) ᐃᔨᑦᑎᕋᕐᕕᐅᔪᑦ ᐱᔨᑦᑎᕋᐅᑎᑦ ᖃᓄᐃᓕᐅᕆᐊᖃᕐᓂᖏᓂᒃ ᐊᓯᔾᔩᓯᒪᓕᕐᒪᑦ ᐊᐱᕆᓚᐅᖅᑳᕋᓂ ᑎᒥᖁᑎᖏᔭᐅᔪᓂᒃ.  
 

16.3 ᐊᑭᓕᖅᑐᐃᖖᒋᓐᓂᐅᕙᑦᑐᑦ:  
ᐊᑭᓕᖅᑐᒐᒃᓴᕆᔭᐅᔪᑦ ᐊᑭᓕᖅᑕᐅᓯᒪᓕᕐᓂᖖᒋᑉᐸᑕ ᐱᔨᑦᑎᕋᕐᕕᐅᔪᒥᑦ ᐊᑐᖅᑎᓪᓗᒋᑦ 7 ᐅᓪᓗᐃᑦ ᐊᑭᓖᒃᓴᖏᑦ 
ᐊᑭᓕᖅᑕᐅᓯᒪᓕᕆᐊᖃᕐᕕᖏᓂ, ᑎᒥᖁᑎᒋᔭᐅᔪᑦ ᑐᓂᓯᓯᒪᓕᕈᓐᓇᖅᑐᑦ ᑐᓴᖅᑎᑦᑎᓯᒪᓕᖅᑳᕈᑎᒥᓐᓂᒃ 48-ᓂ ᐃᑲᕐᕋᓂ 
ᑭᐱᔭᐅᓯᒪᓕᕐᓂᐊᕐᒐᑦ ᐊᐅᓚᔪᓐᓇᐅᑎᖃᖅᑎᑕᐅᓂᖓ, ᑎᑎᖅᑲᑎᒍᑦ ᐱᔨᑦᑎᕋᕐᕕᐅᔪᒧᑦ. ᑕᐃᒪᓕ ᐊᑭᓕᖅᑐᒐᒃᓴᕆᔭᖏᑦ 
ᐊᑭᓕᖅᑕᐅᓯᒪᓕᕐᓂᖖᒋᑉᐸᑕ ᐃᓱᓕᕝᕕᖓᓂ ᑐᓴᖅᑎᑦᑎᓯᒪᓂᒥᒃᑕ, ᑎᒥᖁᑎᒋᔭᐅᔪᑦ ᑭᐱᓯᓯᒪᓕᕋᔭᖅᑐᑦ ᐱᔨᑦᑎᕋᕐᕕᐅᔪᑉ 
ᐊᐅᓚᔪᓐᓇᐅᑎᖃᖅᑎᑕᐅᓂᖓᓂᒃ ᐅᕝᕙᓘᓐᓃᑦ ᐃᓕᓯᓯᒪᓕᕋᔭᖅᑐᑎᒃ ᐊᑐᕈᓐᓇᕐᓂᖓᑕ ᐊᐅᓚᔪᓐᓇᐅᑎᓂᒃ ᑭᒡᓕᖃᖅᑎᑕᐅᓯᒪᓕᕈᑎᓂᒃ.  

 
ᑐᓴᖅᑎᑕᐅᓯᒪᓕᓚᐅᕐᓗᓂ ᐊᑭᓕᖅᑐᒐᒃᓴᕆᔭᖏᑦ ᐊᑭᓕᖅᑕᐅᓯᒪᓕᕐᓂᖅᐸᑕ, ᑕᐃᓐᓇ ᐱᔨᑦᑎᕋᕐᕕᐅᔪᖅ ᐊᑭᓖᔭᕆᐊᖃᕐᑎᑕᐅᓇᔭᕐᑐᖅ 
ᓲᕐᓗ ᖃᓄᐃᓐᓇᔭᕐᓂᖓᓄᑦ ᐅᖃᖅᑕᐅᓯᒪᓂᖏᑦ ᐊᕕᑦᑐᖅᓯᒪᓂᖏᑦ 5.7-ᖓᓂ ᐊᒻᒪᓗ 5.8-ᖓᓂ ᓇᓗᓇᐃᔭᖅᑕᐅᓯᒪᒻᒪᑕ ᐅᕝᕙᓘᓐᓃᑦ 
ᐊᒥᓱᖖᒍᕆᐊᖅᑎᑕᐅᓯᒪᓕᕋᔭᖅᑐᑦ ᐊᑭᓖᕙᒌᒋᐊᖃᕐᓂᖅ ᐊᑦᑕᑕᖅᓯᒪᓕᕈᒪᓂᕐᒧᑦ ᑕᐃᒪᓐᓇᐃᑦᑐᓂᒃ ᐱᑕᖃᓕᐊᓂᓐᓂᖅᐸᑦ.   
ᑭᐱᔭᐅᓯᒪᓕᕐᓂᐊᕐᓂᖓ ᐱᒋᐊᖅᑎᑕᐅᓯᒪᓕᕐᓂᖅᐸᑦ ᒪᓕᒃᓗᒋᑦ ᑖᒃᑯᓇᓂ ᐊᕕᒃᑐᖅᓯᒪᓂᕐᓂ ᐅᖃᖅᑕᐅᓯᒪᓂᖏᑦ, ᐊᐅᓚᑦᓯᓂᖃᕐᓂᕐᒧᑦ 
ᐊᑭᓕᕆᐊᓕᖏᑦ ᐱᒋᐊᖅᑎᑕᐅᓯᒪᓕᕋᔭᖅᐳᑦ ᑭᐱᔭᐅᓯᒪᓕᕐᓂᐊᕐᓂᖓᓄᑦ ᐱᓕᕆᐊᖃᓂᕐᓂᕐᒥ ᓲᕐᓗ ᐅᖃᐅᓯᐅᓯᒪᒻᒪᑕ ᐱᓕᕆᐊᕆᔭᐅᔪᔅᓴᑦ 
"ᐊ"-ᖓᓃᑦᑐᑦ ᖃᐅᔨᒋᐊᖅᑕᐅᓯᒪᓕᕋᔭᖅᑐᑎᒃ ᐱᔨᑦᑎᕋᕐᕕᐅᔪᑉ ᐊᑭᓕᖅᑐᒐᒃᓴᖁᑎᖏᓄᑦ ᐃᓕᔭᐅᓗᑎᒃ ᐃᓚᖏᑦ ᐊᐅᓚᑦᓯᓂᖃᕐᓂᕐᒧᑦ 
ᐊᑭᒋᔭᐅᔪᑦ ᐊᑭᓕᖅᑕᐅᓯᒪᓕᕈᓐᓇᖁᓪᓗᒋᑦ. ᑕᐃᒪᓕ ᐊᑭᓕᐅᑎᑦ ᐱᔭᐅᓯᒪᓕᕋᔭᖅᐸᑕ ᑭᐱᔭᐅᓯᒪᓕᖅᑳᖅᑎᓐᓇᒍ, ᐊᐅᓚᑦᓯᓂᕐᒧᑦ 
ᐊᑭᓖᒃᓴᐅᓕᖅᐸᒃᑐᑦ ᐊᑐᖅᑎᑕᐅᖏᓐᓇᕋᔭᖅᑐᑎᒃ ᐱᔨᑦᑎᕋᕐᕕᐅᔪᑉ ᐊᑭᓕᖅᑐᒐᒃᓴᖏᓄᑦ.  

 
ᑭᐱᔭᐅᓯᒪᓕᓚᐅᖅᑳᕐᑎᓐᓇᒍ ᐊᑭᓕᖅᑕᐅᓯᒪᓕᕐᓂᖅᐸᑕ ᐊᑭᓕᕆᐊᓕᖏᑦ ᑕᐃᒪᓕ ᓇᓗᓇᐃᖅᑕᐅᓯᒪᓕᕋᔭᖅᐸᑕ ᐊᑭᓕᐅᑎᒋᓇᓱᒃᑕᖏᑦ 
ᑲᔪᓯᑎᑕᐅᓯᒪᔪᓐᓇᖖᒋᓐᓂᖏᓄᑦ, ᑕᐃᒪᓕ ᑎᒥᖁᑎᒋᔭᐅᔪᑦ ᐊᑐᓕᖅᑎᑦᑎᓯᒪᓇᔭᖖᒋᑦᑐᑦ ᑐᒡᓕᕆᓪᓗᓂᐅᒃ 48 ᐃᑲᕐᕋᐃᑦ ᐊᑐᐊᓂᒃᐸᑕ 
ᑭᐱᔭᐅᓯᒪᓕᕋᔭᕐᓂᖓᓄᑦ ᑐᓴᖅᑎᑦᑎᔾᔪᑎᔅᓴᓂᒃ ᐊᒻᒪᓗ ᑲᔪᓯᑎᑦᑎᔪᓐᓇᖅᑐᑎᒃ ᑭᐱᔭᐅᓯᒪᓕᕐᕋᔭᕐᓂᖓ ᓈᒻᒪᒃᑑᓂᐊᕐᒪᑦ.   
 
ᐊᑭᓕᒐᒃᓴᖁᑎᒋᔭᐅᔪᑦ ᐱᔨᑦᑎᕋᕐᕕᐅᔪᒥᑦ ᐊᑭᓕᖅᑕᐅᓐᓂᖖᒋᑉᐸᑕ ᐃᓱᓕᓚᐅᖅᑳᕐᑎᓐᓇᒋᑦ ᑐᓴᖅᑎᑦᑎᓯᒪᔾᔪᑎᓂ ᒪᓕᒃᓗᒋᑦ ᑖᒃᑯᐊ 
ᕕᒃᑐᖅᓯᒪᓂᖏᓂ ᐅᖃᐅᓯᐅᓯᒪᔪᑦ, ᑕᐃᒪᓕ ᑎᒥᖁᑎᒋᔭᐅᔪᑦ ᑭᐱᓯᓯᒪᓕᕋᔭᕐᒪᑕ ᐱᔨᑦᑎᕋᐅᑎᒋᔭᒥᓐᓂᒃ ᐊᒻᒪᓗ ᕿᐱᓗᒃᓯᒪᔪᓐᓇᖅᑐᑎᒃ 
ᐊᑦᑕᑕᖅᓯᒪᓕᕈᒪᔾᔪᑎᓂᒃ ᑕᐃᓐᓇ ᑭᖑᕙᖅᓯᒪᓪᓗᑎᒃ ᐊᑭᓕᒐᒃᓴᖁᑎᖏᑦ ᐊᑭᓕᖅᑕᐅᓯᒪᓕᓚᐅᖅᑳᕐᑎᓐᓇᒋᑦ, ᐊᑭᓖᕙᒌᒋᐊᖃᕐᓂᖅ 
ᐊᑦᑕᑕᖅᓯᒪᓕᕈᒪᓂᕐᒧᑦ ᐊᑭᓕᖅᑕᐅᓚᐅᖅᑳᕐᑎᓐᓇᒋᑦ ᒪᓕᒃᓗᒋᑦ ᐊᕕᒃᑐᖅᓯᒪᓂᖏᑦ 5.7-ᒥ ᐊᒻᒪᓗ 5.8-ᒥ ᐅᖃᖅᑕᐅᓯᒪᓂᖏᑦ, ᐊᒻᒪᓗ 
ᐊᑦᑕᑕᖅᓯᒪᓕᕐᓂᕐᒧᑦ ᐊᑭᒋᔭᐅᕙᑦᑐᑦ ᐅᖃᐅᓯᐅᓯᒪᓪᓗᑎᒃ ᐱᓕᕆᐊᕆᔭᐅᔪᔅᓴᑦ "ᐊ"-ᖓᓂ, ᐃᓱᒪᒋᓗᒋᑦ ᐊᑦᑕᑕᖅᓯᒪᓕᒃᑲᓐᓂᖅᑎᑦᑎᓂᕐᒧᑦ 
ᐊᑭᓕᐅᑕᐅᓯᒪᓕᕐᓂᖏᑦ.   
 
ᐃᒡᓗᕐᔪᐊᖃᖅᑐᓄᓪᓕ ᐊᖏᕐᕋᕆᓪᓗᒋᑦ ᑭᓯᐊᓂ, ᐊᓯᐊᒍᑦ ᐱᓕᕆᐊᖑᕙᓐᓂᐊᖅᑐᓄᑦ ᑭᐱᔭᐅᓯᒪᓕᖃᑦᑕᖁᓇᒋᑦ ᐅᑭᐅᖑᑎᓪᓗᒍ ᑕᖅᑭᖏᓂ 
(ᐅᒃᑐᐱᕆ 1-ᒥᑦ ᒫᔾᔨ 31-ᒧᑦ), ᑎᒥᖁᑎᒋᔭᐅᔪᑦ, ᐃᓱᒪᒋᔭᑎᒃ ᒪᓕᒃᓗᒋᑦ, ᐃᓕᐅᖅᑲᐃᓯᒪᓕᕈᓐᓇᖅᑐᑦ ᓴᓇᕐᕈᑎᓂᒃ 
ᑭᒡᓕᖃᓕᖅᑎᑦᑎᔾᔪᑕᐅᕙᒃᑐᓂᒃ ᐊᐅᓚᔪᓐᓇᐅᑎᓂᒃ ᐊᑐᕈᓐᓇᖅᑎᑦᑎᓂᕐᒧᑦ ᐱᔨᑦᑎᕋᕐᕕᐅᔪᓂᑦ. ᑎᒥᖁᑎᒋᔭᐅᔪᑦ ᐲᖅᓯᓯᒪᓕᕈᓐᓇᖅᑐᑦ 

ᓴᓇᕐᕈᑎᓂᒃ ᑭᒡᓕᖃᓕᖅᑎᑦᑎᔪᑎᐅᕙᒃᑐᓂᒃ 72 ᐃᑲᕐᕋᐃᑦ ᐊᑐᐊᓂᒃᓯᒪᓕᖅᑎᓪᓗᒋᑦ ᐃᓕᐅᖅᑲᒐᐅᓯᒪᓕᓚᐅᖅᑐᑎᒃ ᐊᑭᓕᒐᒃᓴᐃᑦ 
ᐊᑭᓕᖅᑕᐅᓯᒪᓕᕐᓂᖖᒋᑉᐸᑕ ᐊᒻᒪᓗ ᐊᑐᓕᖅᑎᑦᑎᓯᒪᓇᔭᖅᑐᑎᒃ ᑭᐱᔭᐅᓯᒪᓕᕐᓂᐊᕐᓂᖏᓂᒃ, ᐊᑐᖅᑎᓪᓗᒋᑦ ᑖᒃᑯᐊ ᐃᑲᕐᕋᐃᑦ 
ᐱᔨᑦᑎᕋᕐᕕᐅᔪᖅ ᐊᖏᕐᕋᕆᓪᓗᒍ ᐃᒡᓗᖁᑎᒋᔭᒥᓂᒃ ᐅᖁᖅᓴᐅᑎᓂᒃ ᐃᒡᓗᕐᔪᐊᒥᓄᑦ ᐃᓕᐅᖅᑲᐃᓯᒪᓕᕈᓐᓇᖁᓪᓗᒍ.  

 
16.4 ᐊᐅᓚᔪᓐᓇᐅᑎᖃᖅᑎᑦᑎᔾᔪᑎᓂᒃ ᐲᖅᑎᕆᕙᓐᓂᖅ:  

ᐱᔨᑦᑎᕋᕐᓂᖓᑦ ᑭᐱᔭᐅᓯᒪᓕᖅᐸᑕ, ᑎᒥᖁᑎᒋᔭᐅᔪᑦ ᐱᔪᓐᓇᐅᑎᖃᖅᑎᑕᐅᓯᒪᓂᐊᖅᑐᑦ ᖃᓄᐃᑦᑐᑐᐃᓐᓇᓂᒃ ᓴᓇᕐᕈᑎᒋᔭᒥᓐᓂᒃ 
ᐱᔨᑦᑎᕋᕐᕕᐅᓚᐅᖅᑐᑉ ᓇᖕᒥᖁᑎᖓᑕ ᐃᓗᐊᓃᑦᑐᓂᒃ ᐲᔭᐃᓯᒪᓕᕈᓐᓇᕐᓂᕐᒥᒃ ᐊᒻᒪᓗ ᐃᑎᕈᓐᓇᖅᑎᑕᐅᓗᑎᒃ ᐱᔨᑦᑎᕋᕐᕕᐅᔪᑉ 
ᓇᖕᒥᓂᖃᕐᕕᒋᔭᖓᑕ ᐃᓗᐊᓂ ᐲᔭᐃᔭᖅᑐᕐᓗᑎᒃ.  
 

17.0 ᐊᓯᖏᑦ  
 
17.1 ᓴᒃᑯᐃᓯᒪᓕᖅᑎᑦᑎᓂᖅ:  

ᑖᒃᑯᐊ ᑎᒥᖁᑎᒋᔭᐅᔪᑦ ᐃᓱᒪᒋᔭᐅᓕᕐᓂᐊᖖᒋᓚᑦ ᓴᒃᑯᐃᓯᒪᓕᕐᓂᖏᓂᒃ ᖃᓄᐃᑦᑐᑐᐃᓐᓇᓂᒃ ᐱᔪᓐᓇᐅᑎᖃᕐᓂᕐᒥᓐᓂᒃ ᑎᒍᒥᐊᖅᑕᒥᓐᓂᒃ 
ᒪᓕᒃᓗᒋᑦ ᐅᖃᖅᑕᐅᓯᒪᓂᖏᑦ ᒪᓕᒃᑕᐅᔭᕆᐊᓖᑦ ᖃᓄᐃᓕᖓᖁᔨᔾᔪᑎᓂᓗ ᓴᒃᑯᐃᓯᒪᓕᕐᓂᖓ ᑎᑎᖅᑲᑎᒍᑦ ᓴᖅᑭᑕᐅᓯᒪᓐᓂᖖᒋᑉᐸᑕ. 
ᓴᒃᑯᐃᓯᒪᓕᕐᑎᑦᑎᓂᖅ ᐃᓱᒪᒋᓗᒋᑦ ᖃᓄᐃᑦᑐᑐᐃᓐᓇᐃᑦ ᐱᔾᔪᑎᖃᖅᑐᑎᒃ ᐱᔪᓐᓇᐅᑎᖃᕐᓂᒥᓐᓂᒃ ᒪᓕᒃᑐᓂᒃ ᓇᓕᑐᐃᓐᓇᖏᓄᑦ 
ᓴᒃᑯᐃᓯᒪᓕᕈᑕᐅᓂᖏᓂᒃ ᖃᓄᑐᐃᓐᓇᖅ ᐅᕝᕙᓘᓐᓃᑦ ᐃᓱᒪᒋᓗᒋᑦ ᓴᓕᑐᐃᓐᓇᖏᑦ ᐊᓯᖏᑦ ᐱᔪᓐᓇᐅᑎᖃᕐᓂᕆᔭᖏᑦ.  
ᑎᒥᖁᑎᒋᔭᐅᔪᑦ ᖃᓄᐃᑦᑐᑐᐃᓐᓇᓂᒃ ᐱᔪᓐᓴᐅᑎᒋᔭᒥᓐᓂᒃ ᐊᑐᕐᓂᖖᒋᑉᐸᑕ, ᓄᑭᒋᔭᒥᓐᓂᒃ ᐅᕝᕙᓘᓐᓃᑦ ᐋᖅᑭᒋᐊᕈᑎᔅᓴᕆᔭᒥᓐᓂᒃ 
ᐊᑐᕐᓂᖖᒋᑉᐸᑕ ᑖᒃᑯᓇᓂ ᓇᓗᓇᐃᖅᑕᐅᓯᒪᔪᓂ ᐅᕝᕙᓘᓐᓃᑦ ᑭᖑᕙᖅᑐᑎᒃ ᐱᓕᕆᐊᖃᓕᕋᔭᖅᐸᑕ ᓴᒃᑯᐃᓯᒪᓕᕈᑕᐅᓂᐊᖖᒋᒻᒪᑕ 
ᑕᒪᒃᑯᓂᖓ ᐱᔪᓐᓇᐅᑎᐅᔪᓂᒃ, ᓄᑭᒋᔭᐅᔪᓂᒃ ᐅᕝᕙᓘᓐᓃᑦ ᐋᖅᑭᒋᐊᕈᑎᔅᓴᓂᒃ. ᐊᑕᐅᓯᕐᒥᒃ ᐃᓚᑐᐃᓐᓇᖓᓂᒃᓘᓐᓃᑦ ᐱᔪᓐᓇᐅᑎᒋᔭᒥᓐᓂᒃ, 
ᓄᑭᒋᔭᒥᓐᓂᒃ ᐅᕝᕙᓘᓐᓃᑦ ᐋᖅᑭᒋᐊᕈᑎᔅᓴᒥᓐᓂᒃ ᐊᑐᓕᖅᓯᒪᓂᐅᔪᑦ ᐱᔾᔪᑎᒋᓗᒋᑦ ᓄᖅᑲᕐᑎᑦᑎᓯᒪᓕᕈᑕᐅᓂᐊᖖᒋᓚᑦ ᐊᓯᖏᓂᒃ 
ᐱᔪᓐᓇᐅᑎᒋᔭᒥᓐᓂᒃ, ᓄᑭᒋᔭᒥᓐᓂᒃ ᐅᕝᕙᓘᓐᓃᑦ ᐋᖅᑮᒋᐊᕈᑎᔅᓴᒥᓐᓂᒃ ᐊᑐᓕᖅᑎᑦᑎᔪᓐᓇᕐᓂᖏᓐᓄᑦ.  

 
17.2 ᒪᓕᒐᑎᒍᑦ ᐱᔪᓐᓇᐅᑎᖃᖅᑎᑦ ᐊᑐᓕᖅᑎᑕᐅᓯᒪᓂᖏᑦ:  

ᑎᒥᖁᑎᒋᔭᐅᔪᑦ ᐊᒻᒪᓗ ᑕᐃᒃᑯᐊ ᐱᔨᑦᑎᕋᕐᕕᐅᔪᑦ ᑐᖖᒐᕝᕕᖃᖅᑎᑕᐅᓯᒪᕗᑦ, ᒪᓕᒋᐊᖃᖅᑎᑕᐅᓪᓗᑎᒃᓗ, ᑕᒪᐃᓂᒃ ᑕᐃᒪᐅᓕᐊᓂᒃᑐᑎᒃ 
ᐅᕝᕙᓘᓐᓃᑦ ᓯᕗᓂᐅᓂᐊᖅᑐᒥᒃ ᒐᕙᒪᑐᖃᒃᑯᓐᓂᑦ, ᓄᓇᕗᑦ ᐊᕕᒃᑐᖅᓯᒪᓂᖓᓂ ᐊᒻᒪᓗ ᓄᓇᓕᐅᔪᒥ ᒐᕙᒪᐅᔪᑦ ᒪᓕᒐᖁᑎᖏᓂᒃ 
(ᐱᖁᔭᖁᑎᖏᓂᒃ), ᑕᒪᐃᓂᒃ ᑕᐃᒪᐅᓕᐊᓂᒃᑐᓂᒃ ᓯᕗᓂᐅᓂᐊᕐᑐᒥᓘᓐᓃᑦ ᑎᓕᐅᕈᑕᐅᓯᒪᔪᓂᒃ ᖃᓄᐃᓕᐅᖁᔨᔾᔪᑎᓂᒃ ᐅᕝᕙᓘᓐᓃᑦ 
ᐱᓕᕆᐊᖑᔪᓂᒃ ᒐᕙᒪᐅᔪᓂ ᓄᑭᒋᔭᐅᓪᓗᑎᒃ ᐊᐅᓚᑦᓯᔨᐅᓂᕐᒧᑦ.  
 

17.3 ᐱᓕᕆᔪᓐᓇᐅᑎᓂᒃ ᑐᓂᓯᓯᒪᓕᕆᐊᖃᖖᒋᓐᓂᖅ:  
ᑕᐃᓐᓇ ᐱᔨᑦᑎᕋᕐᕕᐅᔪᖅ ᐱᓕᕆᔪᓐᓇᐅᑎᓂᒃ ᑐᓂᓯᓯᒪᓕᖅᐸᓐᓂᐊᖖᒋᓚᖅ ᖃᓄᐃᑦᑐᑐᐃᓐᓇᓂᒃ ᐱᔪᓐᓇᐅᑎᓂᒃ ᐅᕝᕙᓘᓐᓃᑦ 
ᐱᓕᕆᐊᖑᔭᕆᐊᓕᓐᓂᒃ ᒪᓕᒃᓗᒋᑦ ᒪᓕᒃᑕᐅᔭᕆᐊᓕᖁᑎᖏᓂ ᐅᖃᐅᓯᐅᓯᒪᔪᑦ ᑎᒥᖁᑎᖏᔭᐅᔪᓂᑦ ᑎᑎᖅᑲᑎᒍᑦ 
ᐊᖏᖅᑕᐅᓯᒪᓕᓚᐅᖅᑳᕋᑎᒃ. ᖃᓄᐃᑦᑐᑐᐃᓐᓇᑦ ᐱᓕᕆᔪᓐᓇᐅᑎᑦ ᒪᓕᖖᒋᑦᑐᑦ ᑖᒃᑯᓇᓂ ᐊᕕᒃᑐᖅᓯᒪᓂᕐᓂ ᐅᖃᖅᑕᐅᓯᒪᓂᖏᓂᒃ 
ᐊᑐᕈᓐᓃᖅᑎᑕᐅᕙᓐᓂᐊᖅᐳᑦ.  

ᐋᖅᑭᒃᓯᒪᔪᖅ ᐃ  
ᑎᒥᖁᑎᒋᔭᐅᔪᑦ ᖁᑦᑎᖕᓂᖅᐹᑎᒍᑦ ᑮᓇᐅᔭᓂᒃ ᕿᑐᕐᒋᐅᖅᑎᑦᑎᓂᖓᑦ  

 
1. "ᑲᑎᓪᓗᒋᑦ ᐊᑭᖏᑦ" ᑐᑭᖓ ᓇᓗᓇᐃᔭᖅᑕᐅᓯᒪᒻᒪᑦ ᓇᓚᐅᑦᑖᖅᑕᐅᓯᒪᓪᓗᑎᒃ ᐊᑭᒋᒐᔭᖅᑕᖏᓂᒃ ᐱᖁᑎᑦ, ᓴᓇᓃᑦ, ᓴᓇᕐᕈᑏᑦ, 

ᑮᓇᐅᔭᖅᑐᕐᐸᓪᓕᐊᓃᑦ, ᐊᒻᒪᓗ ᖃᓄᑐᐃᓐᓇᖅ ᐊᑭᓕᖅᑕᐅᒋᐊᖃᖅᐸᑦᑐᓂᒃ ᑎᒥᖁᑎᒋᔭᐅᔪᓂᑦ ᐃᓚᒋᐊᖅᑎᑦᑎᕙᓐᓂᕐᒥᓐᓂ ᐱᔨᑦᑎᕋᕐᓂᐅᔪᓄᑦ 
ᐊᐅᓚᔪᓐᓇᐅᑎᖃᖅᑎᑦᑎᓂᕐᒥ ᐊᑦᑕᑕᕐᕕᖓᓂᒃ.  

 
"ᐅᑭᐅᑕᒫᑦ ᐊᑭᖏᑦ" ᓇᓗᓇᐃᔭᖅᑕᐅᓯᒪᕗᖅ ᒪᑯᓂᖓ ᐃᓚᖃᕐᓂᖏᓄᑦ:  
ᐃ) ᐊᓯᔾᔨᖅᑕᐅᔪᓐᓇᕋᑎᒃ ᐅᑭᐅᑕᒫᑦ ᖃᔅᓯᐅᕙᓐᓂᖏᓂᒃ ᐅᑎᖅᑐᒃᓴᐃᑦ ᐊᒻᒪᓗ ᐊᑭᓕᖅᑐᒐᐅᕙᓪᓕᐊᔪᓄᑦ ᐃᓱᒪᒋᓗᒋᑦ ᑲᑎᓪᓗᒋᑦ 

ᐊᑭᒋᔭᐅᕙᑦᑐᓄᑦ ᐊᐅᓚᔪᓐᓇᐅᑎᖃᐅᑎᓂᒃ ᓴᓇᓂᕐᒧᑦ ᐱᔨᑦᑎᕋᕈᑕᐅᓂᐊᖅᑐᑎᒃ ᐱᔨᑦᑎᕋᕐᕕᐅᔪᓄᑦ;  
 
ᐅ) ᐊᑭᒋᔭᐅᕙᑦᑐᑦ ᐊᐅᓚᔪᓐᓇᐅᑎᓕᐅᕐᓂᕐᒥ ᐊᒻᒪᓗ ᐊᐅᓪᓚᖅᑎᑦᑎᕙᓪᓕᐊᓂᕐᒥ ᐅᐊᔭᒨᖅᑐᓂᒃ ᐊᐅᓚᔪᓐᓇᐅᑎᓂᒃ ᐱᔨᑦᑎᕋᕐᕕᐅᔪᒧᑦ, 

ᐊᒻᒪᓗ ᐊᐅᓚᑦᓯᓂᕐᒥ ᐋᖅᑭᐅᒪᐃᓐᓇᖅᑎᑦᑎᓂᕐᒥᓗ ᐅᐊᔭᒨᖅᑐᓕᕆᔾᔪᑎᓂᒃ ᓴᓇᔭᐅᓯᒪᓕᓚᐅᖅᑐᓂᒃ ᐱᔨᑦᑎᕋᕈᑎᐅᓂᐊᖅᑐᑎᒃ 
ᐱᔨᑦᑎᕋᕐᕕᐅᔪᓄᑦ; ᐊᒻᒪᓗ  

 
ᐊ) ᐊᐅᓚᑦᓯᓂᕐᒧᑦ ᐊᒻᒪᓗ ᐱᓕᕆᓂᕐᒧᑦ ᐊᑭᒋᔭᐅᕙᑦᑐᑦ ᑕᐃᒪᐅᓕᖅᑎᑕᐅᕙᑦᑐᑎᒃ ᑎᒥᖁᑎᒋᔭᐅᔪᓂᑦ ᐱᔨᑦᑎᕋᖅᑎᐅᓂᕐᒥᓐᓄᑦ 

ᐱᔨᑦᑎᕋᕐᕕᐅᔪᓄᑦ.  
 
2. ᓴᓇᓂᕐᒧᑦ ᐃᑲᔪᕈᑎᔅᓴᓂᒃ ᑮᓇᐅᔭᓂᒃ ᐱᓯᒪᔭᕆᐊᖃᕋᔭᖖᒋᓚᑦ ᐊᑦᑕᑕᖅᓯᒪᓕᕋᔭᕐᓂᖏᓂ ᐃᓗᐊᓃᑎᓪᓗᒋᑦ 60 ᒦᑕᓂᒃ ᑕᑭᓂᖃᕋᔭᖅᑐᓄᑦ 

ᑕᐃᒪᐅᓕᐊᓂᒃᑐᑎᒃ ᐱᔨᑦᑎᕋᕐᕈᑎᐅᔪᓄᑦ ᐊᒻᒪᓗ/ᐅᕝᕙᓘᓐᓃᑦ ᐊᑦᑕᑕᖅᓯᒪᕕᐅᓕᐊᓂᒃᑐᓄᑦ ᐃᓕᐅᖅᑲᐃᓯᒪᓕᕐᕕᐅᒋᐊᓕᓐᓄᑦ ᐊᑕᓯᐅᔪᒥᒃ 
ᓇᐸᔪᒥᒃ ᐱᔨᑦᑎᕋᕈᑎᓄᑦ ᐊᑐᖅᑕᐅᓂᐊᕐᓗᓂ. ᐊᓯᖏᓄᓪᓕ ᐊᑦᑕᑕᖅᓯᒪᓂᕐᓄᑦ, ᑐᖖᒐᕝᕕᖃᖅᑎᑕᐅᓗᑎᒃ ᑕᐃᒪᐅᑎᑕᐅᓯᒪᔪᓂᑦ 
ᐊᕕᒃᑐᖅᓯᒪᓂᖏᑦ 3-ᖓᓂ ᑖᒃᑯᓇᓂ ᐱᓕᕆᐊᕆᔭᐅᔪᔅᓴᑦ "ᐃ"-ᖓᓂ, ᖁᑦᑎᖕᓂᖅᐹᒥᒃ ᑮᓇᐅᔭᖅᑐᕐᓂᖃᕋᔭᖅᑐᑎᒃ ᑎᒥᖁᑎᒋᔭᐅᔪᑦ 
ᐃᓚᒋᐊᖅᑕᐅᓂᖓᓄᑦ ᐱᔨᑦᑎᕋᕐᓂᐅᔪᑦ ᐊᐅᓚᔪᓐᓇᐅᑎᖃᖅᑎᑦᑎᓂᕐᒥ ᐊᑦᑕᑕᕐᕕᔅᓴᖓᓄᑦ (ᑖᒃᑯᓇᓂ ᑕᐃᔭᐅᖃᑦᑕᖅᑐᓂ 
"ᖁᑎᖕᓂᖅᐸᐅᔪᑎᒍᑦ ᑎᒥᖁᑎᒋᔭᐅᔪᑦ ᑮᓇᐅᔭᓂᒃ ᕿᑐᕐᒋᐅᖅᑎᑦᑎᓂᖓ") ᐃᓱᒪᓕᐅᕈᑕᐅᕙᓐᓂᐊᖅᐳᑦ ᐃᒪᓐᓇ:  
ᐃ) ᐊᖏᕐᕋᕆᔭᐅᓪᓗᑎᒃ ᐃᒡᓗᕐᔪᐊᑦ ᐱᔨᑦᑎᕐᕕᐅᓂᖏᑦ:  

i) $2,000 ᐊᑐᓂ ᐊᑕᐅᓯᕐᒧᑦ ᐃᓚᒌᖑᔪᓄᑦ ᐊᖏᕐᕋᕆᔭᐅᔪᖅ; ᐊᒻᒪᓗ  
ii)  $1,000 ᐊᑐᓂ ᐊᑕᐅᓯᕐᒧᑦ ᐃᒡᓗᒋᔭᐅᔪᖅ ᐊᒥᓱᐃᓕᖓᓪᓗᑎᒃ ᐊᖏᕐᕋᕆᔭᐅᔪᓄᑦ ᐃᒡᓗᕐᔪᐊᒥ.  

 
ᐅ) ᑮᓇᐅᔾᔭᒃᓴᕝᕕᐅᓪᓗᑎᒃ ᓴᓇᕝᕕᓐᓄᑦ ᐱᔨᑦᑎᕐᕕᐅᓂᖏᑦ:  

i) ᓇᓚᐅᑦᑖᒐᐅᓯᒪᓪᓗᑎᒃ ᖃᓄᖅ ᐊᑯᓂᐅᑎᒋᔪᒥᒃ ᐱᔨᑦᑎᕋᕐᕕᐅᔪᑦ ᐃᓚᒋᐊᖅᑕᐅᓯᒪᓂᖏᑦ ᐊᑐᖅᑕᐅᔪᓐᓇᕐᓂᖃᕐᓂᐊᕐᒪᑕ 25-
ᓄᑦ ᐅᑭᐅᓄᑦ ᑎᑭᓪᓗᒋᑦ, ᐊᑐᓂ $200-ᓂᒃ ᓂᕆᐅᒋᔭᐅᓂᖃᖅᑐᑎᒃ ᑭᓗᕗᐊᑦᓂᒃ (kW) ᐊᑐᖅᐸᒐᔭᕐᓂᕐᒧᑦ ᐊᑭᒋᓂᐊᖅᑕᖏᑦ 
ᐊᐅᓚᔪᓐᓇᐅᑎᖃᖅᑎᑕᐅᓂᕐᒧᑦ ᒥᕿᓂᖅᓴᐅᕙᓐᓂᐊᖖᒋᓚᑦ 5kW-ᓂᑦ; ᐊᒻᒪᓗ   

ii) ᓇᓚᐅᑦᑖᖅᑕᐅᓯᒪᓪᓗᑎᒃ ᐃᓚᒋᐊᖅᑕᐅᓯᒪᓂᖏᑦ ᐊᑐᖅᑕᐅᔪᓐᓇᕐᓂᖃᕐᓂᖅᐸᑕ ᑐᖔᓂ 25 ᐅᑭᐅᓄᑦ ᐅᕝᕙᓘᓐᓃᑦ 
ᐱᔨᑦᑎᕋᕐᓂᖃᖅᐸᓐᓂᐊᕐᓂᖅᐸᑕ ᐅᑭᐅᑉ ᐃᓚᑐᐃᓐᓇᖓᓂ, $200-ᓂᒃ ᐊᑐᓂ ᓂᕆᐅᒋᔭᐅᓂᖃᖅᑐᑎᒃ ᑭᓗᕗᐊᑦᓂᒃ (kW) 
ᐊᑐᖅᐸᒐᔭᕐᓂᕐᒧᑦ ᐊᑭᒋᓂᐊᖅᑕᖏᑦ ᐊᐅᓚᔪᓐᓇᐅᑎᖃᖅᑎᑕᐅᓂᕐᒧᑦ (ᒥᕿᓂᖅᓴᐅᕙᓐᓂᐊᖖᒋᓚᑦ 5kW-ᓂᑦ), 
ᐊᒥᓱᖖᒍᕆᐊᖅᓯᒪᑎᓪᓗᒋᑦ ᖃᔅᓯᓪᓗᐊᖑᓇᔭᕐᓂᖏᑦ ᐋᖅᑭᒃᑕᐅᓂᖃᕐᓗᑎᒃ ᐃᒪᓐᓇ ᓈᓴᐅᑎᓕᕆᓂᖅᑎᒍᑦ:    

 
ᓇᓚᐅᑦᑖᖅᑕᐅᓯᒪᓪᓗᑎᒃ ᖃᔅᓯᐅᓂᖏᑦ ᑕᖅᑮᑦ ᐱᔨᑦᑎᕋᕐᕕᐅᓂᐊᕐᕕᓐᓂ 

25 ᐅᑭᐅᓄᑦ X (ᐊᒥᓱᖖᒍᕆᐊᖅᓯᒪᓗᒋᑦ) 12-ᖑᔪᑦ ᑕᖅᑭᑦ ᐊᑕᐅᓯᕐᒥ ᐅᑭᐅᒥ 
 
ᐊ) ᓴᓇᕝᕕᐅᔪᓄᑦ ᐱᔨᑦᑎᕋᕐᓂᕐᒥ, ᒪᓕᒃᑎᑕᐅᓯᒪᓗᑎᒃ ᓇᓗᓇᐃᔭᖅᑕᐅᓯᒪᔪᓄᑦ ᐊᖏᕈᑎᖃᖅᓯᒪᓂᕐᓂ ᓴᓇᕝᕕᐅᓪᓗᑎᒃ ᐱᔨᑦᑎᕋᕐᕕᐅᔪᓂᒃ.  
 

3. ᑎᒥᖁᑎᒋᔭᐅᔪᑦ ᐃᓚᖓᓂᒃ ᓴᓇᓂᕐᒥ ᑮᓇᐅᔭᑎᒍᑦ ᐃᑲᔪᕈᑎᐅᓚᐅᖅᑐᓂᒃ ᐅᑎᖅᑎᑦᑎᕙᓐᓂᐊᖅᐳᑦ ᑕᐃᓐᓇ ᐱᔨᑦᑎᕋᕐᕕᐅᔪᖅ ᑐᒃᓯᕋᖅᓯᒪᓕᖅᐸᑦ 
ᐱᖓᓱᑦ (3) ᐅᑭᐅᑦ ᓯᕗᓪᓕᕐᒥᒃ ᐱᔨᑦᑎᕋᐅᑎᓄᑦ ᐊᑦᑕᑕᖅᓯᒪᓕᖅᑎᑕᐅᔪᒪᓪᓗᓂ ᐅᓪᓗᕆᓚᖁᐅᖅᑕᖓᓂᑦ, ᐃᒪᓐᓇᐃᑦᑑᒃᐸᑦ:  
ᐃ) ᐱᑎᑕᐅᓯᒪᔪᒪᓂᐅᔪᑦ ᑭᓗᕗᐊᑦᑎᒍᑦ (kW) ᓇᓗᓇᐃᑦᑐᒥᒃ ᖁᑦᑎᖕᓂᖅᓴᐅᒃᐸᑕ ᖃᔅᓯᓂᒃ ᑭᓗᕗᐊᑦᓂᒃ ᐊᑐᕆᐊᖃᕐᓂᐅᔪᓄᑦ 

ᐊᑐᖅᓯᒪᓂᐅᔪᓂᑦ ᖃᐅᔨᒋᐊᕈᑕᐅᓂᐊᕐᓗᑎᒃ ᑮᓇᐅᔭᑎᒍᑦ ᐃᑲᔪᕈᑎᔅᓴᖃᖅᑎᑦᑎᓂᒃᓴᖓᓂᒃ ᐊᒻᒪᓗ ᐊᓯᔾᔨᖅᑕᐅᓯᒪᓕᓚᐅᖖᒋᑉᐸᑕ 
ᓴᓇᕐᕈᑎᖃᕐᕕᐅᔪᑦ ᑐᕌᖓᑎᓪᓗᒋᑦ ᑕᐃᒪᓐᓇᐃᑦᑐᓄᑦ ᐃᑲᔪᕈᑎᐅᔪᓄᑦ; ᐅᕝᕙᓘᓐᓃᑦ  

ᐅ) ᐊᓯᐊᓂᒃ ᐱᔨᑦᑎᕋᕐᕕᐅᔪᒥᒃ ᐊᒥᖅᑲᖃᑎᖃᖅᐸᑦ ᐃᓚᖓᓂᒃ ᐱᔨᑦᑎᕋᕐᕕᐅᓂᕐᓂᒃ ᑐᕌᖓᓯᒪᓪᓗᑎᒃ ᓴᓇᔭᐅᓂᖓᓄᑦ ᐃᑲᔪᕈᑎᖃᕐᓂᕐᓄᑦ.  
 
4. ᓴᓇᓂᕐᒧᑦ ᐃᑲᔪᕈᑎᐅᓚᐅᖅᑐᑦ ᐅᑎᖅᑎᑕᐅᓂᖏᑦ ᐱᔾᔪᑕᐅᓕᕋᔭᖅᐸᑕ ᐱᔨᑦᑎᕋᕐᕕᐅᔪᑉ ᑐᒃᓯᕋᐅᑎᖃᒃᑲᓐᓂᕐᓂᖓᓂᒃ ᐅᑭᐅᑦ ᐱᖓᓱᑦ (3) 

ᓯᕗᓪᓕᕐᒥᒃ ᐱᔨᑦᑎᕋᐅᑎᓄᑦ ᐊᑦᑕᑕᖅᓯᒪᓕᕐᕕᖏᑕ ᐅᓪᓗᐊᓂᑦ ᐱᒡᑦᑎᕋᕐᕕᐅᓂᐊᖅᑐᓂ ᐱᔨᑦᑎᕋᕐᕕᐅᓂᕐᓄᑦ ᐃᓚᒋᐊᕈᑎᓂᑦ ᓴᓇᓂᕐᒧᑦ 
ᐃᑲᔪᕈᑎᖃᕐᕕᒋᓚᐅᒃᑲᒥᓂᑦ, ᓴᓇᓂᕐᒧᑦ ᐃᑲᔪᕈᑎᔅᓴᐃᑦ ᐊᕕᑦᑐᒐᐅᓯᒪᓕᕆᐊᒃᑲᓐᓂᕋᔭᖅᑐᑦ ᐊᒻᒪᓗ ᐅᑎᖅᑎᑕᐅᓂᖏᑦ ᐃᒪᓐᓇ 
ᐋᖅᑭᒃᑕᐅᓯᒪᓂᖃᕋᔭᖅᑐᑎᒃ:  
ᐃ) ᖁᑦᑎᖕᓂᖅᐹᑎᒍᑦ ᑎᒥᖁᑎᖏᔭᐅᔪᑦ ᑮᓇᐅᔭᓂᒃ ᕿᑐᕐᒋᐅᖅᑎᑦᑎᓂᖏᑦ ᖃᐅᔨᒋᐊᖅᑕᐅᒃᑲᓐᓂᕐᓗᑎᒃ ᐃᓚᒋᐊᕐᓗᒋᑦ ᐊᑭᒋᓂᒃ 

ᑕᐃᒃᑯᓇᖖᒐᑦ ᑐᕌᖓᑎᑕᐅᓯᒪᓪᓗᑎᒃ ᓴᓇᕐᕈᑎᖃᕐᕕᐅᔪᓂᑦ ᐱᔾᔪᑎᖃᖅᑐᓂ ᓯᕗᓪᓕᕐᒥᒃ ᐱᔨᑦᑎᕋᕐᕕᐅᔪᑉ ᐃᓚᖓᓂᒃ 
ᑐᕌᕐᕕᐅᓯᒪᓚᐅᕐᓂᖏᓂᑦ ᐱᔾᔪᑎᖃᖅᑐᓄᑦ ᐊᓯᒃᑲᓐᓂᖏᓂᒃ ᐱᔨᑦᑎᕋᕐᕕᐅᔪᒥᒃ(ᓂᒃ);  

 
ᐅ) ᑎᒥᖁᑎᒋᔭᐅᔪᑦ ᖃᐅᔨᒋᐊᒃᑲᓐᓂᖅᓯᒪᓪᓗᓂᒋᑦ ᖁᑦᑎᖕᓂᖅᐹᑎᒍᑦ ᕿᑐᕐᒋᐅᖅᑎᑦᓯᔾᔪᑎᖏᑦ ᐊᑐᓕᖅᑎᑕᐅᓯᒪᑎᓪᓗᒋᑦ ᑲᑎᓗᒃᑖᖅᑐᒋᑦ 

ᐊᑭᒋᔭᐅᓕᖅᑐᓄᑦ ᐊᒥᖅᑲᖅᑕᐅᓪᓗᑎᒃ ᐱᔨᑦᑎᕋᕐᕕᐅᓂᕐᒧᑦ ᐃᓚᒋᐊᕈᑎᓂᒃ;  
ᐊ) ᐊᒥᐊᒃᑯᒋᔭᐅᔪᑦ ᑎᒥᖁᑎᐅᔪᑦ ᖃᐅᔨᒋᐊᒃᑲᓐᓂᖅᓯᒪᓪᓗᒋᑦ ᖁᑦᑎᖕᓂᖅᐹᑎᒍᑦ ᕿᑐᕐᒋᐅᖅᑎᑦᑎᓂᖏᓂᑦ ᐊᒻᒪᓗ ᑲᑎᓗᒃᑖᕐᓗᒋᑦ 

ᐊᒥᖅᑲᕐᓂᕐᒧᑦ ᐱᔨᑦᑎᕋᕐᕕᐅᓂᕐᓄᑦ ᐃᓚᒋᐊᕈᑎᓄᑦ ᐊᑭᒋᔭᐅᔪᓂᑦ ᐋᖅᑭᒃᑕᐅᓯᒪᓕᕋᔭᕐᒪᑕ ᑲᑎᓗᒃᑖᕐᓗᒋᑦ ᖃᔅᓯᑐᕋᔭᕐᓂᖏᑕ ᓴᓇᓂᕐᒥ 
ᐃᑲᔪᕈᑎᔅᓴᐅᒋᐊᖃᖅᑐᑦ ᓯᕗᓪᓕᕐᒥᒃ ᐱᔨᑦᑎᕋᕐᕕᐅᓂᐅᓕᓚᐅᖅᑐᒥᑦ ᐊᒻᒪᓗ ᐃᓚᒋᐊᖅᓯᒪᓕᕐᓂᖏᓄᑦ ᐱᔨᑦᑎᕋᕐᕕᐅᓕᕐᒥᔪᒥᒃ(ᓂᒃ);  

 
ᐱ) ᑕᐃᓐᓇ ᐃᓚᓕᐅᑎᔪᖅ(ᔪᑦ) ᑕᐃᒪᓕ ᖃᐅᔨᒋᐊᖅᑕᐅᓕᕐᓗᓂ ᑐᓂᔭᐅᓂᐊᕐᓗᓂ ᐃᓚᖓᓂᒃ ᐋᖅᑭᒋᐊᖅᑕᐅᓯᒪᓪᓗᑎᒃ ᓴᓇᓂᕐᒧᑦ 

ᐃᑲᔪᕈᑎᓂᒃ ᐱᑎᑦᑎᔭᕆᐊᖃᕐᓂᖓᓄᑦ ᐃᓱᒪᒋᖃᓯᐅᑎᓗᒋᑦ ᐃᓚᒋᔭᖏᑦ ᓯᕗᓪᓕᕐᒥᒃ ᐱᑕᖃᕐᕕᐅᔪᑦ ᐊᒥᖅᑲᕈᑎᐅᓕᕐᒪᑕ ᐊᒻᒪᓗ ᖃᓄᖅ 
ᐊᑯᓂᐅᑎᒋᔪᒥᒃ ᓯᕗᓪᓕᕐᒥᒃ ᐱᔨᑦᑎᕋᕈᑎᓄᑦ ᐊᑦᑕᑕᖅᓯᒪᓕᓚᐅᕐᓂᖓᓄᑦ ᓯᕗᓪᓕᕐᒥᒃ ᐱᔨᑦᑎᕋᕐᕕᐅᔪᖅ ᐱᔨᑦᑎᕋᕐᕕᐅᓕᖅᑎᓪᓗᒍ 
ᐃᓚᒋᐊᕈᑎᓄᑦ ᐊᑦᑕᑕᖅᓯᒪᓕᕐᓂᖓᓄᑦ (ᐊᑭᓕᖅᑐᐃᕙᓪᓕᐊᓯᒪᓂᖓ ᖃᓄᑎᒋ ᒪᓕᒃᑎᑕᐅᕙᑦᐳᑦ ᖃᓄᑎᒋ ᐆᒪᕙᓐᓂᕐᓄᑦ 
ᓇᓗᓇᐃᖅᑕᐅᔾᔪᑎᐅᕙᑦᑐᓄᑦ ᐱᓕᕆᐊᖃᕈᓯᕐᓄᑦ (ALG); ᐊᒻᒪᓗ  

 
ᐳ) ᓯᕗᓪᓕᐅᓪᓗᓂ ᐃᑲᔪᕈᑎᔅᓴᓂᒃ ᐱᑎᑦᑎᓚᐅᕐᑐᖅ ᐅᑎᖅᑎᑦᓯᕝᕕᐅᓂᐊᕐᐳᖅ ᐊᒥᐊᒃᑯᖏᓂᒃ ᓯᕗᓪᓕᕐᒥᒃ ᓴᓇᓂᕐᒧᑦ 

ᐃᑲᔪᕈᑎᖃᓚᐅᕐᓂᖓᓂᑦ ᐊᒻᒪᓗ ᐃᓚᖓᓂᑦ ᐋᖅᑭᒋᐊᖅᑕᐅᓯᒪᓪᓗᑎᒃ ᑲᑎᓗᒃᑖᕐᓗᒋᑦ ᓴᓇᓂᕐᒥ ᐃᑲᔪᕈᑎᓂᒃ ᐱᑎᑦᑎᔭᕆᐊᖃᕐᓂᖓᓂᑦ.  
 

ᐱᓕᕆᐊᖑᔪᑦ ᐅᑎᖅᑎᑦᑎᕙᓐᓂᕐᒧᑦ ᓄᖅᑲᕐᑎᑕᐅᓯᒪᓕᕐᐸᒃᑐᑦ ᓴᓇᕐᕈᑎᖃᕐᕕᐅᔪᐃᑦ ᐱᔨᑦᑎᕋᕐᓂᕐᒧᑦ ᐊᐅᓚᑕᐅᓯᒪᓕᕌᖓᑕ ᐅᑭᐅᓄᑦ ᐱᖓᓱᓄᑦ 
(3) ᐱᒋᐊᕐᕕᖃᕐᓗᑎᒃ ᓯᕗᓪᓕᕐᒥᒃ ᐱᔨᑦᑎᕋᕈᑎᓄᑦ ᐊᑦᑕᑕᖅᓯᒪᓕᓚᐅᕐᓂᖓᓂᑦ.  
 
ᐅᑎᖅᑎᑕᐅᔾᔪᑎᖏᑦ ᐊᑭᓕᖅᑕᐅᕙᓐᓂᐊᖅᐳᑦ ᓯᕗᓪᓕᕐᒥᒃ ᓴᓇᕐᓂᕐᒥ ᐃᑲᔪᕈᑎᖃᖅᑎᐅᓚᐅᖅᑐᒥ ᑎᒥᖁᑎᒋᔭᐅᔪᑦ ᐊᓯᐊᒍᑦ 
ᑎᓕᔭᐅᓯᒪᓐᓂᖖᒋᑉᐸᑕ ᑎᑎᖅᑲᑎᒍᑦ ᓯᕗᓪᓕᕐᒥ ᐃᑲᔪᕈᑎᖃᖅᑎᑦᑎᓚᐅᖅᑐᒥᑦ ᑕᐃᓐᓇ ᐊᓯᐊ ᐅᑎᖅᑎᑦᓯᕝᕕᐅᖁᓗᓂᐅᒃ.  
 
ᑲᒪᒋᔭᐅᓕᕐᓂᖏᑦ ᐅᑎᖅᑎᑦᓯᔾᔪᑎᑦ ᑲᑎᓪᓗᒋᑦ ᐃᑲᔪᕈᑎᐅᓯᒪᔪᓄᑦ ᐱᒋᐊᖅᑎᑕᐅᓯᒪᔭᕆᐊᖃᖅᐳᑦ ᓯᕗᓪᓕᕐᒥᒃ ᓴᓇᓂᕐᒥ ᐃᑲᔪᕈᑎᔅᓴᓂᒃ 
ᐱᑎᑦᑎᓚᐅᖅᑐᒥᑦ.  
 
ᑕᒪᕐᒥᒃ ᐃᓚᑐᐃᓐᓇᖏᓪᓘᓐᓃᑦ ᐃᑲᔪᕈᑎᐅᓚᐅᖅᑐᑦ ᐅᑎᖅᑎᑕᐅᓯᒪᓕᕐᓂᖅᐸᑕ, ᐃᓚᒋᐊᕈᑎᔅᓴᖏᑦ ᐱᓕᕆᐊᖃᕐᓂᕐᒧᑦ ᓂᐅᕝᕈᑎᖃᕐᓂᕐᒧᓪᓗ 
ᐃᓚᒋᐊᕈᑎᐅᕙᑦᑐᑦ ᐲᖅᑕᐅᓯᒪᓕᓚᐅᕐᑐᑎᒃ ᐅᑎᖅᑎᑕᐅᓇᔭᕐᒥᔪᑦ.  

ᐋᖅᑭᒃᓯᒪᔪᖅ ᐱ 
ᓄᓇᐅᑉ ᐃᓗᐊᒍᑦ ᐱᔨᑦᑎᕋᐅᑎᖃᕐᓂᕐᒥ ᒪᓕᒃᑕᐅᒋᐊᓖᑦ  

 
1. ᑎᒥᖁᑎᒋᔭᐅᔪᑦ ᐃᓚᒋᐊᖅᑎᑦᑎᕙᓐᓂᐊᖅᑐᑦ ᓴᕕᒐᐅᔭᑎᒍᑦ ᐱᔨᑦᑎᕋᕈᑎᒥᓐᓂᒃ ᓄᓇᐅᑉ ᐃᓗᐊᒍᑦ ᓴᕕᒐᐅᔭᓕᖅᑐᐃᓂᖃᖅᐸᓪᓗᑎᒃ ᒪᑯᓄᖓ 

ᒪᓕᒃᑎᓯᒪᕙᓪᓗᒋᑦ ᐊᒻᒪᓗ ᑐᖖᒐᕝᕕᖃᖅᑎᓪᓗᒋᑦ ᒪᑯᓄᖓ ᒪᓕᒃᑕᐅᔭᕆᐊᓕᖁᑎᓄᑦ ᖃᓄᐃᓕᖓᖁᔨᔾᔪᑎᓄᓪᓗ (ᐅᖃᐅᓯᖅ "ᐱᕙᓪᓕᐊᑎᑦᑎᔪᖅ" 
ᑖᒃᑯᓇᓂ ᐊᑐᖅᑕᐅᔪᖅ ᑐᑭᖃᖅᑎᑕᐅᕗᖅ ᐃᓄᒻᒥᒃ ᐱᓕᕆᔨᐅᔪᓂᒃᓘᓐᓃᑦ ᐊᐱᕆᓯᒪᔪᓂᒃ ᓄᓇᐅᑉ ᐃᓗᐊᒍᑦ ᐱᔨᑦᑎᕋᕐᕕᐅᔪᒪᓪᓗᑎᒃ):  
ᐃ) ᑕᐃᒪᓕ ᐱᔨᑦᑎᕋᕈᑎᓂᒃ ᐱᑕᖃᕈᓐᓃᕋᔭᕐᐳᖅ ᐊᕙᑎᐅᔪᒥ ᑕᐃᒪᓐᓇᐃᑦᑐᑎᒍᑦ ᐃᓚᒋᐊᕈᑎᖃᖅᑐᓂᑦ, ᐊᒻᒪᓗ ᒥᒃᓵᓃᑦᑐᑦ 

(ᐊᒥᓲᖖᒋᓐᓂᖅᓴᐅᔪᑦ) 25-ᓂᑦ ᐊᑦᑕᑕᖅᓯᒪᑐᕋᐅᖖᒋᑦᑐᑎᒃ ᐃᓚᒌᓄᑦ ᐃᒡᓗᒋᔭᐅᔪᑦ (ᐅᕝᕙᓘᓐᓃᑦ ᐊᒥᓲᖖᒋᓐᓂᖅᓴᐅᔪᑦ 
ᐊᖏᕈᑕᐅᓯᒪᓗᑎᒃ ᑎᒥᖁᑎᒋᔭᐅᔪᓂᑦ) ᐊᑦᑕᑕᖅᓯᒪᑎᑕᐅᓇᔭᖖᒋᑦᑐᑎᒃ ᑕᐃᒪᓐᓇᐃᑦᑐᓄᑦ ᐃᓚᒋᐊᕈᑎᓕᐊᖑᓯᒪᔪᓄᑦ (ᓄᓇᐅᑉ 
ᐃᓗᐊᒍᑦ ᐱᔨᑦᑎᕋᕐᕕᖃᖅᑐᓂ ᐊᕙᑎᒋᔭᐅᔪᓂ"), ᐊᑐᓂᓗ ᓄᓇᓄᑦ ᐃᓕᐅᖅᑲᕐᑕᐅᓯᒪᔪᓂ ᐊᓯᖏᓂᑦ ᐊᑕᑕᖅᓯᒪᑐᕋᐅᓇᑎᒃ ᐃᓚᒌᓄᑦ 
ᐃᒡᓗᖁᑎᒋᔭᐅᔪᓂᑦ ᐱᔨᑦᑎᕋᕐᕕᐅᓪᓗᑎᒃ ᓄᓇᐅᑉ ᐃᓗᐊᒍᑦ;  

 
ᐅ) ᑕᒪᕐᒥᒃ ᐊᑕᐃᓐᓇᖅᑐᒥᒃ ᐱᔨᑦᑎᕋᐅᑎᖃᖅᑐᑦ ᓄᓇᐅᑉ ᐃᓗᐊᒍᑦ ᐱᔨᑦᑎᕋᕐᕕᐅᔪᓂ ᑭᓯᒥᒃ ᓄᓇᐅᑉ ᐃᓗᐊᒍᑦ ᓴᕕᒐᐅᔭᑎᒍᑦ 

ᐱᔨᑦᑎᕋᕐᕕᐅᔪᓐᓇᖅᑐᑦ;  
 

ᐊ) ᐱᕙᓪᓕᐊᑎᑦᑎᔪᖅ, ᑎᒥᖁᑎᐅᔪᓄᑦ ᐊᑭᓕᖅᑕᐅᒋᐊᖃᖖᒋᑦᑐᒥᒃ, ᑐᓂᓯᓯᒪᓂᐊᕐᐳᖅ ᐱᑕᖃᖅᑎᑦᑎᔾᔪᑎᓄᑦ ᐱᔪᓐᓇᐅᑎᒋᔭᐅᔪᓂᒃ, 
ᓇᖕᒥᓂᕆᔭᐅᔪᓂᒃ ᐊᑐᕈᓐᓇᐅᑎᒋᔭᐅᔪᑦ, ᓱᓪᓗᐊᓗᖃᐅᑎᓄᑦ ᐊᑐᖅᑕᐅᔪᓂᒃ ᐊᒻᒪᓗ ᐊᐅᓚᔪᓐᓇᐅᑎᖃᐅᑎᑦ ᐃᓂᒋᔭᖏᓄᑦ 
ᑎᒥᖁᑎᒋᔭᐅᔪᑦ ᐱᓕᕆᓂᖃᕆᐊᖃᓕᕌᖓᑕ ᐃᓕᐅᖅᑲᐃᓂᖃᕐᓂᐊᕐᓗᑎᒃ, ᐊᐅᓚᑦᓯᓂᖃᕐᓂᐊᕐᓗᑎᒃ ᐊᒻᒪᓗ ᐋᖅᑭᒃᓱᐃᓂᖃᕐᓂᐊᕐᓗᑎᒃ 
ᑕᐃᒪᓐᓇᐃᑦᑐᓂᒃ ᐃᓚᒋᐊᕈᑎᓂᒃ, ᑕᐃᔅᓱᒪ ᐱᕙᓪᓕᐊᑎᑦᑎᔫᑉ ᐃᓕᐅᖅᑲᐃᕝᕕᒋᓯᒪᓂᐊᖖᒋᑕᖏᓂᒃ ᐊᑐᐃᓐᓇᐅᑎᓐᓂᐊᖅᑕᖏᓂᒃᓗ 
ᐱᑕᖃᓕᖅᑎᑦᑎᓯᒪᓇᓂ ᖃᓄᐃᑦᑐᑐᐃᓐᓇᓂᒃ ᐃᒡᓗᕐᔪᐊᓂᒃ, ᓴᓇᔭᐅᓯᒪᔪᓂᒃ, ᐊᕙᓗᓂᒃ, ᐊᖅᑯᑎᓕᐊᖑᓯᒪᓂᕐᓂᒃ, ᓇᐹᖅᑐᓂᒃ 
ᐅᕝᕙᓘᓐᓃᑦ ᐃᖢᐃᓗᑕᐅᓕᕋᔭᖅᑐᓂᒃ ᓱᒃᑲᐃᓕᔾᔪᑕᐅᓯᒪᓕᕈᓐᓇᕐᓗᑎᒃ ᑎᒥᖁᑎᒋᔭᐅᔪᐃᑦ ᐃᓕᐅᖅᑲᐃᓂᖏᓐᓄᑦ, 
ᐋᖅᑭᒃᓱᐃᓂᖃᕐᓂᖏᓄᑦ ᐅᕝᕙᓘᓐᓃᑦ ᐲᔭᐃᓂᖏᓐᓄᑦ ᓴᓇᕐᕈᑎᖃᕐᕕᒋᔭᒥᓐᓂᒃ;  

 
ᐱ) ᑎᒥᖁᑎᖏᔭᐅᔪᑦ ᐃᓕᓯᓯᒪᔭᕆᐊᖃᖅᑎᑕᐅᓂᐊᖖᒋᓚᑦ ᑕᐃᒪᓐᓇᐃᑦᑐᓂᒃ ᐃᓚᒋᐊᕈᑎᓂᒃ ᓈᒻᒪᒃᓴᓕᓚᐅᖅᑳᕋᑎᒃ ᐃᓚᒋᐊᕈᑎᑦ ᑭᖑᓂᐊᓂ 

ᓱᕋᐃᔾᔪᑕᐅᓯᒪᓕᕐᓂᐊᖖᒋᒻᒪᑕ ᐅᕝᕙᓘᓐᓃᑦ ᐃᖢᐃᓗᑕᐅᓕᕐᓂᐊᖖᒋᒻᒪᑕ ᖃᓄᑐᐃᓐᓇᖅ, ᐊᒻᒪᓗ, ᖃᖓᑐᐃᓐᓇᖅ, 
ᑮᓇᐅᔭᖅᑐᕈᑎᒋᓇᔭᖅᑕᖏᓄᑦ ᑎᒥᖁᑎᖏᔭᐅᔪᑦ ᐱᓕᕆᓂᕐᒥᓐᓂ ᑐᕌᖓᑎᓪᓗᒋᑦ ᓅᑦᓯᓯᒪᓕᕐᓂᕐᒧᑦ, ᐃᓕᐅᒃᑲᐃᒃᑲᓐᓂᕐᓂᕐᒧᑦ ᐅᕝᕙᓘᓐᓃᑦ 
ᐱᔾᔪᑎᒋᓪᓗᒋᑦ ᓱᕋᒃᓯᒪᓕᓚᐅᕐᓂᖏᑕ ᐃᓚᒋᐊᕈᑎᐅᓯᒪᓕᓚᐅᖅᑐᑦ ᐊᑭᓕᖅᑕᐅᔭᕆᐊᖃᓕᕋᔭᖅᑐᑎᒃᓗ ᐱᕙᓪᓕᐊᑎᑦᑎᔨᐅᔪᒥᑦ;  

 
ᐳ) ᐱᔨᑦᑎᕋᕐᓂᐅᔪᖅ, ᐊᖏᕐᕋᖃᖅᑐᓂᑦ ᐊᑐᖅᑕᐅᓂᐊᕋᑎᒃ ᐊᒻᒪᓗ ᓄᓇᓕᐅᔪᑉ ᐊᖅᑯᑎᖏᓂ ᐃᑯᒪᖃᖅᑎᑦᑎᓂᕐᒧᑦ, 

ᐱᑕᖃᖅᑎᑕᐅᓯᒪᔪᓐᓇᕐᓂᐊᖅᐳᑦ ᑕᐃᒪᓐᓇᐃᑦᑐᓂᑦ ᐃᓚᒋᐊᕈᑎᓂᑦ ᐊᖏᖅᑕᐅᓯᒪᓗᑎᒃ ᑎᒥᖁᑎᒋᔭᐅᔪᓂᑦ ᑭᓯᐊᓂ;  
 

ᐸ) ᑐᕌᖓᔪᓄᑦ ᓄᓇᐅᑉ ᐃᓗᐊᒍᑦ ᐱᔨᑦᑎᕋᐅᑎᖃᕐᓂᕐᒧᑦ, ᑕᐃᓐᓇ ᐱᕙᓪᓕᐊᑎᑦᑎᔪᖅ ᑐᓂᓯᓯᒪᔨᐅᓂᐊᕐᐳᖅ ᓈᓴᐃᕙᓪᓕᐊᔾᔪᑎᓂᒃ 
ᐊᑐᕐᓂᕐᒧᑦ ᖃᐅᔨᓴᕈᑎᓄᑦ ᒪᖑᕐᑕᕐᕕᓐᓂᒃ ᐊᒻᒪᓗ ᐱᔨᑦᑎᕋᕐᓂᕐᒧᑦ ᐅᐊᔭᒨᖅᑐᓄᑦ ᐴᕆᔭᐅᕙᑦᑐᓂᒃ ᐃᑎᓂᕆᔭᖓ 60 ᓯᓐᑎᓃᑕᐃᓂᑦ 
ᓄᓇᐅᑉ ᐃᓗᐊᓂ ᐃᓕᐅᖅᑲᕐᑕᐅᓯᒪᔪᑦ ᒥᑭᓂᖅᓴᐅᑎᓐᓇᒋᑦ ᐱᑕᖃᕐᕕᐅᓂᖓᓂᑦ ᓈᓴᐃᕙᓪᓕᐊᔾᔪᑎᐅᓪᓗᑎᒃ ᖃᐅᔨᓴᕈᑎᑦ 
ᒪᖑᕐᑕᕐᕕᐊᓄᑦ ᑎᑭᓪᓗᒍ ᐊᒻᒪᓗ ᐃᓕᐅᖅᑲᕐᑕᐅᓂᖏᑦ ᐱᔨᑦᑎᕋᕈᑎᐅᔪᑦ 200 ᐋᒻᐱᐅᓂᒃ ᓴᖖᒋᓂᖃᕈᓐᓇᖅᑎᒋᐊᖅᓯᒪᓗᓂᒋᑦ;   

 
ᑎ) ᑕᐃᓐᓇ ᐱᕙᓪᓕᐊᑎᑦᑎᔪᖅ ᑐᓂᓯᓯᒪᓂᐊᕐᐳᖅ ᑎᒥᖁᑎᒋᔭᐅᔪᓄᑦ ᓇᓗᓇᐃᒃᑯᓯᖅᑕᐅᓯᒪᓪᓗᑎᒃ ᑎᑎᕋᖅᑕᐅᓯᒪᓪᓗᑎᒃ 

ᐸᕐᓇᐅᑎᓕᐊᖑᓯᒪᔪᑦ ᐊᔾᔨᖏᓂᒃ ᓄᓇᓕᐅᑉ ᐊᕕᑦᑐᖅᓯᒪᓂᖓᑕ ᐊᕕᑦᑐᖅᓯᒪᓂᐊᓄᑦ ᐊᒻᒪᓗ ᑭᖑᓪᓕᖅᐹᖑᓪᓗᑎᒃ ᓴᓇᓂᖃᕐᓂᐊᕐᓂᕐᒥ 
ᐸᕐᓇᐅᑎᒋᔭᐅᓯᒪᔪᓂᒃ ᑕᑯᔅᓴᐅᑎᑦᑎᓯᒪᓪᓗᑎᒃ ᓇᓃᓐᓂᐊᕐᓂᖓᓂᒃ ᐊᒻᒪᓗ ᖃᓄᑎᒋ ᖁᑦᑎᖕᓂᖅᓴᐅᑎᑕᐅᓂᐊᕐᓂᖏᓂᒃ ᐱᓱᕝᕕᓐᓂᑦ, 
ᐊᖅᑯᑎᐅᑉ ᑎᕆᖅᑯᐊᓂᑦ ᐊᒻᒪᓗ ᖄᒥᕝᕕᔅᓴᓂᑦ, ᐊᒻᒪᓗ ᓄᓇᐅᑉ ᐃᓗᐊᒎᖅᑐᑦ ᐅᐊᔭᒨᖅᑐᕈᑎᑦ ᐃᓚᖃᖅᑎᓪᓗᒋᑦ ᑕᐃᒪᓐᓇᐃᑦᑐᓂᒃ 
ᓇᓗᓇᐃᖅᑕᐅᓯᒪᓂᖃᖅᑐᓂᒃ ᑎᒥᖁᑎᒋᔭᐅᔪᓂᑦ ᐱᓯᒪᔭᐅᔭᕆᐊᖃᖅᑐᓂᒃ ᓇᓗᓇᐃᖅᓯᔾᔪᑕᐅᓯᒪᓂᐊᕐᓗᑎᒃ ᑕᒪᕐᒥᒃ ᒪᓕᒃᑕᐅᒋᐊᖃᖅᑐᑦ 
ᐊᒻᒪᓗ ᒪᓕᒐᐃᑦ ᐱᕙᓪᓕᐊᑎᑦᑎᓂᕐᒥ ᒪᓕᒃᑕᐅᓯᒪᒻᒪᑕ ᐅᕝᕙᓘᓐᓃᑦ ᒪᓕᒃᑕᐅᓂᐊᕐᒪᑕ ᐱᕙᓪᓕᐊᑎᑦᑎᔨᐅᔪᒥᑦ;  

 
ᑐ) ᖃᐅᔨᓴᐃᓂᖃᕐᓂᕐᒥ ᓄᓇᐅᑉ ᖄᖓᓂ ᕿᔪᐃᑦ ᓇᑉᐸᖅᑎᑕᐅᓯᒪᔪᑦ ᓇᓗᓇᐃᔭᐃᓪᓗᑎᒃ ᓇᓃᓐᓂᖏᑕ ᐃᓕᐅᖅᑲᐃᕝᕕᐅᓯᒪᔪᓄᑦ ᐊᒻᒪᓗ 

ᓇᖕᒥᓂᕆᔭᐅᔪᑦ ᑭᒡᓕᒋᔭᖏᓄᑦ ᐃᓕᐅᖅᑲᕐᑕᐅᓯᒪᓕᖅᐸᓐᓂᐊᖅᑐᑦ ᐋᖅᑭᐅᒪᑎᑕᐅᕙᓪᓗᑎᒃᓗ ᐱᕙᓪᓕᐊᑎᑦᑎᔨᐅᔪᒥᑦ;  
 
ᑕ) ᓄᓇᐅᑉ ᖄᖓ ᖃᓄᖅ ᐅᖓᓯᓐᓂᖃᕋᔭᕐᓂᖓ ᑐᖔᓃᑦᓴᕆᐊᖃᕐᓂᐊᖖᒋᓚᖅ 1.5 ᒦᑕᓂᒃ ᐊᑐᓂ ᓇᓕᖅᑲᕇᓕᖅᑎᑕᐅᒋᐊᖅᓯᒪᓪᓗᑎᒃ 

ᓴᓂᕋᕆᔭᐅᑎᑕᐅᔪᓄᑦ ᓄᓇᐅᑉ ᐃᓗᐊᒍᑦ ᓴᕕᒐᐅᔭᓕᖅᑐᐃᕝᕕᐅᔪᓂᑦ ᐊᒻᒪᓗ ᐃᑎᓂᖓ ᐋᖅᑭᔅᓱᖅᑕᐅᕙᓐᓂᐊᕐᓗᓂ ᐱᕙᓪᓕᐊᔨᐅᔪᒥᑦ 8 

ᓯᓐᑎᒦᑕᓂᒃ ᐃᓕᔭᐅᓯᒪᓂᖓ ᐃᑎᓂᖃᕆᐊᖃᕋᔭᖅᑐᓂ ᑭᖑᓪᓕᕐᒥᒃ ᐋᖅᑭᒃᑕᐅᓯᒪᓗᓂ;  
 
ᑭ) ᐊᓯᐊᒍᑦ ᐊᖏᕈᑕᐅᓯᒪᓐᓂᖖᒋᑉᐸ ᑎᒥᖁᑎᖏᔭᐅᔪᓂᑦ, ᑕᐃᓐᓇ ᐱᕙᓪᓕᐊᑎᑦᑎᔪᖅ ᑐᓂᓯᓯᒪᔭᕆᐊᓕᒃ ᖃᐅᔨᓴᕈᑎᐅᓯᒪᔪᓂᒃ 

ᓇᓃᓐᓇᔭᕐᓂᖏᑕ ᐅᐊᔭᒨᖅᑐᓕᕆᔾᔪᑎᑦ, ᐊᖅᑯᑎᓂ ᐃᑯᒪᐃᑦ ᑐᖖᒐᕝᕕᖏᑦ ᐊᒻᒪᓗ ᓴᕕᒐᐅᔭᐃᑦ ᐃᓕᐅᖅᑲᕐᑕᐅᕝᕕᒃᓴᖏᓄᑦ, 
ᑐᓂᓯᓯᒪᔭᕆᐊᖃᓕᖅᑎᑕᐅᒍᓂ; ᐊᒻᒪᓗ  

 
ᑯ) ᐱᓱᕝᕕᔅᓴᓕᐊᖑᓯᒪᔪᑦ, ᐊᖅᑯᑎᐅᑉ ᑎᕆᖅᑯᖏᑦ ᐊᒻᒪᓗ ᖄᒥᕝᕕᔅᓴᓕᐊᖑᓯᒪᔪᑦ ᓴᓇᔭᐅᔪᓐᓇᖅᐳᑦ ᐱᕙᓪᓕᐊᑎᑦᑎᔨᐅᔪᒥᑦ ᑭᓯᐊᓂᓗ 

ᐊᑕᐃᓐᓇᖅᑎᑕᐅᓂᐊᖅᑐᓂᒃ ᐱᐅᓯᒋᐊᖅᑎᑦᑎᔪᑎᒃᓴᓂᒃ ᓴᓇᕙᓪᓕᐊᖖᒋᓚᑦ ᓈᒻᒪᒋᔭᐅᓯᒪᓕᓚᐅᖅᑳᕋᑎᒃ ᑎᒥᖁᑎᒋᔭᐅᔪᓂᑦ.   
 

ᐊᒻᒪᓗ, ᐱᔨᑦᑎᕋᕐᕕᐅᓂᖅ ᑐᖖᒐᕝᕕᖃᖅᑎᑕᐅᓯᒪᓂᐊᕐᐳᖅ ᐊᓯᖏᓄᑦ ᖃᓄᐃᓕᖓᓕᖁᔭᐅᓯᒪᓂᕐᓄᑦ ᐃᓛᓐᓂᒃᑯᑦ 
ᓇᓗᓇᐃᖅᑕᐅᓯᒪᓕᕈᓐᓇᖅᑐᑎᒃ ᑎᒥᖁᑎᒋᔭᐅᔪᓂᑦ.  

ᐋᖅᑭᒃᓯᒪᔪᖅ ᑎ 
ᐊᑭᒋᔭᐅᕙᑦᑐᓄᑦ ᐊᒻᒪᓗ ᐱᔨᑦᑎᕋᒻᑎᐅᓂᕐᒧᑦ ᐊᑭᒋᔭᐅᕙᑦᑐᑦ ᓇᐃᓪᓕᒋᐊᖅᑕᐅᓯᒪᓂᖏᑦ  

 
 

5.0 ᐱᔨᑦᑎᕋᕐᕕᐅᓂᕐᒧᑦ ᐊᑭᒋᔭᐅᕙᑦᑐᑦ  
 
5.1  ᐊᖏᕐᕋᕆᔭᐅᔪᒧᑦ ᐱᔨᑦᑎᕋᕐᓂᕐᓂ ᐊᑦᑕᑕᖅᓯᒪᓕᕈᑎᓄᑦ ᐊᑭᓕᐅᑕᐅᕙᑦᑐᑦ       $ 20.00 
 
5.1  ᑮᓇᐅᔾᔭᒃᓴᓇᓱᐊᖅᑐᑎᒃ ᐱᔅᓇᓯᓄᑦ ᐱᔨᑦᑎᕋᕐᓂᕐᓂ ᐊᑦᑕᑕᖅᓯᒪᓕᕈᑎᓄᑦ ᐊᑭᓕᐅᑕᐅᕙᑦᑐᑦ   $ 40.00 
 
5.1  ᐊᑯᓂᐅᖖᒋᑦᑐᒧᑦ ᐱᔨᑦᑎᕋᕐᓂᕐᒥ ᐊᑦᑕᑕᖅᓯᒪᓕᕈᑎᓄᑦ ᐊᑭᓕᐅᑕᐅᕙᑦᑐᑦ     $ 40.00 
 
5.1  ᐅᑭᐅᑉ ᐃᓚᑐᐃᓐᓇᖓᓂ ᐱᔨᑦᑎᕋᕐᓂᕐᓂ ᐊᑦᑕᑕᖅᓯᒪᓕᕈᑎᓄᑦ ᐊᑭᓕᐅᑕᐅᕙᑦᑐᑦ     $ 40.00 
 
5.1 ᓇᐅᑦᑎᐅᒪᔪᓄᑦ ᐱᔨᑦᑎᕋᐅᑎᑦ ᐊᑦᑕᑕᖅᑎᑕᐅᓂᕐᒧᑦ/ᓇᑲᑕᐅᓂᕐᒧᑦ ᐊᑭᓕᕆᐊᓖᑦ    TMI 
 
5.2  ᐊᐅᓚᔪᓐᓇᐅᑎᓄᑦ ᐊᑦᑕᑕᖅᓯᒪᓕᖅᑎᑦᑎᒃᑲᓐᓂᖅᐸᓐᓂᕐᒧᑦ ᐊᑭᓕᐅᑕᐅᕙᑦᑐᑦ    $ 40.00 
 
5.7 ᐊᑭᓕᖅᐸᒌᕐᑎᑦᑎᕙᑦᑐᑦ ᖃᔅᓯᑐᖅᑎᑕᐅᕙᓐᓂᖏᑦ  
 

 ᐊᖏᕐᕋᕆᔭᐅᓪᓗᑎᒃ ᐃᒡᓗᕐᔪᐊᓄᑦ  
 

 ᐊᑦᑕᑕᖅᓯᒪᖖᒋᑦᑐᑎᒃ ᐃᒡᓗᕐᔪᐊᓄᑦ ᐊᖏᕐᕋᕆᔭᐅᔪᓄᑦ       $ 300.00 
 

 ᐊᖏᕐᕋᕆᔭᐅᔪᓂ ᐃᒡᓗᒋᔭᐅᔪᑦ, ᐊᒥᓱᐃᓕᖓᓕᖅᓯᒪᓪᓗᓂ ᐊᑕᑐᕋᐅᑦᑐᓂ ᐃᒡᓗᒋᔭᐅᔪᑦ ᐅᕝᕙᓘᓐᓃᑦ  
ᐊᑕᑐᕋᐅᑦᑐᑦ ᐃᒡᓗᕐᔪᐊᑦ          $150.00 

 
 ᐊᑐᖅᑐᒧᑦ ᐊᑭᓕᖅᑕᐅᒋᐊᓖᑦ         $ 100.00 

 
ᑮᓇᐅᔾᔭᒃᓴᔪᓄᑦ ᐱᔅᓇᓯᒋᔭᐅᔪᓄᑦ, ᐊᑯᓃᖖᒋᑦᑐᒧᑦ ᐱᔨᑦᑎᕋᕐᓂᖅ, ᓴᓇᕝᕕᓐᓄᑦ  
ᓇᓚᐅᑦᑖᖅᑕᐅᓯᒪᓪᓗᑎᒃ ᓇᓕᖅᑲᕆᔭᖏᑦ ᒪᕐᕈᓐᓄᑦ (2) ᑕᖅᑭᓐᓄᑦ ᐊᑭᓖᒃᓴᖃᖅᑎᑕᐅᕙᓐᓂᖏᑦ ᖁᑦᑎᖕᓂᖅᐸᐅᔪᒥᒃ ᐊᑐᖅᐸᓐᓂᖏᓂᑦ 

ᑕᖅᑭᐅᓂᐊᖅᑐᓂ 12-ᓂ ᐊᑐᖅᑎᓪᓗᒋᑦ ᐅᕝᕙᓘᓐᓃᑦ $1000.00-ᓂᒃ, ᒪᓕᒃᓗᒋᑦ ᐊᒥᓲᓂᖅᐹᕆᔭᖏᓄᑦ  
 
 ᐊᑯᓃᖖᒋᑦᑐᒧᑦ ᓴᓇᓂᖃᖅᑎᓪᓗᒋᑦ ᐱᔨᑦᑎᕋᕐᓂᖅ     

ᓇᓚᐅᑦᑖᖅᑕᐅᓯᒪᓪᓗᑎᒃ ᓇᓕᖅᑲᕆᔭᖏᑦ ᒪᕐᕈᓐᓄᑦ (2) ᑕᖅᑭᓐᓄᑦ ᐊᑭᓖᒃᓴᖃᖅᑎᑕᐅᕙᓐᓂᖏᑦ ᖁᑦᑎᖕᓂᖅᐸᐅᔪᒥᒃ ᐊᑐᖅᐸᓐᓂᖏᓂᑦ 
ᑕᖅᑭᐅᓂᐊᖅᑐᓂ 12-ᓂ ᐊᑐᖅᑎᓪᓗᒋᑦ ᐅᕝᕙᓘᓐᓃᑦ $3000.00-ᓂᒃ, ᒪᓕᒃᓗᒋᑦ ᐊᒥᓲᓂᖅᐹᕆᔭᖏᓄᑦ  
 

ᐱᔨᑦᑎᕋᕐᓂᕐᒧᑦ ᐊᑭᒋᔭᐅᑎᑕᐅᕙᑦᑐᑦ*  
 

ᑕᖅᑭᑕᒫᑦ ᐱᔨᑦᑎᕋᕐᓂᕐᒧᑦ ᐊᑭᒋᔭᐅᕙᑦᑐᑦ - ᐊᖏᕐᕋᕆᔭᐅᔪᓄᑦ       $ 36.00 
 
 ᑕᖅᑭᑕᒫᑦ ᐊᐅᓚᔪᓐᓇᐅᑎᑖᖅᑎᑕᐅᔪᒪᓂᕐᒧᑦ ᐊᑭᒋᔭᐅᕙᑦᑐᑦ       $ 80.00 

ᐃᓚᓗᒋᑦ $16-ᓂᒃ ᐊᑐᓂ ᑭᓗᕗᐊᑦᓂᒃ ᐊᑐᕐᓂᕐᒧᑦ ᖁᓛᒍᑦ 5 ᑭᓗᕗᐊᓂᒃ ᒥᑭᓂᖅᐸᐅᔪᔅᓴᐅᑎᑕᐅᓯᒪᔪᓂᑦ  
ᐊᑐᓂ ᑭᓗᐊᕗᐊᓄᑦ (ᒥᑭᓂᖅᐸᐅᔪᔅᓴᐅᑎᑕᐅᓯᒪᔪᓂᑦ 5 ᑭᓗᕗᐊᓂᑦ)  

 
  ᑕᖅᑭᑕᒫᖅᓯᐅᑦ ᓇᐅᑦᑎᐅᒪᔪᓄᑦ ᐱᔨᑦᑎᕋᐅᑎᓄᑦ ᐊᑭᓕᒐᒃᓴᑦ      $86.35 
 (ᐊᑕᐅᓯᕐᒧᑦ ᑭᓗᕚᑦ ᓄᑭᓪᓚᐅᑎᖃᕈᓐᓇᖁᔭᐅᓂᖓᓄᑦ, ᐊᑦᑕᑕᖅᑎᑕᐅᙱᒃᑳᖓᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 

ᐆᒻᒪᖅᑯᑎᖃᐅᑎᖓᓄᑦ) 
 
ᑭᖑᕙᖅᑐᑎᒃ ᐊᑭᓖᕙᓐᓂᖅ ᐊᒻᒪᓗ ᑭᐱᔭᐅᓯᒪᓕᖅᐸᓐᓂᖏᑦ*  
 
12.6 ᑭᖑᕙᖅᑐᑎᒃ ᐊᑭᓖᓂᕐᒧᑦ ᐊᑭᒋᔭᐅᕙᑦᑐᑦ        1 ½ % per Month 
 
16.3 ᐊᐅᓚᑦᓯᓂᕐᒧᑦ ᐊᑭᓕᐅᑕᐅᕙᑦᑐᑦ ᑭᐱᔭᐅᑎᑦᑎᒋᐊᕐᓂᕐᒥ ᐱᓕᕆᐊᖑᓕᕐᓂᖓᓄᑦ     $25.00 
 
12.4 ᐊᐅᓚᑦᓯᓂᕐᒧᑦ ᐊᑭᓕᐅᑕᐅᕙᑦᑐᑦ ᐱᒋᐊᖅᑎᑦᑎᓯᒪᓂᕐᒥ ᐊᑭᓕᖅᑕᐅᔪᒪᔾᔪᑎᓂᒃ    $25.00 

12.7 ᐊᑭᓕᐅᑕᐅᒋᐊᓚᐅᖅᑐᑦ ᑮᓇᐅᔭᓂᒃ ᐊᒥᒐᖅᓯᓂᕐᒧᑦ ᑲᔪᓯᑎᑕᐅᔪᓐᓇᖖᒋᑦᑐᓄᑦ ᐊᑭᒋᔭᐅᕙᑦᑐᑦ    $20.00 
 
ᐊᓯᖏᓄᑦ ᐊᑭᓕᐅᑎᒋᔭᐅᕙᑦᑐ/ᐊᑭᒋᔭᐅᕙᑦᑐᑦ*   
 
11.3  ᐃᓗᐊᓃᑦᑐᓄᑦ ᓈᓴᐃᔾᔪᑎᑦ ᕿᒥᕐᕈᔭᐅᕙᓐᓂᖏᓂ ᐊᑭᓕᐅᑕᐅᕙᑦᑐᑦ                 $150.00 

(ᑕᒻᒫᔭᖅᓯᒪᖖᒋᑦᑐᑎᒃ ᓈᓴᐃᔾᔪᑎᓄᑦ ᑭᓯᐊᓂ)  
 
ᐱᖓᔪᕆᔭᐅᓪᓗᑎᒃ ᐱᓕᕆᐊᖃᖅᑎᓂᒃ ᓈᓴᐃᔾᔪᑎᓂᒃ ᕿᒥᕐᕈᔨᖃᕐᓂᕐᒧᑦ ᐊᑭᓕᐅᑎᑦ                 TMI-ᑎᒍᑦ 
 

14.9  ᐋᖅᑭᔅᓱᖅᑕᐅᒋᐊᓕᓐᓄᑦ ᐅᖄᓚᕝᕕᐅᕙᓐᓂᕐᒧᑦ ᐊᑭᓕᐅᑎᑦ    $40.00 ᐅᕝᕙᓘᓐᓃᑦ TMI-ᑎᒍᑦ 
 
7.5  ᐃᓛᒃᑰᕐᑐᓂ ᐃᑯᒪᖃᖅᑎᑦᑎᓂᕐᒥ ᐋᖅᑭᔅᓱᐃᓂᕐᒧᑦ ᐊᑭᓕᐅᑎᑦ                   TMI-ᑎᒍᑦ  
 
9.6  ᐊᐅᓚᔪᓐᓇᐅᑎᖃᖅᑎᑕᐅᓃᑦ ᐃᓚᔭᐅᓯᒪᕙᓐᓂᖏᓄᑦ ᐊᑭᓖᒃᓴᐃᑦ                    ᒪᓕᒃᓗᒋᑦ 

ᐱᓕᕆᐊᕆᔭᐅᔪᔅᓴᑦ ᐃ-ᒥ ᐅᖃᖅᑕᐅᓯᒪᓂᖏᑦ  
 
9.8  ᐊᓯᔾᔨᖅᑕᐅᓯᒪᓕᖅᐸᓐᓂᖏᑦ ᓇᐸᔪᑎᒎᓚᐅᖅᑐᑦ ᓄᓇᐅᑉ ᐃᓗᐊᒎᓕᖅᑎᑕᐅᓪᓗᑎᒃ ᐱᔨᑦᑎᕋᕈᑎᑦ                  ᒪᓕᒃᓗᒋᑦ 

ᐱᓕᕆᐊᕆᔭᐅᔪᔅᓴᑦ ᐃ-ᒥ ᐅᖃᖅᑕᐅᓯᒪᓂᖏᑦ   
 
9.9  ᐱᑕᖃᖅᑎᑦᑎᔾᔪᑏᑦ ᓄᒃᑎᖅᑕᐅᓯᒪᓕᖅᐸᓐᓂᖏᑦ                                   TMI-ᑎᒍᑦ 
 
2.36  TMI-ᓄᑦ ᐊᑭᓖᕙᒌᕈᑎᐅᕙᑦᑐᑦ  
       50 ᐳᕐᓴᓐᑎᖓᓂᑦ ᓇᓚᐅᑦᑖᖅᑕᐅᓯᒪᓪᓗᑎᒃ TMI-ᓄᑦ ᐅᕝ>ᓘᓐᓃᑦ $100.00-ᓂᒃ ᐊᒥᓲᓂᖅᓴᓄᑦ ᐋᖅᑭᒃᓯᒪᓗᒋᑦ  

 ᓇᓚᐅᑦᑖᖅᑕᐅᓯᒪᓂᖏᑦ TMI-ᓄᑦ ᐊᖏᓂᖅᓴᐅᒃᐸᑕ $5000.00-ᓂᑦ ᑕᐃᒪᓕ ᐊᑭᓖᕙᒌᕈᑎᖃᕆᐊᖃᖅᑐᖅ 75 
ᐳᕐᓴᓐᑎᖓᓂᒃ ᑖᒃᑯᓇᖖᒐᑦ   

 
*ᐃᓚᓗᒋᑦ ᐱᓕᕆᓂᕐᒧᑦ ᐱᔨᑦᑎᕋᕐᓂᕐᒧᓪᓗ ᐊᑭᖏᓂᒃ  
 
ᐊᑭᓕᕆᐊᓖᑦ ᐱᔨᑦᑎᕋᐅᑏᓪᓗ ᒪᓕᖃᑦᑕᖅᐳᑦ ᓯᕗᓂᒃᓴᒥ ᐋᖅᑭᒋᐊᖅᑕᐅᑐᐃᓐᓇᕆᐊᓕᖕᓄᑦ ᐊᑭᖏᓐᓄᑦ ᐱᓇᔫᑎᒃᑯᑦ ᒥᓂᔅᑕᒧᑦ ᑲᒪᒋᔭᒃᓴᖃᖅᑐᒧᑦ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ. 

ᐋᖅᑭᒃᓱᖅᑕᐅᓯᒪᔪᑦ ᑭ  
ᐊᑐᕆᐊᓖᑦ ᓇᒻᒥᓂᖅ ᐊᐅᓚᔪᓐᓇᐅᑎᖃᕐᓂᕐᒧᑦ ᐱᔨᑦᑎᕋᖅᑕᐅᓂᖅ 

1. ᐱᔪᓐᓇᖅᑎᑕᐅᔪᑦ ᐊᑭᓖᕙᒃᑐᑦ 

1.1. ᐊᑖᓂᑦ ᓇᒻᒥᓂᖅ ᐊᐅᓚᔪᓐᓇᐅᑎᓕᓐᓄᑦ ᐱᓕᕆᐊᓄᑦ, ᓄᑭᓪᓚᐅᑎᓄᑦ ᐊᑭᓖᑎᑕᐅᕙᒃᑐᑦ ᓇᒻᒥᓂᖃᕈᑎᒃ ᒥᑭᑦᑑᒐᓗᐊᒥᑦ, 
ᐊᑐᒃᑲᓐᓂᕈᓐᓇᖅᑐᒥᑦ ᐊᐅᓚᐅᑎᓂᑦ ᐱᑎᑕᐅᔪᓐᓇᖅᑐᑦ ᐃᑲᕐᕋᑕᒫᒧᑦ ᐊᐅᓚᔪᓐᓇᐅᑎᓄᑦ ᐅᖓᑖᓄᕈᑎᒃᐸᑦ ᐊᑭᓖᑎᑕᐅᕙᒃᑐᑦ 
ᐊᑐᒃᑲᓐᓂᕈᓐᓇᖅᑐᒧᑦ ᐊᐅᓚᔪᓐᓇᐅᑎᖓᓄᑦ, ᖁᓪᓕᒃᑯᑦ ᓯᕿᕐᖑᔭᐅᔭᖓᓄᑦ, ᖁᓪᓕᒃᑯᑦ ᐊᑐᖅᑕᖓᓄᑦ.    

1.2. ᑖᓇ ᐱᓕᕆᐊᖅ ᒪᑐᐃᖓᔪᖅ ᖁᓪᓕᒃᑯᑦ ᓄᑭᓪᓚᐅᑎᖏᓐᓄᑦ ᐊᑭᓖᕙᒃᑐᓄᑦ ᓄᓇᓕᓖᒪᓄᑦ, ᑮᓇᐅᔭᓕᐅᕋᓱᓐᓂᕐᒨᖓᔪᓕᒫᓄᑦ 
ᖃᐅᔨᔭᐅᓯᒪᔪᓄᑦ ᐊᑐᒃᑲᓐᓂᕈᓐᓇᖅᑐᓂᑦ ᓄᑭᓪᓚᐅᑎᓂᒃ ᐊᐅᓚᐅᑎᓕᓐᓄᑦ 
 

1.3. ᓇᒻᒥᓂᖅ ᐊᐅᓚᔪᓐᓇᐅᑎᓕᓐᓄᑦ ᐱᓕᕆᐊᖅ ᐊᑐᐃᓐᓇᐅᔪᖅ ᐊᖏᕐᕋᖃᖅᑐᓕᒫᓄᑦ ᐊᒻᒪᓗ ᒪᕐᕉᒃ ᕼᐋᒻᒪᓚᐅᑉ ᑯᐊᐳᕇᓴᖏᑦ 
ᐊᐅᓚᓂᖃᖅᑐᑦ ᓄᓇᓕᓐᓂᑦ.   
 

1.4. ᐊᑭᓕᖅᓱᐃᔪᑦ ᐱᔨᑦᑎᕋᖅᑕᐅᓂᖏᓐᓄᑦ ᖁᓪᓕᒃᑯᓐᓄᑦ ᓇᓗᓇᐃᖅᓯᒪᔭᕆᐊᓖᑦ ᐊᑭᓖᑦᑎᐊᖃᖅᑕᕋᓗᐊᕐᒪᖔᑕ. 
 

2. ᐱᔪᓐᓇᖅᑎᒋᔭᐅᔪᑦ ᐊᓯᖏᓪᓗ ᑭᒡᓕᖃᖅᑎᑕᐅᔪᑦ  

2.1. ᐱᑐᒃᓯᒪᔪᖅ ᓇᖕᒥᓂᖅ ᐆᒻᒪᖅᑯᑎᒋᔭᐅᔪᖅ ᖄᖏᐅᑎᓯᒪᔾᔮᖏᑦᑐᖅ 15 kW−ᒥᑦ.  

2.2. ᑕᒪᐃᓐᓄ ᐱᔪᓐᓇᖅᑎᒋᓂᖓᓄᑦ ᑭᒡᓕᒋᔭᐅᔪᖅ ᐆᒻᒪᖅᑯᑎᒥᑦ ᖃᐅᔨᓴᕈᑎᑎᒍᑦ ᓇᖕᒥᓂᖅ ᐆᒻᒪᖅᑯᑎᖃᕐᓂᕐᒧᑦ ᑕᒪᐃᓐᓂ ᓄᓇᓕᖕᓂ 
ᖄᖏᐅᑎᔾᔮᖏᑦᑐᖅ 7%−ᒥᑦ ᐊᕐᕌᒍᑕᒫᖅ ᐆᒻᒪᖅᑯᑎᑐᕐᓂᖅᐹᒋᕙᒃᑕᖓᓂ ᐱᖃᕐᕕᐅᔫᑉ ᐃᓚᖓᓂᓘᓐᓃᑦ, ᕿᒥᕐᕈᔭᐅᓯᒪᓗᓂᑦ 
ᖁᓪᓕᒃᑯᓐᓂᑦ. ᖁᓪᓕᒃᑯᑦ ᐊᔾᔨᒌᙱᑎᑦᑎᔪᓐᓇᖅᑐᑦ ᐱᔪᓐᓇᕐᓂᕆᔭᐅᔪᓂᑦ, ᓄᓇᓖᑦ ᒪᓕᒡᓗᒋᑦ, ᐃᓱᒪᒋᓗᒋᑦ ᐊᑐᖅᑕᐅᑎᒋᓂᖏᑦ 
ᐊᑦᑕᕐᓇᖅᑕᐃᓕᑎᑦᑎᓂᕐᓗ ᐆᒻᒪᖅᑯᑎᒥᑦ.  

3. ᐱᑐᒃᓯᒪᓂᖅ ᐆᒻᒪᖅᑯᑎᖃᐅᑎᒧᑦ  

3.1. ᓇᖕᒥᓂᖅ ᐆᒻᒪᖅᑯᑎᒋᔭᐅᔪᑦ ᖃᐅᔨᓴᕈᑎᑎᒎᖓᔪᑦ ᑎᑭᐅᒪᔭᕆᐊᖃᖅᐳᑦ ᖁᓪᓕᒃᑯᑦ ᐱᑐᒃᓯᒪᔪᓐᓇᐅᑎᖓᓄᑦ ᒪᓕᒡᓗᓂᓗ ᑲᓇᑕᒥ 
ᐆᒻᒪᖅᑯᑎᓄᑦ ᒪᓕᒐᕐᓂᑦ.  

3.2. ᐆᒻᒪᖅᑯᑎᒥᑦ ᖃᐅᔨᓴᕈᑎ ᐃᓕᐅᖅᑲᖅᑕᐅᔭᕆᐊᓕᒃ ᖃᐅᔨᓴᖅᑕᐅᓗᓂᓗ ᓄᓇᕗᑦ ᒐᕙᒪᐅᑉ ᐊᑦᑕᕐᓇᖅᑕᐃᓕᒪᔪᓕᕆᔨᒃᑯᖏᓐᓂᑦ 
ᖃᐅᔨᓴᖅᑕᐅᑐᐃᓐᓇᕆᐊᖃᕆᓪᓗᓂᓗ ᖁᓪᓕᒃᑯᓐᓂᑦ.  

4. ᐱᓕᕆᐊᒃᓴᑦ ᑲᒪᒋᔭᒃᓴᖏᓪᓗ 

4.1. ᐊᑭᖏᓐᓂᒃ ᑲᒪᒋᔭᖃᕆᐊᖃᕐᓂᖅ 

4.1.1. ᓇᒻᒥᓂᖅ ᐊᐅᓚᔪᓐᓇᐅᑎᓕᓐᓄᑦ ᐊᑭᓕᖅᓱᐃᔪᑦ ᑲᒪᒋᔭᖃᕐᓂᐊᖅᑐᑦ ᐊᑭᓕᕆᐊᓕᓕᒫᓂᑦ ᐊᑭᓖᖃᑦᑕᕐᓗᑎᒃ ᐊᑭᓕᖅᓱᐃᓲᑦ 
ᐱᔨᑦᑎᕋᖅᑕᐅᓕᕆᐊᕈᑎᖓᓂᑦ ᐱᖃᓯᐅᑎᓪᓗᓂ ᐊᑭᓕᒫᖏᑦ ᐃᖏᕐᕋᑎᑦᑎᓂᕐᒧᑦ ᐊᑭᖏᓐᓂᒡᓗ ᒪᓕᒃᑎᑦᑎᓂᕐᒧᑦ ᐊᑐᖅᑐᓂᒃ 
ᒪᓕᒐᕐᓂᑦ ᐊᑐᐊᒐᕐᓂᒡᓗ. ᐱᔨᑦᑎᕋᖅᑕᐅᓕᕆᐊᕈᑎᖓ ᐱᒋᐊᖅᐳᖅ ᖁᓪᓕᒃᑯᑦ ᐆᒻᒪᖅᑯᑎᖏᑦ ᐱᑐᒃᓯᒪᕝᕕᒋᔭᖓ ᓇᒻᒥᓂᖅ 
ᐊᐅᓚᔪᓐᓇᐅᑎᖃᕐᓂᕐᒨᖓᔪᓄᑦ ᐃᒡᓗᖁᑎᒋᔭᖅ.  

4.1.2. ᓇᒻᒥᓂᖅ ᐊᐅᓚᔪᓐᓇᐅᑎᖃᕐᓂᕐᒧᑦ  ᐊᑭᓕᖅᓱᐃᔪᑦ ᑲᒪᒋᔭᖃᕐᓂᐊᖅᑐᖅ ᐊᑭᖏᓐᓂᑦ ᓄᑖᙳᕆᐊᖅᑎᑦᑎᓇᓱᐊᕐᓂᕐᒧᑦ 
ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᖅ ᐊᐅᓚᓂᖏᓐᓄᑦ ᐃᓂᖃᖅᑎᑕᐅᓗᑎᑦ ᓇᒻᒥᓂᖅ ᐊᐅᓚᔪᓐᓇᐅᑎᓄᑦ ᐊᑭᓖᕙᒃᑐᑦ 
ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᖅ ᐊᐅᓚᑎᐅᓂᐊᖅᑐᖅ, ᓴᓇᒪᓂᖓ ᐊᒻᒪᓗ ᓴᓇᔭᐅᓂᖓ ᐊᒻᒪ ᐊᑭᖓ ᐅᑎᕋᔭᖅᑐᖅ ᓇᒻᒥᓂᖅ 
ᐊᐅᓚᔪᓐᓇᐅᑎᓕᓐᓄᑦ ᐊᑭᓕᖅᓱᐃᔪᒧᑦ  

4.2.  ᐊᓯᖏᑦ ᑲᒪᒋᔭᒃᓴᑦ 

ᖁᓪᓕᒃᑯᑦ ᐃᒪᐃᓐᓂᐊᖅᑐᑦ: 

4.2.1. ᐊᑐᓕᖅᑎᑦᑎᓗᖅᑎᒃ, ᑲᔪᓯᑎᑦᑎᓗᑎᒃ ᑐᓴᐅᒪᖃᑎᖃᐃᓐᓇᕐᓗᑎᒡᓗ ᖃᐅᔨᓴᕈᑎᖃᖅᑐᓂᑦ.  

4.2.2. ᑲᔪᓯᑎᑦᑎᓗᒍᑦ ᓄᑖᙳᕆᐊᖅᓯᓗᒍᓗ, ᑎᑎᖅᑲᓕᒫᓂᑦ ᓇᒻᒥᓂᖅ ᐊᐅᓚᔪᓐᓇᐅᑎᖃᕐᓂᖅ; ᑕᒪᒃᑯᐊᓗ ᑎᑎᖅᑲᑦ 
ᐊᑐᐃᓐᓇᐅᑎᓪᓗᒋᑦ ᐆᒻᒪᖅᑯᑎᖃᖅᑎᓄᑦ ᖁᓪᓕᒃᑯᑦ ᐃᑭᐊᖅᑭᕕᖓᓂ.  

4.2.3. ᓇᓗᓇᐃᕐᓗᒍᑦ ᓇᒻᒥᓂᖅ ᐊᐅᓚᔪᓐᓇᐅᑎᖃᕐᓂᖅᑦ ᖃᐅᔨᓴᕈᑎᖃᖅᑎᐅᔪᑦ ᑎᑭᐅᒪᒐᓗᐊᕐᒪᖔᑦ ᑕᒪᐃᓐᓄ ᐱᑐᒃᓯᒪᓂᕐᒧᑦ 
ᑎᑭᐅᒪᔭᐅᔭᕆᐊᓕᖕᓂᑦ ᑕᐃᒪᐃᓐᓂᖓᓄᓗ ᐱᔪᓐᓇᕐᓗᑎᒃ ᖃᐅᔨᓴᕈᑎᖃᕈᓐᓇᕐᓂᖕᒧᑦ.  

4.2.4. ᓇᓚᐅᑦᑖᖅᐸᒡᓗᑎᒃ ᐊᑭᒃᓴᓂᑦ ᖃᓄᑐᐃᓐᓇᖅ ᓄᑖᙳᕆᐊᕈᑕᐅᔭᕆᐊᓕᖕᓄᑦ ᖁᓪᓕᒃᑯᓐᓄ ᐱᑐᒃᓯᒪᔾᔪᑎᓄᑦ.  

ᓇᖕᒥᓂᖅ ᐆᒻᒪᖅᑯᑎᖃᖅᑎᐅᔪᖅ/ᐆᒻᒪᖅᑯᑎᒥᑦ ᖃᐅᔨᓴᕈᑎᖃᖅᑎᐅᔪᖅ ᐃᒪᐃᓐᓂᐊᖅᑐᖅ:  
  

4.2.5. ᑎᑭᐅᒪᓗᒍᑦ ᐱᑐᒃᓯᒪᓂᕐᒧᑦ ᑎᑭᐅᒪᔭᐅᔭᕆᐊᖃᖅᑎᑕᐅᔪᓂᑦ ᖁᓪᓕᒃᑯᓐᓂᑦ.  

4.2.6. ᖃᐅᔨᒃᑲᕐᓗᒋᑦ ᖁᓪᓕᒃᑯᑦ ᐆᒻᒪᖅᑯᑎᒥᑦ ᖃᐅᔨᓴᕈᑎᖃᕈᒪᓂᐊᕐᓂᕐᓂᑦ ᐊᑐᐃᓐᓇᐅᑎᑦᑎᓗᒍᓗ ᖃᐅᔨᓴᕈᓐᓇᐅᑎᒥᑦ 
ᖃᐅᔨᓴᖅᑕᐅᔪᓐᓇᕐᓗᓂᑦ ᖁᓪᓕᒃᑯᓐᓂᑦ ᐊᒻᒪᓗ ᓄᓇᕗᑦ ᒐᕙᒪᖓᑦᑕ ᐊᑦᑕᕐᓇᖅᑕᐃᓕᒪᔪᓕᕆᔨᒃᑯᖏᓐᓂᑦ. 

4.2.7. ᒪᓕᒃᑕᐃᓐᓇᕆᓗᒋᑦ ᐊᒃᑑᑎᔪᑦ ᕼᐋᒻᒪᓚᒥ ᒪᓕᒐᒃᓴᑦ, ᓄᓇᕗᒻᒥ ᑲᓇᑕᒥᓗ ᒪᓕᒐᐃᑦ ᐊᑐᐊᒐᐃᓪᓗ.  

4.2.8. ᖃᐅᒻᒪᖅᑯᑎᒥᑦ ᖃᐅᔨᓴᕈᑎᖃᕐᓂᕐᒧᑦ ᐊᖏᕈᑎᒥᑦ ᐊᑎᓕᐅᕐᓗᒍᑦ.  

5. kWh ᐆᒻᒪᖅᑯᑎᒧᑦ ᐊᑭᒃᖠᒋᐊᕈᑏᑦ 
 
5.1. ᐆᒻᒪᖅᑯᑎᖃᖅᑏᑦ ᖃᓄᑐᐃᓐᓇᖅ ᑮᓇᐅᔭᖅᑖᖃᑦᑕᔾᔮᖏᑦᑐᑦ ᐆᒻᒪᖅᑯᑎᒥᑦ ᖃᐅᔨᓴᕈᑎᑎᒍᑦ.  ᐆᒻᒪᖅᑯᑎᒧᑦ ᖃᐅᔨᓴᕈᑎ ᑭᒡᓕᖃᖅᐳᖅ 

kWh−ᒥᑦ kWh−ᒧᑦ ᑕᐅᖅᓰᓂᕐᒧᑦ ᐆᒻᒪᖅᑯᑎᒥᑦ. ᐆᒻᒪᖅᑯᑎᒥᑦ ᖃᐅᔨᓴᕈᑎᖃᖅᑐᑦ ᑕᖅᑭᑕᒫᖅ kWh−ᓂᒃ 
ᐊᑭᒃᖠᒋᐊᕈᔾᔨᖃᑦᑕᕐᓂᐊᖅᑐᑦ ᐊᔾᔨᖃᖅᑐᒥᑦ kWh ᐊᓂᕙᓪᓕᐊᔪᒥ ᖁᓪᓕᒃᑯᑦ ᐆᒻᒪᖅᑯᑎᖓᓄ ᑖᓐᓇ ᑕᖅᑭᐅᑎᓪᓗᒍᑦ. ᖁᓪᓕᒃᑯᑦ 
ᑭᒡᓕᓯᓂᐊᖃᑦᑕᕐᓂᐊᖅᑐᑦ kWh ᑲᑎᑉᐸᓪᓕᐊᔪᓂᒃ ᐅᑎᖅᐸᓪᓕᐊᔪᓕᒫᓂᑦ ᖁᓪᓕᒃᑯᑦ ᐊᖅᑯᑎᖓᑦᑎᒎᖅᑐᑦ ᐊᒻᒪᓗ 
ᐊᑭᒃᖠᒋᐊᕈᔾᔨᕙᒡᓗᑎᒃ ᐆᒻᒪᖅᑯᑎᖃᖅᑎᐅᔪᑦ ᑕᖅᑭᑕᒫᖅ.  

5.2. ᓇᓕᐊᖕᓂᑐᐃᓐᓇᖅ ᑕᖅᑭᐅᔪᒥᑦ, ᐆᒻᒪᖅᑯᑎᖃᖅᑎᐅᔪᖅ ᑐᓂᓯᓂᖅᓴᐅᒍᓂᑦ ᐆᒻᒪᖅᑯᑎᒥᑦ ᖁᓪᓕᒃᑯᓐᓄᑦ ᐊᑐᖅᑕᒥᖕᓂᑦ ᖁᓪᓕᒃᑯᓐᓂᑦ, 
ᖁᓪᓕᒃᑯᑦ ᓴᓂᕐᕙᐃᓂᐊᖅᑐᑦ ᐊᑭᒃᖠᒋᐊᕈᑎᒃᓴᖓᓂ ᑕᐃᒫᒃᑎᒋ ᐆᒻᒪᖅᑯᑎᖃᖅᑎᐅᔪᒧᑦ. 

5.3. ᓇᓕᐊᖕᓂᑐᐃᓐᓇᖅ ᑕᖅᑭᐅᔪᒥᑦ, ᐆᒻᒪᖅᑯᑎᖃᖅᑎᐅᔪᖅ ᐊᑐᕐᓂᖅᓴᐅᒍᓂᑦ ᖁᓪᓕᒃᑯᓐᓂᙶᖅᑐᒥᑦ ᓇᖕᒥᓂᖅ ᐆᒻᒪᖅᑯᓯᐊᒥᖕᓂᑦ, 
ᖁᓪᓕᒃᑯᑦ ᐊᑭᓖᑎᑦᑎᓂᐊᖅᑐᑦ ᐆᒻᒪᖅᑯᑎᖃᖅᑎᐅᑉ ᑲᑎᓯᒪᔭᙱᓐᓂᑦ ᐆᒻᒪᖅᑯᑎᒥᑦ ᐊᑐᖅᓯᒪᔭᖓᓄᑦ. 

5.4. ᖁᓪᓕᒃᑯᑦ ᓇᓗᓇᐃᔭᖅᓯᒪᔪᒥᒃ ᑐᑭᓯᐅᒪᑎᑦᑎᔭᕆᐊᓖᑦ ᓴᓂᕐᕙᒃᓯᒪᔪᒥᑦ ᑕᑯᒃᓴᐅᓗᓂᑦ kWh−ᒥᑦ ᐊᑐᖅᑎᒋᓂᖓ ᑖᓐᓇ ᑕᖅᑭᐅᑎᓪᓗᒍᑦ 
ᖃᔅᓯᖃᓕᕐᓂᖓᓗ ᓴᓂᕐᕙᒃᓯᒪᔪᖅ ᖃᐅᒻᒪᖅᑯᑎᖃᖅᑎᐅᑉ ᑕᖅᑭᑕᒫᖅᓯᐅᑎᖓᓂ.  

5.5. ᓴᓂᕐᕙᐃᖃᑦᑕᕐᓂᐊᖅᑐᑦ ᐆᒻᒪᖅᑯᑎᐅᓗᐊᖅᑐᒥᑦ ᑕᖅᑭᐅᑉ ᐃᓗᐊᓂ ᐊᑐᖅᑕᐅᕙᒡᓗᓂᓗ ᐊᑐᖅᑕᐅᔭᕆᐊᖃᕌᖓᑦ 
ᑕᖅᑭᐅᒃᑲᓐᓂᓕᖅᑎᓪᓗᒍᑦ ᐆᒻᒪᖅᑯᑎᒧᑦ ᖃᐅᔨᓴᕈᑎᓕᕆᓂᕐᒧᑦ ᐊᕐᕌᒎᑉ ᐃᓗᐊᓂ. ᓴᓂᕐᕙᒃᑕᐅᕙᓪᓕᐊᔪᑦ ᐊᑐᖅᑕᐅᕙᓪᓕᐊᔭᕆᐊᓖᑦ 
ᐆᒻᒪᖅᑯᑎᒧᑦ ᒪᓕᒡᓗᒋᑦ ᖃᖓ ᓴᓂᕐᕙᒃᑕᐅᓚᐅᕐᓂᖓ.  

5.6. ᑮᓇᐅᔭᑦ ᐊᒥᐊᒃᑯᑦ ᓅᑕᐅᔪᓐᓇᙱᑦᑐᑦ ᐊᓯᖏᓐᓄᑦ ᑮᓇᐅᔭᖃᐅᑎᖃᕐᕕᖕᓄᑦ. 

